
សេ�ចក្ដីី�ផ្ដើ�ើ�ម

នៅ​ក្នុង​សម័យ​កាល​ដែល​មាន​ភាព​ច្របូក​ច្របល់ និង​ការ​យល់​ច្រឡំ​ជា​ច្រើន​អំពី​

សារៈ​សំខាន់​នៃ​ជំនឿ គ្រីស្ទ​បរិស័ទ​ជា​ច្រើន​បាន​បង្វែរ​អារម្មណ៍​ចេញ​ពី​ខ្លឹម​សារ​ពិត​នៃ​

ដំណឹង​ល្អ។ មនុស្ស​មួយ​ចំនួន​បាន​កាត់​បន្ថយ​អត្ថន័យ​នៃ​ដំណឹង​ល្អ​ដោយ​ផ្ដោត​តែ​

លើ «ព្រះ​គុណ​នៃ​ភាព​ចម្រុង​ចម្រើន» ការ​មាន​បាន និង​ជោគជ័យ​ខាង​សាច់​ឈាម 

តែ​បែរ​ជា​មើល​រំលង​សេចក្តី​បង្រៀន​ដ៏​សំខាន់​អំពី​អំពើ​បាប ការ​ប្រែ​ចិត្ត ភាព​បរិសុទ្ធ 

និង​ការ​លះ​បង់​ទៅ​វិញ។ តើ​អ្វី​ទៅ​ជា​ចំណុច​ស្នូល និង​ជា​ភាព​ទាក់​ទាញ​ពិត​ប្រាកដ​

នៃ​ដំណឹង​ល្អ?

ចំណុច​ស្នូល​នៃ​ដំណឹង​ល្អ​មិន​មែន​ជា​ការ​ស្វែង​រក​ផល​ប្រយោជន៍​លោកីយ៍​នោះ​ទេ 

ប៉ុន្តែ​គឺ​ផ្ដោត​លើ​អង្គ​ព្រះ​យេស៊ូវ​គ្រីស្ទ​ផ្ទាល់។ ទ្រង់​ជា​ព្រះ​ដ៏​ខ្ពស់​បំផុត​ដែល​បាន​បន្ទាប​

អង្គ​ទ្រង់ យាង​ចុះ​មក​កើត​ជា​មនុស្ស រង​ទុក្ខ បន្ទាប​ខ្លួន​ជា​បាវ​បម្រើ និង​សុគត​នៅ​លើ​

ឈើ​ឆ្កាង ដើម្បី​ជួយ​សង្គ្រោះ​យើង​ឲ្យ​រួច​ផុត​ពី​អំពើ​បាប និង​ការ​ថ្កោល​ទោស។ ដូច​

ដែល​មាន​ចែង​នៅ​ក្នុង​កណ្ឌ​គម្ពីរ ម៉ាថាយ ១:២១ ថា៖ «បុត្រ​នោះ​នឹង​ជួយ​សង្គ្រោះ​

រាស្ត្រ​ទ្រង់ ឲ្យ​រួច​ពី​បាប»។ ដំណឹង​ល្អ​ដ៏​ពិត គឺ​ជា​ការ​ប្រកាស​អំពី ការ​សុគត ការ​បញ្ចុះ​

ក្នុង​ផ្នូរ និង​ការ​មាន​ព្រះ​ជន្ម​រស់​ឡើង​វិញ​របស់​ព្រះ​យេស៊ូវ​គ្រីស្ទ យោង​តាម​ព្រះ​គម្ពីរ 

(១កូរិនថូស ១៥:៣-៤)។

សេចក្តី​សង្គ្រោះ​នេះ គឺ​ជា​អំណោយ​ទាន​ទទេៗ​ពី​ព្រះ​គុណ​នៃ​ព្រះ​ជាម្ចាស់ ដែល​

យើង​ទទួល​បាន​តាម​រយៈ «សេចក្តី​ជំនឿ» លើ​ព្រះ​យេស៊ូវ​តែ​មួយ​អង្គ​គត់ ដោយ​មិន​

មែន​កើត​ចេញ​ពី​កិច្ចការ​ល្អ ឬ​សមត្ថភាព​ផ្ទាល់​ខ្លួន​របស់​យើង​ឡើយ។ នៅ​ពេល​ដែល​

ដំំណឹឹងល្អអដ៏៏ពិិត

ព្រះ​វិញ្ញាណ​បរិសុទ្ធ​ធ្វើ​ការ​ក្នុង​ចិត្ត​របស់​យើង នាំ​ឲ្យ​យើង​មើល​ឃើញ​ពី​ទម្ងន់​នៃ​អំពើ​

បាប ហើយ​ប្រែ​ចិត្ត​ឈាន​ទៅ​រក​ការ​ជឿ​សម្លឹង​មើល​ព្រះ​គ្រីស្ទ នោះ​ព្រះ​ជាម្ចាស់​នឹង​

រាប់​យើង​ជា «មនុស្ស​សុចរិត»។

លើស​ពី​នេះ ដំណើរ​នៃ​សេចក្តី​សង្គ្រោះ​មិន​បាន​បញ្ចប់​ត្រឹម​ការ​រាប់​ជា​សុចរិត​នោះ​

ទេ ប៉ុន្តែ​វា​ជា​ការ​ចាប់​ផ្តើម​នៃ​ដំណើរ​ជីវិត​ក្នុង​ការ «ញែក​ជា​បរិសុទ្ធ»។ ព្រះ​ជាម្ចាស់​បាន​

ត្រាស់​ហៅ​យើង​ឲ្យ​ផ្លាស់​ប្រែ​គំនិត​ជា​ថ្មី​តាម​រយៈ​ព្រះ​បន្ទូល​របស់​ទ្រង់ ដើម្បី​រស់​នៅ​

ក្នុង​ជីវិត​ដែល​ស្តាប់​បង្គាប់ ស្រឡាញ់​ព្រះ​ជាម្ចាស់​អស់​ពី​ចិត្ត និង​ស្រឡាញ់​អ្នក​ជិត​

ខាង​ដូច​ខ្លួន​ឯង។ ការ​ស្រឡាញ់​នេះ​ស្ដែង​ចេញ​តាម​រយៈ​ការ​ធ្វើ​សកម្មភាព គឺ​ការ​

ចេញ​ទៅ​បង្កើត​សិស្ស និង​ប្រកាស​ដំណឹង​ល្អ​ដ៏​ពិត​នេះ​ទៅ​កាន់​មនុស្ស​ជុំ​វិញ​ខ្លួន។

នៅ​ក្នុង​សៀវ​ភៅ​នេះ    យើង​នឹង​សិក្សា​ស្រាវ​ជ្រាវ​យ៉ាង​ស៊ី​ជម្រៅ​អំពី​អត្ថន័យ​នៃ​

ដំណឹង​ល្អ​ដ៏​ពិត ដោយ​ឆ្លើយ​តប​ទៅ​នឹង​សំណួរ​គន្លឹះ​ថា៖ «តើ​អ្វី​ទៅ​ជា​ដំណឹង​ល្អ​ដ៏​

ពិត ហើយ​តើ​អ្វី​ខ្លះ​ជា​ចំណុច​ខាន​មិន​បាន​ដែល​យើង​ត្រូវ​ជឿ ដើម្បី​ទទួល​បាន​សេចក្តី​

សង្គ្រោះ?» សូម​ឲ្យ​ការ​សិក្សា​នេះ​ដឹក​នាំ​ចិត្ត​របស់​យើង​ឲ្យ​កាន់​តែ​ស្គាល់ ស្រឡាញ់ 

និង​ប្រកាស​អំពី​ព្រះ​យេស៊ូវ​គ្រីស្ទ—ដែល​ជា​ចំណុច​ស្នូល​នៃ​ដំណឹង​ល្អ​ដ៏​ពិត—នៅ​

ក្នុង​ជីវិត​ប្រចាំ​ថ្ងៃ​របស់​យើង។

— លោក ឈាង បូរ៉ា​

(Chheang Bora)

តើ�ើអ្វីី�ទៅ� ជាចំំណុុចស្នូូ�ល

នៃ� ដំំណឹឹងល្អអដ៏៏ ពិិត?
និិពន្ធធដោ�ោយ៖ លោ�ោក ឈាាង បូូរ៉ាា �

តើ​អ្វី​ទៅ​ជា​ភាព​ទាក់​ទាញ​នៃ​ដំណឹង​ល្អ​ដ៏​ពិត?   នេះ​គឺ​ជា​សំណួរ​ដែល​យើង​នឹង​

ព្យាយាម​ឆ្លើយ​នៅ​ក្នុង​ជំពូក​នេះ។ ចម្លើយ​មួយ​ចំនួន​ផ្ដោត​ទៅ​លើ​ភាព​ចម្រុង​ចម្រើន 

ការ​មាន​បាន ភាព​ជោគ​ជ័យ។ តើ​បង​ប្អូន​ធ្លាប់​ឮ​គេ​និយាយ​ថា បើ​ជឿ​ព្រះ​យេស៊ូវ នោះ​

នឹង​ក្លាយ​ជា​អ្នក​មាន​ដែរ​ឬ​ទេ? ឬ​ក៏​គេ​បាន​បន្ទាប​អត្ថ​ន័យ​នៃ​ចំណុច​ស្នូល​នៃ​ដំណឹង​

ល្អ​ដ៏​ពិត​ដល់​ថ្នាក់​ថា គេ​មិន​បាន​បង្រៀន​អំពី​អំពើ​បាប ការ​ថ្កោល​ទោស អំពី​ស្ថាន​នរក 

ការ​កែ​ប្រែ​ចិត្ត ភាព​បរិសុទ្ធ ព្រះ​គម្ពីរ ឬ​ក៏​ការ​អធិស្ឋាន។ល។ តើ​នេះ​ជា​ដំណឹង​ល្អ​ដ៏​

ពិត​ដែល​ព្រះ​អង្គ​ផ្ទាល់​បាន​យាង​ចេញ​ពី​ស្ថាន​សួគ៌​មក​យក​កំណើត​ជា​មនុស្ស បាន​

បន្ទាប​អង្គ​ទ្រង់​ផ្ទាល់​ក្នុង​នាម​ជា​បាវ​បម្រើ ដើម្បី​បំពេញ​នូវ​តម្រូវ​ការ​របស់​អ្នក​ដទៃ​ដែរ​

មែន​ឬ?  តើ​ទ្រង់​មិន​បាន​យាង​មក ដើម្បី​បើក​សម្ដែង​ព័ន្ធ​កិច្ច​របស់​ទ្រង់​រហូត​ដល់​

ថ្នាក់​ថា ទ្រង់​ត្រូវ​សុគត​មែន​ឬ? បង​ប្អូន ភាព​ទាក់​ទាញ​គឺ​គួរ​តែ​ត្រង់​ថា ព្រះ​អង្គ​បាន​

យាង​ចុះ​មក ហើយ​បាន​សម្រេច​ការ​ទាំង​អស់​នោះ ដើម្បី​សង្គ្រោះ​យើង។ នោះ​ឯង​

គឺ​ជា​សេចក្ដី​សន្យា​នៃ​សារ​របស់​ព្រះ​ជា​ម្ចាស់​ដែល​ទ្រង់​បាន​លើក​ឡើង ចាប់​តាំង​ពី​

ពេល​ប្រកាស​ថា៖ «ហើយ​អ្នក​ត្រូវ​ថ្វាយ​ព្រះ​នាម​ថា “យេស៊ូវ” ព្រោះ​បុត្រ​នោះ​នឹង​ជួយ​

សង្គ្រោះ​រាស្ត្រ​ទ្រង់ ឲ្យ​រួច​ពី​បាប» (ម៉ាថាយ ១:២១, លោក ដេវីដ ម៉ាធីស (David 

ដំំណឹឹងល្អអដ៏៏ពិិត

Mathis))។ ពិត​ណាស់ ព្រះ​អង្គ​បាន​យាង​មក ដើម្បី​សុគត បង្ហាញ​សេចក្តី​ស្រឡាញ់​

របស់​ទ្រង់​មក​ដល់​យើង ដើម្បី​បំពេញ​សេចក្តី​ទំនាយ និង​បម្រើ។ល។ ប៉ុន្តែ តាម​រយៈ​

ការ​ទាំង​នោះ​ឯង គឺ​ទ្រង់​បាន​យាង​មក ដើម្បី​សម្រេច​សេចក្តី​សង្គ្រោះ​ដល់​យើង។

តើ​យើង​ត្រូវ​ធ្វើ​ដូច​ម្ដេច ដើម្បី​ឲ្យ​ទទួល​បាន​សេចក្តី​សង្គ្រោះ​មួយ​នេះ? ឬ​ក៏​ថា តើ​

អ្វី​ទៅ​ជា​ដំណឹង​ល្អ​ដ៏​ពិត? កណ្ឌ​គម្ពីរ យ៉ូហាន ២០:៣០-៣១ បាន​ចែង​ថា «ព្រះ​

យេស៊ូវ​ក៏​ធ្វើ​ទី​សម្គាល់​ជា​ច្រើន​ទៀត នៅ​មុខ​ពួក​សិស្ស​ទ្រង់ ដែល​មិន​បាន​ចែង​ទុក​ក្នុង​

សៀវភៅ​នេះ​ទេ បាន​ចែង​ទុក​តែ​ប៉ុណ្ណេះ ដើម្បី​ឲ្យ​អ្នក​រាល់​គ្នា​បាន​ជឿ​ថា ព្រះ​យេស៊ូវ​

ជា​ព្រះ​គ្រីស្ទ គឺ​ជា​ព្រះ​រាជ​បុត្រា​នៃ​ព្រះ​ពិត ហើយ​ឲ្យ​អ្នក​រាល់​គ្នា​បាន​ជីវិត ដោយ​សារ​

ព្រះ​នាម​ទ្រង់ ដោយ​មាន​សេចក្ដី​ជំនឿ»។

បង​ប្អូន ចម្លើយ​ដ៏​ខ្លី​លើ​សំណួរ​ថា តើ​អ្វី​ទៅ​ជា​ដំណឹង​ល្អ​ដ៏​ពិត? គឺ​ថា ព្រះ​យេស៊ូវ​

គ្រីស្ទ​ផ្ទាល់​គឺ​ជា​ដំណឹង​ល្អ​ដ៏​ពិត។ នេះ​ហើយ​ជា​អត្ថ​ន័យ​នៃ​ដំណឹង​ល្អ​​ដ៏​ពិត៖ គឺ​ថា​

ព្រះ​អង្គ​បាន​យាង​មក ដើម្បី​សង្គ្រោះ​យើង​ចេញ​ពី​អំពើ​បាប ខណៈ​ពេល​ដែល​យើង​

មិន​ចង់​ឲ្យ​ព្រះ​អង្គ​សង្គ្រោះ​យើង។ យើង​អាច​ទទួល​បាន​សេចក្តី​សង្គ្រោះ​នោះ តាម​

រយៈ​ជំនឿ ឬ​ក៏​ការ​ជឿ​លើ​ព្រះ​យេស៊ូវ។ ព្រះ​អង្គ​យាង​ចុះ​មក​រំដោះ​យើង​ចេញ​ពី​អំពើ​

បាប និង​ដើម្បី​ស្ដារ​យើង​ទៅ​កាន់​អំណរ​ចុង​ក្រោយ ដែល​ទ្រង់​បាន​បង្កើត​យើង​មក៖ 

គឺ​ដើម្បី​ឲ្យ​ស្គាល់​ទ្រង់ ហើយ​ឲ្យ​មាន​អំណរ​ក្នុង​ទ្រង់។ ព្រះ​អង្គ​បាន​យាង​មក ដើម្បី​ផ្សះ​

ផ្សា​យើង «ឲ្យ​ជា​នឹង​អង្គ​ទ្រង់» (កូឡូស ១:២០)។ ព្រះ​អង្គ​មិន​បាន​យាង​មក ដើម្បី​

ជំរុញ​ឲ្យ​យើង​ផ្ដោត​ទៅ​លើ​ភាព​ចម្រុង​ចម្រើន ឲ្យ​យើង​យក​ទ្រព្យ​សម្បត្តិ​ជា​គោល​

នោះ​ទេ ប៉ុន្តែ «ព្រះ​គ្រីស្ទ​ទ្រង់​បាន​រង​ទុក្ខ​ម្ដង ដោយ​ព្រោះ​បាប​ដែរ គឺ​ជា​ព្រះ​ដ៏​សុចរិត 

ទ្រង់​រង​ទុក្ខ​ជំនួស​មនុស្ស​ទុច្ចរិត ដើម្បី​នឹង​នាំ​យើង​រាល់​គ្នា​ទៅ​ដល់​ព្រះ» (១ពេត្រុស 

៣:១៨, លោក ដេវីដ ម៉ាធីស (David Mathis))។

បង​ប្អូន! តើ​យើង​ត្រូវ​ធ្វើ​ដូច​ម្ដេច ដើម្បី​ឲ្យ​អាច​ទទួល​បាន​ដំណឹង​ល្អ​ដ៏​ពិត ឬ​ក៏​

សេចក្តី​សង្គ្រោះ​នេះ ជា​ពិសេស​ខណៈ​ពេល​ដែល​យើង​កំពុង​តែ​រស់​នៅ​ក្នុង​សម័យ​



9

តើអ វ្ីទៅជាច ណំ ចុ ស ន្ូលនៃដំណងល្អដ ព៏ិត

កាល​ដែល​មាន​ពេញ​ទៅ​ដោយ​ភាព​ច្របូក​ច្របល់​នៃ​ដំណឹង​ល្អ? ចម្លើយ​គឺ​ថា៖ «បង​

ប្អូន​គ្រាន់​តែ​ជឿ​លើ​ព្រះ​អម្ចាស់​ព្រះ​យេស៊ូវ​គ្រីស្ទ» (លោក​បណ្ឌិត ចន ម៉ាកអាធើរ 

(John MacArthur), ១៥២) ដើម្បី​ឲ្យ​បង​ប្អូន​អាច​ទទួល​ជឿ​បាន ជា​ដំបូង​បង​

ប្អូន​ត្រូវ​តែ​ឮ​ដំណឹង​ល្អ​នោះ​សិន។

ដូច្នេះ សំណួរ​សួរ​ថា៖ តើ​ត្រូវ​ឲ្យ​ឮ​ការ​ប្រ​កាស​បែប​ម៉េច?ដូច្នេះ សំណួរ​សួរ​ថា៖ តើ​ត្រូវ​ឲ្យ​ឮ​ការ​ប្រ​កាស​បែប​ម៉េច?

ដោយ​លើក​ឡើង​នៅ​សម្រង់​សម្ដី​របស់​សាវ័ក ប៉ុល លោក​បណ្ឌិត វីលៀម វ៉ានណឺរ 

(William Varner), ដែល​ជា​សាស្ត្រាចារ្យ​ព្រះ​គម្ពីរ​ម្នាក់​នៅ​ឯ​មហា​វិទ្យាល័យ (The 

Master’s College) ហើយ​ក៏​ធ្លាប់​ជា​គ្រូ​បង្រៀន​ម្នាក់​របស់​ខ្ញុំ គាត់​បាន​លើក​ឡើង​

ថា៖ ព្រះ​គ្រីស្ទ​បាន​សុគត​ជំនួស​អំពើ​បាប​របស់​យើង​យោង​តាម​បទ​គម្ពីរ ហើយ​ថា​

ព្រះ​អង្គ​បាន​ទទួល​ការ​បញ្ចុះ​ក្នុង​ផ្នូរ និង​ថា​ព្រះ​អង្គ​បាន​មាន​ព្រះ​ជន្ម​រស់​ឡើង​វិញ​

នៅ​ថ្ងៃ​ទី៣ យោង​តាម​បទ​គម្ពីរ (១កូរិនថូស ១៥:៣-៤)។ ឃ្លា​ថា «តាម​បទ​គម្ពីរ» 

សំដៅ​ទៅ​លើ​ព្រះ​គម្ពីរ​សញ្ញា​ចាស។ ឧទាហរណ៍៖ លោកុប្បត្ដិ ៣:១៥ ដែល​ទេវ​វិទូ​

ហៅ​ខ​គម្ពីរ​នេះ​ថា «ជា​ការ​ប្រកាស​ដំណឹង​ល្អ​មុន​គេ​បង្អស់»—គឺ​ជា​ការ​ប្រាប់​ដំណឹង​

ល្អ​ជា​ដំបូង​គេ—នៅ​ក្នុង​ខ​គម្ពីរ​នេះ ព្រះ «បាន​សន្យា​ថា ទ្រង់​នឹង​ចាត់​ព្រះ​ប្រោស​លោះ 

ឲ្យ​មក​សង្គ្រោះ​រាស្ត្រ​របស់​ទ្រង់» (Riddlebarger, ៥៣)។ 

ហោរា អេសាយ បាន​សរសេរ​យ៉ាង​ក្បោះ​ក្បាយ​អំពី​របៀប​ដែល​ព្រះ​ប្រោស​លោះ​

នេះ​នឹង​រង​ទុក្ខ ហើយ​សុគត​ជំនួស​អំពើ​បាប​យើង (អេសាយ ៥៣)។ ខណៈ​ពេល​

ដែល​គាត់​កំពុង​តែ​គេច​វេះ​ចេញ​ពី​ការ​ស្ដី​បន្ទោស​របស់​មិត្ត​ភក្ដិ​គាត់ គឺ​លោក យ៉ូប 

បាន​មាន​ប្រសាសន៍​ថា «បុ៉ន្តែ ឯ​ខ្ញុំ ខ្ញុំ​ដឹង​ថា​អ្នក​ដែល​លោះ​ខ្ញុំ​ទ្រង់​មាន​ព្រះ​ជន្ម​រស់​

នៅ» (យ៉ូប ១៩:២៥)។ បង​ប្អូន ព្រះ​យេស៊ូវ​គឺ​ជា​ព្រះ​ប្រោស​លោះ​របស់​យើង ហើយ​

ប្រាកដ​ណាស់ ព្រះ​អង្គ​ពិត​ជា​មាន​ព្រះ​ជន្ម​រស់​ឡើង​វិញ​មែន មិន​ថា​គេ​បាន​វាយ​ដែក​

គោល​លើ​ព្រះ​ហស្ត និង​ព្រះ​បាទ​របស់​ព្រះ​អង្គ​នោះ​ទេ (ទំនុក​តម្កើង ២២:១៦)។ ព្រះ​

អង្គ​បាន​សន្យា​ថា ទ្រង់​នឹង​យាង​មក ដើម្បី​សង្គ្រោះ​យើង ជា​ច្រើន​ឆ្នាំ​មុន​ការ​នោះ​បាន​

ដំំណឹឹងល្អអដ៏៏ពិិត

កើត​ឡើង​ទៅ​ទៀត។ យើង​ត្រូវ​រម្លឹក​អំពី​ការ​ដែល​ព្រះ​អង្គ​បាន​សន្យា និង​អំពី​ការ​ដែល​

ព្រះ​អង្គ​បាន​បំពេញ​សេចក្តី​សន្យា​នោះ គ្រប់​ពេល​វេលា។

លោក​គ្រូ ម៉ធិន លូសើរ (Martin Luther) ដែល​ជា​អ្នក​កំណែ​ទម្រង់​ម្នាក់ បាន​

មាន​ប្រសាសន៍​ថា «យើង​ត្រូវ​តែ​ឮ​ដំណឹង​ល្អ​ជា​រៀង​រាល់​ថ្ងៃ ព្រោះ​យើង​ភ្លេច​ជា​រៀង​

រាល់​ថ្ងៃ»។ ដោយ​សារ​នេះ​ជា​អ្វី​ដែល​ជា​អត្ថ​ន័យ​ចម្បង​នៃ​ការ​ដែល​ព្រះ​អង្គ​បាន​យាង​

មក ដូច្នេះ​សំណួរ​ដែល​ខ្ញុំ​នឹង​ព្យាយាម​ឆ្លើយ​នៅ​ពេល​នេះ​គឺ​ថា «តើ​អ្វី​ទៅ​ជា​ដំណឹង​

ល្អ​ដ៏​ពិត ហើយ​ថា​តើ​យើង​ចាំ​បាច់​ត្រូវ​តែ​ជឿ​លើ​អ្វី ដើម្បី​ឲ្យ​អាច​ទទួល​បាន​សេចក្តី​

សង្គ្រោះ?»។ ចម្លើយ​ដ៏​សាមញ្ញ​លើ​សំណួរ​ហ្នឹង​គឺ​ថា យើង​ត្រូវ​ជឿ​លើ ការ​សុគត ការ​

បញ្ចុះ​ក្នុង​ផ្នូរ និង​ការ​មាន​ព្រះ​ជន្ម​រស់​ឡើង​វិញ​របស់​ព្រះ​យេស៊ូវ​គឺ​ជា​ដំណឹង​ល្អ​ដ៏​ពិត។ 

បង​ប្អូន​គ្រាន់​តែ​ចាំ​បាច់​ត្រូវ​ជឿ​លើ​ព្រះ​អង្គ​តែ​មួយ​អង្គ​គត់ ដើម្បី​ឲ្យ​ទទួល​បាន​សេចក្តី​

សង្គ្រោះ។ នេះ​ជា​ប្រធាន​បទ​ស្នូល​របស់​យើង ដែល​ខ្ញុំ​ចង់​ចែក​ចាយ​ជា​មួយ​នឹង​បង​

ប្អូន​នៅ​ពេល​នេះ។ ប្រសិន​បើ​បង​ប្អូន​អាច​ចង​ចាំ​តែ​ប៉ុណ្ណេះ​ក៏​គ្រប់​គ្រាន់​ហើយ។

ប្រសិន​បើ​ព្រះ​យេស៊ូវ​មិន​បាន​សុគត​ទេ នោះ​ក៏​នឹង​មិន​មាន​ការ​បញ្ចុះ​ក្នុង​ផ្នូរ ហើយ​

ប្រសិន​បើ​មិន​មាន​ការ​បញ្ចុះ​ក្នុង​ផ្នូរ នោះ​ក៏​នឹង​មិន​មាន​ការ​មាន​ព្រះ​ជន្ម​រស់​ឡើង​វិញ​

ផង​ដែរ ហើយ​ប្រសិន​បើ​មិន​មាន​ការ​មាន​ព្រះ​ជន្ម​រស់​ឡើង​វិញ​ទេ នោះ​អ្វី​ដែល​យើង​

បាន​ឮ​ក៏​ជា​រឿង​ឥត​ប្រយោជន៍ ហើយ​ជំនឿ​របស់​យើង​ក៏​ជា​ការ​ឥត​បាន​ការ​ផង​ដែរ 

«នោះ​យើង​វេទនា លើស​ជាង​មនុស្ស​ទាំង​អស់​ទៅ​ទៀត» (១កូរិនថូស ១៥:១៩)។ 

លោក ចាស្ទីន ឡូណាស (Justin Lonas) ដែល​ជា​អ្នក​កែ​សម្រួល​ច្បង​សម្រាប់​ក្រុម 

Pulpit Helps បាន​សរសេរ​ដូច​ត​ទៅ ទាក់​ទង​ទៅ​នឹង​ការ​មាន​ព្រះ​ជន្ម​រស់​ឡើង​វិញ 

«ការ​មាន​ព្រះ​ជន្ម​រស់​ឡើង​វិញ​គឺ​ជា​ទង្វើ​នៃ​មូល​ដ្ឋាន​គ្រឹះ​ដែល​ផ្ដល់​ឲ្យ​នៅ​អត្ថ​ន័យ​ដ៏​

ពេញ លើ​អ្វីៗ​ដែល​មាន​ពី​មុន​ហ្នឹង»  (៦)។

បន្ទាប់​ពី​បង​ប្អូន​បាន​ឮ​ការ​ប្រកាស​ដំណឹង​ល្អ ឥឡូវ​នេះ បង​ប្អូន​ឈាន​ដល់​ផ្លូវ​

បែក​ជា​ពីរ គឺ​ការ​មាន​ជម្រើស​ថា ទទួល​ជឿ ឬ​ក៏​មិន​ជឿ ហើយ​ជម្រើស​នោះ​ក៏​ជា​ការ​

តើអ វ្ីទៅជាច ណំ ចុ ស ន្ូលនៃដំណងល្អដ ព៏ិត

បង្ហាញ​អំពី​អធិបតេយ្យ​ភាព​របស់​ព្រះ​លើ​ព្រលឹង​របស់​បង​ប្អូន​ផង​ដែរ (Stevens, 

៣៤៤)។ ដាច់​ខាត បង​ប្អូន​ត្រូវ​តែ​យល់​ថា សេចក្តី​សង្គ្រោះ​របស់​យើង​គឺ​ជា​កម្ម​សិទ្ធិ​

របស់​ព្រះ​គ្រីស្ទ (Berkouwer, ២៩) បង​ប្អូន​មិន​មាន​តួ​នាទី​អ្វី​ក្នុង​ការ​ទទួល​បាន​ការ​

សង្គ្រោះ​ខ្លួន​ចេញ​ពី​ស្ថាន​នរក​នោះ​ទេ។ 

ព្រះ​អង្គ​បាន​ត្រៀម​ទុក​ជា​មុន​ក្នុង​ការ​សង្គ្រោះ​យើង តាំង​ពី​មុន​ការ​ចាក់​គ្រឹះ​នៃ​ពិភព​

លោក​នេះ​ទៅ​ទៀត។ «ដោយ​ទ្រង់​បាន​តម្រូវ​យើង​ទុក​ជា​មុន តាម​តម្រិះ​សម្រេច​របស់​

ព្រះ ដែល​ទ្រង់​ធ្វើ​គ្រប់​ការ​ទាំង​អស់ តាម​ដែល​គាប់​ព្រះ​ហឫទ័យ​ទ្រង់» (អេភេសូរ 

១:១១)។ លោក​បណ្ឌិត ចន ម៉ាកអាធើរ (John MacArthur) បាន​សរសេរ​ថា 

«ព្រះ​ជាម្ចាស់​តែង​តែ​ជា​អង្គ​ដែល​ផ្ដើម​ការ​ផ្សះ​ផ្សា​គ្នា​ឡើង​វិញ» (១០៤)។ 

ឃ្លា «បង​ប្អូន​មិន​មាន​តួនាទី​អ្វី» មិន​មែន​មាន​ន័យ​ថា បង​ប្អូន​មិន​ធ្វើ​អ្វី​សោះ​នោះ​

ទេ។ ពិត​ណាស់ ក្នុង​អត្ថ​ន័យ​មួយ​គឺ​ថា ដើម្បី​ឲ្យ​បង​ប្អូន​អាច​ឈាន​ទៅ​ដល់​កម្រិត​

ដែល​បង​ប្អូន​អាច​មាន​ជម្រើស​ទទួល​ជឿ​បាន  ទាំង​អស់​នោះ​គឺ​ជា​ទង្វើ​ដែល​ព្រះ​

ជាម្ចាស់​សម្រេច​ឡើង ប៉ុន្តែ​ទោះ​ជា​យ៉ាង​ណា​ក៏​ដោយ​គឺ​យើង​ផ្ទាល់​នេះ​ឯង​ដែល​

ត្រូវ​តែ​បើក​ចិត្ត​ទទួល​ជឿ។

តើ​យើង​ត្រូវ​ទទួល​ជឿ​លើ​អ្វី? គោល​ជំនឿ​ពួក​សាវ័ក​បាន​លើក​ឡើង​ថា «ដាច់​ខាត 

បង​ប្អូន​ត្រូវ​តែ​ទទួល​ជឿ​លើ​ព្រះ​វរបិតា ព្រះ​វិញ្ញាណ​បរិសុទ្ធ និង​ការ​ដែល​ព្រះ​យេស៊ូវ​

ជាប់​ឆ្កាង ការ​សុគត ការ​បញ្ចុះ​ក្នុង​ផ្នូរ ការ​មាន​ព្រះ​ជន្ម​រស់​ឡើង​វិញ និង​ការ​ដែល​ព្រះ​

អង្គ​យាង​ទៅ​កាន់​ស្ថាន​សួគ៌​វិញ» (Reformed.org)។ 

បង​ប្អូន​ទំនង​ជា​ងឿង​ឆ្ងល់​ថា «ចុះចំណែក​ឯ​កណ្ឌ​គម្ពីរ រ៉ូម ១០:៩-១០ ដែល​មាន​

ចែង​ដូច​ត​ទៅ​ថា “បើ​មាត់​អ្នក​នឹង​ទទួល​ថ្លែង​ប្រាប់​ពី​ព្រះ​អម្ចាស់​យេស៊ូវ ហើយ​អ្នក​ជឿ​

ក្នុង​ចិត្ត​ថា ព្រះ​បាន​ប្រោស​ឲ្យ​ទ្រង់​រស់​ពី​ស្លាប់​ឡើង​វិញ នោះ​អ្នក​នឹង​បាន​សង្គ្រោះ​ពិត 

ដ្បិត​យើង​បាន​សុចរិត ដោយ​មាន​ចិត្ត​ជឿ ហើយ​ក៏​បាន​សង្គ្រោះ​ដោយ​មាត់​ទទួល​ថ្លែង​

ប្រាប”់។ តើ​ចំណុច​ទាំង​នេះ​មាន​អ្វី​ទាក់​ទង​ជា​មួយ​នឹង​ព្រះ​វិញ្ញាណ​បរិសុទ្ធ ការ​ជាប់​

ឆ្កាង ឬ​ក៏​ការ​យាង​ទៅ​កាន់​ស្ថាន​សួគ៌​វិញ?»។ 

ដាច់​ខាត! បង​ប្អូន​ត្រូវ​តែ​យល់​ថា ការ​ទទួល​បាន​សេចក្តី​សង្គ្រោះ​គឺ​មិន​មែន​ជា​អ្វី​

ដែល​បង​ប្អូន​ធ្វើ ហើយ​បន្ទាប់​មក​អាច​ទទួល​បាន​នោះ​ទេ គឺ​ទាំង​អស់​នោះ​អាស្រ័យ​

ទៅ​លើ​ព្រះ​ទាំង​ស្រុង។ ដូច​ដែល​ព្រះ​អង្គ​ប្រទាន​ការ​មើល​ឃើញ​ដល់​ទាំង​អ្នក​ក្រ និង​

អ្នក​ដែល​ជិះ​ជាន់​អ្នក​ក្រ (សុភាសិត ២៩:១៣) យើង​ទាំង​អស់​គ្នា​សុទ្ធ​តែ​ទទួល​បាន​

ព្រះ​ពរ​នៃ​ព្រះ​គុណ​ទូទៅ​របស់​ព្រះ​ជាម្ចាស់ ប៉ុន្តែ​គឺ​យើង​នេះ​ឯង​ដែល​មាន​ទំនួល​ខុស​

ត្រូវ ក្នុង​ការ​ទទួល​យក​ព្រះ​គុណ​ដ៏​វិសេស​នោះ ដែល​នាំ​ឲ្យ​មាន​សេចក្តី​សង្គ្រោះ​បាន។ 

លោក ប្រុសស្ពឺរ (Prosper) ពី​ទី​ក្រុង​អាឃ្វីថេន Aquitaine ដែល​បាន​ជួយ​បិទ​

បញ្ចប់​ការ​ប្រជុំ​ថ្នាក់​ប្រឹក្សា​នៅ​ឯ​ទី​ក្រុង​ខាធេ (Council of Carthage) នៅ​ឆ្នាំ៤១៨ 

បាន​វែក​ញែក​អំពី​សេចក្តី​សង្គ្រោះ​ថា «គ្មាន​បុគ្គល​ណា​ម្នាក់​អាច​ទទួល​បាន​សេចក្តី​

សង្គ្រោះ ដោយ​ឡែក​ពី​ព្រះ​គុណ​ដ៏​វិសេស​របស់​ព្រះ​ជាម្ចាស់​នោះ​ទេ» (១៧-១៦)។ 

គឺ​ព្រះ​គុណ​របស់​ព្រះ។ 

នៅ​ថ្ងៃ​បុណ្យ​ទី៥០ នៅ​ក្នុង​កណ្ឌ​គម្ពីរ កិច្ចការ ២:៣៧ យើង​អាន​អំពី​អស់​អ្នក​ដែល​

បាន​ស្ដាប់​សេចក្តី​អធិប្បាយ​របស់​សាវ័ក ពេត្រុស ថា៖ «នោះ​គេ​មាន​សេចក្ដី​ចាក់​ចុច​

ក្នុង​ចិត្ត»។ នេះ​គឺ​ជា​ឧទាហរណ៍​មួយ​អំពី​ការ​ដែល​ព្រះ​វិញ្ញាណ​បរិសុទ្ធ​ធ្វើ​ការ​នៅ​ក្នុង​

ចិត្ត​របស់​យើង គឺ​ចាក់​ចុច​ចិត្ត​របស់​យើង។ ព្រះ​អង្គ​បាន​បំពេញ​តួ​នាទី​នៃ​ការ​ណែ​នាំ​

ឲ្យ​បង​ប្អូន​ឃើញ និង​យល់​អំពី​អំពើ​បាប​របស់​ខ្លួន (Berkouwer, ២៨)។ តើ​ពេល​

ណា​ជា​ពេល​វេលា​ចុង​ក្រោយ​ដែល​លោក​អ្នក​បាន​ធ្វើ​អំពើ​បាប?



13

តើអ វ្ីទៅជាច ណំ ចុ ស ន្ូលនៃដំណងល្អដ ព៏ិត

ទាក់​ទង​ទៅ​នឹង​ការ​ប្រព្រឹត្ត​អំពើ​បាប កណ្ឌ​គម្ពីរ រ៉ូម ៥:១២-១៩ បាន​ចែង​ដូច​ត​

ទៅ៖

ដូូច្នេះ�ះ�  ដែ�ល�បាាប�បាានចូូល�មកក្នុុ�ងលោ�ោកីីយ៍ ដោ�ោយសាារ�មនុុស្សសតែ��ម្នាា�ក់  ហើ�ើយ
ក៏៏មាានសេ�ចក្ដីី�ស្លាា �ប់ចូូល�មកដែ�រ ដោ�ោយសាារអំពើ�ើបាាបនោះ�ះ��ជាាយ៉ាា �ង�ណាា នោះ�ះ�
សេ�ចក្ដីី�ស្លាា �ប់�បាានឆ្លលង�រាាល�ដាាល ដល់�មនុុស្សសគ្រ�ប់់គ្នាា� យ៉ាា �ងនោះ�ះ�ដែ�រ ដ្បិិ �តគ្រ�ប់់
គ្នាា� បាានធ្វើ�ើ��បាាបហើ�ើយ (ព្រោះ��ះ��រមែ�ងមាានបាាបនៅ�ៅក្នុុ�ងលោ�ោកីីយ៍ ដរាាបដល់ក្រឹ�ឹត្យយ
វិិន័ យ័ តែ��កាាលមិិនទាាន់មាានក្រឹ�ឹត្យយវិិន័ យ័នៅ�ៅឡើ�ើយ នោះ�ះ�មិិនបាានរាាប់�ជាាទោ�ោស
ដល់គេ�ទេ� ប៉ុុ�ន្តែ �ែ ចាាប់�តាំំ�ងពីីលោ�ោក អ័ដ័ាាម ដរាាបដល់លោ�ោក ម៉ូូ� សេ� នោះ�ះ��សេ�ចក្ដីី�
ស្លាា �ប់�បាានសោ�ោយរាាជ្យយ លើ�ើទាំំ�ងពួួកអ្ននកដែ�លធ្វើ�ើ��បាាប មិិនមែ�នដូូច�ជាាអំពើ�ើរំលំង
របស់់លោ�ោក អ័ដ័ាាម ផង ដែ�លលោ�ោកជាាគំរូពូីីព្រះ�ះអង្គគដែ�ល�ត្រូ�ូវយាាង�មក ប៉ុុ�ន្តែ �ែ 
ព្រះ�ះគុុណមិិនមែ�នដូូច�ជាាអំពើ�ើរំលំងនោះ�ះ�ទេ� ដ្បិិ �តបើ�ើសិនជាាមាានមនុុស្សស�ជាាច្រើ��ើន
បាានស្លាា �ប់ ដោ�ោយព្រោះ��ះ�អំពើ�ើរំលំង�របស់់�មនុុស្សសតែ��ម្នាា�ក់  នោះ�ះ�ប្រា�ាកដជាាព្រះ�ះគុុណ
នៃ�ព្រះ�ះ ហើ�ើយនិិងអំណោ�ោយទាាននៃ�ព្រះ�ះគុុណនោះ�ះ� ដែ�ល�មកដោ�ោយសាារ�មនុុស្សស
តែ��ម្នាា�ក់  គឺឺព្រះ�ះយេ�សូ៊ូ�វគ្រី�ីស្ទទនឹឹង�បាានចម្រើ��ើនលើ�ើសទៅ�ៅទៀ�ៀត ដល់�មនុុស្សស�ជាាច្រើ��ើន
ដែ�រ ហើ�ើយអំណោ�ោយទាាននោះ�ះ�ក៏មិិនមែ�នដូូច�ជាាអំពើ�ើបាាប ដែ�ល�មនុុស្សសតែ��ម្នាា�ក់
បាានធ្វើ�ើ�នោះ�ះ�ទៀ�ៀត ដ្បិិ �តសេ�ចក្ដីី��ជំំនុំំ�ជម្រះ�ះ ដែ� លកើ�ើតមកដោ�ោយព្រោះ��ះ��ម្នាា�ក់ នោះ�ះ�
ឯង នោះ�ះ��បាានកាាត់ទោ�ោសហើ�ើយ តែ�ព្រះ�ះគុុណ  ដែ�លកើ�ើតមកដោ�ោយព្រោះ��ះ��កាារ
រំលំង�ជាាច្រើ��ើន នោះ�ះ��បាានរាាប់យើ�ើងទុកជាាសុចរិិតវិិញ ដ្បិ  ិ �ត បើ�ើសិនជាាសេ�ចក្ដីី�
ស្លាា �ប់�បាានសោ�ោយរាាជ្យយ  ដោ�ោយសាារ�មនុុស្សសតែ��ម្នាា�ក់  ដោ�ោយព្រោះ��ះ��ម្នាា�ក់ នោះ�ះ��ឯង
បាានប្រ�ព្រឹ�ឹត្តត�សេ�ចក្ដីី�រំលំង ដូូច្នេះ�ះ� ប្រា�ាកដជាាពួួកអ្ននកដែ�ល�ទទួួលព្រះ�ះគុុណដ៏�បរិិបូ ូរ 
និិងអំណោ�ោយទាានជាាសេ�ចក្ដីី�សុចរិិត នោះ �ះ�នឹឹង�បាានសោ�ោយរាាជ្យយក្នុុ�ងជីីវិិតលើ�ើស
ទៅ�ៅទៀ�ៀត ដោ�ោយសាារតែ��ម្នាា�ក់ ដែ�រ គឺឺ�ជាាព្រះ�ះយេ�សូ៊ូ�វគ្រី�ីស្ទទ) ដូូច្នេះ�ះ� ដែ�ល�មនុុស្សស
ទាំំ�ងអស់�ត្រូ�ូវទោ�ោស ដោ�ោយព្រោះ��ះ�អំពើ�ើរំលំងតែ�១ នោះ�ះ��មនុុស្សស�ទាំំ�ងអស់ក៏�បាាន
រាាប់�ជាាសុចរិិត ឲ្យយ�បាានជីីវិិតវិិញ ដោ�ោយសាា  រអំពើ�ើសុចរិិតតែ �១បែ�បដូូច្នោះ�ះ� �ដែ�រ។ 
ដ្បិិ �តដូូច�ជាាមនុុស្សស�ជាាច្រើ��ើន បាានត្រ�ឡប់�ជាាមាានបាាប ដោ�ោយសាារ�មនុុស្សសតែ��ម្នាា�ក់  
មិិនបាានស្ដាា�ប់ �បង្គាា �ប់�ជាាយ៉ាា �ង�ណាា នោះ�ះ��មនុុស្សស�ជាាច្រើ��ើន ក៏�បាានត្រ�ឡប់�ជាាសុចរិិត
ដោ�ោយសាារ�ម្នាា�ក់ �បាានស្ដាា�ប់ �បង្គាា �ប់វិិញ យ៉ាា �ងនោះ�ះ�ដែ�រ។

នៅ​ពេល​ដែល​លោក អ័ដាម បាន​ធ្លាក់​ក្នុង​អំពើ​បាប នៅ​ឯ​សួន​ច្បារ​អេដែន នោះ​

មនុស្ស​ជាតិ​ទាំង​មូល​ក៏​បាន​ធ្លាក់​ក្នុង​អំពើ​បាប​ជា​មួយ​នឹង​គាត់​ដែរ ពីព្រោះ​យើង​ជា​កូន​

ចៅ​របស់​គាត់ ហើយ​គាត់​ជា​អ្នក​តំណាង​របស់​យើង។ លោក​បណ្ឌិត គីម រីដលបាហ្គឺរ 

(Kim Riddlebarger) ដែល​ជា​គ្រូ​គង្វាល​ច្បង​នៅ​ព្រះ​វិហារ Christ Reformed 

Church បាន​សរសេរ​ថា «យើង​ទទួល​បាន​អំពើ​បាប​របស់​លោក អ័ដាម តាម​រយៈ​

ធម្ម​ជាតិ​នៃ​តំណ​វង្ស»។ 

ទាំង​បង​ប្អូន ហើយ​និង​ខ្ញុំ យើង​មិន​ចាំ​បាច់​ទៅ​ប្រព្រឹត្ត​អំពើ​បាប ដើម្បី​ចុះ​ឈ្មោះ​

ខ្លួន​នៅ​ក្នុង​សៀវភៅ​នៃ​អំពើ​បាប​នោះ​ទេ (ប្រសិន​បើ​មាន​សៀវភៅ​បែប​នោះ​មែន) 

ពីព្រោះ​យើង​មិន​គ្រាន់​តែ​បាន​កើត​មក​នៅ​ក្នុង​អំពើ​បាប​ប៉ុណ្ណោះ​នោះ​ទេ ប៉ុន្តែ​យើង​

ក៏​បាន​កើត​មក ដើម្បី​ប្រព្រឹត្ត​អំពើ​បាប​ទៀត​ផង​ដែរ។ នេះ​ហើយ​ជា​មូល​ហេតុ​ដែល​

ព្រះ​យេស៊ូវ​ត្រូវ​តែ​យាង​មក ដើម្បី​សុគត​នៅ​លើ​ឈើ​ឆ្កាង ជំនួស​អំពើ​បាប​របស់​យើង 

ដើម្បី​ឲ្យ​យើង​អាច​ទទួល​បាន​សេចក្តី​សង្គ្រោះ។ នេះ​ហើយ​ជា​អត្ថ​ន័យ​ពិត​នៃ​ដំណឹង​

ល្អ​ដ៏​ពិត។ សូម​ប្រាកដ​ឲ្យ​ច្បាស់​ថា នេះ​ជា​អ្វី​ដែល​បង​ប្អូន​បាន​ឮ បាន​ជឿ ក៏​ដូច​ជា​

អ្វី​ដែល​បង​ប្អូន​នឹង​ប្រ​កាស​ប្រាប់​អ្នក​នៅ​ជុំ​វិញ​ខ្លួន​ផង​ដែរ។

ដាច់​ខាត បង​ប្អូន​ត្រូវ​តែ​យល់​អំពី​ទម្ងន់​នៃ​អំពើ​បាប​របស់​ខ្លួន «ប្រសិន​បើ​បង​ប្អូន​

គិត​ថា ខ្លួន​មិន​បាន​ប្រ​ព្រឹត្ត​អំពើ​បាប នោះ​បង​ប្អូន​ក៏​នឹង​មិន​អាច​ទទួល​បាន​សេចក្តី​

សង្គ្រោះ​ផង​ដែរ…ព្រោះ​ការ​លន់​តួ​បាប និង​ការ​កែ​ប្រែ​ចិត្ត​គឺ​ជា​ចំណុច​ដ៏​សំខាន់​នៅ​

ក្នុង​ការ​ទទួល​បាន​សេចក្តី​សង្គ្រោះ» (MacArthur, ១៦៥)។

តើ​បង​ប្អូន​ត្រូវ​តែ​លន់​តួ​បាប និង​កែ​ប្រែ​ចិត្ត​ចេញ​ពី​អ្វី?តើ​បង​ប្អូន​ត្រូវ​តែ​លន់​តួ​បាប និង​កែ​ប្រែ​ចិត្ត​ចេញ​ពី​អ្វី?

មុន​យើង​ឆ្លើយ​លើ​សំណួរ​នេះ ជា​ដំបូង យើង​ត្រូវ​ព្យាយាម​យល់​អំពី​មូល​ហេតុ​ដែល​

យើង​ត្រូវ​ធ្វើ​បែប​នោះ​សិន ជា​ពិសេស ត្រង់​ចំណុច​ថា តើ​យើង​បាន​ប្រព្រឹត្ត​អំពើ​បាប​

ទាស់​នឹង​នរណា? នៅ​ពេល​ដែល​បង​ប្អូន​ប្រព្រឹត្ត​អំពើ​បាប បង​ប្អូន​មិន​គ្រាន់​តែ​បាន​

ប្រព្រឹត្ត​អំពើ​បាប​ទាស់​នឹង​ព្រះ​នៃ​ព្រះ​គម្ពីរ​សញ្ញា​ចាស់​នោះ​ទេ ប៉ុន្តែ​ក៏​បាន​ទាស់​នឹង​

ព្រះ​នៃ​ព្រះ​គម្ពីរ​សញ្ញា​ថ្មី​ផង​ដែរ។ 

លោក ចច ស្ទីវិន (George Stevens) សរសេរ​ថា «ព្រះ​ដ៏​ឯក​អង្គ ទ្រង់​ត្រូវ​តែ​

ឆ្លើយ​តប​ដោយ​អាស្រ័យ​ទៅ​លើ​លក្ខណ​សម្បត្តិ​របស់​ទ្រង់។ [ហើយ​លក្ខណ​សម្បត្តិ​

របស់​ទ្រង់​គឺ​ថា] ព្រះ​អង្គ​បរិសុទ្ធ (២៧៨)។ ភាព​បរិសុទ្ធ​របស់​ព្រះ​អង្គ​សំដៅ​ទៅ​លើ​

សីល​ធម៌​នៃ​ភាព​ល្អ​ឥត​ខ្ចោះ​របស់​ទ្រង់ ដែល​នេះ​មាន​ន័យ​ថា ដាច់​ខាត​ព្រះ​អង្គ​ត្រូវ​

តែ​ដាក់​ទោស​នៅ​លើ​រាល់​អំពើ​បាប និង​អំពើ​អាក្រក់ (២៧៩)»។ ព្រះ​អង្គ​ទាម​ទារ​ពី​

បង​ប្អូន ហើយ​និង​ខ្ញុំ​ដូច​ត​ទៅ៖ «ចូរ​ឲ្យ​ឯង​រាល់​គ្នា​បាន​បរិសុទ្ធ ដ្បិត​អញ​ជា​បរិសុទ្ធ» 

(១ពេត្រុស ១:១៦)។

កណ្ឌ​គម្ពីរនិក្ខមនំ ជំពូក១៩ មាន​ចែង​អំពី​ការ​ដែល​ព្រះ​ជាម្ចាស់​ត្រាស់​ហៅ​សាសន៍​

អ៊ីស្រាអែល​ឲ្យ​ជួប​ជា​មួយ​នឹង​ព្រះ​អង្គ ប៉ុន្តែ​ពួក​គាត់​មិន​អាច​ឆ្លង​ផុត​ព្រំដែន​ដែល​

លោក ម៉ូសេ បាន​ដាក់​នោះ​ទេ ហើយ​ប្រសិន​បើ​ពួក​គាត់​ឆ្លង​ផុត នោះ​សូម្បី​តែ​សត្វ​

ដែល​មិន​ដឹង​ថា​កំពុង​តែ​មាន​អ្វី​កើត​ឡើង​ក៏​នឹង​ស្លាប់​ផង​ដែរ។ ដូច្នេះ បង​ប្អូន ដោយ​

សារ​ព្រះ​ជាម្ចាស់​ទ្រង់​បរិសុទ្ធ នោះ​ព្រះ​អង្គ​ក៏​បាន​បង្គាប់​ឲ្យ​មនុស្ស​ទាំង​អស់​លន់​តួ​

បាប កែ​ប្រែ​ចិត្ត​ចេញ​ពី​អំពើ​បាប និង​ស្ដាប់​បង្គាប់​តាម​ទ្រង់​ផង​ដែរ។ មាន​តែ​តាម​

រយៈ​ការ​ធ្វើ​បែប​នោះ​ឯង ដែល​យើង​អាច​ចូល​ទៅ​កាន់​ព្រះ​វត្តមាន​របស់​ទ្រង់​វិញ​បាន។

ដោយ​សារ​ឥឡូវ​យើង​បាន​យល់​អំពី​មូល​ហេតុ​ដែល​យើង​ត្រូវ​លន់​តួ​បាប និង​កែ​

ប្រែ​ចិត្ត ត្រង់​ថា​វា​សំខាន់ នោះ​អ្វី​ដែល​យើង​នឹង​ធ្វើ​បន្ទាប់ គឺ​មើល​អំពី​របៀប​ដែល​

យើង​គួរ​ធ្វើ​ការ​នោះ។ កណ្ឌ​គម្ពីរ រ៉ូម ១០:៩ បាន​ណែ​នាំ​យើង​ឲ្យ «…ទទួល​ថ្លែង​ប្រាប់​

ពី​ព្រះ​អម្ចាស់​យេស៊ូវ ហើយ​អ្នក​ជឿ​ក្នុង​ចិត្ត​ថា ព្រះ​បាន​ប្រោស​ឲ្យ​ទ្រង់​រស់​ពី​ស្លាប់​

ឡើង​វិញ…»។

ពាក្យ​ថា «ព្រះ​អម្ចាស់» ត្រង់​នេះ​មាន​ន័យ​ថា ឥឡូវ​នេះ​ព្រះ​យេស៊ូវ​មាន​ការ​គ្រប់​

ដំំណឹឹងល្អអដ៏៏ពិិត

គ្រង​លើ​ជីវិត​របស់​យើង​ទាំង​ស្រុង យើង​មិន​អាច​នៅ​បន្ត​ធ្វើ​តាម​តែ​អំពើ​ចិត្ត​ខ្លួន​ទៀត​

បាន​ឡើយ។ ប៉ុន្តែ យើង​ត្រូវ​តែ​ធ្វើ​នូវ​អ្វី​ដែល​ព្រះ​អម្ចាស់​នៃ​យើង​បាន​បង្គាប់​ឲ្យ​យើង​

ធ្វើ។ កណ្ឌ​គម្ពីរ ១យ៉ូហាន ១:៩ បាន​ធានា​ដល់​យើង​ថា «បើ​យើង​លន់​តួ​បាប​វិញ 

នោះ​ទ្រង់​មាន​ព្រះ​ហឫទ័យ​ស្មោះ​ត្រង់ ហើយ​សុចរិត ប្រយោជន៍​នឹង​អត់​ទោស​បាប​

ឲ្យ​យើង ហើយ​នឹង​សម្អាត​យើង ពី​គ្រប់​អំពើ​ទុច្ចរិត​ទាំង​អស់​ផង»។ 

ដោយ​ឡែក​ពី​ការ​លន់​តួ​បាប តើ​ការ​កែ​ប្រែ​ចិត្ត​មាន​ការ​ពាក់​ព័ន្ធ​អ្វី​ជា​មួយ​នឹង​ការ​

ទទួល​បាន​ការ​អត់​ទោស​ចេញ​ពី​អំពើ​បាប?  ពាស​ពេញ​ព្រះ​គម្ពីរ​សញ្ញា​ថ្មី យើង​ឃើញ​

ថា​ការ​កែ​ប្រែ​ចិត្ត និង​ការ​ទទួល​ពិធី​ជ្រមុជ​ទឹក​ស្ទើរ​តែ​មាន​ការ​លើក​ឡើង ឬ​ក៏​មាន​ការ​

សរសេរ​នៅ​ក្នុង​បរិបទ​តែ​មួយ។ លោក យ៉ូហាន-បាទីស្ទ បាន​អធិប្បាយ​អំពី​ការ​កែ​ប្រែ​

ចិត្ត និង​ការ​ទទួល​ពិធី​ជ្រមុជ​ទឹក (ម៉ាថាយ ៣:១១)។ 

នៅ​ពេល​ដែល​មាន​គេ​សួរ​សាវ័ក ពេត្រុស ថា ពួក​គាត់​គួរ​ឆ្លើយ​តប​យ៉ាង​ដូច​ម្ដេច 

ទាក់​ទង​ទៅ​នឹង​ការ​អធិប្បាយ​របស់​គាត់​ សាវ័ក ពេត្រុស បាន​ឆ្លើយ​ថា «ចូរ​អ្នក​រាល់​

គ្នា​ប្រែ​ចិត្ត​ចុះ ហើយ​ទទួល​បុណ្យ​ជ្រមុជ​ទឹក​ទាំង​អស់​គ្នា ដោយ​នូវ​ព្រះ​នាម​ព្រះ​យេស៊ូវ​

គ្រីស្ទ ប្រយោជន៍​ឲ្យ​បាន​រួច​ពី​បាប…» (កិច្ចការ ២:៣៨)។ 

ប៉ុន្តែ នេះ​មិន​បាន​ផ្ដល់​ជា​ចម្លើយ​ថា តើ​ការ​កែ​ប្រែ​ចិត្ត​ជា​អ្វី​នៅ​ឡើយ​នោះ​ទេ។ បង​

ប្អូន ដូច​ដែល​យើង​ទាំង​អស់​គ្នា​បាន​ដឹង​ហើយ​ថា ការ​កែ​ប្រែ​ចិត្ត​គឺ​ជា​ការ​មើល​ឃើញ 

ឬ​ក៏​ការ​យល់​អំពី​ភាព​អាក្រក់​នៃ​អំពើ​បាប​របស់​យើង ហើយ​ក្នុង​កម្រិត​ណា​មួយ បង​

ប្អូន​មាន​ការ​ស្រែក​ឃ្លាន ចង់​ទទួល​បាន​សេចក្តី​សុចរិត (Stevens, ៣៥០)។ 

នៅ​ពេល​បង​ប្អូន ហើយ​និង​ខ្ញុំ​ប្រព្រឹត្ត​អំពើ​បាប ដាច់​ខាត​យើង​ត្រូវ​តែ​យល់​ថា យើង​

កំពុង​តែ​ប្រព្រឹត្ត​អំពើ​បាប​ទាស់​ប្រឆាំង​នឹង​ព្រះ​ជា​ម្ចាស់​ផ្ទាល់ (ទំនុក​តម្កើង ១១៩:១១ 

«ទូល​បង្គំ​បាន​កំណត់​ចាំ​ព្រះ​បន្ទូល​ទ្រង់​ទុក​នៅ​ក្នុង​ចិត្ត ប្រយោជន៍​កុំ​ឲ្យ​ទូល​បង្គំ​ធ្វើ​

បាប​នឹង​ទ្រង់​ឡើយ»)។ ប៉ុន្តែ សំណួរ​សួរ​ថា តើ​ការ​ទទួល​ពិធី​ជ្រមុជ​ទឹក​សំខាន់​ដែរ​

ឬ​ទេ ក្នុង​ការ​ទទួល​បាន​សេចក្តី​សង្គ្រោះ?

ចម្លើយ​ដ៏​សាមញ្ញ​លើ​សំណួរ​នេះ​គឺ​ថា ទេ! ពីព្រោះ​យើង​ដឹង​ហើយ​ថា ចោរ​ដែល​

ជាប់​ឆ្កាង​នៅ​ក្បែរ​ព្រះ​យេស៊ូវ​នៅ​ក្នុង​កណ្ឌ​គម្ពីរលូកា  ជំពូក២៣  មិន​បាន​ទទួល​

ពិធី​ជ្រមុជ​ទឹក​មុន​ពេល​គាត់​ស្លាប់​នោះ​ទេ ប៉ុន្តែ​ព្រះ​យេស៊ូវ​បាន​មាន​បន្ទូល​ទៅ​គាត់ 

បន្ទាប់​ពី​គាត់​បាន​ទូល​សូម​ឲ្យ​ព្រះ​អង្គ​ចាំ​គាត់​នៅ​ក្នុង​នគរ​របស់​ទ្រង់​ថា «ខ្ញុំ​ប្រាប់​អ្នក​

ជា​ប្រាកដ​ថា ថ្ងៃ​នេះ អ្នក​នឹង​នៅ​ក្នុង​ស្ថាន​បរម​សុខ​ជា​មួយ​នឹង​ខ្ញុំ​ដែរ»។ ចំណុច​គន្លឹះ​

គឺ​ថា «[យើង] ជឿ​ដល់​ព្រះ​អម្ចាស់​យេស៊ូវ​គ្រីស្ទ» (កិច្ចការ ១៦:៣១)។ 

ពួក​ឰយុកោ​នៅ​ក្នុង​ព្រះ​គម្ពីរ​សញ្ញា​ចាស់​បាន​ជឿ ហើយ​រំពឹង​មើល​អ្វី​ដែល​យើង​មាន​

ឥឡូវ​នេះ ដែល​យើង​កំពុង​តែ​មើល​ត្រឡប់​ក្រោយ​ទៅ​វិញ—ការ​សុគត ការ​បញ្ចុះ​ក្នុង​

ផ្នូរ និង​ការ​មាន​ព្រះ​ជន្ម​រស់​ឡើង​វិញ (កាឡាទី ៣:៨ «ហើយ​ដោយ​គម្ពីរ​បាន​ដឹង​ជា​

មុន​ថា ព្រះ​ទ្រង់​នឹង​រាប់​ពួក​សាសន៍​ដទៃ​ជា​សុចរិត ដោយ​សេចក្ដី​ជំនឿ បាន​ជា​មាន​

សេចក្ដី​ប្រកាស​ប្រាប់​មក ដល់​លោក​អ័ប្រាហាំ​ជា​មុន​ថា “អស់​ទាំង​សាសន៍​នឹង​បាន​

ពរ​ដោយ​សារ​ឯង”»)។ ដំណឹង​ល្អ​ដ៏​ពិត​មាន​តាំង​ពី​ក្នុង​ព្រះ​គម្ពីរ​សញ្ញា​ចាស់ មិន​មែន​

គ្រាន់​តែ​ទើប​តែ​មាន​នៅ​ក្នុង​ព្រះ​គម្ពីរ​សញ្ញា​ថ្មី​នោះ​ទេ។

សំណួរ​ដែល​យើង​ចង់​បន្ត​ពិភាក្សា​ជា​មួយ​គ្នា​គឺ​ថា តើ​ត្រូវ​មាន​អ្វី​ខ្លះ​ទាក់​ទង​នឹង​

ការ​ជឿ​លើ​ការ​សុគត ការ​បញ្ចុះ​ក្នុង​ផ្នូរ និង​ការ​មាន​ព្រះ​ជន្ម​រស់​ឡើង​វិញ​របស់​ព្រះ​

យេស៊ូវ? ចម្លើយ៖ គឺ​ត្រូវ​មាន​ជំនឿ។ ការ​មាន​ជំនឿ​គឺ​ជា​អ្វី​ដែល​ដំណឹង​ល្អ​ទាម​ទារ​

ពី​អ្នក​ឮ។ ការ​មាន​ជំនឿ​ផ្ទាល់​គឺ​មិន​មែន​ជា​អ្វី​ដែល​មនុស្ស​មាន​បាប​ធ្វើ​នោះ​ទេ។ វា​គឺ​

ជា​អំណោយ​ទាន​ពី​ព្រះ​ជាម្ចាស់។ លោក​គ្រូ ម៉ធិន លូសើរ (Martin Luther) បាន​

លើក​ឡើង​ថា «ព្រះ​ជាម្ចាស់​មិន​មែន​គ្រាន់​តែ​ជា​អ្នក​ផ្ដើម​ជំនឿ​នោះ​ទេ ព្រះ​អង្គ​ក៏​ជា​អ្នក​

បង្កើត និង​ជា​អ្នក​រក្សា​ជំនឿ​នៅ​ក្នុង​ការ​យល់​ដឹង​របស់​យើង ទាក់​ទង​ទៅ​នឹង​សេចក្តី​

សង្គ្រោះ​ផង​ដែរ។ ព្រះ​វិញ្ញាណ​បរិសុទ្ធ​បាន​ធ្វើ​ឲ្យ​បង​ប្អូន​មាន​ជំនឿ​រហូត​ដល់​ចំណុច​

ដែល​នាំ​ឲ្យ​បង​ប្អូន​ចូល​ទៅ​កាន់​ព្រះ​ជាម្ចាស់​បាន» (Trelstad)។ 

កណ្ឌ​គម្ពីរ រ៉ូម ៤:២២ បាន​ប្រាប់​យើង​ថា លោក អ័ប្រាហាំ បាន​ទទួល​សេចក្តី​

សុចរិត​តាម​រយៈ​ជំនឿ​របស់​គាត់។ ផ្នត់​គំនិត​នៃ​ការ​ដែល​ថា៖ «មនុស្ស​សុចរិត​នឹង​

រស់​នៅ ដោយ​សារ​សេចក្ដី​ជំនឿ​របស់​ខ្លួន» មិន​មែន​ជា​ការ​គិត​ថ្មី​នោះ​ទេ  តែ​មាន​

តាំង​ពី​សម័យ​ព្រះ​គម្ពីរ​សញ្ញា​ចាស់​មក​ម៉្លេះ។ ឧទាហរណ៍៖ កណ្ឌ​គម្ពីរ ហាបាគុក 

២:៤ ក៏​បាន​ចែង​ផង​ដែរ​ថា «តែ​មនុស្ស​សុចរិត​នឹង​រស់​នៅ ដោយ​សារ​សេចក្ដី​ជំនឿ​

របស់​ខ្លួន» (សូម​អាន​បន្ថែម​នៅ​ក្នុង​កណ្ឌ​គម្ពីរ រ៉ូម ១:១៧; កាឡាទី ៣:១១; ហេព្រើរ 

១០:៣៨)។ លោក​បណ្ឌិត ចន ម៉ាកអាធើរ (John MacArthur) ក៏​បាន​ឯកភាព 

ទាក់​ទង​ទៅ​នឹង​ជំនឿ​ថា «ជំនឿ​គឺ​ជា​យាន​យន្ត​ដែល​មនុស្ស​មាន​បាប​ទទួល​បាន​ការ​

រាប់​ជា​សុចរិត» (១០៧)។

ដូច្នេះ តើ​អ្វី​ទៅ​ជា​ការ​រាប់​ជា​សុចរិត? ដូច​ដែល​យើង​បាន​មើល​ជា​មួយ​គ្នា «[យើង] 

ត្រូវ​មាន​ជំនឿ​មុន នោះ​ទើប​យើង​អាច​ទទួល​បាន​ការ​រាប់​ជា​សុចរិត» (Berkouwer, 

១៥២)។ សូម​គិត​ក្នុង​របៀប​នេះ៖ បង​ប្អូន​កំពុង​តែ​ជាប់​ពាក្យ​បណ្ដឹង នៅ​ក្នុង​កន្លែង​

កាត់​ក្តី ទាក់​ទង​ទៅ​នឹង​ការ​លួច​លុយ​គេ ១០០ លាន​ដុល្លារ ចៅ​ក្រម​ហៀប​នឹង​វាយ​

ញញួរ ហើយ​ប្រកាស​ថា​បង​ប្អូន​ជាប់​ទោស ប៉ុន្តែ​ក្នុង​រំពេច​ដែល​គាត់​រៀប​នឹង​វាយ​

ញញួរ ស្រាប់​តែ​មាន​បុគ្គល​ម្នាក់​ដែល​បង​ប្អូន​មិន​ធ្លាប់​បាន​ជួប​ពី​មុន​សោះ ចូល​មក​

ក្នុង​កន្លែង​កាត់​ក្តី ហើយ​ស្នើ​ឲ្យ​ចៅ​ក្រម​រង់​ចាំ​សិន។ 

ខណៈ​ពេល​ដែល​គាត់​កំពុង​តែ​និយាយ គាត់​ក៏​បាន​មក​សូម QR Code ដើម្បី​

បាញ់​ទឹក​លុយ ១០០ លាន​ដុល្លារ​នោះ គឺ​ជា​ចំនួន​ទឹក​លុយ​ដែល​លោក​អ្នក​នឹង​មិន​

អាច​សង​វិញ​បាន។ ក្នុង​អត្ថ​ន័យ​ចំៗ គាត់​កំពុង​តែ​រង​គ្រោះ​ជំនួស​យើង—នេះ​ឯង​គឺ​

ជា​អត្ថ​ន័យ​នៃ​ការ​រាប់​ជា​សុចរិត។ សូម​គិត​អំពី​ការ​ប្រៀប​ធៀប​នេះ ទៅ​នឹង​អំពើ​បាប​

របស់​បង​ប្អូន រាល់​អំពើ​បាប​ដែល​យើង​បាន​ប្រព្រឹត្ត គឺ​ព្រះ​យេស៊ូវ​គ្រីស្ទ​បាន​បង់​ថ្លៃ​

លោះ​ទាំង​អស់។ 

កណ្ឌ​គម្ពីរ កូឡូស ២:១៣-១៥ បាន​ចែង​ថា «ឯ​អ្នក​រាល់​គ្នា​ដែល​បាន​ស្លាប់​ក្នុង​ការ​

រំលង ហើយ​ក្នុង​សណ្ឋាន​មិន​កាត់​ស្បែក​ខាង​សាច់​ឈាម នោះ​ទ្រង់​បាន​ប្រោស​ឲ្យ​

រស់​ជា​មួយ​នឹង​ទ្រង់ ដោយ​បាន​អត់​ទោស​ចំពោះ​អស់​ទាំង​ការ​រំលង​របស់​អ្នក​រាល់​គ្នា 

ទាំង​លុប​ចោល​សេចក្ដី​ដែល​កត់​ទុក​ទាស់​នឹង​យើង​ក្នុង​សេចក្ដី​បញ្ញត្តិ ដែល​ប្រទាំង​

នឹង​យើង ហើយ​ទ្រង់​ក៏​លើក​ចោល ដោយ​បោះ​ភ្ជាប់​នៅ​ឈើ​ឆ្កាង ទ្រង់​បាន​ទាំង​ទម្លាក់​

ងារ​ពី​ពួក​គ្រប់​គ្រង និង​ពួក​មាន​អំណាច ទាំង​ដាក់​ពួក​ទាំង​នោះ​នៅ​កណ្ដាល​ជំនំុ​ឲ្យ​

គេ​មើល ហើយ​ដឹក​នាំ​គេ​ទៅ ដោយ​មាន​ជ័យ​ជំនះ ដោយ​សារ​ឈើ​ឆ្កាង​នោះ​ឯង»។ 

លោក​គ្រូ ម៉ធិន លូសើរ បាន​លើក​ឡើង​ថា​យើង​ទទួល​បាន «ការ​រាប់​ជា​សុចរិត​

តាម​រយៈ​ព្រះ​គុណ​ដោយ​ជំនឿ» (Trelstad)។ មាន​ការ​វែក​ញែក​គ្នា​ថា តើ​មនុស្ស​

មាន​បាប​អាច​ទទួល​បាន​ការ​រាប់​ជា​សុចរិត ក្នុង​ពេល​ដែល​គាត់​ទទួល​ជឿ ឬ​ក៏​តើ​

គាត់​ទទួល​បាន​ការ​រាប់​ជា​សុចរិត​នោះ តាំង​ពី​អស់​កល្ប​ជា​និច្ច​មក​ម៉្លេះ​ហើយ?  បង​

ប្អូន អ្វី​ដែល​យើង​ត្រូវ​ចង​ចាំ​នោះ​គឺ​ថា ការ​ដែល​យើង​ទទួល​បាន​ការ​រាប់​ជា​សុចរិត​

នៅ​បច្ចុប្បន្ន​កាល​នេះ​តម្រូវ​ឲ្យ​ព្រះ​អង្គ​បាន​គ្រង​ទុក​ចាប់​តាំង​ពី​អស់​កល្ប​ជា​និច្ច​មក​

ក្នុង​ការ​ដែល​ព្រះ​អង្គ​ជ្រើស​រើស​យើង។ «ការ​រាប់​ជា​សុចរិត​មិន​អាច​កើត​ឡើង​បាន 

ប្រសិន​បើ​ក្នុង​ពេល​វេលា​នៃ​ការ​អស់​កល្ប​ជា​និច្ច​មិន​បាន​បង្កើត​វា​មក​ដែរ​នោះ​ទេ» 

(Berkouwer, ១៤៧)។ ការ​រាប់​ជា​សុចរិត គឺ​ជា​អ្វី​ដែល​កើត​ឡើង​ម្ដង​ជា​សម្រេច 

គឺ​ជា​ពេល​ដែល​ព្រះ​យេស៊ូវ​អត់​ទោស​អំពើ​បាប​របស់​យើង។ ការ​ញែក​ជា​បរិសុទ្ធ គឺ​

ជា​ដំណើរ​ការ​ពេញ​មួយ​ជីវិត។ ការ​ញែក​ជា​បរិសុទ្ធ​គឺ​ជា​ការ​ញែក​ចេញ​ទុក។ តើ​ញែក​

ទុក​សម្រាប់​អ្វី?

បន្ទាប់​ពី​បង​ប្អូន​បាន​ទទួល​ជឿ​លើ​ព្រះ​យេស៊ូវ​គ្រីស្ទ នោះ​បង​ប្អូន​នឹង​ទទួល​បាន​

សេចក្តី​សង្គ្រោះ ដែល​នេះ​មាន​ន័យ​ថា ព្រះ​អង្គ​បាន​អត់​ទោស​នូវ​រាល់​អំពើ​បាប​ទាំង​

អស់​របស់​បង​ប្អូន—ដែល​យើង​ហៅ​ថា «ការ​រាប់​ជា​សុចរិត»—ហើយ​បន្ទាប់​មក ព្រះ​

វិញ្ញាណ​បរិសុទ្ធ​នឹង​ចាប់​ផ្ដើម​ញែក​បង​ប្អូន​ជា​បរិសុទ្ធ ដោយ​យាង​មក​គង់ និង​បំពេញ​

ជីវិត​របស់​បង​ប្អូន។ 

ដំំណឹឹងល្អអដ៏៏ពិិត

ដូច​ដែល​ព្រះ​អង្គ​បាន​ជ្រើស​រើស​សាសន៍​អ៊ីស្រាអែល បាន​ញែក​ពួក​គេ​សម្រាប់​

ទ្រង់​នៅ​ក្នុង​ព្រះ​គម្ពីរ​សញ្ញា​ចាស់ នោះ​ព្រះ​អង្គ​ក៏​បាន​ញែក​បង​ប្អូន​ទុក នៅ​ពេល​ដែល​

បង​ប្អូន​បើក​ចិត្ត ទទួល​ជឿ​ព្រះ​យេស៊ូវ​ផង​ដែរ។ នៅ​ក្នុង​ការ​អធិស្ឋាន​របស់​ព្រះ​យេស៊ូវ 

ដែល​ជា​សម្ដេច​សង្ឃ ព្រះ​អង្គ​បាន​ទូល​សូម​ព្រះ​វរបិតា​ឲ្យ​ញែក​យើង​ជា​បរិសុទ្ធ «សូម​

ញែក​គេ​ចេញ​ជា​បរិសុទ្ធ ដោយ​សារ​សេចក្ដី​ពិត​របស់​ទ្រង់ ឯ​សេចក្ដី​ពិត គឺ​ជា​ព្រះ​

បន្ទូល​របស់​ទ្រង់» (យ៉ូហាន ១៧:១៧)។ 

ព្រះ​បន្ទូល​របស់​ព្រះ​អង្គ​មាន​តួនាទី​សំខាន់​ណាស់​ក្នុង​ការ​ញែក​យើង​ជា​បរិសុទ្ធ ជា​

ប្រចាំ​ថ្ងៃ។ ក្នុង​ការ​តយុទ្ធ​របស់​គាត់ ដើម្បី​ឲ្យ​បាន​បរិសុទ្ធ​លោក អាឡេហ្វ (Aleph) 

បាន​សរសេរ​នៅ​ក្នុង​កណ្ឌ​គម្ពីរ   ទំនុក​តម្កើងជំពូក១១៩  ដែល​នោះ​គឺ​ជា​សេចក្តី​

សន្និដ្ឋាន​របស់​គាត់​ថា ជា​ផ្លូវ​តែ​មួយ​គត់​ក្នុង​ការ​ឲ្យ​បាន​បរិសុទ្ធ គឺ​តាម​រយៈ​ព្រះ​បន្ទូល​

របស់​ព្រះ​ជាម្ចាស់ (ទំនុក​តម្កើង ១១៩:៩ «មនុស្ស​កំឡោះ​នឹង​សម្អាត​ផ្លូវ​ដែល​ខ្លួន​

ប្រព្រឹត្ត​ដោយ​សារ​អ្វី គឺ​ដោយ​ប្រយ័ត្ន​នឹង​ប្រព្រឹត្ត​តាម​ព្រះ​បន្ទូល​នៃ​ទ្រង់»)។

សាវ័ក ប៉ុល បាន​រម្លឹក​ឲ្យ​យើង​ផ្លាស់​ប្រែ​គំនិត​យើង ជា​ថ្មី​ជា​ប្រចាំ​ថ្ងៃ ហើយ​មាន​

ផ្លូវ​តែ​មួយ​គត់ ដែល​យើង​អាច​ផ្លាស់​ប្រែ​គំនិត​របស់​យើង​បាន គឺ​តាម​រយៈ​ព្រះ​បន្ទូល​

របស់​ព្រះ។ កណ្ឌ​គម្ពីរ រ៉ូម ១២:១-២ បាន​ចែង​ថា «ដូច្នេះ បង​ប្អូន​អើយ ខ្ញុំ​ទូន្មាន​អ្នក​

រាល់​គ្នា ដោយ​សេចក្ដី​មេត្តា​ករុណា​នៃ​ព្រះ ឲ្យ​បាន​ថ្វាយ​រូប​កាយ​ទុក​ជា​យញ្ញ​បូជា​រស់ 

ហើយ​បរិសុទ្ធ ដែល​គាប់​ព្រះ​ហឫទ័យ​ដល់​ព្រះ ជា​ការ​គោរព​នៃ​អ្នក​រាល់​គ្នា ដែល​មាន​

ទំនង។ កុំ​ឲ្យ​ត្រាប់​តាម​សម័យ​នេះ​ឡើយ ចូរ​ឲ្យ​អ្នក​រាល់​គ្នា​បាន​ផ្លាស់​ប្រែ​វិញ ដោយ​

គំនិត​បាន​កែ​ជា​ថ្មី​ឡើង ដើម្បី​នឹង​អាច​ល​មើល​ឲ្យ​បាន​ស្គាល់​បំណង​ព្រះ​ហឫទ័យ​នៃ​

ព្រះ ដែល​ល្អ ស្រួល​ទទួល ហើយ​គ្រប់​លក្ខណ៍​ផង»។ 

គោល​បំណង​របស់​ព្រះ​អង្គ ក្នុង​ការ​ញែក​យើង​គឺ ដើម្បី​ឲ្យ​យើង​បម្រើ​ទ្រង់ និង​

អ្នក​ដទៃ។ ព្រះ​វរបិតា​បាន​ញែក​ព្រះ​យេស៊ូវ​ទុក ដើម្បី​ឲ្យ​យាង​មក​ផែន​ដី​នេះ ដើម្បី​

ឲ្យ​សុគត​ជំនួស​អំពើ​បាប​របស់​យើង។ ដូច្នេះ គឺ​ជា​ទំនួល​ខុស​ត្រូវ​របស់​យើង​ហើយ 

តើអ វ្ីទៅជាច ណំ ចុ ស ន្ូលនៃដំណងល្អដ ព៏ិត

ក្នុង​ការ​ដែល​ព្រះ​អង្គ​បាន​ញែក​យើង​ទុក ដើម្បី​ធ្វើ​ព័ន្ធ​កិច្ច​សម្រាប់​ទ្រង់ (Stevens, 

១០១)។

តើ​ការ​បម្រើ​ព័ន្ធ​កិច្ច​ជា​អ្វី?តើ​ការ​បម្រើ​ព័ន្ធ​កិច្ច​ជា​អ្វី? 

សាវ័ក យ៉ាកុប បាន​លើក​ឡើង​យ៉ាង​ច្បាស់​លាស់ ក្នុង​នាម​ជា​ប្រធាន​បទ​ស្នូល​នៅ​

ក្នុង​កណ្ឌ​គម្ពីរ​ដែល​គាត់​បាន​និពន្ធ​ថា ជំនឿ​ដែល​ទទួល​បាន​សេចក្តី​សង្គ្រោះ គឺ​ជា​

ជំនឿ​ដែល​មាន​សកម្ម​ភាព គឺ​ជា​ជំនឿ​ដែល​រស់។ ព្រះ​យេស៊ូវ​ក៏​បាន​ចែង​នៅ​ក្នុង​កណ្ឌ​

គម្ពីរ ចោទិយកថា ៦:៤-៥ នៅ​ពេល​ដែល​ព្រះ​អង្គ​បាន​មាន​បន្ទូល​ថា៖ 

«ចូរ​ស្ដាប់​ចុះ “ឱ​អ៊ីស្រាអែល​អើយ  ព្រះ​យេហូវ៉ា​ជា​ព្រះ​នៃ​យើង  គឺ​ព្រះ​យេហូវ៉ា​

តែ​១​អង្គ​ទ្រង”់ ត្រូវ​ឲ្យ​ឯង​ស្រ​ឡាញ់​ព្រះ​យេហូវ៉ា ជា​ព្រះ​នៃ​ឯង​ឲ្យ​អស់​ពី​ចិត្ត អស់​ពី​

ព្រលឹង ហើយ​អស់​ពី​កម្លាំង​ឯង» ហើយ «ឯ​បញ្ញត្តិ​ទី២ ក៏​បែប​ដូច​គ្នា គឺ​ថា «ត្រូវ​ឲ្យ​

ស្រ​ឡាញ់​អ្នក​ជិត​ខាង​ដូច​ខ្លួន​ឯង» គ្មាន​បញ្ញត្តិ​ណា​ទៀត​ធំ​ជាង​បទ​ទាំង​២​នេះ​ទេ» 

(ម៉ាកុស ១២:២៩-៣១)។ 

ប្រសិន​បើ​បង​ប្អូន​ពិត​ជា​ស្រឡាញ់​ព្រះ​អម្ចាស់​មែន នោះ​បង​ប្អូន​ក៏​នឹង​ចង់​ធ្វើ​នូវ​អ្វី​

ដូច​ដែល​អ្នក​ជឿ​ដំបូង​បាន​ធ្វើ​ដែរ គឺ​ទទួល​ពិធី​ច្រមុជ​ទឹក បន្ទាប់​ពី​បាន​ឮ​ការ​ប្រកាស​

អំពី​ដំណឹង​ល្អ ពោល​គឺ​បន្ទាប់​ពី​បង​ប្អូន​បាន​ការ​ប្រែ​ចិត្ត ដោយ​ទទួល​ជឿ (សូម​អាន​

បន្ថែម​នៅ​ក្នុង​កណ្ឌ​គម្ពីរ កិច្ចការ ៨:២៦-២៨; ៩:១៨; ១០:៤៧-៤៨; ១៦:៣៣)។ 

ខ្ញុំ​សូម​បញ្ជាក់​ថា ការ​ទទួល​ពិធី​ជ្រមុជ​ទឹក​មិន​បាន​នាំ​ឲ្យ​បង​ប្អូន​ទទួល​បាន​សេចក្តី​

សង្គ្រោះ​ទេ ប៉ុន្តែ​ការ​ទទួល​ពិធី​ជ្រមុជ​ទឹក​គឺ​ជា​ការ​បង្ហាញ​ថា បង​ប្អូន​កំពុង​តែ​ស្ដាប់​

បង្គាប់​តាម​ទ្រង់។ 

វា​គ្រាន់​តែ​ជា​សញ្ញា​នៃ​ការ​បង្ហាញ​ថា បង​ប្អូន​កំពុង​តែ​ស្តាប់​បង្គាប់​ព្រះ​យេស៊ូវ និង​

ជា​ការ​ប្រកាស​ទៅ​កាន់​ពិភព​លោក​ថា បង​ប្អូន​គឺ​ជា​អ្នក​ដើរ​តាម​ព្រះ​អង្គ (ម៉ាថាយ 

២៨:១៩-២០)។ យើង​ដឹង​ហើយ​ថា ក្រុម​ជំនុំ​កូរិនថូស​បាន​ធ្វើ​ពិធី​ជ្រមុជ​ទឹក សម្រាប់​

មនុស្ស​ស្ដាប់​ទៅ​គិត​ថា ការ​ធ្វើ​បែប​នោះ​នឹង​នាំ​ឲ្យ​ជី​ដូន​ជី​តា​របស់​ពួក​គាត់ ដែល​បាន​

ស្លាប់​ហើយ ទទួល​បាន​សេចក្តី​សង្គ្រោះ​ផង​ដែរ។ ការ​ធ្វើ​បែប​នេះ​ក៏​មិន​សូវ​ខុស​គ្នា​ពី​

ជំនឿ​ខាង​ពួក​ខុស​ឆ្គង​មួយ​ចំនួន​នោះ​ទេ។

ប៉ុន្តែ​សាវ័ក ប៉ុល បាន​លើក​ឡើង​យ៉ាង​ច្បាស់​លាស់​ថា ការ​ធ្វើ​បែប​នោះ​នឹង​មិន​នាំ​

ឲ្យ​មាន​ការ​សង្គ្រោះ​នោះ​ទេ (១កូរិនថូស ១៥:២៩-៣០)។ ការ​ទទួល​ពិធី​ជ្រមុជ​ទឹក​

គឺ​មិន​មែន​ជា​ចំណុច​ដែល​សំខាន់​បំផុត ដែល​បង​ប្អូន​ត្រូវ​តែ​ធ្វើ បន្ទាប់​ពី​បង​ប្អូន​បាន​

បើក​ចិត្ត​ទទួល​ជឿ​នោះ​ទេ គឺ​នៅ​មាន​ចំណុច​សំខាន់ៗ​ផ្សេង​ទៀត​ដែល​បង​ប្អូន​ត្រូវ​តែ​

ធ្វើ ក្នុង​នាម​ជា​អ្នក​ដើរ​តាម​ព្រះ​យេស៊ូវ។

ដូច​ដែល​ខ្ញុំ​បាន​លើក​ឡើង ព្រះ​យេស៊ូវ​មិន​មែន​គ្រាន់​តែ​បាន​ត្រាស់​ហៅ​ឲ្យ​យើង​

ស្រឡាញ់​ព្រះ​អង្គ​ឲ្យ​អស់​ពី​គំនិត អស់​ពី​ព្រលឹង អស់​ពី​ចិត្ត និង​អស់​ពី​កម្លាំង​នោះ​

ទេ ប៉ុន្តែ​ព្រះ​អង្គ​ក៏​បាន​ត្រាស់​ហៅ​ឲ្យ​យើង​ស្រឡាញ់​អ្នក​ជិត​ខាង​យើង​ផង​ដែរ។ បង​

ប្អូន ព្រះ​អង្គ​បាន​សង្គ្រោះ​យើង ដើម្បី​ឲ្យ​យើង​អាច​បង្ហាញ​សេចក្តី​ស្រឡាញ់​នោះ។ 

យ៉ូហាន ៣:១៦ បាន​ចែង​ថា «ដ្បិត​ព្រះ​ទ្រង់​ស្រឡាញ់​មនុស្ស​លោក​ដល់​ម៉្លេះ បាន​

ជា​ទ្រង់​ប្រទាន​ព្រះ​រាជ​បុត្រា​ទ្រង់​តែ១ ដើម្បី​ឲ្យ​អ្នក​ណា​ដែល​ជឿ​ដល់​ព្រះ​រាជ​បុត្រា​នោះ 

មិន​ត្រូវ​វិនាស​ឡើយ គឺ​ឲ្យ​មាន​ជីវិត​អស់​កល្ប​ជា​និច្ច​វិញ»។ បន្ទាប់​ពី​យើង​ទទួល​បាន​

ការ​សង្គ្រោះ វា​គឺ​ជា​ទំនួល​ខុស​ត្រូវ​របស់​យើង​ក្នុង​ការ​ចេញ​ទៅ​បង្កើត​សិស្ស ការ​ធ្វើ​

ពិធី​ជ្រមុជ​ទឹក និង​ការ​បង្រៀន​អ្នក​ដទៃ—នេះ​ប្រសិន​បើ​បង​ប្អូន​ពិត​ជា​ស្រឡាញ់​ព្រះ​

ជាម្ចាស់ និង​អ្នក​ជិត​ខាង​របស់​ខ្លួន​មែន (ម៉ាថាយ ២៨:១៩-២០)។ 

ពិត​ណាស់ គឺ​បង​ប្អូន​នឹង​មិន​ចង់​ឃើញ​ពួក​គេ​វិនាស​ឡើយ។ ប៉ុន្តែ សូម​ចង​ចាំ​ថា 

គឺ​មិន​មែន​បង​ប្អូន​ទេ​ដែល​ត្រូវ​សម្រេច​ការ​ងារ​ទាំង​អស់​នេះ។ សូម​ចង​ចាំ​ថា ការ​ទទួល​

បាន​សេចក្តី​សង្គ្រោះ​របស់​យើង គឺ​ព្រះ​ជាម្ចាស់​ទេ​ដែល​បាន​សម្រេច គឺ​ព្រះ​វិញ្ញាណ​

បរិសុទ្ធ​ទេ​ដែល​បាន​ចាក់​ចុច​ចិត្ត​របស់​យើង (Berkouwer, ២៨)។ ទំនួល​ខុស​ត្រូវ​

របស់​យើង​គឺ​ធ្វើ​នូវ​អ្វី​ដែល​បុគ្គល​ដែល​បាន​នាំ​បង​ប្អូន​ឲ្យ​ជឿ​ព្រះ​គ្រីស្ទ​បាន​ធ្វើ​ដែរ—គឺ​

ប្រកាស​ដំណឹង​ល្អ—ហើយ​ថ្វាយ​ការ​នោះ​ទៅ​ឲ្យ​ព្រះ​ជាម្ចាស់​សម្រេច។

សរុប​សេចក្តី អ្វី​ដែល​បង​ប្អូន​ត្រូវ​ជឿ​តិច​បំផុត ដើម្បី​ឲ្យ​ទទួល​បាន​សេចក្តី​សង្គ្រោះ 

គឺ​ទទួល​ជឿ​លើ​ការ​សុគត ការ​បញ្ចុះ​ក្នុង​ផ្នូរ និង​ការ​មាន​ព្រះ​ជន្ម​រស់​ឡើង​វិញ​របស់​ព្រះ​

យេស៊ូវ​គ្រីស្ទ។ ព្រះ​ជាម្ចាស់​គឺ​ជា​អង្គ​ដែល​សម្រេច​ជំនឿ​របស់​បង​ប្អូន។ ដាច់​ខាត 

មាន​តែ​ព្រះ​អង្គ​មួយ​អង្គ​គត់​ដែល​ត្រូវ​តែ​ជា​អង្គ​ដែល​ជ្រើស​រើស​បង​ប្អូន តាំង​ពី​មុន​

ការ​ចាក់​គ្រឹះ​ពិភព​លោក​នេះ ដើម្បី​ឲ្យ​បង​ប្អូន​អាច​ទទួល​បាន​សេចក្តី​សង្គ្រោះ​នេះ។ 

បង​ប្អូន នេះ​ឯង​គឺ​ជា​អ្វី​ដែល​យើង​ត្រូវ​ប្រកាស​ជា​រៀង​រាល់​ថ្ងៃ​នៅ​ក្នុង​ជីវិត​របស់​យើង។

ពោល​គឺ ដើម្បី​ឲ្យ​បង​ប្អូន​អាច​ឈាន​ដល់​ចំណុច​ដែល​បង​ប្អូន​អាច​មាន​ជម្រើស​

ទទួល​ជឿ​បាន ដែល​នោះ​គឺ​ជា​ការ​បង្ហាញ​អំពី​អធិបតេយ្យ​ភាព​របស់​ព្រះ​ជាម្ចាស់ 

និង​ជា​ការ​ដែល​ព្រះ​វិញ្ញាណ​បរិសុទ្ធ​ចាក់​ចុច​ចិត្ត​របស់​បង​ប្អូន ឲ្យ​យល់​អំពី​អំពើ​បាប​

របស់​ខ្លួន នៅ​ពេល​ដែល​បង​ប្អូន​ឮ​ការ​ប្រកាស​ដំណឹង​ល្អ​ដ៏​ពិត។ តាម​រយៈ​ការ​ជឿ 

នោះ​ជំនឿ​​នឹង​រាប់​យើង​ជា​សុចរិត តាម​រយៈ​ព្រះ​គុណ។ 

បន្ទាប់​ពី​បង​ប្អូន​ទទួល​បាន​ការ​រាប់​ជា​សុចរិត នោះ​ដំណើរ​ដ៏​វែង​ឆ្ងាយ​នៃ​ការ​ញែក​

ជា​បរិសុទ្ធ​នឹង​ចាប់​ផ្ដើម ដែល​នេះ​មាន​ន័យ​ថា ព្រះ​អង្គ​បាន​ត្រាស់​ហៅ​ឲ្យ​បង​ប្អូន​រស់​

នៅ​ដោយ​បង្ហាញ​ជំនឿ តាម​រយៈ​ការ​ស្រ​ឡាញ់​ទ្រង់ និង​ស្រ​ឡាញ់​អ្នក​ដទៃ។ យើង​

អាច​ឃើញ​ការ​នេះ​បាន​តាម​រយៈ​ការ​ដែល​បង​ប្អូន​ចេញ​ទៅ​បង្កើត​សិស្ស ធ្វើ​ពិធី​ជ្រមុជ​

ទឹក និង​បង្រៀន​អ្វី​ដែល​ព្រះ​ជា​ម្ចាស់​បាន​បង្គាប់​ឲ្យ​បង​ប្អូន​ធ្វើ ដោយ​ទទួល​ស្គាល់​ថា 

គឺ​បង​ប្អូន​មាន​កាតព្វកិច្ច​ក្នុង​ការ​ប្រកាស​ដំណឹង​ល្អ ខណៈ​ពេល​ដែល​ព្រះ​ជា​ម្ចាស់​គឺ​

ជា​អង្គ​ដែល​សង្គ្រោះ។ 

បង​ប្អូន នេះ​គឺ​ជា​ចំណុច​ស្នូល​នៃ​ដំណឹង​ល្អ​ដ៏​ពិត ហើយ​នេះ​ជា​មូល​ហេតុ​ដែល​

យើង​ជួប​ជុំ​គ្នា​សម្រាប់​សិក្ខា​សាលា​មួយ​នេះ។

ដំំណើ�ើរទ្រ�ង់យាាង�មក និិងនគរទ្រ�ង់ថាា ចូូរ�ឲ្យយអ្ននកផ្សាា�យព្រះ�ះបន្ទូូ�លចុះះ� ហើ�ើយ
ទទូូច�ជំំរុញុផង ទោះ�ះ��ត្រូ�ូវពេ�ល ឬខុុសក្តីី� ចូូររំឭំកគេ��ឲ្យយដឹឹងខ្លួួ�ន ព្រ�ម�ទាំំ�ង�បន្ទោ�ោ�ស 
ហើ�ើយកំឡាាចិិត្តតគេ� ដោ�ោយចិិត្តតអត់ធ្មមត់ និិង�សេ�ចក្ដីី�ប្រៀ��ៀនប្រ�ដៅ�ៅគ្រ�ប់់�យ៉ាា �ង ដ្បិិ �ត
នឹឹងមាានគ្រា�ាមក ដែ�លគេ�មិិនទ្រាំ�ំ�ទ្រ�នឹឹង�សេ�ចក្ដីី��បង្រៀ��ៀនដ៏ត្រឹ�ឹម�ត្រូ�ូវទេ� គឺឺគេ�នឹឹង
មាានត្រ�ចៀ�ៀករមាាស់ ហើ�ើយនឹឹងហៅ�ៅគ្រូ�ូ�កាាន់តែ�ច្រើ��ើនឡើ�ើង មកបង្រៀ��ៀនឲ្យយ�ត្រូ�ូវចិិត្តត 
គេ�នឹឹងងាាកត្រ�ចៀ�ៀកចេ�ញពីីសេ�ចក្ដីី��ពិិត បែ�រទៅ�ៅតាាមរឿ�ឿងព្រេ��ងវិិញ » ១ធីីម៉ូូ�ថេ� 
៤:1-៤។

យើង​ជឿ​ថា នេះ​គឺ​ជា​សំបុត្រ​ចុង​ក្រោយ​របស់​សាវ័ក ប៉ុល ដែល​លោក​នៅ​ក្នុង​គុក​

សរសេរ​ទៅលោក ​ធីម៉ូថេ ដែល​បាន​សម្ដែង​នៅ​ក្នុង​ព្រះ​គម្ពីរ ២ធីម៉ូថេ ៤:៦ ដ្បិត​ខ្ញុំ​

កំពុងតែ​ត្រូវ​ច្រួច​ចេញ ឯ​ពេល​វេលា​ដែល​ខ្ញុំ​ត្រូវ​លា​ទៅ ក៏​បាន​មកដល់​ហើយ មាន​

ន័យ​ថា លោក​ជិត​ស្លាប់​ហើយ លោក​ជិត​បញ្ចប់​ជីវិត​របស់​លោក​ហើយ។ ហើយ​

ជា​អ្វី​ដែល​សំខាន់​ដែល​លោក​ត្រូវ​តែ​និយាយ​នៅ​ពេល​នេះ​គឺ ខ្លឹម​សារ​សំខាន់​នៅ​ក្នុង​

សំបុត្រ​នេះ​គឺ​សាវ័ក ប៉ុល ផ្តាំ​ឲ្យ​ធីម៉ូថេ ប្រ​កាស​ព្រះ​បន្ទូល នេះ​គឺ​ជា​ចំណុច​សំខាន់​

របស់​សាវ័ក ប៉ុល និយាយ​នៅ​ក្នុង​២ធីម៉ូថេ។ នៅ​ពេល​ដែល​សាវ័ក ប៉ុល បាន​ប្រាប់​

ធីម៉ូថេ​ឲ្យ​ប្រ​កាស​ព្រះ​បន្ទូល  រូប​ភាព​នេះ​រំឭក​ឲ្យ​យើង​នឹក​ចាំ​អំពី​បណ្ដាំ​របស់​ព្រះ​

យេស៊ូវ​មុន​ពេល​ព្រះ​អង្គ​បញ្ចប់​បេសកកម្ម​នៅ​លើ​ផែន​ដី​នេះ​ក៏​ព្រះ​អង្គ​ផ្ដាំ​ឲ្យ​សិស្ស​

របស់​ទ្រង់​ប្រកាស​ព្រះ​បន្ទូល​ដូច​គ្នា​ហេតុ​នេះ​រូប​ភាព​ទាំង​ពីរ​រវាង​ព្រះ​យេស៊ូវ និង​

សាវ័ក ប៉ុល មិន​ខុស​គ្នា​ទេ។ ដូច្នេះ​ហើយ​បាន​ជា​ខ្ញុំ​ដាក់​ចំណង​ជើង​មេ​រៀន​នេះ​ថា 

«អ្នក​បម្រើ​ដំណឹង​ល្អ»។

ជា​ទូទៅ​យើង​យល់​ឃើញ​ថា​ដំណឹង​ល្អ គឺ​សម្រាប់​តែ​អ្នក​ដែល​មិន​ទាន់​ជឿ​ដែល​

ត្រូវ​ស្តាប់ ត្រូវ​ឮ​នូវ​ដំណឹង​ល្អ ចុះ​ចំណែក​អ្នក​ជឿ​ហើយ តើ​គេ​ត្រូវ​ការ​ស្តាប់​ពី​អ្វី? តាម​

រយៈ​សំបុត្រ​នេះ​យើង​ឃើញ​ថា ទាំង​អស់​គ្នា​ត្រូវ​ការ​ឮ​ដំណឹង​ល្អ ទាំង​អ្នក​ជឿ និង​អ្នក​

មិន​ទាន់​ជឿ​គឺ​គ្រប់​គ្នា​ត្រូវ​ការ​ដំណឹង​ល្អ​ដូច​គ្នា។ ក្នុង​នាម​ជា​អ្នក​ដឹក​នាំ​ពួក​ជំនុំ យើង​

មាន​តួ​នាទី​ចម្បង​នៅ​ក្នុង​ចំណោម​តួ​នាទី​ដែល​ព្រះ​អង្គ​ប្រ​ទាន​ដល់​យើង យើង​មាន​

តួ​នាទី​ក្នុង​ការ​ស្គាល់​ពួកជំនុំ​របស់​ព្រះ​អង្គ ផ្គត់​ផ្គង់​ចំ​ណី ការ​ពារ និង​ដឹក​នាំ​ពួក​ជំនុំ​

របស់​ព្រះ​អង្គ។ ទាំង​អស់​នេះ​គឺ​ជា​តួ​នាទី​របស់​អ្នក​ដឹក​នាំ​ពួក​ជំនុំ។ ប៉ុន្តែ ជា​សង្ខេប​

មក ខ្ញុំ​មាន​ទំនុក​ចិត្ត​ថា រឿង​ដែល​យើង​ត្រូវ​ធ្វើ​ចម្បង​មុន​គេ​នោះ​គឺ ការ​ផ្ដល់​អាហារ​

ដល់​ពួក​ជំនុំ​ឲ្យ​បាន​ត្រឹម​ត្រូវ។ ប្រ​សិន​បើ យើង​មិន​បាន​ផ្ដល់​អាហារ​ដល់​ពួក​ជំនុំ​ឲ្យ​

បាន​ត្រឹម​ត្រូវ​នោះ​ទេ យើង​នឹង​ត្រូវ​ទទួល​ខុស​ត្រូវ​នៅ​ចំពោះ​មុខ​ព្រះ។ សំណួរ​សួរ​ថា 

តើ​ខ្ញុំ​កំពុង​តែ​ជឿ​ហើយ​បង្រៀន​អំពី​ដំណឹង​ល្អ​ដ៏​ពិត​ឬ​ទេ ពី​ព្រោះ​ដំណឹង​ល្អ​ដ៏​ពិត​គឺ​ជា​

អាហារ​របស់​ពួក​ជំនំុ។ ....មិន​ត្រឹម​តែ​អធិប្បាយ​ព្រះ​បន្ទូល​ទេ គឺ​អធិប្បាយ​ព្រះ​បន្ទូល​

នៃ​ដំណឹង​ល្អ​ដ៏​ពិត មិនថា​ស្ថិត​នៅ​ក្នុង​ស្ថាន​ភាព​បែប​ណា។ នៅ​ក្នុង​ខ​ទី១ បាន​ចែង​

ថា៖ «ដូច្នេះ ខ្ញុំ​ផ្តាំ​មក​អ្នក​យ៉ាង​អស់​ពី​ចិត្ត នៅ​ចំពោះ​ព្រះ និង​ព្រះ​គ្រីស្ទ​យេស៊ូវ ដែល​

ទ្រង់​រៀប​នឹង​ជំនុំ​ជំរះ ទាំង​មនុស្ស​រស់ និង​មនុស្ស​ស្លាប់​ផង គឺ​ផ្តាំ​ដោយ​អាង​ដំណើរ​

ទ្រង់​យាង​មក និង​នគរ​ទ្រង់​ថា ចូរ​ឲ្យ​អ្នក​ផ្សាយ​ព្រះ​បន្ទូល​ឬ​អធិប្បាយ​ព្រះ​បន្ទូល»។

យើង​នឹង​រៀន​ជា​មួយ​គ្នា​អំពី​សេចក្តី​៤យ៉ាង​សម្រាប់​អ្នក​ដែល​បម្រើ​ដំណឹង​ល្អ៖ ១. 

ស្គាល់​ដំណឹង​ល្អ ២. រស់​ក្នុង​ដំណឹង​ល្អ ៣. អធិប្បាយ​ពី​ដំណឹង​ល្អ  ៤. ស្មោះ​ត្រង់​

នឹង​ដំណឹង​ល្អ។



29

អ្នកបម្រើដំណឹងល

១. ស្គាល់​ដំណឹង​ល្អ១. ស្គាល់​ដំណឹង​ល្អ

ក្នុង​នាម​ជា​អ្នក​បម្រើ​ដំណឹង​ល្អ​យើង​ត្រូវ​ស្គាល់​ដំណឹង​ល្អ។     នៅ​ក្នុង​កណ្ឌ​គម្ពីរ 

២ធីម៉ូថេ ២:១៥ សាវ័ក ប៉ុល បង្គាប់​ធីម៉ូថេ​ឲ្យ​កាត់​ស្រាយ​ព្រះ​បន្ទូល​នៃ​សេចក្ដី​ពិត​

យ៉ាង​ត្រឹម​ត្រូវ។ យើង​ឃើញ​ពាក្យ​ថា «កាត់​ស្រាយ» ដូច្នេះ​មាន​ន័យ​ថា មិន​មែន​ឲ្យ​

តែ​យើង​អធិប្បាយ​ព្រះ​បន្ទូល​ដែល​ដក​ចេញ​មក​ពី​ព្រះ​គម្ពីរ នោះ​សុទ្ធតែ​ជា​ដំណឹង​ល្អ​

ដ៏​ពិត​នោះ​ទេ។ ដោយ​ហេតុ​ដូច្នេះ​ហើយ​បាន​ជា​សាវ័ក ប៉ុល បាន​ប្រាប់​ដល់​ធីម៉ូថេ​ឲ្យ​

កាត់​ស្រាយ​ព្រះ​បន្ទូល​ឲ្យ​បាន​ត្រឹម​ត្រូវ ពី​ព្រោះ​មាន​ក្រុម​ជា​ច្រើន​ដែល​គេ​យក​ព្រះ​គម្ពីរ​

មក​ហើយ​គេ​បង្រៀន​ឲ្យ​ទៅ​ជា​រឿង​ផ្សេង។ ហើយ​យើង​រាប់​ពួក​គេ​ទាំង​នោះ​ថា​ជា​ក្រុម​

ខុស​ឆ្គង​ពី​ព្រោះ​គេ​មាន​ព្រះ​គម្ពីរ​ដូច​យើង​ហើយក៏​អធិប្បាយ​ព្រះ​បន្ទូល​នៅ​ថ្ងៃ​អាទិត្យ​

ដូច​យើង​ដែរ តែ​មិន​មែន​ជា​ព្រះ​បន្ទូល​នៃ​ដំណឹង​ល្អ។ ហេតុ​នេះ​ហើយ​បាន​ជា​សាវ័ក 

ប៉ុល បាន​ប្រាប់​ឲ្យ​ធីម៉ូថេ​ប្រយ័ត្ន​អំពី​របៀប​ក្នុង​ការ​កាត់​ស្រាយ​អំពី​ព្រះ​បន្ទូល​របស់​

ព្រះ។ ដំណឹង​ល្អ​មិនមែន​​គ្រាន់តែ​ជា​ដំបូន្មាន​ល្អ ទ្រឹស្ដី​ល្អ ឬ​ទស្សន​វិជ្ជា​ល្អ​ទេ តែ​ជា​

អ្វី​ដែល​ព្រះ​បាន​ធ្វើ​សម្រាប់​យើង​ទាំង​អស់​គ្នា​ជា​ពួក​ជំនុំ។

តាម​រយៈ​ដំណឹង​ល្អ​សាវ័ក ប៉ុល អធិប្បាយ​ថា “ដ្បិត​ខ្ញុំ​ដឹង​ថា នៅ​ក្នុង​ខ្លួន​ខ្ញុំ គឺ​ក្នុង​

សាច់​ឈាម​ខ្ញុំ គ្មាន​អ្វី​ល្អ​ទេ ព្រោះ​ខ្ញុំ​មាន​ចិត្ត​ចង់​ធ្វើ​ល្អ​ជា​និច្ច ប៉ុន្តែ រក​ធ្វើ​មិន​កើត​សោះ” 

(រ៉ូម ៧:១៨)។ ប៉ុន្តែ​គ្រូ​គង្វាល​សម័យ​នេះ​ខ្លះ​អធិប្បាយ​ថា “អ្នក​ជា​មនុស្ស​អស្ចារ្យ អ្នក​

ជា​មនុស្ស​ដែល​ពូកែ អ្នក​មាន​សក្ដានុពល​ក្រៃ​លែង អ្នក​អាច​ធ្វើ​បាន​ច្រើន​ជាង​ព្រះ​

យេស៊ូវ​ធ្វើ​ទៀត”   តើ​នេះ​ជា​ដំណឹង​ល្អ​ទេ? នេះ​មិន​មែន​ជា​ដំណឹង​ល្អ​ទេ។ តើ​នេះ​

អធិប្បាយ​ពី​ព្រះ​បន្ទូល​ទេ? ហេតុ​នេះ​ហើយ​បាន​ជា​សាវ័ក ប៉ុល ប្រាប់​លោក ធីម៉ូថេ 

ថា ចូ​រ​កាត់​ស្រាយ​ព្រះ​បន្ទូល​នៃ​ដំណឹង​ល្អ​ឲ្យ​បាន​ត្រឹម​ត្រូវ​។

សាវ័ក យ៉ូហាន អធិប្បាយ​នៅ​ក្នុង​ដំណឹង​ល្អ​ថា «បើ​សិន​ជា​យើង​ថា យើង​គ្មាន​

បាប​សោះ នោះ​ឈ្មោះ​ថា​យើង​បញ្ឆោត​ដល់​ខ្លួន ហើយ​សេចក្ដី​ពិត​មិន​ស្ថិត​នៅ​ក្នុង​

យើង​ទេ បើ​យើង​លន់​តួ​បាប​វិញ នោះ​ទ្រង់​មាន​ព្រះ​ហឫទ័យ​ស្មោះ​ត្រង់ ហើយ​សុចរិត 

ប្រយោជន៍​នឹង​អត់​ទោស​បាប​ឲ្យ​យើង ហើយ​នឹង​សម្អាត​យើង ពី​គ្រប់​អំពើ​ទុច្ចរិត​ទាំង​

អស់​ផង បើ​យើង​ថា យើង​មិន​ដែល​ធ្វើ​បាប​សោះ នោះ​ឈ្មោះថា​យើង​ធ្វើ​ឲ្យ​ទ្រង់​ទៅ​ជា​

អ្នក​កុហក​វិញ ហើយ​ព្រះ​បន្ទូល​ទ្រង់​មិន​នៅ​ក្នុង​យើង​ទេ» (១យ៉ូហាន ១:៨-១០)។ 

ប៉ុន្តែ​ ឥឡូវ​នេះ មាន​ព្រះ​វិហារ​ខ្លះ​គេ​បង្រៀន​ដំណឹង​ល្អ​ថា «អ្នក​គ្មាន​បាប​ដែល​ត្រូវ​

លន់​តួ​ទៀត​ទេ»។

តើ​នេះ​ជា​ដំណឹង​ល្អ ឬ​ក៏​ជា​សត្រូវ​នៃ​ដំណឹង​ល្អ? វា​ជា​សត្រូវ​នៃ​ដំណឹង​ល្អ! បើ​អ្នក​

មិន​ស្គាល់​ដំណឹង​ល្អ​ដ៏​ពិត តើ​អ្នក​ការពារ​សេចក្តី​ពិត​បាន​តាម​របៀប​ណា? តួនាទី​

របស់​យើង​មិនមែន​ទៅ​វាយ​ប្រហារ​គេ តែ​លោក​អ្នក​ត្រូវ​ការពារ​ពួក​ជំនំុ​ដោយ​សេចក្តី​

ពិត។ ដំណឹង​ល្អ​ដ៏​ពិត មិន​នាំ​ឲ្យ​អ្នក​មាន​អំនួត​លើ​ខ្លួន​ឯង ឬអ្វី​ណា​មួយ​ជាង​ព្រះ​គ្រីស្ទ​

ឡើយ ប៉ុន្តែ​ការ​ដែល​ស្គាល់​ដំណឹង​ល្អ​ដ៏​ពិត​ជួយ​ឲ្យ​យើង​ដឹង​ថា​អ្នកណា​ជា​សត្រូវ​

របស់​ដំណឹង​ល្អ ហើយ​អ្នក​ណា​ជា​បង​ប្អូន​ដែល​រង​គ្រោះ​ពី​សត្រូវ​របស់​ដំណឹង​ល្អ។ 

ស្គាល់​ដំណឹង​ល្អ​ហើយ យើង​ត្រូវ​ជឿ និង​រស់​នៅ​ក្នុង​ដំណឹង​ល្អ បើ​យើង​ត្រឹម​តែ​

ស្គាល់​ដំណឹង​ល្អ​ តែ​មិន​រស់​នៅ​ក្នុង​ដំណឹង​ល្អ នោះក៏​ឥត​ប្រយោជន៍​ដែរ។

២. រស់​ក្នុង​ដំណឹង​ល្អ ២. រស់​ក្នុង​ដំណឹង​ល្អ 

ក្នុង​គម្ពីរ​កាឡាទី សាវ័ក ប៉ុល បន្ទោស​ពួក​ជំនុំ​កាឡាទី​ថា គេ​បាន​ចាប់​ផ្តើម​ជា​មួយ​

ដំណឹង​ល្អ ប៉ុន្តែ​គេ​គិត​ថា​ដំណឹង​ល្អ​មិន​គ្រប់​គ្រាន់​ដើម្បី​ជួយ​ឲ្យ​គេ​ពេញ​វ័យ មិន​គ្រប់​

គ្រាន់​ជួយ​ឲ្យ​គេ​ផ្គាប់​ព្រះ​ហឫទ័យ​ព្រះ ដោយ​គេ​គិត​ថា​នឹង​បាន​ព្រះ​ពរ​ជាង​នេះ បើ​គេ​

អាច​ធ្វើ​តាម​បញ្ញត្តិ​របស់​ព្រះ​បាន គេ​បាន​ចាប់​ផ្ដើម​ជា​មួយ​នឹង​ដំណឹង​ល្អ តែ​ពួក​គេ​ចង់​

រីក​ចម្រើន​ជា​មួយ​នឹង​បញ្ញត្តិ​របស់​ព្រះ។ នៅ​ក្នុង​គំនិត​របស់​ពួក​គេ បញ្ញត្តិ​របស់​ព្រះ​

នឹង​ធ្វើ​ឲ្យ​គេ​កាន់​តែ​ស្អាត​ឡើង កាន់​តែ​ប្រសើរ​ឡើង មាន​ន័យ​ថា ពួក​គេ​មាន​គំនិត​

ខំ​បំពេញ​នូវ​អ្វី​ដែល​ជា​ចំណុច​ខ្វះ​ខាត​នៃ​ដំណឹង​ល្អ។ 

នៅ​ក្នុង​កណ្ឌ​គម្ពីរ កាឡា‌ទី ៣:២-៣ មាន​ចែង​ថា «ខ្ញុំ​ចង់​សួរ​អ្នក​រាល់​គ្នា​តែ​ប៉ុណ្ណេះ​



31

អ្នកបម្រើដំណឹងល

ថា តើ​អ្នក​រាល់​គ្នា​បាន​ទទួល​ព្រះ​វិញ្ញាណ ដោយ​ប្រព្រឹត្ត​តាម​ក្រិត្យ​វិន័យ ឬ​ដោយ​បាន​

ស្តាប់ ទាំង​មាន​សេចក្ដី​ជំនឿ តើ​អ្នក​រាល់​គ្នា​ជា​មនុស្ស​ឥត​បើ​គិត​ជា​ខ្លាំង​ដល់​ម៉្លេះ​ឬ​អី 

ដែល​បាន​ចាប់​ផ្តើម ដោយ​ព្រះ​វិញ្ញាណ​ហើយ តើ​ឥឡូវ​នេះ​បាន​គ្រប់​លក្ខណ៍​ឡើង 

ដោយ​សាច់​ឈាម​វិញ​ឬ” នេះ​ជា​សត្រូវ​របស់​ដំណឹង​ល្អ។

តើ​លោក​អ្នក​មាន​អារម្មណ៍​ថា យើង​ខំ​រស់​នៅ​ជា​ជីវិត​គ្រីស្ទ​បរិស័ទ​ឬ​ទេ? តើ​លោក​

អ្នក​គិត​ថា​ខ្លួន​ល្អ​មិន​គ្រប់​គ្រាន់​នៅ​ចំពោះ​ព្រះ​ឬ​ទេ? តើ​លោក​អ្នក​ខំ​ព្យាយាម​ធ្វើ​ល្អ​

ដើម្បី​បំបាត់​ពិរុទ្ធ​ភាព ឬ​កំហុស​ខ្លួន​ឬ​ទេ? លោក​អ្នក​ដឹង​ទេ​ថា​មាន​គ្រីស្ទាន​ខ្លះ​ជិះ​ម៉ូតូ​

ទៅ​ស្ពាន​ជ្រោយ​ចង្វា​ចង់​សម្លាប់​ខ្លួន​ដូច​អ្នក​មិន​ជឿ​ដែរ? តើ​លោក​អ្នក​ដឹង​ទេ​ថា មាន​

ជីវិត​គ្រួសារ​គ្រីស្ទាន​ប៉ុន្មាន​ភាគ​រយ​ដែល​បាក់​បែក​គ្នា រួម​ទាំង​អ្នក​ដឹក​នាំ​ព្រះ​វិហារ​ផង​

ដែរ គ្រូ​គង្វាល​ដែរ?   ហេតុ​នេះ​ហើយ​បាន​ជា ចម្លើយ​ទៅ​នឹង​បញ្ហា​ខាង​លើ​នេះ គឺ​ជា​

ដំណឹង​ល្អ។ យើង​ទាំង​អស់​គ្នា​ត្រូវ​ការ​ដំណឹង​ល្អ ពីព្រោះ​យើង​ដឹង​ថា យើង​បាន​ចាប់​

ផ្ដើម​ជា​មួយ​នឹង​ដំណឹង​ល្អ ដូច្នេះ​យើង​ត្រូវ​បន្ត​រស់​នៅ​ក្នុង​ដំណឹង​ល្អ។ ដូច្នេះ​យើង​ត្រូវ​

ការ​ឮ​ព្រះបន្ទូល​នៃ​ដំណឹង​ល្អ ត្រូវ​ការ​ដំណឹង​ល្អ​គ្រប់​គ្នា គ្រប់​ពេល​គ្រប់​ទី​កន្លែង គ្រប់​

កាល:​ទេសៈ មិន​មែន​តែ​អ្នក​ដែល​មិន​ជឿ​ទេ​តែ​យើង​ជា​អ្នក​ជឿ យើង​ត្រូវ​ការ​ដំណឹង​

ល្អ​ដើម្បី​រស់​នៅ​ក្នុង​ដំណឹង​ល្អ។

នៅ​ក្នុង​ព្រះ​គម្ពីរ ភីលីព ១:២៧ «ប៉ុន្តែ ចូរ​ឲ្យ​អ្នក​រាល់​គ្នា​ប្រព្រឹត្ត​បែប​គួរ​នឹង​ដំណឹង​

ល្អ​របស់​ព្រះ​គ្រីស្ទ​ចុះ ដើម្បី​កាល​ណា​ខ្ញុំ​មក​សួរ ឬ​នៅ​ឃ្លាត​ពី​អ្នក​រាល់​គ្នា​ក្តី នោះ​គង់​

តែ​នឹង​បាន​ឮ​និយាយ​ពី​ដំណើរ​អ្នក​រាល់​គ្នា​ថា អ្នក​រាល់​គ្នា​បាន​ឈរ​មាំ​មួន​ហើយ ព្រម​

ទាំង​មាន​ចិត្ត​មាន​គំនិត​តែ​១ ដើម្បី​នឹង​ត​តាំង​ជា​មួយ​គ្នា ដោយ​នូវ​សេចក្ដី​ជំនឿ ខាង​

ឯ​ដំណឹង​ល្អ​ផង»។

 តើ​យើង​អធិប្បាយ​ដំណឹង​ល្អ​យ៉ាង​ម៉េច បើ​ខ្លួន​ឯង​មិន​ស្គាល់​ហើយ​មិន​រស់​នៅ​ក្នុង​

ដំណឹងល្អ​នោះ?

៣. អធិប្បាយ​ពី​ដំណឹង​ល្អ៣. អធិប្បាយ​ពី​ដំណឹង​ល្អ

នៅ​ក្នុង​ព្រះ​គម្ពីរ ២ធីម៉ូថេ ៤:២ «ចូរ​ឲ្យ​អ្នក​ផ្សាយ​ព្រះ​បន្ទូល​ចុះ ហើយ​ទទូច​ជំរុញ​ផង 

ទោះ​ត្រូវ​ពេល ឬ​ខុស​ក្តី ចូរ​រំឭក​គេ​ឲ្យ​ដឹង​ខ្លួន ព្រម​ទាំង​បន្ទោស ហើយ​កំឡា​ចិត្ត​គេ 

ដោយ​ចិត្ត​អត់​ធ្មត់ នឹង​សេចក្ដី​ប្រៀន​ប្រដៅ​គ្រប់​យ៉ាង»។

 នៅ​ទី​នេះ​បទ​គម្ពីរ​បាន​ប្រើ​ពាក្យ​ថា  «ចូរ​ផ្សាយ​ព្រះ​បន្ទូល​ទៅ​កាន់​ពួក​ជំនុំ» អាច​

និយាយ​បាន​ថា អធិប្បាយ  ឬ​បង្រៀន​ព្រះ​បន្ទូល​ហ្នឹង​ឯង។  ខ្ញុំ​ធ្លាប់​ឮ​ពួក​ជំនុំ​ខ្លះ​

និយាយ​ថា លោក​គ្រូ​យក​ព្រះ​បន្ទូល​មក​វាយ​ប្រហារ​ខ្ញុំ អ្នក​ខ្លះ​ភ័យ​ខ្លាច​ក្នុង​ជីវិត​ដោយ​

ព្រោះ​ខ្លាច​ខុស​នឹង​ព្រះ​បន្ទូល។ មាន​ម្នាក់​និយាយ​ថា ខ្ញុំ​មាន​ព្រះ​បន្ទូល​ដែល​បង្គាប់​

ឲ្យ​ខ្ញុំ​ថ្វាយ​បង្គំ​ថ្ងៃ​សៅរ៍ ចុះ​អ្នក​វិញ​បាន​បង្គាប់​ពី​ណា​ឲ្យ​ថ្វាយ​បង្គំ​ថ្ងៃ​អាទិត្យ?

ដូច្នេះ នៅ​ខ​ទី២​នេះ ពាក្យ​ដែល​សាវ័ក ប៉ុល មាន​ប្រសាសន៍​នៅ​ត្រង់​នេះ​គឺ​មាន​

ន័យ​ថា លើស​ពី​យើង​គ្រាន់​តែ​ប្រើ​ព្រះ​បន្ទូល តែ​ព្រះ​បន្ទូល​នោះ​វា​អាច​ជា​ព្រះបន្ទូល​

ដែល​បង្រៀន​អំពី​ក្រិត្យ​វិន័យ ដែល​ព្រះ​បន្ទូល​យើង​អាច​បង្រៀន​ឲ្យ​ពួក​ជំនុំ​ភ័យ​ខ្លាច​

ត្រូវ​បណ្ដា​សា ជា​ព្រះ​បន្ទូល​នាំ​ឲ្យ​ភ័យ​ខ្លាច តែ​នេះ​មិន​មែន​ជា​ព្រះ​បន្ទូល​នៃ​ដំណឹង​

ល្អ​ទេ។ យើង​ត្រូវ​ការ​បង្រៀន​ព្រះ​បន្ទូល​នៃ​ដំណឹង​ល្អ​ដល់​ពួក​ជំនុំ​របស់​យើង ពីព្រោះ​

យើង​ត្រូវ​ការ​ដំណឹង​ល្អ ទាំង​អស់​គ្នា​ត្រូវ​ការ​ដំណឹង​ល្អ។ បាន​ជា​សាវ័ក ប៉ុល បាន​

ប្រាប់​ថា «ចូរ​ឲ្យ​អ្នក​ប្រើ​ព្រះ​បន្ទូល​នៃ​ដំណឹង​ល្អ» អ្នក​ប្រើ​ដំណឹង​ល្អ ដើម្បី​រំឭក​ពួក​ជំនុំ​

ឲ្យ​ដឹង​ខ្លួន មិន​មែន​យើង​មាន​តួនាទី​គ្រាន់​តែ​រំឭក​ពួក​គេ​ឲ្យ​ខ្លាច​បាប​នោះ​ទេ ហើយ​

របៀប​ដែល​យើង​រំឭក​ពួក​ជំនុំ​របស់​ផង​យើង បើ​យើង​មិន​បាន​យក​ដំណឹង​ល្អ​ទៅ​រំឭក​

គេ​ទេ នោះ​ហាក់​ដូច​ជា​យក​កាំ​បិត​ទៅ​កាប់​គេ​អញ្ចឹង នេះ​មិន​មែន​ជា​បញ្ហា​របស់​ពួក​

ជំនុំ​ទេ តែ​ពី​របៀប​ដែល​យើង​ប្រើ​ព្រះ​បន្ទូល​ទៅ​កាន់​ពួក​គេ​ឲ្យ​ពួក​គេ​ឃើញ​ដំណឹង​ល្អ 

ឬ​ឲ្យ​ពួក​គេ​ទាំង​អស់​ប្រព្រឹត្ត​ដោយ​ភ័យ​ខ្លាច។ នៅ​ទីនេះ​យើង​ត្រូវ​ការ​ដំណឹង​ល្អ​ដើម្បី​

ក្រើន​រំឭក​ពួក​ជំនុំ​ឲ្យ​ដឹង​ខ្លួន​ពី​រឿង​ជា​ច្រើន​ដើម្បី​ឲ្យ​ពួក​គេ​ដឹង ត្រូវ​ប្រើ​ដំណឹង​ល្អ​ដើម្បី​

បន្ទោស​ពួក​ជំនុំ បទ​គម្ពីរ​បាន​ប្រាប់​ថា «ចូរ​អ្នក​បន្ទោស​ដោយ​ដំណឹង​ល្អ ដោយ​ព្រះ​

បន្ទូល​នៃ​ដំណឹង​ល្អ» បាន​ជា​យើង​ត្រូវ​ការ​ស្គាល់​ដំណឹង​ល្អ ត្រូវ​រស់​នៅ​ក្នុង​ដំណឹង​

ល្អ​ទើប​យើង​យក​ដំណឹង​ល្អ​ដើម្បី​បន្ទោស​ពួក​ជំនុំ​បាន។ យើង​ប្រើ​ដំណឹង​ល្អ​ដើម្បី​

កំឡា​ចិត្ត​ពួក​ជំនំុ។ មិន​មែន​ត្រឹម​តែ​ព្រះ​បន្ទូល​ដែល​ដក​ចេញ​ពី​ព្រះ​គម្ពីរ​ទេ ប៉ុន្តែ​ជា​

ព្រះ​បន្ទូល​នៃ​ដំណឹង​ល្អ។ ដំណឹង​ល្អ​គឺ​ជា​ដំណឹង​ល្អ​ដែល​បំផ្លាស់​បំប្រែ​ជីវិត  ដំណឹង​

ល្អ​ដែល​មាន​អំណាច​សង្គ្រោះ​យើង​ទាំង​អស់​គ្នា។

អំពើ​បាប​របស់​ពួក​ជំនុំ​ត្រូវ​តែ​ដោះ​ស្រាយ​តាម​រយៈ​ដំណឹង​ល្អ អំពើ​បាប​របស់​យើង 

ត្រូវ​តែ​ដោះ​ស្រាយ​ជា​មួយ​ដំណឹង​ល្អ​ដោយ​សារ​ដំណឹង​ល្អ។ តើ​យើង​បាន​ទទួល​នូវ​

ការ​ផ្សះ​ផ្សា តើ​យើង​បាន​ទទួល​នូវ​ការ​អត់​ទោស​បាប​ដែល​យើង​បាន​ទទួល​ទាំង​អស់​

នេះ​តាម​រយៈ​អ្វី? គឺ​តាម​រយៈ​ដំណឹង​ល្អ។ ដូច្នេះ ពួក​ជំនុំ​ក៏​ត្រូវ​ការ​ដំណឹង​ល្អ​ដើម្បី​

ដោះ​ស្រាយ​អំពើ​បាប​របស់​គេ​រាល់​ថ្ងៃ​ដែរ។ អ្វី​ដែល​ខ្ញុំ​បាន​លើក​ឡើង​នេះ មិន​មែន​

មាន​ន័យ​ថា គេ​អាច​ប្រែ​ចិត្ត​បាន​ដោយ​ព្រោះ​មាន​ចែង​ក្នុង​ព្រះ​គម្ពីរ​ទេ តែ​ឲ្យ​ពួក​ជំនំុ​

មើល​ឃើញ​ថា ដោយ​ព្រោះ​ព្រះ​គ្រីស្ទ​ដែល​ជួយ​គេ គេ​អាច​ធ្វើ​បាន​ដោយ​ព្រោះ​ព្រះ​

គ្រីស្ទ មិន​មែន​ដោយ​ព្រោះ​គេ​អាច​ធ្វើ​បាន​ឡើយ។ នេះ​គឺ​ជា​ដំណឹងល្អ​សម្រាប់​ពួកជំនុំ 

និង​សម្រាប់​យើង​ទាំង​អស់​គ្នា។បាន​ជា​យើង​ហៅ​ថា​ដំណឹង​ល្អ​បំផ្លាស់​បំប្រែ​ទាំង​

អស់។ មិន​មែន​ជា​គ្រូ​គង្វាល​ដែល​បំផ្លាស់​បំប្រែ​គេ​ទេ ហើយក៏​មិន​មែន​ក្រិត្យ​វិន័យ​

ដែល​បំផ្លាស់​បំប្រែ​គេ​ដែរ ក៏​ប៉ុន្តែ​ដោយ​ព្រោះ​ដំណឹង​ល្អ​ដែល​បាន​បំផ្លាស់​បំប្រែ​ជីវិត​

របស់​យើង​ទាំង​អស់​គ្នា​វិញ។

យើង​មើល​គំរូ​មួយ​ដែល​សាវ័ក បុ៉ល លើក​ទឹក​ចិត្ត​ធីម៉ូថេ​ឲ្យ​តស៊ូ​ក្នុង​ទុក្ខ​លំបាក តើ​

សាវ័ក ប៉ុល លើក​ទឹក​ចិត្ត​ធីម៉ូថេ​អោយ​តស៊ូ​ក្នុង​ទុក្ខ​លំបាក​តាម​របៀប​ណា? គឺ​សាវ័ក 

ប៉ុល បាន​លើក​ទឹក​ចិត្ត​តាមរយៈ​ដំណឹង​ល្អ។ ព្រះ​គម្ពីរ ២ធីម៉ូថេ ២:៨ “ចូរ​នឹក​ចាំ​ថា 

ព្រះ​យេស៊ូវ​គ្រីស្ទ ជា​ព្រះ​វង្ស​ហ្លួង​ដាវីឌ ទ្រង់​បាន​រស់​ពី​ស្លាប់​ឡើង​វិញ តាម​ដំណឹង​ល្អ​

ដែល​ខ្ញុំ​ផ្សាយ​ប្រាប”់។ នេះ​គឺ​ជា​ពាក្យ​ដែល​សាវ័ក ប៉ុល លើក​ទឹក​ចិត្ត​ធីមូ៉ថេ​ឲ្យ​សម្លឹង​

មើល​ព្រះ​យេស៊ូវ និង​មើល​ការ​រស់​ពី​សុគត​ឡើង​វិញ​របស់​ព្រះ​យេស៊ូវ។ លោក​បង្ហាញ​

ធីម៉ូថេ​ឲ្យ​​មាន​សេចក្តី​សង្ឃឹម​នៅ​ក្នុង​ព្រះ​គ្រីស្ទ ដោយ​សារ​ដំណឹង​ល្អ​នៃ​ព្រះ​គ្រីស្ទ ដើម្បី​

ព្រះ​គ្រីស្ទ​តែ​មួយ​គត់។ តើ​យើង​កំពុង​តែ​រស់​នៅ​ក្នុង​រូប​ភាព​នេះ​ដែរ​ឬ​ទេ? តើ​យើង​

លើក​ទឹក​ចិត្ត​ពួក​ជំនុំ​របស់​យើង​តាម​របៀប​ណា? បាន​ជា​សេចក្ដី​សង្ឃឹម​របស់​យើង 

គុណ​តម្លៃ​របស់​យើង​មិន​មែន​ស្ថិត​នៅ​លើ​អ្វី​ដែល​យើង​ធ្វើ​សម្រាប់​ព្រះ​នោះ​ទេ ក៏​ប៉ុន្តែ​

អាស្រ័យ​ទៅ​លើ​អ្វី​ដែល​ព្រះ​ធ្វើ​សម្រាប់​យើង​វិញ។ នេះ​គឺ​ជា​គុណ​តម្លៃ​របស់​ផង​យើង 

នេះ​គឺ​ជា​សេចក្ដី​សង្ឃឹម​របស់​យើង ហើយ​បើសិន​ជា សេចក្ដី​សង្ឃឹម​របស់​យើង​ស្ថិត​

នៅ​លើ​អ្វី​ដែល​ព្រះ​ធ្វើ​សម្រាប់​ផង​យើង នោះ​គឺ​ជា​សេចក្ដី​សង្ឃឹម​ដ៏​អស់​កល្ប​ជា​និច្ច​

ដែល​មិន​ប្រែ​ប្រួល។ ប្រសិន​បើ​យើង​អធិប្បាយ​អំពី​ដំណឹង​ល្អ​ដ៏​ពិត​ប្រហែល​យើង​មិន​

រំពឹង​ថា នឹង​ឮ​សូរ​នៅ​ភាព​ពុះ​កញ្ជ្រោល​នោះ​ទេ ពីព្រោះ​នៅ​ពេល​ដែល​យើង​និយាយ​

អំពី​ដំណឹងល្អ​គឺ​យើង​និយាយ​អំពី​អំពើ​បាប និង​ការ​ប្រែ​ចិត្ត ពេល​យើង​ទៅ​ប្រកាស​

ដំណឹង​ល្អ​គឺ​យើង​ប្រកាស​អំពី​អំពើ​បាប និង​ការ​ប្រែ​ចិត្ត តែបើ​យើង​ទៅ​ប្រកាស​អំពី​

ភាព​មាន​បាន​នោះ​គឺ​ជា​ដំណឹង​ល្អ​ផ្សេង​ដែល​គេ​មិន​ចាំ​បាច់​ប្រែ​ចិត្ត​នោះ​ទេ។ ហេតុ​

នេះ ប្រ​សិន​បើ​យើង​ទៅ​ផ្សាយ​ដំណឹង​ល្អ​យើង​និយាយ​អំពី​ព្រះ​ដ៏​បរិសុទ្ធ យើង​ជា​

មនុស្ស​អ​សមត្ថ​ភាព  ហើយ​យើង​នឹង​ត្រូវ​ជំនុំ​ជំរះ យើង​ត្រូវ​ការ​ប្រែ​ចិត្ត ដូច្នេះ​ដំណឹង​

ល្អ​ដែល​យើង​អធិប្បាយ​នៅ​ក្នុង​ព្រះវិហារ​ក៏​ជា​សារ​ដដែល នេះ​ហៅ​ថា​ដំណឹង​ល្អ​នៅ​តែ​

ដដែល។ នេះ​គឺ​ជា​ពេល​ដែល​យើង​ប្រាប់​ពួកជំនុំ​របស់​យើង​ឲ្យ​ទុក​ចិត្ត​លើ​ព្រះ​ហើយ​

មិន​ឲ្យ​មើល​ឃើញ​ខ្លួន​យើង​អស្ចារ្យ​ជាង​ព្រះ​នោះ​ឡើយ។ មាន​អំពើបាប​ជា​ច្រើន​ដែល​

យើង​ត្រូវ​ការ​ប្រែ​ចិត្ត​បាន​ជា​សេចក្ដី​ទាំង​នេះ​ផ្ទុយពី​សេចក្តី​បង្រៀន​បច្ចុប្បន្ន ដែល​គ្រូ​

បង្រៀន​ព្រះ​បន្ទូល​មួយ​ចំនួន បាន​នាំ​ពួក​ជំនុំ​ឲ្យ​មើល​ឃើញ​ថា​ខ្លួន​ខ្លាំង ខ្លួន​អស្ចារ្យ 

ខ្លួន​មាន​សក្ដានុពល។ មាន​ព្រះ​វិហារ​ខ្លះ​ពួក​ជំនុំ​មិន​ដែល​ទាំង​ឮ​សូរ​ពាក្យ​ថា បាប 

ដែល​ត្រូវ​ប្រែ​ចិត្ត​ផង​សោះ​នៅ​ក្នុង​ពេល​ថ្វាយ​បង្គំ​ពី​មួយ​សប្ដាហ៍​ទៅ​មួយ​សប្ដាហ៍។

មាន​លោក​គ្រូ​ម្នាក់​គាត់​បាន​និយាយ​ថា ពួក​ជំនុំ​របស់​គាត់​នឿយ​ហត់​ពេញ​មួយ​

សប្ដាហ៍​ហើយ ដូច្នេះ​គេ​មិន​ចង់​ឮ​ពាក្យ​ថា​គេ​មាន​បាប ឬ​ត្រូវ​ការ​ប្រែ​ចិត្ត​ទៀត​ទេ គេ​

មក​ព្រះវិហារ​ដើម្បី​ទទួល​បាន​ការ​លើក​ទឹក​ចិត្ត។ មិន​ខុស​ទេ យើង​ទាំង​អស់​គ្នា​ត្រូវ​

ការ​ការ​លើកទឹកចិត្ត ក៏​ប៉ុន្តែ​ប្រសិន​បើ យើង​ជំរុញ​លើក​ទឹក​ចិត្ត​គាត់​ដោយ​មិន​ឈរ​

លើ​ដំណឹង​ល្អ នោះ​មិន​ត្រឹម​ត្រូវ​ទេ គឺ​យើង​ត្រូវ​ជំរុញ​លើក​ទឹក​ចិត្ត​គាត់​ដោយ​ឈរ​លើ​

ដំណឹង​ល្អ តាម​រយ:​ដំណឹង​ល្អ​ពីព្រោះ​យើង​ចង់​សាង​សង់​ក្រុម​ជំនុំ​របស់​យើង​នៅ​លើ​

ដំណឹង​ល្អ​នៃ​ព្រះ​គ្រីស្ទ ដូច្នេះ​យើង​ត្រូវ​អធិប្បាយ​អំពី​ដំណឹង​ល្អ ទើប​ធ្វើ​ឲ្យ​ពួក​គាត់​រីក​

ចម្រើន​នៅ​ក្នុង​ដំណឹង​ល្អ។

ដ្បិិ �តនឹឹងមាានគ្រា�ាមក ដែ�លគេ�មិិនទ្រាំ�ំ�ទ្រ�នឹឹង�សេ�ចក្ដីី��បង្រៀ��ៀនដ៏ត្រឹ�ឹម�ត្រូ�ូវទេ� គឺឺគេ�
នឹឹងមាានត្រ�ចៀ�ៀករមាាស់ ហើ�ើយនឹឹងហៅ�ៅគ្រូ�ូ�កាាន់តែ�ច្រើ��ើនឡើ�ើង មកបង្រៀ��ៀនឲ្យយ�ត្រូ�ូវ
ចិិត្តត ៤គេ�នឹឹងងាាកត្រ�ចៀ�ៀកចេ�ញពីីសេ�ចក្ដីី��ពិិត បែ�រទៅ�ៅតាាមរឿ�ឿងព្រេ��ងវិិញ  (៣)។

មិនថា​តែ​លោកីយ៍​ដែល​មិន​ចង់​ស្តាប់​សេចក្តី​ពិត សូម្បីតែ​ពួក​ជំនុំ​ក៏​មិន​ចង់​ស្តាប់​

សេចក្តី​ពិត​ដែរ។ ពួក​គេ​នឹង​រត់​ចេញ​ពី​សេចក្តី​ពិត ព្រោះ​គេ​មិន​ចង់​ស្តាប់​សេចក្តី​ពិត។ 

មិន​មែន​តែ​លោកីយ៍​ទេ​ដែល​បដិសេធ​សេចក្តី​ពិត ពួក​ជំនុំ​ក៏​បដិសេធ​សេចក្តី​ពិត​

ដែរ។ នេះ​ជា​អ្វី​ដែល​ព្រះ​គម្ពីរ​បាន​ប្រាប់​យើង។ ខ្ញុំ​ជា​ម្នាក់​ចាប់​ផ្ដើម​បម្រើ​ព្រះ​នៅ​ក្រៅ​

ការិយាល័យ ក្រៅ​ព្រះ​វិហារ ខ្ញុំ​បង្រៀន​របៀប​ផ្សាយ​ដំណឹង​ល្អ​ដល់​មនុស្ស​ជា​ច្រើន។ 

អ្វី​ដែល​នៅ​ក្នុង​គំនិត​របស់​ខ្ញុំ​គឺ “យុទ្ធ​សាស្ត្រ” នៅ​ក្នុង​គំនិត​ខ្ញុំ​ជា​និច្ច ព្រោះ​ខ្ញុំ​គិត​ពី 

“ប្រសិទ្ធិ​ភាព”។ 

បរិបទ​ទី​ផ្សារ បើ​អ្នក​មិន​ផ្លាស់​ប្ដូរ អ្នក​នឹង​ថយ​ក្រោយ​ហើយ។ នេះ​ជា​គ្រោះ​ថ្នាក់​

របស់​ពួក​ជំនុំ​ព្រះ​គ្រីស្ទ​បើ​មិន​ប្រយ័ត្ន​ទេ យើង​អាច​ផ្លាស់​ប្ដូរ​គ្រប់​យ៉ាង​បាន តែ​អ្វី​ដែល​

យើង​មិន​ត្រូវ​ផ្លាស់​ប្ដូរ​គឺ​ជា​ដំណឹង​ល្អ យើង​មិន​ត្រូវ​ផ្លាស់​ប្ដូរ​ជា​ដាច់​ខាត។ បញ្ហា​សព្វ​

ថ្ងៃ​ដែល​យើង​មិន​ប្រយ័ត្ន​នោះ គឺ​យើង​ផ្លាស់​ប្ដូរ​ទាំង​គោល​បំណង​នៃ​ដំណឹង​ល្អ ដើម្បី​

ឲ្យ​មាន​ប្រសិទ្ធ​ភាព ហើយ​ការ​នោះ​គឺ​ជា​គ្រោះ​ថ្នាក់។ បច្ចុប្បន្ន​នេះ​កំពុង​មាន​ភាព​

ច្របូក​ច្របល់​ចំពោះ​ដំណឹង​ល្អ ដោយ​ព្រោះ​មាន​សេចក្តី​មិន​ពិត​នៅ​ក្នុង​សេចក្តី​ពិត។  

ខ្ញុំ​មិន​ឃើញ​មាន​អ្នក​សរសេរ​សៀវភៅ​និយាយ​ពី​ដំណឹង​ល្អ​ដ៏​ពិត​ក្លាយ​ជា​មហាសេដ្ឋី​

ទេ លើកលែងតែ​អ្នក​ដែល​សរសេរ​អំពី​ដំណឹង​ល្អ​នៃ​ភាព​ចម្រុង​ចម្រើន ទើប​ក្លាយ​ជា​​

មហា​សេដ្ឋី។   

សព្វ​ថ្ងៃ​ដំណឹង​ល្អ​នៃ​ភាព​ចម្រុង​ចម្រើន​កាន់​តែ​មាន​ប្រជា​ប្រិយ​ភាព ព្រោះ​មើល​

ទៅ​ល្អ ត្រូវ​ចិត្ត​ចង់​បាន គួរ​ជា​ទី​ចាប់​អារម្មណ៍ ងាយ​ស្រួល កាន់​តែ​ស្រលាញ់​ព្រះ​

កាន់តែ​មាន​បាន រក​អី​ទៀត? ក្រែង​ព្រះ​វិហារ​ត្រូវ​ការ​ដង្វាយ? ក្រែង​បេសកកម្ម​ត្រូវ​

ការ​ដង្វាយ? បើ​មាន​លុយ​ច្រើន​សម្រាប់​ព្រះ​វិហា​រហើយ​រក​អ្វី​ទៀត? គេ​ហ​ទំព័រ​ផ្លូវ​

ពិត​មាន​ឯកសារ​គ្រប់​គ្រាន់​ទាក់​ទង​នឹង​បញ្ហា​១​នេះ សូម​លោក​អ្នក​យក​ទៅ​អាន​ហើយ​

ពិចារណា​ចុះ។

គ្មាន​អ្នក​ណា​នៅ​ទីនេះ​ចង់​ក្រ  គ្មាន​អ្នក​ណា​ចង់​ឈឺ  នេះ​ជា​បំណង​ចិត្ត​យើង។ 

មាន​ព្រះ​បន្ទូល​ច្រើន​កន្លែង​ដែល​មើល​ទៅ​ត្រូវ​ចិត្ត​យើង យើង​ក៏​ថា​នេះ​ជា​បំណង​ព្រះ​

ហឫទ័យ​ព្រះ ប៉ុន្តែ​តាម​រយៈ​ដំណឹង​ល្អ នោះ​បង្ហាញ​ឲ្យ​យើង​ឃើញ​ថា ចិត្ត​របស់​យើង​

អាក្រក់​ណាស់ ពីព្រោះ​ព្រះ​គម្ពីរ​បាន​ប្រាប់​ថា​យើង​មាន​បាប​ហើយ​ខ្វះ​មិន​ដល់​សិរី​ល្អ​

នៃ​ព្រះ យើង​អាត្មា​និយម ហេតុ​ដូច្នេះ​ហើយ យើង​ត្រូវ​ការ​សូម​ព្រះ​អត់​ទោស​បាប​ដល់​

យើង កុំ​ឲ្យ​តាម​ចិត្ត​យើង​ឡើយ​តែ​ជួយ​យើង​ឲ្យ​ធ្វើ​តាម​ព្រះ​ហឫទ័យ​ព្រះ​វិញ។ នេះ​

ជា​គំរូ​ដែល​ព្រះ​យេស៊ូវ​ទ្រង់​បាន​ធ្វើ​សម្រាប់​យើង​នៅ​ក្នុង​សួន​ច្បា​រកេត​សេម៉ានី ទ្រង់​

បង្ហាញ​ពី​គំរូ​នៃ​ដំណឹង​ល្អ។ ហេតុ​នេះ មាន​ឬ​ក្រ​មិន​មែន​ជា​រង្វាស់​នៃ​សេចក្តី​ស្រលាញ់ 

និង​ស្មោះ​ត្រង់​នៅ​ចំពោះ​ព្រះ​ឡើយ តែបើ​អ្នក​គិត​ថា​អ្នក​មាន​ពរ​ដោយ​ព្រោះ​អ្នក​មាន​

ជំនឿ​លើស​គេ នោះ​មិន​មែន​ជា​ដំណឹង​ល្អ បើ​អ្នក​ថា ខ្ញុំ​ក្រ ខ្ញុំ​ស្រលាញ់​ព្រះ​ជាង​គេ 

នោះ​ក៏​មិន​មែន​ដំណឹង​ល្អ​ដែរ ព្រោះ​យើង​មិន​បាន​បង្ហាញ​អំពី​ព្រះ​គ្រីស្ទ​នៅ​ក្នុង​ជីវិត​

របស់​យើង​ទេ។

នៅ​ក្នុង​ព្រះ​គម្ពីរ ២ធីម៉ូថេ ៣:១៣-១៤ «ហើយ​ពួក​អាក្រក់ និង​ពួក​ឆបោក គេ​

នឹង​មាន​ជំនឿន​ជឿន​ទៅ​ខាង​សេចក្ដី​អាក្រក់​កាន់​តែ​ខ្លាំង​ឡើង ទាំង​នាំ​មនុស្ស​ឲ្យ​

វង្វេង ហើយ​ត្រូវ​វង្វេង​ខ្លួន​ឯង​ផង តែ​ឯ​អ្នក ចូរ​ឲ្យ​អ្នក​នៅ​ជាប់​ក្នុង​សេចក្ដី​ដែល​អ្នក​

បាន​រៀន ហើយ​ជឿ​ប្រាកដ​វិញ ដោយ​ដឹង​ថា អ្នក​បាន​រៀន​សេចក្ដី​នោះ​ពី​អ្នក​ណា»។

បទ​គម្ពីរ​នៅ​ត្រង់​នេះ​បាន​ប្រាប់​ថា មនុស្ស​អាក្រក់ និង​ពួក​ឆបោក​គេ​នឹង​រីក​ចម្រើន 

គេ​នឹង​ជឿន​លឿន​តែ​គេ​មិន​បាន​រីក​ចម្រើន​នៅ​ក្នុង​ដំណឹង​ល្អ​ទេ។ តែ​អ្នក​រាល់​គ្នា​ចូរ​ឲ្យ​

នៅ​ជាប់​ក្នុង​សេចក្តី​ដែល​អ្នក​បាន​រៀន ហើយ​ជឿ​ប្រាកដ មាន​ន័យ​ថា យើង​ត្រូវ​រៀន​

យើង​ត្រូវ​ស្គាល់​ដំណឹង​ល្អ​ហើយ​នៅ​ជាប់​ក្នុង​ដំណឹង​ល្អ យើង​ជឿ​ដំណឹង​ល្អ​ហើយ​

រស់​នៅ​ក្នុង​ដំណឹង​ល្អ។

ទាក់​ទង​នឹង​ការ​រៀន៖ទាក់​ទង​នឹង​ការ​រៀន៖

បើ​សិន​លោក​អ្នក​មិន​បង្រៀន​ពួក​ជំនុំ​ទេ  នោះ​មាន​គេ​បង្រៀន​ជំនួស​យើង​ហើយ 

ពីព្រោះ​សម័យ​នេះ​ទូរស័ព្ទ​នៅ​ក្នុង​ដៃ​គេ មាន​គ្រូ​ច្រើន​ណាស់​ដែល​គេ​ចូល​ចិត្ត ដែល​

អាច​បំពេញ​បំណង​គេ​បាន ត្រចៀក​របស់​គេ​នឹង​រមាស់។ ឧទាហរណ៍៖ ក្រុម​ឆបោក​

គេ​ចាប់​ផ្តើម​ជា​មួយ​នឹង​សេចក្តី​ឆបោក ហើយ​របៀប​ដែល​គេ​ឆបោក​នោះ​គឺ គេ​បង្ហោះ​

រូប​ភាព​ល្អ ស្អាតៗ ប្រើ​ពាក្យ​ពីរោះ (ព្រះ​ពរ) ដូច​ជា បើ​អ្នក​ចង់​ទទួល​បាន​ព្រះ​ពរ​ថ្ងៃ​

នេះ សូម​ចុច​លើ​រូប​ភាព​នេះ ឬ​និយាយ​ពាក្យ​ថា អាម៉ែន​ទៅ។ ចុច! ចូល​ក្នុង​អន្ទាក់​

របស់​គេ​បាត់។ តើ​អ្នក​ឃើញ​ទេ? ដោយ​ព្រោះ​គាត់​ចង់​បាន​ពរ​ទើប​គាត់​ចុច គាត់​

មិន​យល់​សោះ​ថា​នេះ​ជា​អន្ទាក់​ទេ ពីព្រោះ​គាត់​មិន​ដឹង​ថា តើ​របៀប​ដែល​គាត់​បាន​

ពរ​នោះ​យ៉ាង​ម៉េច។​ គាត់មិនស្គាល់​ដំណឹង​ល្អ គាត់​មិន​ស្គាល់​សេចក្តី​ពិត គាត់​មិន​

ស្គាល់​ថា​អ្នក​ណា​ជា​មិត្ត​អ្នក​ណា​ជា​ស​ត្រូវ ពីព្រោះ​គាត់​មិន​ទទួល​បាន​នូវ​ការ​ការ​ពារ​

ពី​ចាស់​ទុំ ឬ​អ្នក​ដឹក​នាំ។

ដូច្នេះ អ្វី​ដែល​អ្នក​ធ្វើ​គឺ​ស្មោះ​ត្រង់​ចំពោះ​ដំណឹង​ល្អ កំុ​បន្ថែម បន្លំ និង​កាឡៃ​ដំណឹង​

ល្អ។ ចូរ​ស្មោះ​ត្រង់​ហើយ​បន្ត​អធិប្បាយ​ព្រះ​បន្ទូល​នៃ​ដំណឹង​ល្អ​ដល់​ពួក​ជំនុំ ហើយ​

ផ្សាយ​ដំណឹង​ល្អ​ដដែល​នេះ​ទៅ​ផ្សាយ​ដល់​លោកីយ៍ មិន​មែន​តែ​អ្នក​មិន​ទាន់​ជឿ​

ដែល​ត្រូវ​ការ​ដំណឹង​ល្អ​ទេ គឺ​ទាំង​អ្នក​ជឿ ទាំង​គ្រូ និង​គ្រួសារ​គ្រូ​ដែរ។

លោក អរ.ស៊ី ស្ព្រោល (R.C Sproul) បាន​លើក​ឡើង​ថា៖ អ្នក​តម្រូវ​ឲ្យ​ជឿ​ហើយ​

អធិប្បាយ និង​បង្រៀន​នូវ​អ្វី​ដែល​ព្រះគម្ពីរ​និយាយ​ថា​ជា​សេចក្តី​ពិត មិន​មែន​អ្វី​ដែល​

អ្នក​ចង់​ឲ្យ​ព្រះ​គម្ពីរ​និយាយ​ថា​ជា​សេចក្តី​ពិត​តាម​ចិត្ត​អ្នក​ទេ។ ពេល​ខ្លះ​ យើង​បក​

ស្រាយ​ព្រះគម្ពីរ​តាម​ចិត្ត​យើង ធ្វើ​ឲ្យ​ព្រះគម្ពីរ​ក្លាយ​ជា​ចំណាប់​ខ្មាំង​របស់​យើង។

៤. ស្មោះ​ត្រង់​នឹង​ដំណឹង​ល្អ ៤. ស្មោះ​ត្រង់​នឹង​ដំណឹង​ល្អ 

នៅ​ក្នុង​ខ​ទី៥ «តែ​ឯ​អ្នក ចូរ​ឲ្យ​មាន​គំនិត​នឹង​ធឹង ក្នុង​គ្រប់​ការ​ទាំង​អស់​វិញ ចូរ​ទ្រាំ​ទ្រ​

នឹង​សេចក្ដី​លំបាក ចូរ​ឲ្យ​អ្នក​ធ្វើ​ការ​ជា​គ្រូ​ផ្សាយ​ដំណឹង​ល្អ​ចុះ ព្រម​ទាំង​បំពេញ​ការ​ងារ​

របស់​ខ្លួន​គ្រប់​ជំពូក​ផង»។

ក្នុង​អត្ថបទ​ព្រះ​គម្ពីរ​នេះ យើង​ឃើញ​ថា សាវ័ក ប៉ុល បាន​លើក​ចំ​ឈ្មោះ​មនុស្ស​ខ្លះ​

ដែល​បាន​ដាច់​ចេញពី​ដំណឹង​ល្អ ក្នុង​នោះ​មាន ភីកេលុស និង ហ៊ើម៉ូ​គេន។ ក្នុង​កណ្ឌ

គម្ពីរ ២ធីម៉ូថេ ១:១៥ ហើយ​ក្នុង​ជំពូក ៤:១០ មាន ដេម៉ាស។ នៅ​ទី​នេះ​សាវ័ក ប៉ុល 

បាន​ប្រាប់​យើង​ពី​មនុស្ស​មួយ​ចំនួន​ដែល​ពួកគេ​បាន​តស៊ូ​រហូត​ដល់​ជិត​ចប់ ប៉ុន្តែ​គេ​

បាន​បោះ​បង់​ចោល​នៅ​ពេល​ដែល​គេ​ជិត​ដល់​ចុង​បញ្ចប់។ មាន​សេចក្ដី​រំខាន​ជា​ច្រើន​

ដែល​ធ្វើ​ឲ្យ​យើង​មិន​អាច​រត់​ទៅ​មុខ យើង​ត្រូវ​ការ​ការ​លើក​ទឹក​ចិត្ត យើង​ត្រូវ​ការ​កម្លាំង​

ចិត្ត​ដើម្បី​រុញ​យើង​ទៅ​មុខ ហើយ​កម្លាំង​ចិត្ត​នោះ​គឺ​ដំណឹង​ល្អ។ នៅ​ត្រង់​នេះ អ្នក​ខ្លះ​

និយាយ​ថា វា​ដូច​ជា​មិន​អី​ទេ​លោក​គ្រូ ឲ្យ​តែ​នាំ​ព្រលឹង​មនុស្ស​ថ្វាយ​ព្រះ​បាន​ច្រើន​

មិន​ថា​របៀប​ណា​ក៏បាន ប៉ុន្តែ​សាវ័ក ប៉ុល មាន​ប្រសាសន៍​ថា មិន​ថា​ជា​តាម​របៀប​

ណា​នោះ​ទេ សូម​អធិប្បាយ​ដំណឹង​ល្អ​ដ៏​ពិត​វិញ។ 

ព្រះ​វិហារ​គេ​ធំៗ​ណាស់​លោក​គ្រូ គេ​ស្រឡាញ់​ព្រះ គេ​មាន​ដង្វាយ​ច្រើន គេ​មាន​

បេសកកម្ម​ច្រើន គេ​សកម្ម​ក្នុង​ការ​បម្រើ ចំណែក​ព្រះ​វិហារ​ខ្ញុំ​មាន​គ្នា​តិច ពួក​ជំនុំ​មិន​

ស្រឡាញ់​ព្រះ ដង្វាយ​តិច មិន​មាន​អ្នក​បម្រើ​ច្រើន។ តើ​អ្នក​ទុក​ចិត្ត​លើ​ព្រះ​ចេស្តា​

ព្រះ​ក្នុង​ភាព​កម្សោយរបស់​អ្នក ឬ​ក៏​ទុក​ចិត្ត​ចំពោះ​សមត្ថភាព​របស់​អ្នក​ដើម្បី​ទទួល​

ព្រះ​ចេស្ដា​ទ្រង់? 

សាវ័ក ប៉ុល បាន​មាន​ប្រសាសន៍​នៅ​ក្នុងកណ្ឌគម្ពីរ ២កូរិនថូស ១២:៩ ថា «តែ​

ទ្រង់​មាន​បន្ទូល​មក​ខ្ញុំ​ថា គុណ​របស់​អញ​ល្មម​ដល់​ឯង​ហើយ ដ្បិត​កំឡាំង​អញ​បាន​

ពេញ​ខ្នាត ដោយ​សេចក្ដី​កំ​សោយ ដូច្នេះ ខ្ញុំ​នឹង​ស៊ូ​អួត​ពី​សេចក្ដី​កំ​សោយ​របស់​ខ្ញុំ 

ដោយ​អំណរ​ជា​ខ្លាំង ដើម្បី​ឲ្យ​ព្រះ​ចេស្ដា​នៃ​ព្រះ​គ្រីស្ទ​បាន​សណ្ឋិត​នៅ​នឹង​ខ្ញុំ»។ បាន​

ជា​ទិស​ដៅ​របស់​ផង​យើង គឺ​ថ្វាយ​សិរី​ល្អ​ដល់​ផង​ព្រះ​ជា​មួយ​នឹង​អ្វី​ដែល​ព្រះ​ប្រទាន​

ឲ្យ​យើង ពួក​ជំនុំ​ដ៏​ពិត​ប្រាកដ​ គឺ​ជា​ពួក​ជំនុំ​ដែល​សង់​នៅ​លើ​ដំណឹង​ល្អ​ដ៏​ពិត។

ខ្មែរ​ខ្លះ​ឃើញ​ចិន​មាន​ស្តុក​ស្តម្ភ ក៏​ខំ​សែន​តាម​ចិន។ តើ​អ្នក​ត្រូវ​ប្ដូរ​គោល​ជំនឿ និង​

យក​សេចក្តី​បង្រៀន​របស់​ពួក​បរិសុទ្ធ​ថ្ងៃ​ចុង​ក្រោយ​មក​ដាក់​នៅ​ពួកជំនុំ​របស់​អ្នក ដើម្បី​

ឲ្យ​បាន​ព្រះ​វិហារ​ធំ​ដូច​ពួក​បរិសុទ្ធ​ថ្ងៃ​ចុង​ក្រោយ​ទេ? អត់​ទេ! ព្រោះ​អ្នក​ដឹង​ថា​នោះ​ជា​

ក្រុម​ខុស​ឆ្គង ពួក​គេ​មិន​បាន​បង្រៀន​អំពី​ដំណឹង​ល្អ​ដ៏​ពិត។ ចុះ​ហេតុអ្វី​បាន​ជា​អ្នក​

ចង់​ដូច លោក Steven Furtick Jr, លោក Benny Hinn, លោក Joel Osteen, 

និង​លោក Kenneth Copeland បើ​អ្នក​ដឹង​ថា ទាំង​នោះ​មិន​មែន​ជា​ដំណឹង​ល្អ​ដ៏​

ពិត​ហើយ? 

សេចក្តី​បញ្ចបសេចក្តី​បញ្ចប់

យើង​បាន​សង្គ្រោះ​ដោយ​សារ​ដំណឹង​ល្អ យើង​រស់​នៅ​ដោយ​ដំណឹង​ល្អ យើង​ជា​អ្នក​

បម្រើ​ដំណឹង​ល្អ។ 

១. ត្រូវ​ស្គាល់​ដំណឹង​ល្អ​ឲ្យ​កាន់​តែ​ច្បាស់ ដោយ​ការ​រៀន ហើយពួក​ជំនុំ​យើង​ក៏

ត្រូវ​ការ​រៀន​ដែរ។

២. អនុវត្ត​ដំណឹង​ល្អ​ក្នុង​ជីវភាព​រស់​នៅ។ -រស់​ក្នុង​ជីវិត​ដែល​ឆ្លុះ​បញ្ចាំង​ពី​ដំណឹង​

ល្អ​នៅ​គ្រប់​កាល:​ទេសៈ - ដំណឹង​ល្អ​មិន​គ្រាន់តែ​ជា​ទ្រឹស្ដី​ ឬ​សារ​ប៉ុណ្ណឹង​ទេ តែ​

ជា​អំណាច​នាំ​មក​នូវ​ជីវិត​ផ្លាស់​ប្រែ សម្លាប់​និស្ស័យ​ខាង​សាច់​ឈាម​ដើម្បី​ឲ្យ​

រស់​នៅ​ស្រប​តាម​បំណង​ព្រះ​ហឫទ័យ​ព្រះ។

៣. ចូរ​ស្មោះ​ត្រង់​ក្នុង​ការ​ប្រកាស​ដំណឹង​ល្អ​ដ៏​ពិត​ដោយ​សំឡឹង​មើល​ទៅ​ឯ​ព្រះ​

គ្រីស្ទ មិន​មែន​ទៅ​លើ​សមិទ្ធផល​ទេ។

កុំ​ឲ្យ​សមិទ្ធផល​បាន​ធ្វើ​ឲ្យ​យើង​ពុះ​កញ្ជ្រោល ក៏​ប៉ុន្តែ​សូម​ឲ្យ​យើង​ជាប់​នៅ​ជា​

មួយ​ដំណឹង​ល្អ​វិញ។

៤. ព្រះ​គ្រីស្ទ​គឺ​ជា​ម្ចាស់​លើ​ពួក​ជំនំុ​ មិន​មែន​គ្រូ​គង្វាល​ទេ ហើយ​យើង​ក៏​មិន​យក​

សមិទ្ធផល​ទៅ​អួត​ព្រះ​ដែរ តែ​ជា​សេចក្តី​ស្មោះ​ត្រង់​ក្នុង​ដំណឹង​ល្អ​ដ៏​ពិត​វិញ។

ចូូរ ដាស់់តឿ�ឿន—កុំំ�លក់់
និិពន្ធធដោ�ោយ៖ លោ�ោក ម៉ៃ�ៃឃើ �ើល ឡរ៉េ�េនស៍ (MICHAEL 

LAWRENCE) 
( ២កូូរិនិថូូស ៤:១-៧, ៥:១៤-២១; កិច្ចចកាារ ១៦:២៥-៣៤)

មាន​ហាង​ទំនិញ​មួយ​បាន​បើក​លក់​អីវ៉ាន់​ជា​ច្រើន​ឆ្នាំ​ហើយ​នៅ​ប្រទេស​យើង។ ជា​

រៀង​រាល់​ព្រឹក ម្ចាស់​ហាង​តែង​តែ​ដើរ​មើល​ជុំ​វិញ​ហាង​របស់​គាត់ ដើម្បី​ប្រាកដ​ថា អាជីវ​

កម្ម​របស់​គាត់​ដំណើរ​ការ តាម​ដែល​វា​គួរ​តែ​ដំណើរ​ការ។ នៅ​ពេល​ព្រឹក​មួយ ម្ចាស់​

ហាង​គាត់​បាន​ឃើញ​អ្នក​គ្រប់​គ្រង​របស់​គាត់​ម្នាក់​កំពុង​តែ​ដោះ​ស្រាយ​ជា​មួយ​នឹង​

ស្ត្រី​ជា​អតិថិ​ជន​ម្នាក់។ គាត់​បាន​សួរ​ទៅ​កាន់​អ្នក​គ្រប់​គ្រង​ថា «តើ​អ្នក​កំពុង​តែ​ធ្វើ​អ្វី​

ហ្នឹង...?» អ្នក​គ្រប់​គ្រង​ឆ្លើយ​ថា «ខ្ញុំ​កំពុង​តែ​ដោះ​ស្រាយ​បញ្ហា​ជា​មួយ​នឹង​អតិថិ​ជន»។ 

ម្ចាស់​ហាង​បាន​តប​ទៅ​វិញ​ថា «ទេ! អ្នក​មិន​ត្រូវ​ធ្វើ​ដូច្នេះ​ទេ ស្ត្រី​នាង​ចង់​បាន​អ្វី ចូរ​រក​

យក​មក​ឲ្យ​នាង​ទៅ»។

នៅ​ពេល​ដែល​ទី​ផ្សារ​សេរី​បាន​ចាប់​ផ្ដើម​មាន​ភាព​រីក​ចម្រើន​ឡើង អ្នក​លក់​នឹង​ចាប់​

ផ្ដើម​យល់​អំពី​ការ​ដែល​ថា​អតិថិ​ជន គឺ​ជា​ស្ដេច។ កាល​ពី​មុន យើង​ច្រើន​តែ​ឮ​គេ​ថា 

«អ្នក​ទិញ​ត្រូវ​ប្រុង​ប្រយ័ត្ន» ដែល​នោះ​ហើយ​ជា​ទំនាក់​ទំនង​រវាង​អតិថិជន (អ្នក​ទិញ) 

នឹង​អ្នក​លក់។ សព្វ​ថ្ងៃ​នេះ​វិញ មាន​គោល​ការណ៍​ថ្មី​មួយ ដែល​ធ្វើ​ឲ្យ​ប្រជា​ជន​អាមេរិក​

បាន​ចម្រើន​ឡើង​នោះ​គឺ៖ «អតិថិជន​ត្រូវ​ជា​និច្ច»។ ទី​ផ្សារ​ប្រភេទ​នេះ តម្រូវ​ការ​របស់​

អតិថិជន​មាន​សារៈ​សំខាន់​លើស​ជាង​អ្វីៗ​ទាំង​អស់ ហើយ​ជា​កាតព្វកិច្ច​របស់​អ្នក​លក់ 

ក្នុង​ការ​បំពេញ​តាម​តម្រូវ​ការ​នោះ។ នោះ​មាន​ន័យ​ថា អ្នក​លក់​ត្រូវ​បង្កើត​សេចក្ដី​ត្រូវ​

ការ​សម្រាប់​អតិថិជន ទោះបី​ជា​អតិថិជន​មិន​ទាំង​ដឹង​ថា ពួក​គេ​ត្រូវ​ការ​អ្វី​ក៏ដោយ។

នៅ​ក្នុង​បរិយាកាស​នេះ ទី​ផ្សារ​មាន​ការ​ក្រឡាប់​ចក្រ​យ៉ាង​ខ្លាំង។    អ្នក​ធ្វើ​ការ​

ផ្នែក​លក់​ផ្ដោត​តិច​តួច ក្នុង​ការ​ចំណាយ​ពេល​ពន្យល់​អតិថិជន​អំពី​គុណ​ភាព​របស់​

ផលិតផល តែ​ផ្ដោត​ច្រើន​លើ​ការ​បញ្ចុះ​បញ្ចូល​អ្នក​ប្រើ​ប្រាស់​ដោយ​ថា មិន​ថា​ពួក​

គេ​ចង់​បាន​បែប​ណា​នោះ​ទេ ផលិត​ផល​នេះ​នឹង​ធ្វើ​ឲ្យ​ពួក​គេ​ពេញ​ចិត្ត។ មិន​ខ្វល់​ថា 

ផលិត​ផល​ជា​អ្វី​នោះ​ទេ—អាច​ជា​រថយន្ត ឬ​ថ្នាំ​ដុស​ធ្មេញ ម៉ាស៊ីន​បឺត​ក្លិន ឬ​ម៉ាស៊ីន​

បោក​គក់​ក្ដី។ ស្ត្រី​នាង​ចង់​បាន​អ្វី ចូរ​ទៅ​រក​យក​មក​ឲ្យ​នាង​ទៅ ចូរ​បំពេញ​តាម​សេចក្ដី​

ត្រូវ​ការ​របស់​នាង​ទៅ នោះ​អ្នក​នឹង​លក់​ដាច់​ជា​មិន​ខាន។

ទ្រឹស្ដី​បែប​នេះ​មិន​ត្រូវ​ការ​ចំណាយ​ពេល​យូរ​ពេក​ទេ ក្នុង​ការ​ចរចា​ពី​ទី​ផ្សារ​មុខ​ជំនួញ​

ចូល​ទៅ​ក្នុង​ទី​ផ្សារ​ខាង​ជំនឿ​សាសនា​ឡើយ។ តើ​មាន​អ្វី​ខ្លះ​ស៊ី​គ្នា​រវាង «តម្រូវ​ការ» 

ដែល​យើង​ត្រូវ​ការ​ការ​អត់ទោស​ទៅ​នឹង «ផលិត​ផល» នៃ​ដំណឹង​ល្អ​របស់​ព្រះ​យេស៊ូវ​

គ្រីស្ទ?  បើ​លោក​អ្នក​ក្រឡេក​មើល​ទៅ​កាន់​ឧបករណ៍​បង្វឹក​បង្វឺន​នៅ​ដើម​សតវត្ស​

ទី២០​នេះ អ្វី​ដែល​លោក​អ្នក​ឃើញ​នោះ គឺ​ជា​ក្បួន​សម្រាប់​លក់។

យ៉ាង​ណា​មិញ ទី​ផ្សារ​មិន​នៅ​ស្ងៀម​មួយ​កន្លែង​នោះ​ទេ។ សព្វ​ថ្ងៃ​នេះ មនុស្ស​ភាគ​

ច្រើន​មិន​មាន​អារម្មណ៍​ថា មាន​តម្រូវ​ការ ក្នុង​ការ​ទទួល​បាន​សេចក្ដី​សង្គ្រោះ​នោះ​

ឡើយ។ ពួក​គេ​ចង់​បាន​អ្វី​ផ្សេង​ដូច​ជា៖ សុភ​មង្គល ការ​សម្រេច​តាម​ក្ដី​ស្រមៃ ភាព​

ជោគ​ជ័យ ជីវិត​គ្រួសារ​ល្អ​ប្រសើរ ជីវិត​ផ្លូវភេទ​ដ៏​ត្រេក​ត្រអាល​ជា​ដើម។ ហេតុ​នេះ​

ក្រុម​ជំនុំ​ក៏​បាន​ឆ្លើយ​តប ដោយ​ការ​ផ្សាយ​ដំណឹង​ល្អ​បែប​បំពេញ​តាម «តម្រូវ​ការ​

ខាង​អារម្មណ៍»។ ដើម្បី​អាច​នាំ​គេ​ឲ្យ​ជឿ​ព្រះ​ជាម្ចាស់ ជំនួស​ឲ្យ​ផ្សាយ​ដំណឹង​ល្អ​នៃ 

«ការ​អត់​ទោស​បាប» ដែល​ជា​ដំណឹង​ល្អ​ដើម យើង​បែរ​ទៅ​ជា​ផ្សាយ​ដំណឹង​ល្អ​បែប​

បំពេញ​តាម​សេចក្ដី​ត្រូវ​ការ​នៃ​ជីវិត​នេះ​ទៅ​វិញ។ មាន​អ្នក​ផ្សាយ​ដំណឹង​ល្អ​ល្បី​ល្បាញ​

ម្នាក់ គាត់​បាន​លើក​ឡើង​ថា «សម្រាប់​គេ​នោះ ការ​ងាក​ចេញ​ពី​ព្រះ​ហាក់​មិន​មែន​

ស្ថិត​ក្នុង​​សេចក្ដី​ក្រោធ​របស់​ព្រះ ដូច​ដែល​មិន​ទទួល​បាន​ជីវិត​ដែល​ជោគជ័យ​ឡើយ»  

(Wells, ទំព័រ៣០៣)។ ហើយ​បុគ្គល​ល្បី​ល្បាញ​ដែល​ជា​អ្នក​ផ្សាយ​ដំណឹង​ល្អ​ម្នាក់​

ផ្សេង​ទៀត ក៏​លើក​ឡើង​ស្រដៀង​គ្នា​ផង​ដែរ​ថា «វា​គឺ​ជា​បំណង​ចិត្ត​ដ៏​ជ្រាល​ជ្រៅ​របស់​

ខ្ញុំ​ដែល​ចង់​ឃើញ គ្រប់​មនុស្ស​អាច​នឹង​ជឿ​ព្រះ​គ្រីស្ទ បើ​យើង​អាច​រក​ឃើញ​កូន​សោ​

ចូល​ទៅ​កាន់​ដួង​ចិត្ត​របស់​គេ​ឃើញ...តែ​ពេល​ខ្លះ​ពិបាក​រក​ឃើញ​ណាស់។ ប៉ុន្តែ ភាគ​

ច្រើន​លោក​អ្នក​អាច​ចាប់​ផ្ដើម​ដោយ​រក​អ្វី ដែល​បុគ្គល​នោះ​មាន​អារម្មណ៍​ថា ត្រូវ​ការ» 

(Warren, ទំព័រ២១៩)។ វិធី​សាស្ត្រ​នេះ​យើង​ហៅ​ថា ការ​ផ្សាយ​ដំណឹង​ល្អ​បែប​ផល​

ប្រយោជន៍ ឬ​ការ​អធិប្បាយ​ដែល​តម្រូវ​តាម​ចិត្ត​អ្នក​ស្ដាប់។ វា​គឺ​ជា​គន្លឹះ​ផ្សាយ​តាម​

បែប​ធ្វើ​ទី​ផ្សារ ដោយ​ផ្សាយ​ពី​ព្រះ​យេស៊ូវ​ទៅ​កាន់​វប្បធម៌​នៃ​អ្នក​ប្រើ​ប្រាស់ លក់ ដើម្បី​

សង្គ្រោះ​ព្រលឹង។

ហើយ​វា​បាន​ផល​ពិត​មែន។ យ៉ាង​ហោច​ណាស់ នៅ​សហរដ្ឋ​អាមេរិក។ មនុស្ស​

មក​ថ្វាយ​បង្គំ​ពេញៗ​ក្រុម​ជំនុំ មនុស្ស​ទទួល​បាន​ការ​សង្គ្រោះ​ពី​ជីវិត​ដែល​គ្មាន​គោល​

ដៅ ជីវិត​ដែល​គ្មាន​ភាព​រីករាយ។ ប៉ុន្តែ តើ​ពួក​គេ​ពិត​ជា​ទទួល​បាន​សេចក្ដី​សង្គ្រោះ 

ហើយ​រួច​ផុត​ពី​សេចក្តី​ក្រោធ​របស់​ព្រះ​ជាម្ចាស់​មែន​ឬ?

តើ​អ្វី​ទៅ​ជា​អត្ថ​ន័យ​នៃ​គោល​លទ្ធិ​ស្ដីពី​ការ​ប្រែ​ចិត្ត​ជឿ​របស់​គ្រីស្ទ​បរិស័ទ ទាក់​ទង​

នឹង​ការ​ផ្សាយ​ដំណឹង​ល្អ? គោល​លទ្ធិ​ស្ដីពី​ការ​ប្រែ​ចិត្ត​ជឿ​របស់​គ្រីស្ទ​បរិស័ទ​មាន​ន័យ​

ថា ការ​ផ្សាយ​ដំណឹង​ល្អ​មិន​មែន​ជា​វិធី​សាស្ត្រ​លក់​ដែល​យើង​បិទ​ការ​លក់ ដោយ​ផ្សារ​

ភ្ជាប់​ផលិត​ផល​ទៅ​នឹង​តម្រូវ​ការ​នៃ​អ្នក​ប្រើ​ប្រាស់​នោះ​ទេ។ ការ​ផ្សាយ​ដំណឹង​ល្អ គឺ​ជា​

ការ​ប្រកាស​សារ​ដែល​មាន​សិទ្ធិ​អំណាច​ចេស្ដា​មក​ពី​ព្រះ​ជាម្ចាស់ ដោយ​ស្មោះ​ត្រង់។ 

ដំណឹង​ល្អ គឺ​ជា​សារ​ដែល​ប្រាប់​យើង​អំពី​តម្រូវ​ការ​ពិត​ប្រាកដ​របស់​យើង មិន​ថា​យើង​

មាន​អារម្មណ៍​ថា ត្រូវ​ការ ឬ​ក៏​អត់​ឡើយ។ ដំណឹង​ល្អ គឺ​ជា​សារ​ដែល​យើង​គ្រប់​គ្នា​ត្រូវ​

តែ​ឆ្លើយ​តប។ ដំណឹង​ល្អ គឺ​ជា​សារ​ដែល​បណ្ដាល​ដោយ​ព្រះ​វិញ្ញាណ​បរិសុទ្ធ មិន​មែន​

ជា​វិធី​សាស្ត្រ​លក់​របស់​យើង​ទេ តែ​ជា​ឫទ្ធានុភាព​របស់​ព្រះ​ជាម្ចាស់​សម្រាប់​សេចក្ដី​

សង្គ្រោះ និង​ការ​ប្រែ​ចិត្ត​ជឿ​នៃ​មនុស្ស​បាប ដូច​ជា​លោក​អ្នក ហើយ​នឹង​ខ្ញុំ។

ដំំណឹឹងល្អអដ៏៏ពិិត

អ្វី​ដែល​ខ្ញុំ​ចង់​ធ្វើ ដើម្បី​ជា​ការ​រម្លឹក​អំពី​ពេល​វេលា​របស់​យើង​នេះ គឺ​យើង​នឹង​ធ្វើ​ការ​

ពិចារណា​អំពី​របៀប​ដែល​យើង​ប្រកាស​សារ​នៃ​សេចក្ដី​សង្គ្រោះ​របស់​ព្រះ​ជាម្ចាស់ 

ដែល​មាន​នៅ​ក្នុង​ដំណឹង​ល្អ។ ដើម្បី​អាច​ធ្វើ​បែប​នោះ​បាន នោះ​យើង​នឹង​ផ្ដោត​ទៅ​

លើ​អ្វី​ដែល​សាវ័ក ប៉ុល បាន​លើក​ឡើង​ស្ដី​ពី​ការ​ប្រកាស​ដំណឹង​ល្អ​នៅ​ក្នុង​កណ្ឌ​

គម្ពីរ ២កូរិនថូស ៤:១-៧៖

«ដូូច្នេះ�ះ� ដែ�លមាានកាារងាារនេះ�ះ នោះ�ះ�យើ�ើង�ខ្ញុំំ��មិ ិនណាាយចិិត្តតឡើ�ើយ តាាម�ខ្នាា�ត នៃ�
សេ�ចក្ដីី�មេ�ត្តាា�ករុ ណុាា ដែ�លយើ�ើង�ខ្ញុំំ�� ទទួួល�មក យើ�ើង�ខ្ញុំំ��លះះចោ�ោ លអស់�ទាំំ�ង�កាារ
លាាក់កំបាំំ�ងដែ�លគួួរខ្មាា�ស  ឥតប្រ�ព្រឹ�ឹត្តតដោ�ោយឧបាាយកល ឬបំប្លែ�ែងព្រះ�ះបន្ទូូ�ល
ឡើ�ើយ គឺឺយើ�ើង�ខ្ញុំំ��ផ្ទុុ �កផ្ដាា�ក់ ខ្លួួ�ន នឹឹង�បញ្ញាា �ចិិត្តត�របស់់�មនុុស្សស�ទាំំ�ងអស់ នៅ�ៅចំពោះ�ះ�
ព្រះ�ះ ដោ�ោយសម្ដែ�ែង�សេ�ចក្ដីី��ពិិតវិិញ បើ�ើសិ នណាាជាាដំំណឹឹងល្អអ�របស់់យើ�ើង�ខ្ញុំំ�� ត្រូ�ូវ
គ្រ�បបាំំ�ង នោះ�ះ�គឺឺ�ត្រូ�ូវគ្រ�បបាំំ�ងចំពោះ�ះ�តែ�ពួួកអ្ននក ដែ�លកំពុុងវិិនាាសទេ�  ជាាពួួកអ្ននក 
ដែ�លព្រះ�ះរបស់់លោ�ោកីីយ៍នេះ�ះ បាានបង្អាា�ប់ ដល់គំនិិតពួួកគេ�ដែ�លមិិនជឿ�ឿ ក្រែ��ង
រស្មីី�ពន្លឺឺ�នៃ��ដំំណឹឹងល្អអ ដែ�លសម្ដែ�ែងពីីសិរីលី្អអ�នៃ�ព្រះ�ះគ្រី�ីស្ទទដ៏�ជាារូបូអង្គគព្រះ�ះ បាាន
ភ្លឺឺ�មកដល់គេ� យើ�ើង�ខ្ញុំំ��មិ ិនប្រ�កាាសប្រា�ាប់ពីីខ្លួួ�នយើ�ើង�ខ្ញុំំ��ទេ� គឺ ឺពីីព្រះ�ះគ្រី�ីស្ទទយេ�សូ៊ូ�វ 
ជាាព្រះ�ះអម្ចាា �ស់វិិញ ហើ �ើយក៏�រាាប់ខ្លួួ�នយើ�ើង�ខ្ញុំំ�� ថាា ជាាបាាវ�បម្រើ��ើរបស់់អ្ននករាាល់គ្នាា� 
ដោ�ោយព្រោះ��ះ�ព្រះ�ះយេ�សូ៊ូ�វដែ�រ ដ្បិិ �តគឺឺ�ជាាព្រះ�ះ ដែ�លមាានបន្ទូូ�ល�បង្គាា �ប់ ឲ្យយមាានពន្លឺឺ�
ភ្លឺឺ�ចេ�ញពីីសេ�ចក្ដីី��ងងឹឹត ទ្រ�ង់�បាានបំភ្លឺឺ�មកក្នុុ�ងចិិត្តតយើ�ើង�ខ្ញុំំ�� ឲ្យយយើ�ើង�ខ្ញុំំ��មាាន រស្មីី�ពន្លឺឺ�
នៃ��ដំំណើ�ើរ�ស្គាា �ល់សិរីលី្អអ�របស់់ព្រះ�ះ ដែ�លនៅ�ៅព្រះ�ះភក្ត្រ�រនៃ�ព្រះ�ះយេ�សូ៊ូ�វគ្រី�ីស្ទទ។ យើ�ើង
មាានទ្រ�ព្យយសម្បបត្តិិ�នេះ�ះនៅ�ៅក្នុុ�ង�ភាាជនៈៈដីី ដើ�ើម្បីី� ឲ្យយ�ឥទ្ធិិ�ឫទ្ធីី�ដ៏លើ�ើសលប់់�បាានមកពីី
ព្រះ�ះ មិិនមែ�នពីីយើ�ើង�ខ្ញុំំ��ទេ� »។

សូម​អាន ២កូរិនថូស ៥:១១-២១៖

«ដូូច្នេះ�ះ� ដែ�ល�ស្គាា �ល់�សេ�ចក្ដីី�ស្ញែ�ែងខ្លាា �ច�របស់់ព្រះ�ះអម្ចាា �ស់ នោះ�ះ�យើ�ើង�ខ្ញុំំ��ក៏ ខំ�បញ្ចុះះ��
បញ្ចូូ�ល�មនុុស្សស�ឲ្យយជឿ�ឿ តែ�យើ�ើង�ខ្ញុំំ�� ជាាអ្ននកប្រា�ាកដច្បាា�ស់ដល់ព្រះ�ះហើ�ើយ ខ្ញុំំ��ក៏ សង្ឃឹឹ �ម
ថាា ដល់�បញ្ញាា �ចិិត្តត�របស់់អ្ននករាាល់គ្នាា�ដែ� រ ដ្បិិ �តយើ�ើង�ខ្ញុំំ��មិ ិនមែ�នផ្ទុុ�កផ្ដាា�ក់ ខ្លួួ�ននឹឹង
អ្ននករាាល់គ្នាា�ម្ត តងទៀ�ៀតទេ� គឺឺយើ�ើង�ខ្ញុំំ�� ឲ្យយអ្ននករាាល់គ្នាា�មាាន ឱកាាសនឹឹងអួតួពីីយើ�ើង�ខ្ញុំំ��

វិិញ ដើ�ើម្បីី�  ឲ្យយអ្ននករាាល់គ្នាា�មាាន ពាាក្យយតបឆ្លើ�ើ�យ ដល់អស់អ្ននកដែ�លអួតួតែ�ពីីចរិិត
ខាាងក្រៅ��ៅ មិិនមែ�នពីីសណ្ឋាា �នក្នុុ�ងចិិត្តតនោះ�ះ�ទេ� ដ្បិិ �តទោះ�ះ�បើ�ើយើ�ើង�ខ្ញុំំ�� វង្វេ�េងស្មាា� រតីី
ក្តីី� នោះ�ះ�គឺឺ�វង្វេ�េងសម្រា�ាប់ព្រះ�ះអង្គគ ឬបើ�ើមាានគំនិិតនឹឹងធឹឹងក្តីី� ក៏សម្រា�ាប់អ្ននករាាល់គ្នាា�
វិិញ ដ្បិ ិ �តសេ�ចក្ដីី�ស្រ�ឡាាញ់់�របស់់ព្រះ�ះគ្រី�ីស្ទទបង្ខំំ�យើ �ើង�ខ្ញុំំ�� ដោ�ោយយើ �ើង�ខ្ញុំំ�� ពិិចាារណាា
ឃើ�ើញថាា បើ�ើម្នាា�ក់ �បាានស្លាា �ប់�ជំំនួួសអ្ននកទាំំ�ងអស់នោះ�ះ��ទាំំ�ងអស់ឈ្មោះ�ះ� �ថាាបាាន
ស្លាា �ប់ហើ�ើយ ទ្រ�ង់ក៏�បាានសុគតជំំនួួសមនុុស្សស�ទាំំ�ងអស់�យ៉ាា �ងនោះ�ះ� គឺឺដើ�ើម្បីី� ឲ្យយ
ពួួកអ្ននកដែ�ល�រស់់នៅ�ៅ មិិនរស់់សម្រា�ាប់តែ�ខ្លួួ�នឯងទៀ�ៀត គឺឺ�រស់់សម្រា�ាប់ព្រះ�ះអង្គគ 
ដែ�លសុគតជំំនួួសគេ� ហើ�ើយបាានរស់់ឡើ�ើងនោះ�ះ�វិិញ  បាានជាាពីីនេះ�ះទៅ�ៅមុុខ យើ�ើង
ខ្ញុំំ��មិ ិនស្គាា �ល់អ្ននកណាាខាាង�ឯសាាច់ឈាាមទៀ�ៀតទេ� តែ�បើ�ើយើ�ើង�ខ្ញុំំ�� បាានស្គាា �ល់ព្រះ�ះ
គ្រី�ីស្ទទខាាងសាាច់ឈាាមហើ�ើយ គង់តែ��ឥឡូូវនេះ�ះមិិនស្គាា �ល់ទ្រ�ង់�យ៉ាា �ងនោះ�ះ�ទៀ�ៀត
ឡើ�ើយ បាានជាាបើ�ើអ្ននកណាានៅ�ៅក្នុុ�ងព្រះ�ះគ្រី�ីស្ទទ នោះ�ះ�ឈ្មោះ�ះ� �ថាាបាានកើ�ើតជាាថ្មីី�ហើ�ើយ 
អស់�ទាំំ�ង�សេ�ចក្ដីី��ចាាស់�បាានកន្លលង�បាាត់ទៅ�ៅ។ មើ�ើល គ្រ�ប់់�ទាំំ�ងអស់�បាានត្រ�ឡប់
ជាាថ្មីី�វិិញ គ្រ �ប់់�ទាំំ�ងអស់ក៏�មកពីីព្រះ�ះ ដែ�លទ្រ�ង់�បាានផ្សះ�ះផ្សាា�យើ�ើងនឹឹងព្រះ�ះអង្គគ
ទ្រ�ង់ ដោ�ោយសាារព្រះ�ះយេ�សូ៊ូ�វគ្រី�ីស្ទទ ហើ�ើយបាានប្រ�ទាានកាារងាារផ្សះ�ះផ្សាា�នោះ�ះ� មក
យើ�ើង�ខ្ញុំំ��ដែ� រ គឺឺពីីដំំណើ�ើរដែ�លព្រះ�ះទ្រ�ង់គង់ក្នុុ�ងព្រះ�ះគ្រី�ីស្ទទ កំពុុងផ្សះ�ះផ្សាា�លោ�ោកីីយ៍
នឹឹងព្រះ�ះអង្គគទ្រ�ង់ ឥតប្រ�កាាន់ទោ�ោសគេ�ទៀ�ៀត ហើ�ើយទ្រ�ង់�បាានប្រ�គល់ព្រះ�ះបន្ទូូ�ល 
ពីីកាារផ្សះ�ះផ្សាា�នោះ�ះ��មកយើ�ើង�ខ្ញុំំ�� ។ ដូូច្នេះ�ះ� យើ�ើង�ខ្ញុំំ�� ជាាទូតដំំណាាងព្រះ�ះគ្រី�ីស្ទទ ហាាក់
ដូូច�ជាាព្រះ�ះទ្រ�ង់អង្វវរដោ�ោយសាារយើ�ើង�ខ្ញុំំ�� គឺ ឺយើ�ើង�ខ្ញុំំ��អង្វវ រគេ��ជំំនួួសព្រះ�ះគ្រី�ីស្ទទថាា ចូូរ
ឲ្យយ�បាានជាាមេ�ត្រី�ីនឹឹងព្រះ�ះចុះះ� ដ្បិិ �តឯព្រះ�ះអង្គគ ដែ�លមិិនបាានស្គាា �ល់�បាាបសោះ�ះ� នោះ�ះ�
ព្រះ�ះទ្រ�ង់�បាានធ្វើ�ើ��ឲ្យយត្រ�ឡប់�ជាាតួួ�បាាប ជំំនួួសយើ�ើង�រាាល់គ្នាា�វិិញ ដើ�ើម្បីី�   ឲ្យយយើ�ើង�រាាល់
គ្នាា� បាានត្រ�ឡប់ទៅ�ៅ�ជាាសេ�ចក្ដីី�សុចរិិត របស់់ព្រះ�ះ ដោ�ោយនូូវព្រះ�ះអង្គគនោះ�ះ��ឯង»។

ខ្ញុំ​ចង់​ផ្ដោត​លើ​៤ចំណុច។ ទី១ យើង​គួរតែ​ប្រកាស​ដំណឹង​ល្អ​ដោយ​ឥត​លាក់​កំបាំង។ 

ទី២ យើង​គួរតែ​ប្រកាស​ដំណឹង​ល្អ​ដោយ​ស្មោះ​ត្រង់។ ទី៣ យើង​គួរតែ​ប្រកាស​ដំណឹង​

ល្អ​ដោយ​ភាព​បន្ទាន។់ ទី៤ ចុង​ក្រោយ យើង​គួរតែ​ប្រកាស​ដំណឹង​ល្អ​ដោយ​មាន​ទំនុក​

ចិត្ត។ ខ្ញុំ​សង្ឃឹម​ថា លោក​អ្នក​នឹង​ទទួល​បាន​ការ​លើក​ទឹក​ចិត្ត ចេញ​ពី​ការ​ខិត​ខំ​ប្រឹង​

ប្រែង​ផ្សាយ​ដំណឹង​ល្អ​នៃ​ព្រះ​យេស៊ូវ​គ្រីស្ទ។

ទី១ យើង​ត្រូវ​ប្រកាស​ដំណឹង​ល្អ​ដោយ​ឥត​លាក់​កំបាំង។ ក៏​មាន​សេចក្ដី​បង្រៀន​

មួយ​ចំនួន​ស្ដីពី​របៀប​ផ្សាយ​ដំណឹង​ល្អ​ផង​ដែរ។     សូម​មើល​ទៅ​កាន់​កណ្ឌ​គម្ពីរ 

២កូរិនថូស ៤:១-២ «ដូច្នេះ ដែល​មាន​ការងារ​នេះ នោះ​យើង​ខ្ញុំ​មិន​ណាយ​ចិត្ត​ឡើយ 

តាម​ខ្នាត​នៃ​សេចក្តី​មេត្តា​ករុណា ដែល​យើង​ខ្ញុំ​ទទួល​មក យើង​ខ្ញុំ​លះ​ចោល​អស់​ទាំង​

ការ​លាក់​កំបាំង​ដែល​គួរ​ខ្មាស ឥត​ប្រព្រឹត្ត​ដោយ​ឧបាយ​កល ឬ​បំប្លែង​ព្រះ​បន្ទូល​

ឡើយ គឺ​យើង​ខ្ញុំ​ផ្ទុក​ផ្ដាក់​ខ្លួន  និង​បញ្ញា​ចិត្ត​របស់​មនុស្ស​ទាំង​អស់​នៅ​ចំពោះ​ព្រះ 

ដោយ​សម្ដែង​សេចក្តី​ពិត​វិញ»។ សាវ័ក ប៉ុល បាន​លើក​ឡើង​ថា ព័ន្ធកិច្ច​របស់​គាត់​

បាន​កើត​ឡើង​ដោយ​សេចក្ដី​បង្គាប់ និង​ដោយ​អំណាច​នៃ​ព្រះ​ជាម្ចាស់។ ហេតុ​ដូច្នេះ​

ហើយ គោល​ដៅ​របស់​សាវ័ក ប៉ុល គឺ​ដើម្បី​នឹង​បង្ហាញ​ដោយ «ឥត​លាក់​កំបាំង...ឬ​

បំប្លែង​ព្រះ​បន្ទូល​ឡើយ»។ ចំណុច​សំខាន់​ដែល​សាវ័ក ប៉ុល លើកឡើង​នេះ ពិត​ជា​

គ្មាន​អ្វី​ដែល​លាក់​កំបាំង​សោះ​ឡើយ។ បើ​យើង​វាស់​វែង​ការ​ផ្សាយ​ដំណឹង​ល្អ​ដែល​

ជោគ​ជ័យ អាស្រ័យ​ទៅ​លើ​ចំនួន​មនុស្ស​ឆ្លើយ​តប​ចំពោះ​ដំណឹង​ល្អ អ្នក​ប្រកាស​

ដំណឹង​ល្អ​អាច​នឹង​ត្រូវ​ល្បួង​ដូច​អ្វី​ដែល សាវ័ក ប៉ុល បាន​ហៅ​ថា «...លាក់​កំបាំង​

ដែល​គួរ​ខ្មាស ឥត​ប្រព្រឹត្ត​ដោយ​ឧបាយ​កល ឬ​បំប្លែង​ព្រះ​បន្ទូល​ឡើយ» ដែល​អាច​

នឹង​មាន​គេ​ប្រើ​ការ​បោក​បញ្ឆោត ប្រើ​នុយ និង​កុង​តាក់​បញ្ជា ដែល​គេ​អាច​នឹង​បំប្លែង 

សម្រួល​ព្រះ​បន្ទូល ឬ​កែ​សេចក្ដី​អធិប្បាយ​របស់​គេ​តម្រូវ​ទៅ​តាម​អ្វី​ដែល​មនុស្ស​ចង់​ឮ​

វិញ ពួក​គេ​ធ្វើ​ដូច្នោះ​ដើម្បី​បង្កើន​ឱកាស​ជោគ​ជ័យ។ ប៉ុន្តែ សាវ័ក ប៉ុល បាន​ប្រាប់​ឲ្យ​

យើង​លះ​ចោល​ការ​ទាំង​នោះ​វិញ។

សាវ័ក ប៉ុល មិន​បាន​ពន្យល់​អ្វី​បន្ថែម​លើ​សេចក្ដី​ពិត ដែល​មាន​នៅ​បទ​គម្ពីរ​នេះ​

ឡើយ។ សាវ័ក ប៉ុល ប្រហែល​ជា​បាន​រំពឹង​ថា ពួក​គេ​បាន​យល់​អំពី​អ្វី​ដែល​លោក​

ចង់​និយាយ​រួច​ហើយ ខណៈ​ដែល​ខ៥ លោក​បាន​លើក​ឡើង​ទៀត​ថា ពួក​គេប្រកាស​

ប្រាប់​ពី​ព្រះ​គ្រីស្ទ​យេស៊ូវ​ជា​ព្រះ​អម្ចាស។់ នៅ​ក្នុង​សំបុត្រ​ទី១ លោក​បាន​ពន្យល់​ក្បោះ​

ក្បាយ​ជាង​នេះ ១កូរិនថូស ១៥:១-៨៖ ព្រះ​គ្រីស្ទ​បាន​សុគត​ដោយ​ព្រោះ​បាប​យើង...

គេ​បាន​បញ្ចុះ​ទ្រង់​នៅ​ក្នុង​ផ្នូរ...រួច​ដល់​ថ្ងៃ​ទីបី ទ្រង់​មាន​ព្រះ​ជន្ម​រស់​ឡើង​វិញ...ហើយ​

មាន​សាក្សី​ជា​ច្រើន​ឃើញ​ទ្រង់​បាន​លេច​មក។

ឱ​លោក​អ្នក​បង​ប្អូន​ជា​ទី​ស្រ​ឡាញ់​អើយ យើង​ត្រូវ​តែ​ប្រកាស​ដំណឹង​ល្អ ដោយ​

ឥត​លាក់​កំបាំង ច្បាស់ៗ ដោយ​សេចក្ដី​ពិត​ត្រង់ ពីព្រោះ​ដំណឹង​ល្អ គឺ​ជា​សេចក្ដី​ពិត 

ហើយ​ជា​ឫទ្ធានុភាព​នៃ​ព្រះ​សម្រាប់​សេចក្ដី​សង្គ្រោះ។ លោក​អ្នក​បងប្អូន​ប្រហែល​ជា​

ធ្លាប់​ឮ​ពាក្យ​ស្លោក​មួយ​ឃ្លា​នេះ​ថា៖ ប្រកាស​ដំណឹង​ល្អ បើ​ចាំ​បាច់ ត្រូវ​ប្រើ​ព្រះ​បន្ទូល។ 

ជាក់​ស្ដែង​ណាស់ ព្រះ​ជាម្ចាស់​គាប់​ព្រះ​ទ័យ​ឲ្យ​យើង​ចាំ​បាច់​ប្រើ​ព្រះ​បន្ទូល ហើយ​

សាវ័ក ប៉ុល ក៏​លើក​ទឹក​ចិត្ត​យើង​ដូច្នោះ​ដែរ។ នេះ​មិន​មែន​មាន​ន័យ​ថា មាន​របៀប​

ជាក់​លាក់​តែ​មួយ ក្នុង​ការ​ពន្យល់​ព្រះ​បន្ទូល​នោះ​ទេ។ មាន​របៀប​ផ្សេងៗ​ជា​ច្រើន 

ដែល​លោក​អ្នក​អាច​នឹង​សង្ខេប​សេចក្ដី​បង្រៀន​ស្ដីពី​ដំណឹង​ល្អ។ បួន​ពាក្យ​ដែល​

ងាយ​ស្រួល ហើយ​ច្បាស់​បំផុត​សម្រាប់​ការ​ប្រកាស​ដំណឹង​ល្អ ដែល​ខ្ញុំ​ស្គាល់​នោះ​

គឺ៖ «ព្រះ មនុស្ស ព្រះ​គ្រីស្ទ និង​ការ​ឆ្លើយ​តប»។ ដំណឹង​ល្អ​ប្រាប់​យើង​អំពី​ព្រះ...អំពី​

ខ្លួន​យើង...អំពី​ព្រះ​គ្រីស្ទ...និង​អំពី​របៀប​ដែល​យើង​ត្រូវ​ឆ្លើយ​តប...

បង​ប្អូន​អើយ នេះ​គឺ​ជា​ដំណឹង​ដ៏​ល្អ​ស្ដី​ពី​ដំណឹង​ល្អ។ ដំណឹង​ល្អ​មិន​មែន​គ្រាន់​តែ​ជា​

សេចក្ដី​បង្រៀន​ចេញ​ពី​គំនិត​ល្អ​របស់​មនុស្ស​ដែល​ថា ព្រះ​ជាម្ចាស់​ស្រឡាញ់​យើង ឬ​ក៏​

ថា យើង​មិន​អី​ទេ ឬ​ថា​ព្រះ​យេស៊ូវ​ចង់​ធ្វើ​ជា​មិត្ត​សម្លាញ់​របស់​យើង ឬ​ក៏​ថា​ព្រះ​យេស៊ូវ​

នឹង​ប្រទាន​គោល​បំណង​នៃ​ជីវិត​សម្រាប់​យើង​នោះ​ទេ។ ដំណឹង​ល្អ មិន​បាន​សន្យា​

ថា​នឹង​ជួយ​ឲ្យ​ជីវិត​អាពាហ៍ពិពាហ៍​របស់​លោក​អ្នក​ឲ្យ​ល្អ​ប្រសើរ​ឡើង ឬ​ក៏​ថា​នឹង​ជួយ​

ឲ្យ​កូនៗ​របស់​លោក​អ្នក​ឲ្យ​មាន​អនាគត​ល្អ​នោះ​ដែរ។ ដំណឹង​ល្អ​ក៏​មិន​សន្យា​ថា នឹង​

ជួយ​ជីវិត​ផ្លូវ​ភេទ​របស់​លោក​អ្នក​ឲ្យ​ល្អ​ប្រសើរ​ឡើង ឬ​ក៏​ថា​លោក​អ្នក​នឹង​មាន​ភាព​

សប្បាយ​រីករាយ​នៅ​កន្លែង​ធ្វើ​ការ​ច្រើន​ជាង​មុន​នោះ​ដែរ។ បើ​លោក​អ្នក​បង​ប្អូន​ជា​

គ្រីស្ទ​បរិស័ទ​ដែល​ដើរ​តាម​ព្រះ​គ្រីស្ទ​ដោយ​ស្មោះ​ត្រង់ អ្វីៗ​ដែល​លើក​ឡើង​ខាង​លើ​

នេះ អាច​នឹង​កើត​មាន​ដល់​លោក​អ្នក ប៉ុន្តែ​ជា​ញយ​ដង មិន​បាន​កើត​មាន​ឡើង​ដូច្នោះ​

ទេ។ ចំណុច​ស្នូល​នៃ​ដំណឹង​ល្អ​គឺ​ជា​ព្រះ​ជន្ម​របស់​ព្រះ​គ្រីស្ទ ការ​សុគត ការ​មាន​ព្រះ​

ជន្ម​រស់​ឡើង​វិញ ដែល​ជា​ដង្វាយ​សម្រាប់​លោះ​បាប​យើង ដើម្បី​រម្ងាប់​សេចក្ដី​ក្រោធ​

របស់​ព្រះ​ជាម្ចាស់ និង​ដើម្បី​ឲ្យ​យើង​បាន​ជា​នា​ជា​មួយ​នឹង​ទ្រង់​វិញ។

ការ​បំពេញ​តម្រូវ​ការ​ខាង​អារម្មណ៍ អាច​នឹង​មាន​ប្រយោជន៍​ក្នុង​ការ​ពិនិត្យ​មើល​

ដួង​ចិត្ត​របស់​ពួក​គេ​ផ្ទាល់។ ប៉ុន្តែ យើង​ត្រូវ​តែ​ប្រុង​ប្រយ័ត្ន ចំពោះ​ការ​បំពេញ​ទៅ​តាម​

តម្រូវ​ការ​ទី​ផ្សារ ដែល​អតិថិជន​ជា​ស្ដេច ហើយ​អតិថិជន​ត្រូវ​ជានិច្ច​នោះ។ តើ​អ្វី​ដែល​

អ្នក​លក់​ឡាន​នឹង​និយាយ​ថា រស​និយម​អ្នក​ហាក់​ដូច​ជា​ហួស​ហេតុ​បន្តិច​ហើយ? 

(ដក​ស្រង់​ចេញ​ពី​សៀវភៅ Wells, ទំព័រ៣០២)។ ប៉ុន្តែ បើ​យោង​ទៅ​តាម​ទស្សនៈ​

វិស័យ​របស់​ព្រះ​គម្ពីរ​វិញ «អ្នក​ប្រើ​ប្រាស់​នឹង​មិន​អាច​ជ្រើស​រើស​តាម​តែ​ចិត្ត​ឡើយ 

ពីព្រោះ​ក្នុង​នាម​យើង​ជា​មនុស្ស​មាន​បាប យើង​តែង​តែ​យល់​ខុស​ពី​តម្រូវ​ការ​ទាំង​

នោះ» ហើយ​តម្រូវ​ការ​ទាំង​នោះ​មិន​មាន​អព្យាក្រឹតភាព​ឡើយ។ (ដក​ស្រង់​ចេញ​ពី​

សៀវភៅ​ដដែល) នោះ​នៅ​ពេល​យើង​ផ្ដល់​ភាព​សប្បាយ​រីករាយ និង​ជីវិត​ក្រុម​គ្រួសារ​

ដែល​ល្អ​ប្រសើរ​ជាង​មុន​តាម​រយៈ​ព្រះ​យេស៊ូវ​គ្រីស្ទ គ្មាន​អ្វី​ចម្លែក​នោះ​ទេ មនុស្ស​ភាគ​

ច្រើន​ឆ្លើយ​តប​ដោយ​វិជ្ជ​មាន។ ដូច​ដែល​លោក ចហ្ក បាណា (George Barna) 

បាន​រក​ឃើញ​តាម​រយៈ​ការ​ស្ទង់​មតិ​ស្ដីពី​ការ​ទៅ​ចូល​រួម​ក្រុម​ជំនំុ និង​ជំនឿ​របស់​ពួក​

អ្នក​ដែល​ធំ​ធាត់​ឡើង​នៅ​ពេល​ដែល​សេដ្ឋកិច្ច​មាន​ការ​រីក​ចម្រើន  ជា​ក្រុម​មនុស្ស​

ដែល​ទទួល​បាន​ដំណឹងល្អ ដែល​តម្រូវ​តាម​តម្រូវការ​របស់​អ្នក​ស្ដាប់ ជា​ការ​ដោះ​ដូរ​

ដែល​ចំណេញ​ខ្លាំង រហូត​ដល់​ថ្នាក់​ពិបាក​នឹង​ប្រកែក។ «ដោយ​សារភាព​ពី​បាប​តែ​

ម្ដង នោះ​ពួកគេ​មាន​សន្តិភាព​ជា​មួយ​នឹង​ព្រះ​ជា​រៀង​រហូត។ ពួក​អ្នក​ដែល​ធំ​ធាត់​

ឡើង​នៅ​ពេល​ដែល​សេដ្ឋកិច្ច​មាន​ការ​រីក​ចម្រើន​រាប់​លាន​នាក់ អធិស្ឋាន​លន់តួ​បាប 

ហើយ​បន្ត​រស់​នៅ ដោយ​មិន​មាន​ការ​ប្រែ​ចិត្ត​អ្វី​ទាល់​តែ​សោះ...ពួកគេ​យល់​ថា នោះ​ជា​

ការ​ដោះដូរ​ដែល​ចំណេញ ពួកគេ​ទទួល​បាន​អ្វី​ដែល​ពួក​គេ​ចង់​បាន ដោយ​មិន​ចាំ​បាច់​

បង់​ថ្លៃ​អ្វី​ទាំង​អស់» (Wells, ទំព័រ៣០២)។ 

នៅ​ពេល​ដែល​យើង​ប្ដូរ​អត្ថ​ន័យ​ស្នូល​របស់​ដំណឹង​ល្អ​ជា​មួយ​នឹង​អត្ថ​ប្រយោជន៍​នៃ​

ដំណឹង​ល្អ នោះ​យើង​មិន​បាន​ផ្សាយ​ដំណឹង​ល្អ​ស្រប​តាម​ព្រះ​បន្ទូល​ទេ យើង​កំពុង​

តែ​លក់​ផលិត​ផល​ឲ្យ​មនុស្ស​វិញ​ទេ​តើ។ កណ្ឌ​គម្ពីរ កិច្ចការ ជំពូក១៦ មេ​ភូ​គុក​នៅ​

ក្រុង​ភីលីព​សួរ​ថា «លោក​ម្ចាស់​អើយ តើ​ត្រូវ​ឲ្យ​ខ្ញុំ​ធ្វើ​ដូច​ម្ដេច​ឲ្យ​បាន​សង្គ្រោះ​ផង» 

(ការ​បំពេញ​សេចក្ដី​ត្រូវ​ការ) សាវ័ក ប៉ុល ក៏​ផ្សាយ​ព្រះ​បន្ទូល​ប្រាប់​គាត់។ ប្រកាស​

ដំណឹងល្អ​ប្រាប់​គេ​ដោយ​ឥត​លាក់​កំបាំង។

ទី២ យើង​ត្រូវ​ផ្សាយ​ដំណឹង​ល្អ​ដោយ​ស្មោះ​ត្រង។់  ដូច​ដែល​សាវ័ក ប៉ុល បាន​

លើកឡើង​នៅ​ខ២ ការ​ផ្ដោត​លើ​សេចក្ដី​ពិត​នៃ​អត្ថ​ន័យ​ស្នូល​របស់​ដំណឹង​ល្អ​មាន​

សារៈ​សំខាន់​ណាស់ យើង​ត្រូវ​ចង​ចាំ​ថា   យើង​មិន​ត្រូវ​លាក់​បាំង​ពី​ការ​បង់​ថ្លៃ​នៃ​

ដំណឹង​ល្អ​ឡើយ។ សូម​អាន​ម្ដង​ទៀត​នៅ ២កូរិនថូស ៥:១៤-១៥ «ដ្បិត​សេចក្តី​

ស្រឡាញ់​របស់​ព្រះ​គ្រីស្ទ​បង្ខំ​យើង​ខ្ញុំ ដោយ​យើង​ខ្ញុំ​ពិចារណា​ឃើញ​ថា បើ​ម្នាក់​បាន​

ស្លាប់​ជំនួស​អ្នក​ទាំង​អស់​នោះ​ទាំង​អស់​ឈ្មោះ​ថា​បាន​ស្លាប់​ហើយ ទ្រង់​ក៏​បាន​សុគត​

ជំនួស​មនុស្ស​ទាំង​អស់​យ៉ាង​នោះ គឺ​ដើម្បី​ឲ្យ​ពួក​អ្នក​ដែល​រស់​នៅ មិន​រស់​សម្រាប់​

តែ​ខ្លួន​ឯង​ទៀត គឺ​រស់​សម្រាប់​ព្រះអង្គ ដែល​សុគត​ជំនួស​គេ ហើយ​បាន​រស់​ឡើង​

នោះ​វិញ»។ សាវ័ក ប៉ុល បាន​លើក​ឡើង​ថា គឺ​ដើម្បី​ឲ្យ​ពួក​អ្នក​ដែល​រស់​នៅ មិន​រស់​

សម្រាប់​តែ​ខ្លួនឯង​ទៀត គឺ​រស់​សម្រាប់​ព្រះ​យេស៊ូវ​វិញ។ សាវ័ក បុ៉ល បាន​យក​គំរូ​នេះ​

តាម​ព្រះ​យេស៊ូវ។ កណ្ឌ​គម្ពីរ ម៉ាថាយ ១៦:២៤ «បើ​អ្នកណា​ចង់​មក​តាម​ខ្ញុំ នោះ​ត្រូវ​

ឲ្យ​លះ​កាត់​ចិត្ត​ខ្លួន​ឯង​ចោល​ចេញ ហើយ​ផ្ទុក​ឈើ​ឆ្កាង​ខ្លួន​មក​តាម​ខ្ញុំ​ចុះ»។ កណ្ឌ​

គម្ពីរ ម៉ាកុស ៨:៣៥ «ដ្បិត​អ្នកណា​ដែល​ចង់​ឲ្យ​រួច​ជីវិត នោះ​នឹង​បាត់​ជីវិត​ទៅ តែ​

អ្នកណា​ដែល​បាត់​ជីវិត​ដោយ​ព្រោះ​យល់​ដល់​ខ្ញុំ ហើយ​និង​ដំណឹង​ល្អ នោះ​នឹង​បាន​

ជីវិត​វិញ»។ ជាក់​ស្ដែង​ទៅ តើ​ព្រះ​យេស៊ូវ​បាន​មាន​ព្រះ​បន្ទូល​អ្វីខ្លះ​ទៅ​កាន់​សាវ័ក 

ប៉ុល? កណ្ឌ​គម្ពីរ កិច្ចការ ៩:១៦ «ដ្បិត​ខ្ញុំ​នឹង​បង្ហាញ ឲ្យ​គាត់​ដឹង​ជា​ត្រូវ​រង​ទុក្ខ​លំបាក​

ទាំង​អម្បាល​ម៉ាន ដោយ​ព្រោះ​ឈ្មោះ​ខ្ញុំ»។

យើង​មាន​ជីវិត​ដែល​ថ្មី តាម​រយៈ​ដំណឹង​ល្អ។ ប៉ុន្តែ មិន​មែន​ជា​ជីវិត​ថ្មី ដែល​កែ​

ឡើង​ជា​ថ្មី​ចេញ​ពី​ជីវិត​ចាស់​ដដែល​នោះ​ទេ។ តើ​មាន​នរណា​ម្នាក់​ដែល​មិន​ចង់​បាន​

ជីវិត​ល្អ​ប្រសើរ​ជាង​មុន​នោះ?  ខ្ញុំ​មាន​មិត្ត​ភក្ដិ​ដែល​ជា​អ្នក​មិន​ជឿ​ជា​ច្រើន​នាក់។ នៅ​

ពេល​ខ្ញុំ​បាន​ស្គាល់​ពួក​គេ​កាន់តែ​យូរ ខ្ញុំ​ដឹង​ថា ពួក​គេ​គ្រប់ៗ​គ្នា​ចង់​បាន​ជីវិត​គ្រួសារ 

ជីវិត​អាពាហ៍ពិពាហ៍ ចង់​ឲ្យ​កូនៗ​របស់​ពួកគេ​មាន​អនាគត​ល្អ ហើយ​មាន​សេចក្ដី​សុខ​

សាន្ដ និង​មាន​ភាព​សប្បាយ​រីករាយ​ជាង​សព្វ​ថ្ងៃ​នេះ។ បើ​ព្រះ​យេស៊ូវ​អាច​ប្រទាន​អ្វីៗ​

ទាំង​អស់​នេះ​ឲ្យ​ខ្ញុំ ខ្ញុំ​នឹង​ជឿ​ព្រះ​យេស៊ូវ! ប៉ុន្តែ សូម​ចង​ចាំ​ថា លោក​អ្នក​នាំ​ពួក​គេ​ឲ្យ​

ជឿ​ដោយ​សារ​អ្វី នោះ​ឯង​ជា​អ្វី​ដែល​ធ្វើឲ្យ​ពួក​គេ​នៅ​បន្ត​ជឿ។ តើ​នឹង​មាន​អ្វី​កើត​ឡើង​

ចំពោះ​សេចក្ដី​ជំនឿ​របស់​ពួក​គេ បើ​អ្វីៗ​មិន​សម​តាម​បំណង នៅ​ពេល​ដែល​ជួប​នឹង​

ទុក្ខ​លំបាក ហើយ​និង​បញ្ហា​ផ្សេងៗ​ក៏​មក​ដល់​នោះ នៅ​ពេល​ដែល​ម្ដាយ​ស្លាប់​ចោល​

ទាំង​នៅ​វ័យ​ក្មេង កូនៗ​មិន​ស្ដាប់​បង្គាប់ បះ​បោរ ការងារ​ក៏​បាត់​បង់? តើ​ព្រះ​យេស៊ូវ​

មិន​បាន​មាន​បន្ទូល​ជា​ប្រស្នា​អំពី​ការ​នេះ​ទេ​ឬ​អី? ឯ​ពួក​អ្នក​ដែល​ទទួល​ពូជ​ក្នុង​កន្លែង​

ថ្ម ក៏​ដូច​គ្នា​ដែរ កាល​ណា​គេ​ឮ​ព្រះ​បន្ទូល នោះ​គេ​ទទួល​ភ្លាម​ដោយ​អំណរ។ តែ​គ្មាន​

ចាក់​ឫស​នៅ​ក្នុង​ខ្លួន​សោះ ហើយក៏​នៅ​ជាប់​តែ​បន្តិច​ទេ បើ​កាល​ណា​កើត​មាន​សេចក្ដី​

ទុក្ខ​លំបាក ឬ​សេចក្ដី​បៀតបៀន ដោយ​ព្រោះ​ព្រះ​បន្ទូល នោះ​គេ​រវាត​ចិត្ត​ចេញ​ភ្លាម 

(ម៉ាកុស ៤:១៦-១៧)។

ជីវិត​ដែល​បាន​ផ្ដល់​មក ដោយ​ដំណឹង​ល្អ ជា​ជីវិត​ដែល​អាច​ស៊ូទ្រាំ​នឹង​ទុក្ខ​លំបាក 

ពីព្រោះ​ជា​ជីវិត​ដែល​ផ្ដល់​តម្លៃ​ចំពោះ​អ្វីៗ​ដែល​ស្ថិត​នៅ​ក្នុង​ព្រះ​គ្រីស្ទ ហើយ​មិន​ធ្វើ​ឲ្យ​

ផល​ដែល​ព្រះ​គ្រីស្ទ​បាន​ប្រទាន​មក ត្រឡប់​ទៅ​ជា​អសារ​ឥត​ការ​នោះ​ឡើយ។ យើង​

ត្រូវ​តែ​ពន្យល់​ដោយ​ស្មោះ​ត្រង់ ប្រយោជន៍​ឲ្យ​អ្នក​ស្ដាប់​ស្គាល់​ពី​តម្លៃ​ដ៏​ពិត​នៃ​ដំណឹង​

ល្អ។ តើ​លោក ដេរីឌ ប្រេនើដ (David Brainerd) ដែល​បាន​ចាក​ចេញ​ពី​ជីវិត​ដែល​

ល្អ​ប្រសើរ​នៅ​ទី​ក្រុង​បូស្តុន ដើម្បី​ទៅ​ប្រកាស​ដំណឹង​ល្អ​ដល់​ជន​ជាតិ​ឥណ្ឌា គាត់​

គ្រាន់តែ​ចង់​ឆាប់​ស្លាប់​ទាំង​វ័យ​ក្មេង ដោយ​សារ​ជម្ងឺ​របេង ទាំង​សោក​ស្ដាយ​ពី​ការ​

សម្រេច​ចិត្ត​នោះ​ឬ? តើ​លោក អេឌដូនៃរឹម ចឹឌសិន (Adoniram Judson) បាន​

គិត​ថា ការ​រង​ទុក្ខ​ដោយ​ប្រពន្ធ និង​កូនៗ​បាន​ស្លាប់​ចោល​ទាំង​នៅ​វ័យ​ក្មេង ក្នុង​ការ​នាំ​

ដំណឹង​ល្អ​ទៅ​កាន់​ប្រទេស​ភូមា គឺ​ជា​ការ​គិត​ខុស​ឬ?  តើ​លោក វីលៀម វិលប៊ើហ្វស 

(William Wilberforce) សោក​ស្ដាយ ដែល​សុខ​ចិត្ត​ខក​ខាន​ឱកាស​អាច​ក្លាយ​ជា​

នាយក​រដ្ឋ​មន្ត្រី ដោយ​ទៅ​ធ្វើ​ការ​ប្រយុទ្ធ​ប្រឆាំង​នឹង​ការ​ជួញ​ដូរ​មនុស្ស​នោះ​ឬ?  ទេ! ទី​

បន្ទាល់​របស់​ពួក​គាត់ ក៏​ដូច​ជា​ទី​បន្ទាល់​របស់​លោក ជីម អែឡដ (Jim Elliot) ដែរ 

«បុគ្គល​ម្នាក់​ដែល​ឲ្យ​អ្វីៗ​ដែល​គាត់​មិន​អាច​រក្សា​ទុក​បាន ដើម្បី​ឈោង​ចាប់​យក​អ្វីៗ​

ដែល​គាត់​នឹង​មិន​អាច​បាត់​បង់​បាន បុគ្គល​នោះ​មិន​មែន​ជា​មនុស្ស​ល្ងីល្ងើ​ទេ»។ ខ្ញុំ​ស៊ូ​

លះ​ចោល​អស់​ទាំង​អត្ថ​ប្រយោជន៍ សេចក្ដី​សុខ និង​អំណរ​នៃ​លោកីយ៍​នេះ​ចុះ ឲ្យ​តែ​

បាន​ព្រះ​គ្រីស្ទ នោះ​ខ្ញុំ​មិន​ខាត​បង់​អ្វី​សោះ​ឡើយ។ ខ្ញុំ​ក៏​ចូល​រួម​ប្រកាស​ជា​មួយ​នឹង​

សាវ័ក ប៉ុល ផង​ដែរ​នៅ​ក្នុង​កណ្ឌ​គម្ពីរ ២កូរិនថូស ៤:១៧ «ដ្បិត​សេចក្ដី​ទុក្ខ​លំបាក​

យ៉ាង​ស្រាល​របស់​យើង​ខ្ញុំ ដែល​នៅ​តែ​មួយ​ភ្លែត​នេះ នោះ​បង្កើត​ឲ្យ​យើង​ខ្ញុំ​មាន​សិរីល្អ​

យ៉ាង​ធ្ងន់​លើស​លប់ ដ៏​នៅ​អស់​កល្ប​ជា​និច្ច​វិញ»។

ឱ​គ្រីស្ទ​បរិស័ទ​អើយ ហេតុ​អ្វី​បាន​លោក​អ្នក​ក្រ​នឹង​និយាយ​អំពី​តម្លៃ​នៃ​ភាព​ជា​

សិស្ស​នៅ​ក្នុង​ការ​ផ្សាយ​ដំណឹង​ល្អ​ខ្លាំង​ម្ល៉េះ? ខ្ញុំ​គិត​ថា ការ​នេះ​ប្រាស​ចាក​ពី​ក្បួន​

លក់​របស់​យើង​ហើយ ជា​ភាព​ភ័យ​ខ្លាច​របស់​យើង​ដែល​ថា បើ​យើង​ប្រាប់​អំពី​ការ​ពិត​

ទាំង​ស្រុង​អំពី​ការ​ដើរ​តាម​ព្រះ​គ្រីស្ទ នោះ​នឹង​មិន​មាន​គេ​ចង់​ជឿ​ច្រើន​នោះ​ទេ។ ហេតុ​

នោះ​ហើយ យើង​លក់​សិរី​ល្អ​តិចៗ​វិញ ដោយ​សន្យា​នឹង​ជួយ​នូវ​ជំនួយ​តាម​តម្រូវ​ការ​

ជាក់​ស្ដែង​របស់​សាច់​ឈាម ជា​សិរី​ល្អ ដោយ​សន្យា​ផ្ដល់​សន្តិ​ភាព​ផ្លូវ​អារម្មណ៍ និង​

ជា​សិរី​ល្អ​ដែល​បំពេញ​ដោយ​ភាព​អរ​សប្បាយ​នៃ​លោកីយ៍​ដ៏​លំបាក​នេះ។ តែ​សេចក្ដី​

ពិត​នោះ​គឺ​ថា ព្រះ​យេស៊ូវ​នឹង​ប្រទាន​ជីវិត​ពេញ​បរិបូរ​ដល់​អ្នក​ដើរ​​តាម​ទ្រង់ ហើយ​មិន​

មែន​ជា​ភាព​ពេញ​បរិបូរ​ដែល​មនុស្ស​មាន​បាប​ប្រាថ្នា​ចង់​បាន​នោះ​ទេ។ គឺ​ជា​ជីវិត 

ដែល​ពេញ​ដោយ​ការ​ដឹង​ថា ជីវិត​នេះ​មិន​មែន​ជា​របស់​ផង​យើង​ទៀត​ទេ តែ​ជា​របស់​

ផង​ព្រះ ហើយ​យើង​រស់​នៅ​ដើម្បី​នឹង​ធ្វើ​ការ​ថ្វាយ​សិរីល្អ​ដល់​ទ្រង់។ ហេតុ​នោះ​ហើយ 

យើង​ត្រូវតែ​ប្រកាស​ដំណឹង​ល្អ ដោយ​ស្មោះ​ត្រង់។

ទី៣ យើង​ត្រូវ​ប្រកាស​ដំណឹង​ល្អដោយ​ភាព​បន្ទាន។់ មនុស្ស​ម្នាក់ៗ​ត្រូវតែ​ឆ្លើយ​តប​

ចំពោះ​ដំណឹង​ល្អ។ សូម​មើល​កណ្ឌ​គម្ពីរ ២កូរិនថូស ៥:១៤, ២០ ម្ដង​ទៀត «ដ្បិត​

សេចក្តី​ស្រឡាញ់​របស់​ព្រះ​គ្រីស្ទ​បង្ខំ​យើង​ខ្ញុំ ដោយ​យើង​ខ្ញុំ​ពិចារណា​ឃើញ​ថា បើ​

ម្នាក់​បាន​ស្លាប់​ជំនួស​អ្នក​ទាំង​អស់​នោះ​ទាំង​អស់​ឈ្មោះ​ថា​បាន​ស្លាប់​ហើយ...ដូច្នេះ 

យើង​ខ្ញុំ​ជា​ទូត​ដំណាង​ព្រះ​គ្រីស្ទ ហាក់​ដូច​ជា​ព្រះ​ទ្រង់​អង្វរ​ដោយ​សារ​យើង​ខ្ញុំ គឺ​យើង​

ខ្ញុំ​អង្វរ​គេ​ជំនួស​ព្រះ​គ្រីស្ទ​ថា ចូរ​ឲ្យ​បាន​ជា​មេត្រី​នឹង​ព្រះ​ចុះ»។ សាវ័ក ប៉ុល យល់​យ៉ាង​

ច្បាស់​ថា រស់​ឬ​ស្លាប់​ជា​រឿង​ជៀស​មិន​រួច។ ព្រះ​គ្រីស្ទ​បាន​ត្រាស់​ហៅ​ឲ្យ​សាវ័ក ប៉ុល 

ឲ្យ​ស្រឡាញ់​ក្នុង​ការ​ប្រកាស​ដំណឹង​ល្អ។ គាត់​អង្វរ​ដោយ​អស់​ពី​ចិត្ត​ឲ្យ​មនុស្ស​បាន​

ជា​នា​ជា​មួយ​នឹង​ព្រះ​ជា​ម្ចាស់​វិញ តាម​រយៈ​ព្រះ​យេស៊ូវ​គ្រីស្ទ។ ការ​ប្រកាស​ដំណឹង​ល្អ​

របស់​សាវ័ក ប៉ុល មិន​មែន​ជា​ការ​ប្រកាស​ដំណឹង​ល្អ​បែប​ឡូយៗ មិន​ខ្វល់​ពី​ការ​ឆ្លើយ​

តប បត់​បែន​តាម​និន្នាការ​សម័យ​កាល ដោយ​ថា​ដំណឹង​ល្អ​គ្រាន់​តែ​ជា​ជម្រើស ហើយ​

សួរ​ថា តើ​លោក​អ្នក​គិត​យ៉ាង​ម៉េច​ដែរ? នោះ​ទេ។ សាវ័ក ប៉ុល មិន​មែន​ជា​មនុស្ស​

ឆ្មើង​ឆ្មៃ ឬ​បង្ខិត​បង្ខំ ហើយ​បំពាន​លើ​នរណា​ឡើយ។ គាត់​បដិសេធ​របៀប​ដែល​មិន​

ស្មោះ​ត្រង់ ដែល​គួរ​ឲ្យ​អាម៉ាស់​ផ្សេងៗ  ដូច​ដែល​លោក​អ្នក​ដឹង​ហើយ​ថា គាត់​បាន​

ផ្ដល់​ជា​គំនិត​ជា​ច្រើន​ក្នុង​ការ​ចូល​ទៅ​កាន់​ប្រភេទ​មនុស្ស​ផ្សេងៗ។ «ខ្ញុំ​បាន​ត្រឡប់​ដូច​

ជា​សាសន៍​យូដា ដល់​ពួក​សាសន៍​យូដា ដើម្បី​ឲ្យ​បាន​ពួក​យូដា...» (១កូរិនថូស ៩: 

១៩-២៣)។ គាត់​បាន​ព្យាយាម​មិន​ធ្វើ​ជា​ទី​ជំពប់​ដួល​ដល់​នរណា​ម្នាក់​ឡើយ ទាំង​

ក្នុង​ការ​ប្រព្រឹត្ត និង​ពាក្យ​សម្ដី​របស់​គាត់​ផង។ យើង​មិន​ត្រូវ​មាន​ការ​ភាន់​ច្រឡំ រវាង​

ភាព​បន្ទាន់​ជា​មួយ​នឹង​ការ​បង្ខិត​បង្ខំ តាម​រយៈ​ទឹក​មុខ​របស់​យើង​នោះ​ឡើយ។ ប៉ុន្តែ 

យើង​អាច​និយាយ​បាន​ថា សាវ័ក ប៉ុល បាន​ប្រកាស​ដំណឹង​ល្អ​ដោយ​ភាព​ម៉ឺង​ម៉ាត់ 

ដូច​ដែល​លោក រីកឆាដ ប៉េក្សធើ (Richard Baxter) លើក​ឡើង​ថា សាវ័ក ប៉ុល 

ប្រកាស​ដំណឹង​ល្អ «ដូច​ជា​មនុស្ស​ហៀប​នឹង​ស្លាប់​និយាយ​ទៅ​កាន់​មនុស្ស​ហៀប​

នឹង​ស្លាប់​ម្នាក់​ទៀត»។

តើ​លក្ខណៈ​ទាំង​នេះ ខុសប្លែក​ពី​លក្ខណៈ​របស់​យើង​យ៉ាង​ដូច​ម្ដេច​ខ្លះ? យើង​

រស់នៅ​ក្នុង​យុគ​សម័យ​វប្បធម៌​ទំនើប គ្មាន​នរណា​ចាប់​អារម្មណ៍​ក្នុង​ការ​ដែល​យើង​

មាន​ភាព​សប្បាយ​រីករាយ​ជា​មួយ​នឹង «សេចក្ដី​ជំនឿ​ផ្ទាល់​ខ្លួន»  របស់​យើង​នោះ​

ឡើយ។ យើង​ហាក់​មាន​ទំនោរ​បន្ទាប​សារ​នៃ​ដំណឹង​ល្អ​របស់​យើង ឲ្យ​ស្ថិត​នៅ​លើ​

ខ្ទង់​សម្លេង​ទាបៗ ដោយ​គិត​ថា បើ​អាច​មាន​សម្ពាធ​កាន់​តែ​តិច​កាន់​តែ​ល្អ។ ហើយ​

បើ​យើង​គ្រាន់​តែ​និយាយ​អំពី​បែប​ផែន​នៃ​ជីវិត នោះ​វា​មិន​ថ្វី​ទេ ប៉ុន្តែ​ការ​ប្រកាស​ដំណឹង​

ល្អ​មិន​មែន​ជា​ការ​និយាយ​អំពី​បែប​ផែន​នៃ​ជីវិត​ទេ។ នេះ​គឺ​ជា​រឿង​ស្លាប់​រស់។

បង​ប្អូន​អើយ នៅ​ពេល​យើង​ប្រកាស​ដំណឹង​ល្អ យើង​ត្រូវ​តែ​អង្វរ​មនុស្ស​ឲ្យ​ប្រែ​

ចិត្ត ហើយ​ជឿ​នៅ​ថ្ងៃ​នេះ។ យើង​ទាំង​អស់​គ្នា​រស់​នៅ ធ្វើ​ហាក់​ដូច​ជា​ជីវិត​នៅ​លើ​

ផែនដី​នេះ​មិន​ចេះ​បញ្ចប់ ទោះ​បី​ជា​យើង​ដឹង​ថា ជីវិត​នេះ​នឹង​បញ្ចប់​ទៅ​ក្ដី។ ហើយ​

ពេល​យើង​គិត​អំពី​ជីវិត​នេះ យើង​គ្រាន់​តែ​គិត​ថា នឹង​រស់​នៅ​ដូច​ជាទី​បញ្ចប់​នៃ​ជីវិត​

នេះ​នឹង​មក​ដល់​នៅ​ពេល​យើង​ចាស់​ទៅ ដោយ​គិត​ថា​ខ្លួន​នៅ​មាន​ពេល​ច្រើន​ទៀត។ 

ប៉ុន្តែ តាម​ពិត​ជីវិត​នេះ គឺ​ប្រៀប​ដូច​ចំហាយ​ទឹក ហើយ​យើង​មិន​ដឹង​ថា ពេល​ណា​វា​

នឹង​បញ្ចប់​នោះ​ទេ។ សាវ័ក ប៉ុល បាន​លើក​ឡើង​ថា «ថ្ងៃ​នេះ​ជា​ថ្ងៃ​នៃ​សេចក្ដី​សង្គ្រោះ​

ហើយ» (២កូរិនថូស ៦:២)។ «ថ្ងៃ​នេះ ជា​ថ្ងៃ​ដែល​ត្រូវ​ស្ដាប់​ព្រះ​សូរ​សៀង​ព្រះ​ជាម្ចាស់ 

ហើយ​ចូល​ក្នុង​ការ​សម្រាក​របស់​ទ្រង់» (ហេព្រើរ ៣-៤)។

ទស្សនៈ​ដែល​យល់​ឃើញ​ថា    យើង​មាន​ផលិតផល​លក់​តាម​តម្រូវ​ការ​របស់​

អតិថិជន​មាន​ភាព​ចម្រូង​ចម្រាស​ណាស់។ តើ​អ្នកទិញ​ទំនិញ​គ្រប់​រូប​ដឹង​អ្វី​ខ្លះ អំពី​

ការ​ទិញ​ទំនិញ? ការ​ប្រៀប​ធៀប​ទៅ​លើ​ហាង​ទំនិញ ការ​ត​ថ្លៃ​ជា​ដើម។ មាន​តែ​មនុស្ស​

ឆោត​ទេ ដែល​ទិញ​ទំនិញ ដោយ​គ្រាន់តែ​ឃើញ​ភ្លាម ក៏​ទិញ​ភ្លែត​នោះ។ ឧ. សាសនា​

ព្រះ​ពុទ្ធ​ប្រហែល​ជា​អាច​នឹង​ជួយ​ដល់​ចំណង​អាពាហ៍ពិពាហ៍​របស់​ខ្ញុំ​បាន​ច្រើន​ជាង​

សាសនា​គ្រីស្ទ។ ការ​ចូល​រួម​ជា​មួយ​នឹង​សហគមន៍​មួយ​នេះ ប្រហែល​ជា​ផ្តល់​ឲ្យ​ខ្ញុំ​នូវ​

គោល​ដៅ​ខ្លះៗ​សម្រាប់​ជីវិត។ ប៉ុន្តែ លក្ខណៈ​នៃ​ដំណឹង​ល្អ​ពិត​នោះ​គឺ​ថា គ្មាន​កិច្ច​

សន្យា​ណា​មួយ​ប្រសើរ​ជាង​ដំណឹង​ល្អ​នោះ​ទេ ពិត​ជា​គ្មាន​អ្វី​មួយ​អាច​ប្រៀប​ផ្ទឹម​ស្មើ​

ជា​មួយ​នឹង​អ្វី​ដែល​ដំណឹង​ល្អ​អាច​ផ្ដល់​ឲ្យ​បាន​ឡើយ។ ហើយ​មិន​មាន​ការ​ធានា​ណា​

មួយ​ដែល​ថា វា​នឹង​នៅតែ​មាន​សម្រាប់​លោក​អ្នក​នៅ​ថ្ងៃ​ស្អែក​ទៀត​ឡើយ។

ទី៤ ចុង​ក្រោយ​យើង​គួរតែ​ប្រកាស​ដំណឹង​ល្អ​ដោយ​ទំនុក​ចិត្ត។ ដំណឹង​ល្អ​មាន​

នូវ​ឫទ្ធានុភាព ដែល​មិន​ត្រូវ​ការ​ជំនួយ​ពី​យើង​ទេ។ កណ្ឌ​គម្ពីរ ២កូនរិនថូស ៤:៣-

៧ បាន​ចែង​ថា «បើ​សិន​ណា​ជា​ដំណឹង​ល្អ​របស់​យើង​ខ្ញុំ​ត្រូវ​គ្រប​បាំង នោះ​គឺ​ត្រូវ​គ្រប​

បាំង​ចំពោះ​តែ​ពួក​អ្នក ដែល​កំពុង​វិនាស​ទេ។ ជា​ពួក​អ្នក ដែល​ព្រះ​របស់​លោកីយ៍​នេះ 

បាន​បង្អាប់​ដល់​គំនិត​ពួក​គេ​ដែល​មិន​ជឿ ក្រែង​រស្មី​ពន្លឺ​នៃ​ដំណឹង​ល្អ ដែល​សម្ដែង​ពី​

សិរី​ល្អ​នៃ​ព្រះ​គ្រីស្ទ​ដ៏​ជា​រូប​អង្គ​ព្រះ បាន​ភ្លឺ​មក​ដល់​គេ យើង​ខ្ញុំ​មិន​ប្រកាស​ប្រាប់​ពី​ខ្លួន​

យើង​ខ្ញុំ​ទេ គឺ​ពី​ព្រះ​គ្រីស្ទ​យេស៊ូវ ជា​ព្រះ​អម្ចាស់​វិញ ហើយ​ក៏​រាប់​ខ្លួន​យើង​ខ្ញុំ​ថា​ជា​បាវ​

បម្រើ​របស់​អ្នក​រាល់​គ្នា ដោយ​ព្រោះ​ព្រះ​យេស៊ូវ​ដែរ ដ្បិត​គឺ​ជា​ព្រះ ដែល​មាន​បន្ទូល​

បង្គាប់ ឲ្យ​មាន​ពន្លឺ​ភ្លឺ​ចេញ​ពី​សេចក្ដី​ងងឹត ទ្រង់​បាន​បំភ្លឺ​មក​ក្នុង​ចិត្ត​យើង​ខ្ញុំ ឲ្យ​យើង​ខ្ញុំ​

មាន​រស្មី​ពន្លឺ​នៃ​ដំណើរ​ស្គាល់​សិរី​ល្អ​របស់​ព្រះ ដែល​នៅ​ព្រះ​ភក្ត្រ​នៃ​ព្រះ​យេស៊ូវ​គ្រីស្ទ។ 

យើង​មាន​ទ្រព្យ​សម្បត្តិ​នេះ​នៅ​ក្នុង​ភាជនៈ​ដី ដើម្បី​ឲ្យ​ឥទ្ធិ​ឫទ្ធិ​ដ៏​លើស​លប់​បាន​មក​

ពី​ព្រះ មិន​មែន​ពី​យើង​ខ្ញុំ​ទេ»។ សាវ័ក បុ៉ល ដឹង​ថា មិន​មែន​គ្រប់​គ្នា​ដែល​ឮ​សេចក្ដី​

បង្រៀន​របស់​គាត់​ហើយ​នឹង​ក្លាយ​ជា​គ្រីស្ទ​បរិស័ទ​ទាំង​អស់​នោះ​ទេ។ ប៉ុន្តែ តើ​នោះ​

ជា​កំហុស​នៃ​វិធី​សាស្ត្រ​របស់​គាត់​ឬ? តើ​សារ​របស់​គាត់​នៅ​មិន​ទាន់​ល្អ​គ្រប់​គ្រាន់​ឬ? 

ទេ! សាវ័ក ប៉ុល មាន​ភាព​ច្បាស់​លាស់​ណាស់។ បញ្ហា​ស្ថិត​នៅ​ត្រង់​ចិត្ត​ដែល​មិន​

ព្រម​ជឿ​របស់​គេ​វិញ។ អំពើ​បាប និង​ដួង​ចិត្ត​ដែល​ពេញ​ដោយ​ភាព​ពុក​រលួយ គ្រប​

បាំង​ភ្នែក​មនុស្ស​មិន​ឲ្យ​មើល​ឃើញ​សេចក្ដី​ពិត។ តាម​ពិត ចិត្ត​ដែល​មិន​ព្រម​ជឿ មិន​

ចង់​ឃើញ​សេចក្ដី​ពិត​ទេ។ វា​គឺ​ជា​ចេតនា ធ្វើ​ជា​មើល​មិន​ឃើញ។

ដូច្នេះ តើ​សាវ័ក ប៉ុល ឆ្លងផុត​ភាព​កង្វាក់​នេះ បាន​ដោយ​របៀប​ណា? គឺ​មិន​មែន​

ដោយ​សារ​វិធី​សាស្ត្រ ឬ​ក៏​សេចក្ដី​បង្រៀន​ដែល​ល្អ​ប្រសើរ​ជាង​មុន​ទេ។ ព្រះ​ជាម្ចាស់​ទេ​

តើ ដែល​ទ្រង់​ធ្វើ​កិច្ចការ​របស់​ទ្រង់។ ព្រះ​ទ្រង់​បើក​ភ្នែក​ដែល​មើល​មិន​ឃើញ​នោះ ដើម្បី​

ឲ្យ​គេ​អាច​មើល​ឃើញ​សេចក្ដី​ពិត។ ការ​នោះ​ហើយ គឺ​ពិត​ជា​កិច្ចការ​ព្រះ​ជាម្ចាស់។ 

ព្រះ​អង្គ​ដែល​បាន​បង្កើត​ពន្លឺ​ដោយ​ព្រះ​បន្ទូល​ទ្រង់ ហើយ​បាន​ធ្វើ​ឲ្យ​ពន្លឺ​នោះ​ភ្លឺ​នៅ​

ក្នុង​ទី​ងងឹត គឺ​ជា​ព្រះ​ដែល​ធ្វើ​កិច្ចការ​ទ្រង់​តាម​រយៈ​ដំណឹង​ល្អ​នៃ​ទ្រង់។ ព្រះ​អង្គ​ប្រ​

ទាន​ពន្លឺ​ខាង​ឯ​វិញ្ញាណ ហើយ​ធ្វើ​ឲ្យ​ពន្លឺ​ភ្លឺ​នៅ​ក្នុង​ទី​ងងឹត​នៃ​ចិត្ត​ដែល​មិន​ព្រម​ជឿ​

នោះ។ ហេតុ​នោះ​ហើយ​បាន​ជា​សាវ័ក ប៉ុល បាន​ប្រកាស​ដំណឹង​ល្អ​ដោយ​ទំនុក​ចិត្ត 

ដោយ​សារ​គាត់​ដឹង​ថា ដំណឹង​ល្អ​មិន​មែន​គ្រាន់​តែ​ជា​ពាក្យ​សម្ដី​របស់​គាត់​នោះ​ទេ។ 

តើ​សាវ័ក ប៉ុល មិន​បាន​លើក​ឡើង​នៅ​ក្នុង​កណ្ឌ​គម្ពីរ ២កូរិនថូស ៥:២០ ទេ​ឬ​អី? 

«ដូច្នេះ យើង​ខ្ញុំ​ជា​ទូត​ដំណាង​ព្រះ​គ្រីស្ទ ហាក់​ដូច​ជា​ព្រះ​ទ្រង់​អង្វរ​ដោយ​សារ​យើង​

ខ្ញុំ!...» ព្រះ​ជា​ម្ចាស់​មាន​បន្ទូល​តាម​រយៈ​ដំណឹង​ល្អ​របស់​ទ្រង់ ដូច​ដែល​ទ្រង់​តែង​តែ​

មាន​បន្ទូល​ហើយ ពេល​ដែល​ទ្រង់​មាន​បន្ទូល នោះ​បង្កើត​ឲ្យ​មាន​ជីវិត និង​ពន្លឺ ដ្បិត​

ពី​ដំបូង​ឡើយ​មាន​តែ​សេចក្ដី​ស្លាប់ និង​សេចក្ដី​ងងឹត​ប៉ុណ្ណោះ។

ឱ​បង​ប្អូន​ដែល​ជា​គ្រីស្ទ​បរិស័ទ​អើយ ហេតុ​អ្វី​យើង​មិន​ផ្សាយ​ដំណឹង​ល្អ? ហេតុ​

អ្វី​យើង​មិន​ចែក​ចាយ​ដំណឹង​ល្អ​ឲ្យ​បាន​ញឹក​ញាប់​ជាង​នេះ? ខ្ញុំ​គិត​ថា ភាគ​ច្រើន គឺ​

មក​ពី​យើង​ភ័យ​ខ្លាច និង​បាក់​ទឹក​ចិត្ត។ យើង​ខ្លាច​គេ​បដិសេធ ហើយ​បាក់​ទឹក​ចិត្ត​

នៅ​ពេល​មនុស្ស​មិន​ឆ្លើយ​តប​នឹង​សារ​ដែល​យើង​ប្រកាស។ ម្យ៉ាង​វិញ​ទៀត ខ្ញុំ​គិត​

ថា យើង​ទាំង​អស់​គ្នា​ឮ​ពី​មនុស្ស​ដែល​មាន​អំនួត​អំពី​ការ​ផ្សាយ​ដំណឹង​ល្អ ដែល​គេ​

រហ័ស​នឹង​ប្រកាស​អំពី​តួ​លេខ​នៃ​អ្នក​ប្រែ​ចិត្ត​ជឿ តាម​រយៈ​ការ​ផ្សាយ​ដំណឹង​ល្អ​របស់​

ពួក​គេ។ ប៉ុន្តែ តាម​ពិត​ទៅ​ទាំង​យើង ហើយ​នឹង​គេ​បាន​ធ្វើ​ផ្ទុយ ដោយ​បាន​ភាន់​ច្រឡំ​

អំពី​កិច្ចការ​របស់​យើង​ជា​មួយ​នឹង​កិច្ច​ការ​របស់​ព្រះ​ជាម្ចាស់ ក៏​ដូច​ជា​បាន​យល់​ខុស​

អំពី​ផល​ផ្លែ​ដែល​ចេញ​ពី​ការ​ផ្សាយ​ដំណឹង​ល្អ​ជា​មួយ​នឹង​ដំណឹង​ល្អ​ផ្ទាល់​នោះ​ទៅ​វិញ​

ទេ។ នៅ​ពេល​ដែល​យើង​គិត​ថា ការ​ផ្សាយ​ដំណឹង​ល្អ​ដែល​ជោគ​ជ័យ ដែល​ល្អ ត្រូវ​

តែ​មាន​មនុស្ស​ជឿ ហើយ​ក្លាយ​ជា​គ្រីស្ទ​បរិស័ទ បើ​មិន​ដូច្នោះ​ទេ​យើង​មុខ​ជា​ឈប់​ធ្វើ 

ឬ​ក៏​ខិត​ខំ​ប្រឹង​ធ្វើ​អ្វីៗ​គ្រប់​យ៉ាង​តាម​តែ​ខ្លួន​ចង់ ដើម្បី​ទទួល​បាន​លទ្ធ​ផល​ដែល​យើង​

ប៉ង​ប្រាថ្នា​ចង់​បាន។ ហើយ​មិន​យូរ​ប៉ុន្មាន យើង​បាន​ចូល​រួម​ក្នុង​ប្រភេទ​នៃ​ការ​លាក់​

កំបាំង​ដែល​គួរ​ខ្មាស និង​ឧបាយ​កល ឬ​ការ​បំប្លែង​ព្រះ​បន្ទូល​ដែល​សាវ័ក ប៉ុល បាន​

ប្រាប់​ឲ្យ​យើង​លះ​ចោល​នោះ។

ប៉ុន្តែ នៅ​ពេល​ដែល​យើង​ដឹង​ថា ការ​ប្រែ​ចិត្ត​ជឿ​គឺ​ជា​កិច្ចការ​របស់​ព្រះ។ កិច្ចការ​

ចម្បង​របស់​យើង​នោះ គឺ​ប្រកាស​ដំណឹង​ល្អ​ដោយ​ឥត​លាក់​កំបាំង ដោយ​ស្មោះ​ត្រង់ 

និង​ដោយ​មាន​ភាព​បន្ទាន់ បន្ទាប់​មក​ទៀត​អ្វីៗ​នឹង​មាន​ការ​ផ្លាស់​ប្ដូរ​ជា​មិន​ខាន។ 

យើង​អាច​ផ្សាយ​ដំណឹង​ល្អ​ដោយ​ទំនុក​ចិត្ត ដ្បិត​យើង​ដឹង​ថា មាន​តែ​ដំណឹង​ល្អ​ទេ 

ហើយ​គ្មាន​អ្វី​ផ្សេង​ទៀត​ទេ ដែល​ព្រះ​វិញ្ញាណ​ប្រើ​ប្រាស់ ដើម្បី​បំភ្លឺ​ដល់​ភ្នែក​មើល​មិន​

ឃើញ​ទាំង​នោះ។ ហើយ​រង្វាស់​របស់​ភាព​ជោគ​ជ័យ​បាន​ផ្លាស់​ប្ដូរ។ វា​មិន​មែន​ជា​តួ​

លេខ​ទៀត​ទេ ប៉ុន្តែ​ជា​ភាព​ស្មោះ​ត្រង់​វិញ។ នេះ​មាន​ន័យ​ថា ភាព​ភ័យ​ខ្លាច និង​ពិរុទ្ធ​

ភាព​ទាំង​ឡាយ​ដែល​យើង​បាន​ជួប​នៅ​ពេល​និយាយ​ដល់​ការ​ផ្សាយ​ដំណឹង​ល្អ នោះ​

បាន​រសាត់​បាត់​ទៅ។ នៅ​ពេល​ដែល​យើង​មិន​មែន​ជា​អ្នក​សម្រេច​ចំពោះ​លទ្ធ​ផល 

នោះ​យើង​មិន​ត្រូវ​បាន​កំណត់​ដោយ​លទ្ធផល​ទាំង​នោះ​ទេ។ នៅ​ពេល​ដែល​យើង​

មិន​មាន​ទំនួល​ខុស​ត្រូវ​ចំពោះ​លទ្ធផល នោះ​យើង​មិន​ចាំ​បាច់​ដាក់​សម្ពាធ​លើ​ការ​

សម្រេច​ចិត្ត ឬ​ការ​រៀប​ចំ​ទាំង​នោះ​ដែរ។ ខ្ញុំ​មិន​បាច់​ខំ​ប្រឹង​លក់​អ្វី​មួយ​ឲ្យ​នរណា​ម្នាក់​

ឡើយ។ ផ្ទុយ​ទៅ​វិញ ខ្ញុំ​មាន​សេរី​ភាព​ក្នុង​ការ​ស្រឡាញ់​មនុស្ស ហើយ​ដោយ​សេចក្តី​

ស្រឡាញ់​នោះ​ហើយ ដែល​ជំរុញ​ពួក​គេ​ឲ្យ​ចង់​ទទួល​យក​លក្ខ​ខណ្ឌ​សន្តិភាព​របស់​

ព្រះ​ជាម្ចាស់។

នោះ​ហើយ ជា​ការ​ផ្សាយ​ដំណឹង​ល្អ។ ជា​សេចក្ដី​ដាស់​តឿន​នៃ​សេចក្ដី​ស្រឡាញ់​

មក​ពី​ព្រះ​ជាម្ចាស់ ចំពោះ​មនុស្ស​មាន​បាប​គ្រប់​រូប។ យើង​គ្រាន់​តែ​ជា​ទូត ដែល​ជា​

អ្នក​នាំ​ពាក្យ ពាំ​នាំ​សារ​របស់​ព្រះ​ប៉ុណ្ណោះ។ «ចូរ​ឲ្យ​បាន​ជា​មេ​ត្រី​នឹង​ព្រះ​ចុះ ដ្បិត​ឯ​

ព្រះ​អង្គ ដែល​មិន​បាន​ស្គាល់​បាប​សោះ នោះ​ព្រះ​ទ្រង់​បាន​ធ្វើ​ឲ្យ​ត្រឡប់​ជា​តួ​បាប 

ជំនួស​យើង​រាល់​គ្នា​វិញ ដើម្បី​ឲ្យ​យើង​រាល់​គ្នា​បាន​ត្រឡប់​ទៅ​ជា​សេចក្ដី​សុចរិត​របស់​

ព្រះ ដោយ​នូវ​ព្រះ​អង្គ​នោះ​ឯង»។

មែ�នការ ទទួួល បានការ

សម្រេ�េចចិិត្តតទេ�
និិពន្ធធដោ�ោយ៖ លោ�ោក ម៉ៃ�ៃឃើ �ើល ឡរ៉េ�េនស៍ 

( ១ថែ�ស្សាា�ឡូនីីច ១:៩-១០;  ១ពេ�ត្រុ�ុស ១:២២-២៣; យ៉ូូ� ហាាន ១:១០-១៣;  ១យ៉ូូ� ហាាន ៥:១-៥)

កាល​ខ្ញុំ​មាន​អាយុ​១៨ឆ្នាំ ខ្ញុំ​បាន​ក្លាយ​ជា​អ្នក​គាំទ្រ​ក្រុម​កីឡា​បាល់​ទាត់​ជាតិ​ម្នាក់។ 

ខ្ញុំ​មិន​មែន​ជា​អ្នក​គាំ​ទ្រ​ពី​កំណើត​នោះ​ទេ។ ទោះ​គេ​និយាយ​ដូច​ម្ដេច​ក៏​ដោយ ក៏​ខ្ញុំ​

ត្រូវ​តែ​ក្លាយ​ជា​សមាជិក​នៃ​អ្នក​គាំទ្រ​ផ្ទាល់។ រឿង​នេះ​មិន​ពិបាក​យល់​ទេ។ ខ្ញុំ​ដឹង​

ថា ខ្ញុំ​ចូល​ចិត្ត​កីឡា​បាល់​ទាត់ ប៉ុន្តែ ដោយ​សារ​ខ្ញុំ​បាន​ចម្រើន​វ័យ​ធំ​ឡើង ក្នុង​ស្រុក​

ដែល​មិន​មាន​ក្រុម​ជម្រើស​ជាតិ​ធំៗ ខ្ញុំ​មិន​មាន​ចិត្ត​ស្មោះ​ស្ម័គ្រ​ចំពោះ​ក្រុម​ក្នុង​តំបន់​

ទេ ហើយ​គ្រាន់​តែ​តាម​ដាន​ការ​ប្រកួត​ជា​ទូទៅ​តែ​ប៉ុណ្ណោះ។ ប៉ុន្តែ ខ្ញុំ​ក៏​បាន​ដឹង​ថា ខ្ញុំ​

នឹង​មាន​ចិត្ត​រីករាយ​កាន់​តែ​ខ្លាំង​ក្នុង​ការ​តាម​ដាន​ការ​ប្រកួត បើ​សិន​ជា​ខ្ញុំ​ក្លាយ​ជា​អ្នក​

គាំទ្រ​របស់​ក្រុម​ណា​មួយ​ឲ្យ​បាន​ជាក់​លាក់។ ដូច​នេះ ខ្ញុំ​ក៏​បាន​អង្គុយ​មើល​កីឡា និង​

ពិន្ទុ និង​ចំណាត់​ថ្នាក់​របស់​ក្រុម​នីមួយៗ ហើយក៏​បាន​សម្រេច​ចិត្ត​ក្លាយ​ជា​អ្នក​គាំទ្រ​

បាល់​ទាត់​ជាតិ។ ហើយ​ខ្ញុំ​នៅ​តែ​គាំ​ទ្រ​រហូត​មក​ដល់​ពេល​សព្វ​ថ្ងៃ។ វា​បាន​ក្លាយ​ការ​

ជ្រើស​រើស​តាម​​ចំណង់​ចំណូល​ចិត្ត​របស់​ខ្ញុំ។ បើ​សិន​ជា​ខ្ញុំ​ត្រូវ​ក្លាយ​ជា​អ្នក​គាំទ្រ​ក្រុម​

កីឡា​ណា​មួយ​ផ្សេង​ទៀត ខ្ញុំ​ក៏​ត្រូវ​ធ្វើ​ដូច​នេះ​ផង​ដែរ។ តើ​លោក​អ្នក​គាំ​ទ្រ​ក្រុម​កីឡា​

ករ​បាល់​ទាត់​កម្ពុជា​ណា​មួយ?

សព្វ​ថ្ងៃ​នេះ មនុស្ស​ជា​ច្រើន ជា​ពិសេស​ក្នុង​សង្គម​លោក​ខាង​លិច យល់​ឃើញ​ថា 

ការ​ផ្លាស់​ប្ដូរ​ជំនឿ​សាសនា ទៅ​ជា​គ្រីស្ទ​បរិស័ទ មូស្ល៊ីម ឬ​ពុទ្ធ​សាសនិក គឺ​មិន​ខុស​

ពី​ការ​សម្រេច​ចិត្ត​របស់​ខ្ញុំ ក្លាយ​ជា​អ្នក​គាំទ្រ​បាល់​ទាត់​ជាតិ​នោះ​ទេ។ វា​បាន​ក្លាយ​ជា​

ការ​ជ្រើស​រើស​តាម​​ចំណង់​ចំណូល​ចិត្ត។ ត្រង់​ចំណុច​នេះ ខ្ញុំ​មិន​ចង់​មាន​ន័យ​ថា ការ​

ផ្លាស់​ប្ដូរ​ជំនឿ​សាសនា​ត្រូវ​មាន​ភាព​រាក់​កំផែល ដូច​ការ​ជ្រើស​រើស​ក្រុម​កីឡា​ករ​នោះ​

ទេ។ ខ្ញុំ​គ្រាន់​តែ​បក​ស្រាយ តាម​ការ​សង្កេត​មើល តាម​បទ​ពិសោធន៍ និង​វប្បធម៌​របស់​

យើង ដែល​មាន​ការ​សម្រេច​ចិត្ត​ផ្ទាល់​ខ្លួន ក្នុង​រឿង​ទាំង​ពីរ​នេះ។ 

ពេល​ណា​យើង​ចង់​និយាយ​អំពី​ការ​ផ្លាស់​ប្ដូរ​ជំនឿ​ស៊ី​ជម្រៅ យើង​ត្រូវ​និយាយ​អំពី​

ការ​កើត​ជា​ថ្មី និង​ការ​ដែល​ព្រះ​អង្គ​បាន​បង្កើត​យើង​ជា​ស្នា​ព្រះ​ហស្ដ​ថ្មី។ បាន​សេចក្តី​

ថា ព្រះ​ទ្រង់​ត្រូវ​តែ​ធ្វើ​អន្តរាគមន៍​ដោយ​ផ្ទាល់ ហើយ​ជួយ​សង្គ្រោះ​យើង តាម​រយៈ​ព្រះ​

ជន្ម ការ​សុគត និង​ការ​មាន​ព្រះ​ជន្ម​រស់​ឡើង​វិញ​របស់​ព្រះ​យេស៊ូវ​គ្រីស្ទ។ ការ​ផ្លាស់​

ប្ដូរ​​ជំនឿ​ទៅ​ជា​គ្រីស្ទ​បរិស័ទ គឺ​ជា​កិច្ចការ​ដែល​ព្រះ​ចាប់​ផ្ដើម​ជា​មុន និង​ជា​មូល​ដ្ឋាន។ 

ប៉ុន្តែ តើ​ធ្វើ​ដូច​ម្ដេច​ឲ្យ​យើង​ដឹង​ថា ព្រះ​ទ្រង់​បាន​ធ្វើ​ឲ្យ​មនុស្ស​ម្នាក់​កើត​ជា​ថ្មី​បាន?  

ព្រះ​គម្ពីរ​ក៏​បាន​ចែង​ច្បាស់​ថា ការ​ផ្លាស់​ប្ដូរ​ជំនឿ​ក៏​ជា​ការងារ​របស់​យើង​ផង​ដែរ។ យើង​

ត្រូវ​តែ​ឆ្លើយ​តប ហើយ​ក្លាយ​ជា​គ្រីស្ទ​បរិស័ទ។ ហើយ​យើង​ឆ្លើយ​តប ដោយ​ការ​ប្រែ​

ចិត្ត និង​ទទួល​ជឿ​ព្រះ។ តាម​ពិត អស់​អ្នក​ដែល​ព្រះ​វិញ្ញាណ​បាន​ធ្វើ​ឲ្យ​កើត​ជា​ថ្មី ក៏​

ប្រែ​ចិត្ត និង​ជឿ​ព្រះ ព្រោះ​ការ​ប្រែ​ចិត្ត និង​ជំនឿ គឺ​ជា​អំណោយ ជា​ព្រះ​គុណ​មក​ពី​

ព្រះ ដែល​ចាំ​បាច់​ត្រូវ​កើត​មាន បន្ទាប់​ពី​យើង​កើត​ជា​ថ្មី​ហើយ។ នៅ​ពេល​នេះ ខ្ញុំ​ចង់​

ធ្វើ​ការ​បក​ស្រាយ​អំពី​ភាព​ខុស​គ្នា​ទាំង​ពីរ​នេះ។ យើង​នឹង​បាន​ដឹង​ថា ការ​ប្រែ​ចិត្ត និង​

សេចក្តី​ជំនឿ មិន​គ្រាន់​តែ​ជា​ការ​សម្រេច​ចិត្ត​នោះ​ទេ។ ប៉ុន្តែ ពេល​ណា​យើង​បន្ថយ​

ពួក​វា​មក​នៅ​ត្រឹម​ការ​សម្រេច​ចិត្ត គឺ​មាន​ន័យ​ថា យើង​កំពុង​តែ​កាត់​បន្ថយ​ការ​ផ្លាស់​

ប្ដូរ​ជំនឿ ពី​ការ​ផ្លាស់​ប្រែ​ស៊ី​ជម្រៅ ឲ្យ​មក​នៅ​ត្រឹម​ការ​ជ្រើស​រើស​តាម​​ចំណង់​ចំណូល​

ចិត្ត​បែប​សាសនា។ 

សូម​អាន​កណ្ឌ​គម្ពីរ ១ថែស្សាឡូនីច ១:៤-១០ «ឱ​បង​ប្អូន ដែល​ព្រះ​ទ្រង់​ស្រឡាញ់​

អើយ យើង​ខ្ញុំ​ដឹង​ថា ទ្រង់​បាន​រើស​តាំង​អ្នក​រាល់​គ្នា​ហើយ ដ្បិត​ដំណឹង​ល្អ​របស់​យើង​

ខ្ញុំ មិន​បាន​ផ្សាយ​មក​ដល់​អ្នក​រាល់​គ្នា ដោយ​ពាក្យ​សំដី​តែ​ប៉ុណ្ណោះ​ទេ គឺ​ដោយ​ព្រះ​

ចេស្ដា នឹង​ព្រះ​វិញ្ញាណ​បរិសុទ្ធ​ដែរ ហើយ​ដោយ​សេចក្ដី​ជំនឿ​ដ៏​មោះ​មុត​ជា​ខ្លាំង​ថែម​

ទៀត​ផង ដូច​ជា​អ្នក​រាល់​គ្នា​ដឹង​ហើយ ពី​ដំណើរ​យើង​ខ្ញុំ ដែល​នៅ​ក្នុង​ពួក​អ្នក​រាល់​

គ្នា​ជា​យ៉ាង​ណា​សំរាប់​នឹង​ជួយ​ដល់​អ្នក​រាល់​គ្នា អ្នក​រាល់​គ្នា​ក៏​បាន​ត្រាប់​តាម​យើង​

ខ្ញុំ ហើយ​នឹង​ព្រះ​អម្ចាស់ ដោយ​បាន​ទទួល​ព្រះ​បន្ទូល ដោយ​សេចក្ដី​អំណរ​របស់​

ព្រះ​វិញ្ញាណ​បរិសុទ្ធ ក្នុង​កាល​ដែល​កំពុង​តែ​កើត​ទុក្ខ​លំបាក​ជា​ខ្លាំង​ផង ដល់​ម៉្លេះ​

បាន​ជា​អ្នក​រាល់​គ្នា​បាន​ត្រឡប់​ជា​គំរូ ដល់​អស់​អ្នក​ដែល​ជឿ​នៅ​ស្រុក​ម៉ាសេដូន នឹង​

ស្រុក​អា​ខៃ ដ្បិត​ព្រះ​បន្ទូល​នៃ​ព្រះ​អម្ចាស់ បាន​ផ្សាយ​ចេញ​ពី​អ្នក​រាល់​គ្នា មិន​មែន​តែ​

ក្នុង​ស្រុក​ម៉ាសេដូន នឹង​ស្រុក​អា​ខៃ​ប៉ុណ្ណោះ​ទេ គឺ​រហូត​ដល់​គ្រប់​ទាំង​កន្លែង ដែល​ឮ​

និយាយ​ពី​សេចក្ដី​ជំនឿ​របស់​អ្នក​រាល់​គ្នា​ចំពោះ​ព្រះ​ថែម​ទៀត​ផង បាន​ជា​មិន​ចាំ​បាច់​

ឲ្យ​យើង​ខ្ញុំ​និយាយ​អ្វី​ទៀត​ទេ ដ្បិត​គេ​ថ្លែង​ប្រាប់​ពី​យើង​ខ្ញុំ ដែល​អ្នក​រាល់​គ្នា​បាន​ទទួល​

យើង​ជា​យ៉ាង​ណា ទាំង​បែរ​ចេញ​ពី​រូប​ព្រះ មក​ឯ​ព្រះ​ដ៏​ពិត ឲ្យ​បាន​គោរព​ប្រតិបត្តិ​ដល់​

ព្រះ ដ៏​មាន​ព្រះ​ជន្ម​រស់​នៅ​នោះ​វិញ ហើយ​ឲ្យ​បាន​ចាំ​ព្រះ​រាជ​បុត្រា​ព្រះ ទ្រង់​យាង​មក​

ពី​ស្ថាន​សួគ៌ ដែល​ព្រះ​បាន​ប្រោស​ឲ្យ​ទ្រង់​រស់​ពី​ស្លាប់​ឡើង​វិញ គឺ​ជា​ព្រះ​យេស៊ូវ ដែល​

ទ្រង់​ប្រោស​ឲ្យ​យើង​រួច​ពី​សេចក្ដី​ខ្ញាល់​ទៅ​មុខ»។

កណ្ឌ​គម្ពីរ​នេះ​ស្ថិត​ក្នុង​ចំណោម​សំបុត្រ​ដែល សាវ័ក ប៉ុល បាន​សរសេរ​ដំបូង​បំផុត 

ហើយ​គាត់​បាន​សរសេរ​កណ្ឌ​គម្ពីរ​សំបុត្រ​នេះ ផ្ញើ​ទៅ​កាន់​អ្នក​ជឿ​ថ្មី​មួយ​ក្រុម ដែល​

ជា​អតីត​អ្នក​កាន់​សាសនា​យូដា និង​អតីត​អ្នក​កាន់​សាសនា​របស់​សាសន៍​ដទៃ តែ​

បាន​ប្រែ​ចិត្ត​ជឿ​ព្រះ តាម​រយៈ​ការ​ចែក​ចាយ​ព្រះ​បន្ទូល​របស់​គាត់។ គាត់​បាន​ចាប់​

ផ្ដើម​​សរសេរ​សំបុត្រ​នេះ ដោយ​ក្រើន​រំឭក​ពួក​គេ អំពី​របៀប​ដែល​ពួក​គេ​បាន​ក្លាយ​ជា​

គ្រីស្ទ​បរិស័ទ​ពី​ដំបូង។ ការ​ផ្លាស់​ប្ដូរ​ជំនឿ​នេះ បាន​ចាប់​ផ្ដើម ដោយ​ព្រះ​ជ្រើស​រើស​ពួក​

គេ (ខ៤) ហើយ​ធ្វើ​ការ ក្នុង​ជីវិត​របស់​ពួក​គេ ដោយ​ព្រះ​ចេស្ដា តាម​រយៈ​ព្រះ​វិញ្ញាណ​

បរិសុទ្ធ និង​ការ​ផ្សាយ​ដំណឹង​ល្អ ដើម្បី​កែ​ប្រែ​ចិត្ត​របស់​ពួក​គេ (ខ៥)។ ហើយ​ក្នុង​ការ​

ឆ្លើយ​តប​ចំពោះ​ព្រះ​ចេស្ដា​របស់​ព្រះ អ្នក​នៅ​ទីក្រុង​ថែស្សាឡូនីច​បាន​ឆ្លើយ​តប ដោយ​

ពួក​គេ​ទទួល​ព្រះ​រាជ​សារ​របស់​ព្រះ​អង្គ ហើយ​ក្លាយ​ជា​អ្នក​ត្រាប់​តាម ជា​អ្នក​ដើរ​តាម​

ព្រះ​អម្ចាស់​យេស៊ូវ​គ្រីស្ទ (ខ៦)។ សាវ័ក ប៉ុល មាន​ប្រសាសន៍​ថា ការ​ឆ្លើយ​តប​របស់​

ពួក​គេ​បាន​ធ្វើ​ជា​គំរូ​សម្រាប់​អ្នក​ដទៃ (ខ៧) ហើយ​គាត់​បាន​និយាយ​ជា​សង្ខេប អំពី​

ការ​ឆ្លើយ​តប​នោះ ក្នុង​ខ៩-១០ ជា​ខ​គម្ពីរ​ដែល​ខ្ញុំ​ចង់​ផ្ដោត​ទៅ​លើ។ ពាក្យ «ប្រែ​ចិត្ត 

និង​ជឿ» មិន​មាន​ប្រើ​ក្នុង​បទ​គម្ពីរ​នេះ តែ​គាត់​កំពុង​បក​ស្រាយ​អំពី​អត្ថ​ន័យ​នៃ​ពាក្យ​

ទាំង​ពីរ​នេះ។

ដូច​នេះ ទី​មួយ ដើម្បី​ឲ្យ​បាន​សង្គ្រោះ លោក​អ្នក​ត្រូវ​តែ​ប្រែ​ចិត្ត​ចេញ​ពី​អំពើ​បាប។ 

សូម​មើល​ខ៩ «ដ្បិត​គេ​ថ្លែង​ប្រាប់​ពី​យើង​ខ្ញុំ ដែល​អ្នក​រាល់​គ្នា​បាន​ទទួល​យើង​ជា​

យ៉ាង​ណា ទាំង​បែរ​ចេញ​ពី​រូប​ព្រះ មក​ឯ​ព្រះ​ដ៏​ពិត ឲ្យ​បាន​គោរព​ប្រតិបត្តិ​ដល់​ព្រះ ដ៏​

មាន​ព្រះ​ជន្ម​រស់​នៅ​នោះ​វិញ»។ ការ​ប្រែ​ចិត្ត គឺ​ជា​ការ​បែរ​ចេញ គឺ​ដូច​ដែល​សាវ័ក ប៉ុល 

បាន​បក​ស្រាយ​ថា ពួក​ជំនុំ​នៅ​ទី​ក្រុង​ថែស្សាឡូនីច បែរ​ចេញ​ពី​រូប​ព្រះ​មក​ឯ​ព្រះ​ដ៏​ពិត 

ដើម្បី​បម្រើ​ព្រះ​អង្គ ជា​ជាង​បម្រើ​រូប​ព្រះ​ទាំង​នោះ។

តើ​លោក​អ្នក​ដឹង​ទេ​ថា រូប​ព្រះ​គឺ​ជា​អ្វី? រូប​ព្រះ​គឺ​ជា​អ្វី​ដែល​លោក​អ្នក​ថ្វាយ​បង្គំ 

ជំនួស​ឲ្យ​ការ​ថ្វាយ​បង្គំ​ព្រះ​ដែល​បង្កើត​លោក​អ្នក។ ក្នុង​សម័យ​បុរាណ លោក​អ្នក​

អាច​ដឹង​ថា នរណា​ម្នាក់​មាន​រូប​ព្រះ ដែល​ជា​រូប​ចម្លាក់​នៅ​លើ​ធ្នើរ​ ក្នុង​ផ្ទះ​របស់​ពួក​

គេ។ ទោះ​យើង​មិន​ធ្វើ​រូប​ចម្លាក់​តូចៗ​សម្រាប់​ថ្វាយ​បង្គំ​ក៏​ដោយ ក៏​មិន​មាន​ន័យ​ថា 

យើង​មិន​មាន​រូប​ព្រះ​នោះ​ឡើយ។ រូប​ព្រះ​គឺ​ជា​អ្វី​មួយ ឬ​នរណា​ម្នាក់ ដែល​លោក​

អ្នក​មិន​អាច​រស់​ដោយ​គ្មាន​វា​បាន​ទេ។ បើ​គ្មាន​ពួក​វា​ទេ នោះ​លោក​អ្នក​មិន​អាច​មាន​

អារម្មណ៍​​សប្បាយ ឬ​ពេញ​លេញ​ឡើយ។ លោក ចន ខិលវិន (John Calvin) បាន​

មាន​ប្រសាសន៍​ថា «ចិត្ត​របស់​មនុស្ស​គឺ​ជា​រោង​ចក្រ​ផលិត​រូប​ព្រះ»។ ខ្ញុំ​យល់​ឃើញ​ថា 

គាត់​និយាយ​ត្រូវ។ ព្រះ​បាន​បង្កើត​យើង​មក សម្រាប់​ថ្វាយ​បង្គំ ហើយ​បើ​យើង​មិន​

ថ្វាយ​បង្គំ​ព្រះ​ទេ នោះ​យើង​នឹង​ថ្វាយ​បង្គំ​អ្វី​ផ្សេង​ទៀត​ជា​មិន​ខាន។ យើង​មិន​អាច​

បញ្ឈប់​ការ​ថ្វាយ​បង្គំ​បាន​ទេ។

ដូច​នេះ តើ​លោក​អ្នក​ថ្វាយ​បង្គំ​អ្វី? លោក​អ្នក​អាច​ដឹង​ថា រូប​ព្រះ​របស់​លោក​អ្នក​គឺ​

ជា​អ្វី​មួយ ដែល​ជំរុញ​លោក​អ្នក​ឲ្យ​ចំណាយ​ពេល និង​កម្លាំង​របស់​លោក​អ្នក ហើយ​វា​​

កំណត់​របៀប​ដែល​លោក​អ្នក​ប្រើ​ប្រាស់​លុយ​របស់​លោក​អ្នក។ លោក​អ្នក​ក៏​អាច​ដឹង​

ថា រូប​ព្រះ​របស់​លោក​អ្នក គឺ​ជា​អ្វីមួយ​ដែល​ធ្វើ​ឲ្យ​លោក​អ្នក​ខឹង​ខ្លាំង ព្រោះ​ពេល​ណា​​

រូប​ព្រះ​របស់​យើង​ទទួល​រង​ការ​គំរាម​កំហែង យើង​តែង​តែ​ចង់​ការ​ពារ​ពួក​វា។ យើង​

ស្ទើរ​តែ​អាច​បង្កើត​រូប​ព្រះ​ពី​អ្វី​ក៏​បាន ដែល​មាន​ដូច​ជា រឿង​ផ្លូវ​ភេទ ប្រាក់​កាស ការ​

គិត​របស់​អ្នក​ដទៃ​មក​លើ​យើង​ សន្តិ​សុខ ការ​គ្រប់​គ្រង និង​ភាព​សុខ​ស្រួល។ បុ៉ន្តែ 

រូប​ព្រះ​ដែល​យើង​ស្រឡាញ់​ខ្លាំង​ជាង​គេ គឺ​ខ្លួន​យើង ហេតុ​នេះ​ហើយ យើង​ក៏​ចង់​ឲ្យ​

អ្នក​ដទៃ​ថ្វាយ​បង្គំ​រូប​ព្រះ​របស់​យើង​ផង​ដែរ។

សាវ័ក ប៉ុល បាន​បង្រៀន​ថា មូល​ដ្ឋាន​នៃ​ការ​ប្រែ​ចិត្ត គឺ​ជា​ការ​កែ​តម្រង់​ចិត្ត​របស់​

យើង​ទាំង​ស្រុង ដើម្បី​កុំ​ឲ្យ​យើង​ថ្វាយ​បង្គំ​រូប​ព្រះ​របស់​យើង​ទៀត តែ​យើង​ទទួល​ព្រះ​

អង្គ​ធ្វើ​ជា​កម្ម​វត្ថុ​នៃ​ការ​ថ្វាយ​បង្គំ​របស់​យើង​វិញ។

យើង​ច្រើន​តែ​គិត​អំពី​ការ​ប្រែ​ចិត្ត តាម​របៀប​ខុស​ពី​នេះ។ ការ​ប្រែ​ចិត្ត​មិន​មែន​ជា​

ការ​លុប​លាង​កំហុស​ទេ។ ការ​លុប​លាង​កំហុស​គឺ​ជា​ការ​ធ្វើ​អំពើ​ល្អ ដើម្បី​លុប​លាង​

កំហុស​ដែល​យើង​បាន​ធ្វើ។ ប៉ុន្តែ លោក​អ្នក​អាច​លុប​លាង​​កំហុស​ខ្លួន​ឯង ខណៈ​

ពេល​ដែល​លោក​អ្នក​កំពុង​តែ​ថ្វាយ​បង្គំ​រូប​ព្រះ​ដែល​លោក​អ្នក​ស្រឡាញ់​ជាង​គេ។ 

ការ​ប្រែ​ចិត្ត​ក៏​មិន​មែន​ជា​ការ​ប្ដេជ្ញា​ចិត្ត​ខាង​ក្រម​សីល​ធម៌​ធម្មតាៗ​ឡើយ។ ជួន​កាល 

យើង​និយាយ​អំពី​ការ​ប្រែ​ចិត្ត ធ្វើ​មើល​តែ​ការ​ប្រែ​ចិត្ត​គឺ​ជា​ការ​ប្ដេជ្ញា​ចិត្ត​បែប​សាសនា​

សម្រាប់​ឆ្នាំ​ថ្មី។ ខ្ញុំ​នឹង​ព្យាយាម​ជៀស​វាង​ការ​អនុវត្ត​ដូច​នេះ​ទៀត។ (ឧទាហរណ៍) 

ប៉ុន្តែ ទោះ​យើង​កែ​ប្រែ​អាកប្ប​កិរិយា​របស់​យើង​ហើយ​ក៏​ដោយ ក៏​ចិត្ត​របស់​យើង​នៅ​

តែ​ប្ដូរ​ផ្តាច់​ចំពោះ​រូប​ព្រះ​របស់​យើង។ តើ​ព្រះ​យេស៊ូវ​បាន​ហៅ​​ពួក ផារិស៊ី ថា​អ្វី? គឺ​ម៉ុង​

ខ្មោច​ដែល​លាប​ពណ៌​ស (ម៉ាថាយ ២៣:២៧) ល្អ​មើល​តែ​ខាង​ក្រៅ តែ​ខាង​ក្នុង​មាន​

ពេញ​ដោយ​ភាព​ពុក​រលួយ។ ការ​ប្រែ​ចិត្ត​ក៏​មិន​មែន​ជា​ការ​មាន​អារម្មណ៍​ប្រកាន់​ទោស​

ខ្លួន​ឯង ដែល​បាន​ធ្វើ​ទង្វើ​អាក្រក់​នោះ​ទេ។ យើង​អាច​មាន​អារម្មណ៍​ប្រកាន់​ទោស​

ខ្លួន​ឯង ដោយ​សារ​គេ​បាន​ចាប់​កំហុស​យើង ពេល​យើង​ប្រព្រឹត្ត​ខុស ឬ​យើង​ខ្មាស​

គេ​ដោយ​សារ​គេ​បក​អាក្រាត​​យើង។ ជួន​កាល យើង​មាន​អារម្មណ៍​ប្រកាន់​ទោស​ខ្លួន​

ឯង នៅ​ពេល​ដែល​គេ​មិន​បាន​ចាប់​កំហុស​យើង។ តែ​លោក​អ្នក​អាច​មាន​អារម្មណ៍​

ប្រកាន់​ទោស​ខ្លួន​ឯង ខណៈ​ពេល​ដែល​លោក​អ្នក​នៅ​តែ​ស្រឡាញ់​បាប ដែល​ធ្វើ​ឲ្យ​

លោក​អ្នក​ប្រកាន់​ទោស​ខ្លួន​ឯង​នោះ។

ការ​ប្រែ​ចិត្ត​មិន​មាន​អត្ថ​ន័យ​ដូច​រៀប​រាប់​ខាង​លើ​នេះ​ទេ។ ការ​ប្រែ​ចិត្ត​ពិត​ប្រាកដ​

នឹង​បណ្ដាល​ឲ្យ​មាន​ជីវិត​​ផ្លាស់​ប្រែ។ ប៉ុន្តែ ជីវិត​ដែល​ផ្លាស់​ប្រែ​នោះ កើត​ចេញ​ពី​ការ​

កែ​ប្រែ​ចិត្ត​ក្នុង​ការ​ថ្វាយ​បង្គំ គឺ​មិន​មែន​កើត​មុន​ការ​ប្រែ​ចិត្ត​នោះ​ទេ។ ការ​ប្រែ​ចិត្ត​កើត​

ចេញ​ពី​ការ​ទទួល​ស្គាល់​បាប​របស់​ខ្លួន​ឯង វា​ជា​ការ​ស្អប់​អ្វីមួយ​ដែល​យើង​ស្រឡាញ់ 

និង​បម្រើ​កាល​ពី​មុន ហើយ​ងាក​បែរ​ចេញ​ពី​វា ហើយ​ផ្ទុយ​ទៅ​វិញ យើង​ងាក​ទៅ​រក​

ការ​ស្រឡាញ់​ព្រះ ដែល​យើង​ធ្លាប់​ស្អប់​កាល​ពី​មុន ហើយ​បម្រើ​ព្រះ​អង្គ​វិញ។ ការ​

ប្រែ​ចិត្ត​គឺ​ជា​ការ​កែ​ប្រែ​ចិត្ត ក្នុង​ការ​ថ្វាយ​បង្គំ ដែល​នាំ​ឲ្យ​មាន​ការ​ផ្លាស់​ប្រែ​ជីវិត ក្នុង​

ការ​បម្រើ​ព្រះ។

ហើយ​ការ​ប្រែ​ចិត្ត​គឺ​ជា​អ្វី​ដែល​យើង​រាល់​គ្នា​ត្រូវ​តែ​ធ្វើ។ ព្រះ​អម្ចាស់​បាន​បង្កើត​យើង​

មក ឲ្យ​ថ្វាយ​បង្គំ​ព្រះ​អង្គ។ តែ​ការ​ដែល​យើង​សម្រេច​ចិត្ត​ថ្វាយ​បង្គំ​អ្វី​មួយ ឬ​អ្វី​គ្រប់​

យ៉ាង ក្រៅ​ពី​ព្រះ មិន​បាន​ធ្វើ​ឲ្យ​ព្រះ​អង្គ​ខក​ព្រះ​ទ័យ ឬ​ខូច​ចិត្ត ប្រៀប​ដូច​ជា​គូ​ស្នេហ៍​

ដែល​គេ​បាន​ក្បត់​នោះ​ទេ។ តែ​វា​គឺ​ជា​ការ​អញ្ជើញ​ចូល​មក​ក្នុង​ការ​ជំនុំ​ជំ​រះ​របស់​ព្រះ​

អង្គ។ បើ​យើង​មិន​កែ​ប្រែ​ចិត្ត​ក្នុង​ការ​ថ្វាយ​បង្គំ​ព្រះ​អង្គ​ទេ នោះ​យើង​នៅ​តែ​ជាប់​នៅ​

ក្រោម​ការ​ថ្កោល​ទោស​ដ៏​យុត្តិ​ធម៌​របស់​ព្រះ​អង្គ។ មាន​ផ្លូវ​តែ​មួយ​គត់ ដើម្បី​ឲ្យ​យើង​

អាច​ប្រែ​ចិត្ត​បាន គឺ​ទាល់​តែ​ព្រះ​ទ្រង់​ប្រទាន​ចិត្ត​ថ្មី​ដល់​យើង។ ប៉ុន្តែ នៅ​ពេល​ដែល​

ព្រះ​អង្គ​ប្រទាន​ចិត្ត​ដែល​កើត​ជា​ថ្មី នោះ​យើង​នឹង​មាន​ការ​ប្រែ​ចិត្ត ដោយ​ងាក​​ទៅ​រក​

ព្រះ​អង្គ ដើម្បី​ស្រឡាញ់ និង​បម្រើ​ទ្រង់។

យើង​ចាំ​បាច់​ត្រូវ​មាន​ការ​យល់​ដឹង​ដ៏​ត្រឹម​ត្រូវ អំពី​រឿង​នេះ។ ខ្ញុំ​ជឿ​​ជាក់​ថា លោក​

អ្នក​មាន​ចិត្ត​ចង់​ឲ្យ​គេ​ក្លាយ​ជា​គ្រីស្ទ​បរិស័ទ។ ហេតុ​នេះ​ហើយ​លោក​អ្នក​បាន​មក​ចូល​

រួម​សិក្ខា​សាលា​នេះ។ យើង​ត្រូវ​ប្រាកដ​ថា ពេល​ណា​យើង​ហៅ​គេ​ឲ្យ​ឆ្លើយ​តប​ចំពោះ​

ដំណឹង​ល្អ គឺ​យើង​ហៅ​ពួក​គេ​ឲ្យ​ប្រែ​ចិត្ត។ ពេល​ណា​យើង​ញែក​ការ​ប្រែ​ចិត្ត ចេញ​ពី​ការ​

ទទួល​ជឿ​ព្រះ ដោយ​សារ​យើង​គិត​ថា ការ​ប្រែ​ចិត្ត​អាច​កើត​មាន​បន្ទាប់​ពី​យើង​ទទួល​

ជឿ​ព្រះ ឬ​ដោយ​សារ​យើង​បន្ទាប​តម្លៃ​របស់​វា ឬ​កាត់​បន្ថយ​អត្ថ​ន័យ​របស់​វា​មក​នៅ​

ត្រឹម​ការ​ប្រកាន់​ទោស​ខ្លួន​ឯង ឬ​ការ​ប្ដេជ្ញា​ចិត្ត​ផ្នែក​សីលធម៌ នោះ​យើង​កំពុង​តែ​​នាំ​គេ​

ឲ្យ​វង្វេង ដោយ​ផ្តល់​ឲ្យ​ពួក​គេ​នូវ​ការ​ធានា​ក្លែង​ក្លាយ​ថា ពួក​គេ​គឺ​ជា​គ្រីស្ទ​បរិស័ទ តែ​

តាម​ពិត​ពួក​គេ​មិន​មែន​ជា​គ្រីស្ទ​បរិស័ទ​ទេ។ ពេល​ណា​យើង​ញែក​ការ​ប្រែ​ចិត្ត ចេញ​

ពី​ការ​ទទួល​ជឿ​ព្រះ នោះ​មិន​ខុស​ពី​យើង​កំពុង​ចាក់​វ៉ាក់សាំង កុំ​ឲ្យ​គេ​ទទួល​ដំណឹង​

ល្អ​អញ្ចឹង ដោយ​បង្រៀន​ពួក​គេ​ថា ពួក​គេ​បាន​សង្គ្រោះ​ហើយ ហើយ​មិន​គួរ​មាន​ការ​

បារម្ភ​ទៀត​ទេ ខណៈ​ពេល​ដែល​ពួក​គេ​គ្មាន​បាន​ធ្វើ​អ្វី ក្រៅ​ពី «ការ​សម្រេច​ចិត្ត​ទទួល​

ជឿ​ព្រះ» ប៉ុណ្ណោះ។ ការ​ធានា​ក្លែង​ក្លាយ​បែប​នេះ មាន​លក្ខណៈ​ដូច​ជា​ប្រព័ន្ធ​ការ​ពារ​

រាង​កាយ ដោយ​ធ្វើ​ឲ្យ​ពួក​គេ​ជឿ​ថា ពួក​គេ​មិន​ចាំ​បាច់​ត្រូវ​ព្រួយ​បារម្ភ​ទៀត​ទេ។

តើ​មនុស្ស​ប្រភេទ​នោះ​មាន​លក្ខណៈ​ដូច​ម្ដេច​ខ្លះ គឺ​អ្នក​ដែល​បាន​ទទួល​ការ​បង្រៀន 

ឲ្យ​សន្មត​ថា ពួក​គេ​បាន​សង្គ្រោះ​ហើយ តែ​តាម​ពិត​ពួក​គេ​មិន​ទាន់​បាន​សង្គ្រោះ​ទេ?  

គឺ​អ្នក​ដែល​ចង់​ចូល​នគរ​ស្ថាន​សួគ៌ តែ​គ្មាន​ពេល​សម្រាប់​គ្រីស្ទ​បរិស័ទ​ផ្សេង​ទៀត ឬ​

ក្រុម​ជំនុំ​តាម​តំបន់ នៅ​លើ​ផែន​ដី​ទេ។ គឺ​អ្នក​ដែល​ចូល​ចិត្ត​ព្រះ​យេស៊ូវ តែ​មិន​បាន​

ប្ដេជ្ញា​ចិត្ត​ធ្វើ​អ្វី​ផ្សេង​ទៀត ដែល​មាន​ដូច​ជា ការ​ស្តាប់​បង្គាប់ សេចក្តី​បរិសុទ្ធ ការ​បង្កើត​

សិស្ស និង​ការ​លះ​បង់​ខ្លួន​ឯង។ កណ្ឌ​គម្ពីរ ១យ៉ូហាន ៥:១-៣ បាន​ចែង​ថា «អស់​

អ្នក​ណា​ដែល​ជឿ​ថា ព្រះ​យេស៊ូវ​ជា​ព្រះ​គ្រីស្ទ​អ្នក​នោះ​បាន​កើត​ពី​ព្រះ​មក ហើយ​អស់​

ទាំង​អ្នក​ណា​ដែល​ស្រឡាញ់​ព្រះ​ដ៏​បង្កើត​ខ្លួន​មក នោះ​ក៏​រមែង​ស្រឡាញ់​ដល់​អស់​

អ្នក​ឯ​ទៀត ដែល​កើត​ពី​ទ្រង់​មក​ដែរ កាល​ណា​យើង​ស្រឡាញ់​ដល់​ព្រះ ហើយ​កាន់​

តាម​អស់​ទាំង​បញ្ញត្តិ​របស់​ទ្រង់ នោះ​យើង​ដឹង​ថា យើង​ស្រឡាញ់​ដល់​ពួក​កូន​របស់​

ព្រះ​ដែរ ដ្បិត​នេះ​ហើយ​ជា​សេចក្ដី​ស្រឡាញ់​ដល់​ព្រះ គឺ​ឲ្យ​យើង​កាន់​តាម​អស់​ទាំង​

បញ្ញត្តិ​របស់​ទ្រង់ ឯ​បញ្ញត្តិ​ទ្រង់ នោះ​មិន​មែន​ជា​បន្ទុក​ដ៏​ធ្ងន់​ទេ»។

លោក​គ្រូ បុនហេហ្វ័រ (Bonhoeffer) បាន​បក​ស្រាយ​យ៉ាង​ច្បាស់​អំពី​បញ្ហា​នេះ 

ដោយ​សរសេរ​ថា «នៅ​ពេល​ដែល​ព្រះ​យេស៊ូវ​ហៅ​មនុស្ស​ម្នាក់​ឲ្យ​ដើរ​តាម​ព្រះ​អង្គ គឺ​

ព្រះ​អង្គ​ហៅ​អ្នក​នោះ​ឲ្យ​មក​តាម​ព្រះ​អង្គ ហើយ​ស្លាប់។ ដើម្បី​ក្លាយ​ជា​គ្រីស្ទ​បរិស័ទ 

យើង​ត្រូវ​លី​ឈើ​ឆ្កាង ដែល​ជា​ការ​ទទួល​យក​ជីវិត​ដែល​ប្រែ​ចិត្ត។ មិន​មែន​ជា​ការ​ប្ដេជ្ញា​

ចិត្ត​តែ​មួយ​ដង មិន​មែន​ជា​ការ​មាន​អារម្មណ៍​ប្រកាន់​ទោស​ខ្លួន​ឯង និង​សោក​ស្តាយ​

កំហុស តែ​មួយ​រយៈ​ពេល​នោះ​ទេ។ តែ​ជា​ការ​កែ​តម្រង់​ចិត្ត​របស់​យើង ដែល​ចាប់​ផ្ដើម​

នៅ​ពេល​មួយ ហើយ​បន្ត​បង្ហាញ​ចេញ​មក ក្នុង​ជីវិត​ដែល​បម្រើ និង​ស្រឡាញ់​ព្រះ»។ 

បើ​លោក​អ្នក​ចង់​ក្លាយ​ជា​គ្រីស្ទាន លោក​អ្នក​ត្រូវ​តែ​ប្រែ​ចិត្ត។ ចូរ​កុំ​ខ្លាច មិន​ហ៊ាន​

ហៅ​មនុស្ស​ឲ្យ​ប្រែ​ចិត្ត ត្រូវ​តាម​ព្រះ​គម្ពីរ។ លោក​អ្នក​ប្រហែល​ជា​ខ្លាច​ពួក​គេ​បិទ​ចិត្ត 

ហើយ​ដើរ​ចេញ​ដោយ​ការ​ភ័យ​ខ្លាច បើ​លោក​អ្នក​ហៅ​ពួកគេ​ឲ្យ​ប្រែ​ចិត្ត។ តែ​ការ​ទទួល​

ជឿ​ព្រះ​ពិត​ប្រាកដ​តែ​ម្នាក់ គឺ​ប្រសើរ​ជាង​ការ​សម្រេច​ចិត្ត​តែ​សម្បក​ក្រៅ​១០នាក់ ដែល​

នឹង​ដាច់​ចេញ​ពី​ជំនឿ​វិញ ក្នុង​ពេល​ខ្លី​ខាង​មុខ។

ទីពីរ ដើម្បី​បាន​សង្គ្រោះ លោក​អ្នក​ត្រូវ​តែ​ជឿ​ដំណឹង​ល្អ​អំពី​ព្រះ​យេស៊ូវ។ សូម​មើល​

ម្តង​ទៀត នៅ​ក្នុង​កណ្ឌ​គម្ពីរ ១ថែស្សាឡូនីច ១:៩-១០ «ដ្បិត​គេ​ថ្លែង​ប្រាប់​ពី​យើង​ខ្ញុំ 

ដែល​អ្នក​រាល់​គ្នា​បាន​ទទួល​យើង​ជា​យ៉ាង​ណា ទាំង​បែរ​ចេញ​ពី​រូប​ព្រះ មក​ឯ​ព្រះ​ដ៏​

ពិត ឲ្យ​បាន​គោរព​ប្រតិបត្តិ​ដល់​ព្រះ ដ៏​មាន​ព្រះ​ជន្ម​រស់​នៅ​នោះ​វិញ ហើយ​ឲ្យ​បាន​ចាំ​

ព្រះ​រាជ​បុត្រា​ព្រះ ទ្រង់​យាង​មក​ពី​ស្ថាន​សួគ៌ ដែល​ព្រះ​បាន​ប្រោស​ឲ្យ​ទ្រង់​រស់​ពី​ស្លាប់​

ឡើង​វិញ គឺ​ជា​ព្រះ​យេស៊ូវ ដែល​ទ្រង់​ប្រោស​ឲ្យ​យើង​រួច​ពី​សេចក្ដី​ខ្ញាល់​ទៅ​មុខ»។ នៅ​

ក្នុង​ខ១០ សាវ័ក ប៉ុល បាន​មាន​ប្រសាសន៍​ថា គ្រីស្ទ​បរិស័ទ​នៅ​ទីក្រុង​ថែស្សាឡូនីច 

កំពុង​រង់​ចាំ​ការ​យាង​មក​វិញ​របស់​ព្រះ​យេស៊ូវ ដែល​ព្រះ​ទ្រង់​បាន​ប្រោស​ឲ្យ​មាន​ព្រះ​

ជន្ម​រស់​ឡើង​វិញ ហើយ​បាន​សង្គ្រោះ​យើង​ឲ្យ​រួចពី​សេចក្តី​ក្រោធ​ដែល​ត្រូវ​មកដល់។ 

ក្នុង​ឃ្លា​ទាំង​នេះ សាវ័ក ប៉ុល បាន​សង្ខេប​ដំណឹង​ល្អ។ ព្រះ​យេស៊ូវ​គ្រីស្ទ ជា​ព្រះ​រាជ​

បុត្រា​នៃ​ព្រះ បាន​សុគត​នៅ​លើ​ឈើ​ឆ្កាង ដើម្បី​សង្គ្រោះ​អស់​អ្នក​ណា​ដែល​ប្រែ​ចិត្ត​​

ជឿ​ព្រះអង្គ ឲ្យ​រួចពី​សេចក្តី​ក្រោធ​ដែល​ត្រូវ​មក ជា​ការ​ជំនុំ​ជម្រះ​របស់​ព្រះ មក​លើ​ការ​

ថ្វាយបង្គំ​រូប​ព្រះ​របស់​យើង។ តាម​រយៈ​ការ​លះ​បង់​ព្រះ​ជន្ម​របស់​ព្រះ​អង្គ ជំនួស​ឲ្យ​ជីវិត​

យើង ធ្វើ​ជា​ដង្វាយ​លោះ​បាប និង​តាម​រយៈ​ការ​សុគត​ជំនួស​យើង និង​ទទួល​រង​ការ​

ជំនុំ​ជម្រះ​របស់​ព្រះ ដោយ​សារ​បាប​របស់​យើង ព្រះ​យេស៊ូវ​សម្រេច​បាន​ការ​សង្គ្រោះ។ 

ហើយ​ដើម្បី​បង្ហាញ​ថា ព្រះ​ទ្រង់​បាន​ទទួល​យក​ដង្វាយ​លោះ​បាប​នេះ ព្រះ​អង្គ​បាន​

ប្រោស​ព្រះ​យេស៊ូវ​ឲ្យ​មាន​ព្រះ​ជន្ម​រស់​ឡើង​វិញ។ បើ​ព្រះ​អង្គ​ជា​មនុស្ស​មាន​បាប ជា​

មនុស្ស​ថ្វាយ​បង្គំ​រូប​ព្រះ​ដូច​យើង​ដែរ នោះ​ព្រះ​អង្គ​មុខ​ជា​មិន​មាន​ព្រះ​ជន្ម​រស់​ឡើង​

វិញ​ទេ ព្រោះ​វា​ធ្វើ​ឲ្យ​ព្រះ​អង្គ​សម​នឹង​ទទួល​សេចក្តី​ស្លាប់។ បុ៉ន្តែ សេចក្តី​ស្លាប់​គ្មាន​

អំណាច​មក​លើ​ព្រះ​យេស៊ូវ​ទេ ព្រោះ​បាប​គ្មាន​អំណាច​មក​លើ​ព្រះ​អង្គ។ ហេតុ​នេះ​

ហើយ​បាន​ជា​ការ​មាន​ព្រះ​ជន្ម​រស់​ឡើង​វិញ​របស់​ព្រះ​អង្គ គឺ​បាន​បញ្ជាក់​ថា ការ​អ្វី​

ដែល​ព្រះ​អង្គ​មាន​បន្ទូល​អំពី​អង្គ​ទ្រង់ និង​ការ​អ្វី​ដែល​ព្រះ​អង្គ​បាន​យាង​មក​ធ្វើ គឺ​សុទ្ធ​

តែ​ត្រឹម​ត្រូវ។ ហើយ​សព្វ​ថ្ងៃ ព្រះ​យេស៊ូវ​កំពុង​គង់​នៅ​ខាង​ស្តាំ​ព្រះ​វរបិតា ធ្វើ​ជា​ព្រះ​

អម្ចាស់ និង​អង្គ​សង្គ្រោះ ហើយ​ព្រះ​អង្គ​បាន​សន្យា​ថា ទ្រង់​នឹង​យាង​មក​វិញ នៅ​ថ្ងៃ​

ចុង​ក្រោយ ដើម្បី​ជំនុំ​ជម្រះ​លោកិយ ហើយ​ទទួល​អស់​លោក​អ្នក​ដែល​ជឿ​ព្រះ​អង្គ 

និង​ព្រះ​រាជ​សារ​របស់​ព្រះ​អង្គ ទៅ​រស់​នៅ​ជា​មួយ​ព្រះ​អង្គ​ជា​រៀង​រហូត។

នេះ​ជា​សារ​នៃ​ដំណឹង​ល្អ ដំណឹង​ល្អ​អំពី​ព្រះ​យេស៊ូវ និង​ជា​អ្វី​ដែល​សាវ័ក ប៉ុល បាន​

ថា ពួក​ជំនុំ​នៅ​ទី​ក្រុង​ថែស្សាឡូនីច​បាន​ជឿ។ ជា​ការ​ពិត​ណាស់ ក្នុង​ខ​គម្ពីរ​នេះ គាត់​

មិន​ប្រើ​ពាក្យ «ជឿ» ឬ «ជំនឿ» ទេ។ គាត់​គ្រាន់តែ​និយាយ​ថា ពួក​គេ «រង់​ចាំ​ព្រះ​រាជ​

បុត្រា​នៃ​ព្រះ ទ្រង់​យាង​មកពី​ស្ថាន​សួគ៌»។ ប៉ុន្តែ ខ្ញុំ​គិត​ឃើញ​ថា នេះ​ជា​ការ​ពណ៌នា​

ល្អ​បំផុត អំពី​អត្ថ​ន័យ​នៃ​ការ​ជឿ​ព្រះ​យេស៊ូវ។

សេចក្តី​ជំនឿ​គឺ​លើស​ពី​ការ​ទទួល​យក​គោល​គំនិត​អ្វី​មួយ​នៅ​ក្នុង​ចិត្ត។ សេចក្តី​ជំនឿ​

របស់​គ្រីស្ទ​បរិស័ទ​ពិត​ជា​ផ្អែក​ទៅ​លើ​សេចក្តី​ពិត។ មាន​គោល​គំនិត​ដែល​យើង​ត្រូវ​តែ​

ទទួល​យក។ ប៉ុន្តែ សាវ័ក ប៉ុល បាន​ពណ៌នា ក្នុង​បទ​គម្ពីរ​នេះ​ថា ជំនឿ​ពិត​ប្រាកដ​

មិន​គ្រាន់​តែ​យល់​ស្រប​ថា ព្រះ​យេស៊ូវ​ជា​ព្រះ ព្រះ​អង្គ​សុគត​នៅ​លើ​ឈើ​ឆ្កាង ហើយ​

ព្រះ​អង្គ​បាន​មាន​ព្រះ​ជន្ម​រស់​ឡើង​វិញ​ប៉ុណ្ណោះ​ទេ។ នៅ​ស្ថាន​នរក​នឹង​មាន​មនុស្ស​

ដែល​យល់​ស្រប​នឹង​សេចក្តី​ពិត​នេះ កាល​ពួក​គេ​នៅ​រស់។ ជាង​នេះ​ទៅ​ទៀត ជំនឿ​

លើ​ព្រះ​យេស៊ូវ​មិន​មែន​ជា​រូប​មន្ត​សម្រាប់​និយាយ​ចេញ​មក​នោះ​ទេ។ លោក​អ្នក​មិន​

ក្លាយ​ជា​គ្រីស្ទ​បរិស័ទ​ទេ ដោយ​គ្រាន់​តែ​និយាយ ឬ​អធិស្ឋាន​​ចេញ​ជា​ពាក្យ​សម្ដី​ថា 

«ឱ​ព្រះ​យេស៊ូវ​គ្រីស្ទ​អើយ! ទូល​បង្គំ​ជា​មនុស្ស​មាន​បាប សូម​ព្រះ​អង្គ​អត់​ទោស​បាប​​

ឲ្យ​ទូល​បង្គំ» ឬ​និយាយ​ថា «ព្រះ​យេស៊ូវ​គឺ​ជា​ព្រះ​អម្ចាស់»។ មាន​គ្រីស្ទ​បរិស័ទ​ច្រើន​

ពេក​ហើយ​ដែល​មាន​ចេតនា​ល្អ តែ​បាន​ប្រើ​ខ​គម្ពីរ រ៉ូម ១០:៩ ដោយ​កាត់​បន្ថយ​មក​

នៅ​ត្រឹម​រូប​មន្ត​មួយ​សម្រាប់​និយាយ ដោយ​ជឿ​ថា ដរាប​ណា​លោក​អ្នក​និយាយ​ចេញ​

មក​យ៉ាង​ដូច​នេះ ដោយ​ចិត្ត​ស្មោះ​ត្រង់ នោះ​លោក​អ្នក​បាន​ក្លាយ​ជា​គ្រីស្ទ​បរិស័ទ​

ហើយ។ ឱ​មិត្ត​អ្នក​អាន​អើយ! នោះ​មិនមែន​ជា​ជំនឿ​ទេ តែ​ជា​វេទ​មន្ត។ គឺ​ធ្វើ​មើល​

តែ​ពាក្យ​សម្ដី​ទាំង​នោះ មាន​អំណាច​ដោយ​ខ្លួន​ឯង។ ហើយ​វា​មិន​ខុស​ពី​របៀប​ដែល​

លោក​អ្នក​ក្លាយ​ជា​សាសនិក​អ៊ីស្លាម​នោះ​ទេ។ 

ជំនឿ​មិន​មែន​ជា​ការ​យល់​ស្រប ចំពោះ​សេចក្តី​ពិត​ណា​មួយ ឬ​និយាយ​ចេញ​នូវ​

ពាក្យ​សម្ដី​ណា​មួយ​នោះ​ឡើយ។ ជាង​នេះ​ទៅ​ទៀត ជំនឿ​មិន​មែន​ជា​ការ​អនុវត្តន៍​

ខាង​វិញ្ញាណ ឬ​ជា​ផ្នែក​មួយ​នៃ​សហគមន៍​​នៃ​សេចក្តី​ជំនឿ ឬ​ជា​ការ​ស្វែង​រក​ទិស​ដៅ​

ខាង​ឯ​វិញ្ញាណ​នោះ​ទេ។ សេចក្តី​ជំនឿ​គឺ​ជា​ការ​ទុក​ចិត្ត និង​ពឹង​ផ្អែក​ទាំង​ស្រុង​ទៅ​

លើ​ព្រះ គឺ​ជឿ​ថា ព្រះ​អង្គ​នឹង​ធ្វើ​តាម​ព្រះ​បន្ទូល​សន្យា​ក្នុង​ដំណឹង​ល្អ។ ពួក​ជំនុំ​នៅ​ពួក​ជំនុំ​នៅ​

ទីក្រុង​ថែស្សាឡូនីចទីក្រុង​ថែស្សាឡូនីច បាន​ធ្វើ​លើស​ពី​ការ​សរសេរ​នៅ​ក្រដាស​ថា ពួក​គេ​ជា​អ្នក​ជឿ​

ព្រះ​យេស៊ូវ ឬ​លើស​ពី​ការ​អធិស្ឋាន​តាម​លំ​នាំ​ណា​មួយ។ ពួក​គេ​បាន​ចាប់​ផ្ដើម​រង់​ចាំ​រង់​ចាំ​

ព្រះ​យេស៊ូវ​ព្រះ​យេស៊ូវ​យាង​មក​វិញ ហើយ​ពឹង​​ផ្អែក​លើ​សេចក្តី​សង្គ្រោះ​របស់​ព្រះ​អង្គ។ សេចក្តី​

ជំនឿ​របស់​ពួក​គេ​បាន​បង្ហាញ​ចេញ​មក តាម​រយៈ​ជីវិត​ដែល​បាន​ផ្លាស់​ប្រែ។ ពួក​គេ​

ឈប់​ពឹង​ផ្អែក​លើ​អំពើ​ល្អ ពួក​គេ​ឈប់​ពឹង​ផ្អែកលើ​រូប​ព្រះ​របស់​ពួកគេ ពួក​គេ​ឈប់​

ពឹង​ផ្អែកលើ​ទ្រព្យ​សម្បត្តិ។ ពួកគេ​បាន​ចាប់​ផ្ដើម​ពឹង​ផ្អែកលើ​ព្រះ​បន្ទូល​សន្យា ក្នុង​

ដំណឹង​ល្អ។ ពួក​គេ​ចាប់​ផ្ដើម​ទុក​ចិត្ត​លើ​ព្រះ​បន្ទូល​របស់​ព្រះ​ដែល​ថា បើ​ពួក​គេ​ងាក​

បែរ​ចេញ​ពី​អំពើ​បាប ហើយ​ពឹង​ផ្អែក​លើ​ព្រះ​គ្រីស្ទ និង​ព្រះ​រាជ​កិច្ច​ដែល​ព្រះ​អង្គ​បាន​

សម្រេច​នៅ​លើ​ឈើ​ឆ្កាង ជំនួស​ពួក​គេ ដោយ​ពួក​គេ​មិន​បន្ថែម​អ្វី​ទៀត នោះ​ពួក​គេ​

គ្មាន​អ្វី​ដែល​ត្រូវ​ភ័យ​ខ្លាច​នៅ​ចំពោះ​ព្រះ នៅ​ពេល​អនាគត គឺ​គ្មាន​ការ​ជំនុំ​ជំរះ គ្មាន​

ការ​ថ្កោល​ទោស តែ​ផ្ទុយ​ទៅ​វិញ មាន​ជីវិត​អស់​កល្ប​ជា​និច្ច។ សេចក្តី​ជំនឿ​លើស​ពី​​

ការ​សូត្រ​ព្រះ​បន្ទូល​សន្យា​របស់​ព្រះ ទៅ​កាន់​ព្រះ​អង្គ ក្នុង​ការ​អធិស្ឋាន តែ​ជា​ការ​ពឹង​

ផ្អែក ទទួល និង​ទុក​ចិត្ត​ព្រះ​បន្ទូល​សន្យា​ទាំង​នោះ។ ហើយ​ការ​អនុវត្តន៍​ដូច​នេះ​ធ្វើ​ឲ្យ​

ជីវិត​លោក​អ្នក​ផ្លាស់​ប្រែ។ គឺ​ដូច​ដែល​កណ្ឌ​គម្ពីរ​យ៉ាកុប​បាន​ចែង​ថា «ជំនឿ​ដែល​ជំនឿ​ដែល​

គ្មាន​ការ​ប្រព្រឹត្ត គ្មាន​ការ​ប្រព្រឹត្ត ជំនឿ​ដែល​គ្មាន​ការ​ផ្លាស់​ប្រែ គឺ​ជា​ជំនឿ​ស្លាប់ជំនឿ​ស្លាប ់គឺ​គ្មាន​ជំនឿ​ទាល់​តែ​

សោះ»  (យ៉ាកុប ២:‌១៧)។

តើ​យើង​កំពុង​បង្រៀន​គេ​ឲ្យ​ពឹង​ផ្អែក​ទៅ​លើ​អ្វី? កុំ​ពឹង​ផ្អែក​លើ​ខ្លួន​ឯង កុំ​ពឹង​ផ្អែក​

លើ​អំពើ​ល្អ ភាព​ស្មោះ​ត្រង់ ការ​អនុវត្តន៍​ខាង​ឯ​វិញ្ញាណ​ឡើយ។ ហើយ​កុំ​ពឹង​ផ្អែក​

លើ​ការ​សម្រេច​ចិត្ត​ដែល​លោក​អ្នក​បាន​ធ្វើ ឬ​ការ​អធិស្ឋាន​របស់​លោក​អ្នក​កាល​នៅ​

ក្មេង ឬ​មួយ​ការ​សម្រេច​ចិត្ត​របស់​លោក​អ្នក​នៅ​កន្លែង​បោះ​ជំរុំ​យុវជន ឬ​ក៏​ពាក្យ​សម្ដី​

ដែល​លោក​អ្នក​និយាយ​ក្នុង​បន្ទប់​គេង កាល​មួយ​ឆ្នាំ ឬ​មួយ​ទសវត្សរ៍​មុន។ សាវ័ក 

ប៉ុល បាន​មាន​ប្រសាសន៍ ក្នុង​កណ្ឌ​គម្ពីរ ២កូរិនថូស ១៣:៥ ដោយ​បង្គាប់​យើង​ថា 

«ចូរ​អ្នក​រាល់​គ្នា​ពិចារណា​ខ្លួន​ឯង​មើល តើ​ស្ថិត​នៅ​ក្នុង​សេចក្ដី​ជំនឿ​ឬ​ទេ»។ ចូរ​ពឹង​

ផ្អែក​លើ​ព្រះ​គ្រីស្ទ ដូច​ដែល​ព្រះ​អង្គ​បាន​សន្យា​ចំពោះ​លោក​អ្នក ក្នុង​ដំណឹង​ល្អ។ 

សេចក្តី​ជំនឿ​ដែល​បាន​សង្គ្រោះ គឺ​ជា​ការ​ពឹង​ផ្អែក ដែល​ឈោង​ទៅ​រក និង​តោង​ឲ្យ​

ជាប់​ព្រះ​គ្រីស្ទ ដោយ​មិន​ប្រលែង​ដៃ។ ហើយ​បន្ទាប់​មក ចូរ​ស្វែង​រក​ភស្តុតាង​នៃ​ព្រះ​

គុណ​របស់​ព្រះ ក្នុង​ជីវិត​លោក​អ្នក​ចុះ។ ក្នុង​នាម​យើង​ជា​ពួក​ជំនុំ ចូរ​យើង​ជួយ​គ្នា 

ឲ្យ​មើល​ឃើញ​ភស្តុតាង​នៃ​ព្រះ​គុណ​របស់​ព្រះ ក្នុង​ជីវិត​យើង​ម្នាក់ៗ។ បើ​លោក​អ្នក​

នៅ​ជាប់​ក្នុង​ព្រះ​គ្រីស្ទ លោក​អ្នក​មិន​ចាំបាច់​ត្រូវ​ក្រឡេក​មក​ក្រោយ មើល​ទៅ​ការ​

សម្រេច​ចិត្ត​កាលពី​មុន​ក៏​បាន។ ការ​សម្រេច​ចិត្ត​នោះ​នឹង​បង្ហាញ​លទ្ធផល​ឲ្យ​ឃើញ​

ច្បាស់ ក្នុង​ពេល​សព្វ​ថ្ងៃ។

ដូច​ដែល​យើង​ចាំ​បាច់​ត្រូវ​ចែក​ចាយ​ឲ្យ​បាន​ត្រឹម​ត្រូវ​អំពី​ការ​ប្រែ​ចិត្តក្នុង​ការ​ផ្សាយ​

ដំណឹង​ល្អ​របស់​យើង​ជា​យ៉ាង​ណា  នោះ​យើង​ក៏​ចាំ​បាច់​ត្រូវ​ចែក​ចាយ​ឲ្យ​គេ​មាន​

សេចក្តី​ជំនឿ​ត្រឹម​ត្រូវ​ផង​ដែរ។ គ្រោះ​ថ្នាក់​អាច​កើត​មាន នៅ​ពេល​ដែល​យើង​បង្រៀន​

គេ​ឲ្យ​អាច​ពន្យល់​ដំណឹង​ល្អ អធិស្ឋាន យល់​ស្រប​ចំពោះ​សេចក្តី​ពិត ហើយ​ថែម​ទាំង​

ប៉ះ​ពាល់​ចិត្ត​ដោយ​សេចក្តី​ពិត​ទាំង​នោះ តែ​គេ​មិន​ស្គាល់​ព្រះ​យេស៊ូវ ហើយ​មិន​ពឹង​

ផ្អែក​លើ​ព្រះ​អង្គ។ គឺ​ដូច​សាវ័ក យ៉ូហាន បាន​មាន​ប្រសាសន៍​ក្នុង​បទ​គម្ពីរ ១យ៉ូហាន 

៤ ថា «បើ​អ្នកណា​ថា ខ្លួន​ស្រឡាញ់​ព្រះ តែ​ស្អប់​ដល់​បង​ប្អូន​វិញ អ្នក​នោះ​ជា​អ្នក​បើ​អ្នកណា​ថា ខ្លួន​ស្រឡាញ់​ព្រះ តែ​ស្អប់​ដល់​បង​ប្អូន​វិញ អ្នក​នោះ​ជា​អ្នក​

កុហកកុហក»។ សេចក្តី​ជំនឿ​ដែល​បាន​សង្គ្រោះ​នឹង​បង្ហាញ​ខ្លួន​ចេញ​មក ក្នុង​ជីវិត​ដែល​

ផ្លាស់​ប្រែ។ 

តាំង​ពី​យូរ​មក​ហើយ ចាប់​តាំង​ពី​យុគ​សម័យ​ភ្ញាក់​រឭក​ដ៏​ធំ​ជំនាន់​ទីពីរ ព្រះ​វិហារ​

ដំណឹង​ល្អ​ជា​ច្រើន​បាន​និយាយ​អំពី​ការ​ទទួល​ជឿ​​ព្រះ​ថា គ្រាន់​តែ​ជា​ការ​សម្រេច​ចិត្ត​

ដែលគេ​ត្រូវ​តែ​ធ្វើ និង​បន្ទាប់​មក​បង្ហាញ​ការ​សម្រេច​ចិត្ត​នោះ​ដោយ​លើក​ដៃ​ឡើង 

ហើយ​ដើរ​ទៅ​រក​តុ​អាសនា។ «ការ​ហៅ​ឲ្យ​ដើរ​ទៅ​រក​អាសនា» គឺ​ជា​ការ​លើក​ទឹក​ចិត្ត​

គេ​ឲ្យ​ធ្វើ​ការ​សម្រេច​ចិត្ត ហើយ​បន្ទាប់​មក​បង្ហាញ​ចេញ​ការ​សម្រេច​ចិត្ត​នោះ តាម​

រយៈ​សកម្ម​ភាព​ជា​សាធារណៈ។ ប៉ុន្តែ តើ​ការ​ទទួល​ជឿ​ព្រះ​ដែល​ប្រែ​ក្លាយ​ជា​ការ​

សម្រេច​ចិត្ត​ដូច​នេះ បាន​បង្កើត​ផល​ផ្លែ​អ្វី​ខ្លះ? គឺ​បង្កើត​ឲ្យ​មាន​ព្រះ​វិហារ​ដែល​មាន​

ពេញ​ទៅ​ដោយ​មនុស្ស​ដែល​ប្រកាស​ថា ខ្លួន​ជា​គ្រីស្ទ​បរិស័ទ តែ​មាន​ការ​រស់​នៅ​មិន​

ខុស​ពី​លោកីយ៍​ប៉ុន្មាន​ទេ។ អត្រា​នៃ​ការ​លែង​លះ​គ្នា​ក្នុង​ក្រុម​ជំនុំ​យើង មិន​មាន​អ្វី​

ល្អ​ជាង​សហគមន៍​ដែល​យើង​កំពុង​រស់​នៅ​ទេ។ ការ​ស្រឡាញ់​សម្ភារៈ​និយម​ហាក់​

ដូច​ជា​កំពុង​តែ​កើន​ឡើង ដោយ​គ្មាន​ការ​ទប់​ស្កាត់។ ការ​មើល​រូប​អាស​អាភាស ក្នុង​

ចំណោម​មនុស្ស​ប្រុស​បាន​ក្លាយ​ជា​រឿង​ធម្មតា​ទៅ​ហើយ ហើយ​ក៏​កំពុង​កើន​ឡើង​នៅ​

ក្នុង​ចំណោម​មនុស្ស​ស្រី ក្នុង​ពួក​ជំនុំ​របស់​យើង​ដែរ។ បញ្ជី​សមាជិក​ភាព​នៃ​ពួក​ជំនុំ​

មាន​ពេញ​ទៅ​ដោយ​មនុស្ស​ដែល​កម្រ​មក​ព្រះ​វិហារ ឬ​ឈប់​មក​ព្រះ​វិហារ។ តើ​ហេតុ​

អ្វី? គឺ​មិន​គ្រាន់តែ​ដោយ​សារ​គ្រីស្ទ​បរិស័ទ​ធ្វើ​អំពើ​បាប​ប៉ុណ្ណោះ​ទេ។ តែ​ដោយ​សារ​

ពួក​ជំនំុ និង​សមាជិក​ភាព​របស់​យើង មាន​ពេញ​ទៅ​ដោយ​មនុស្ស​ដែល​មិន​មែន​

ជា​គ្រីស្ទ​បរិស័ទ ដែល​មិន​បាន​​កើត​ជា​ថ្មី ប៉ុន្តែ បាន​ទទួល​ការ​ធានា​ថា ពួក​គេ​បាន​

សង្គ្រោះ ដោយ​សារ​ពួក​គេ​បាន​ធ្វើ​ការ​សម្រេច​ចិត្ត​ដើរ​តាម​ព្រះ​យេស៊ូវ។ 

ហើយ​អ្វី​ដែល​គួរ​ឲ្យ​អៀន​ខ្មាស​នោះ​គឺ យើង​មាន​ចិត្ត​អន្ទះសា​ចង់​ផ្លុំ​ត្រែ​អប​អរ «ការ​

សម្រេច​ចិត្ត» ទាំង​នោះ ហើយ​ចាត់​ទុក​ការ​ផ្សាយ​ដំណឹង​ល្អ​របស់​យើង​ថា​ជា​ការងារ​

ដែល​ជោគ​ជ័យ ហើយ​ប្រញាប់​អប​អរ​ខ្លួន​ឯង ប៉ុន្តែ តាម​ពិត ទោះ​ក្នុង​ចំណោម​អ្នក​

ទាំង​នោះ មាន​តែ​១០ភាគ​រយ ដែល​នៅ​តែ​ដើរ​តាម​ព្រះ​គ្រីស្ទ ក្នុង​រយៈ​ពេល​១ឆ្នាំ​ទៀត​

ក៏​ដោយ ក៏​ក្រុម​ដូច​សមាគមន៍ ប៊ីលី ក្រាហាំ (Billy Graham Association) នឹង​

ដំំណឹឹងល្អអដ៏៏ពិិត

ប្រាប់​លោក​អ្នក​ថា លោក​អ្នក​កំពុង​តែ​ធ្វើ​បាន​ល្អ​ជាង​ពួក​ជំនុំ​ភាគ​​ច្រើន។  តែ​ការ​

សម្រេច​ចិត្ត​ទាំង​នោះ​មាន​អ្វី​ខ្លះ? ហើយ​ហេតុ​អ្វី​យើង​មាន​ចិត្ត​រំភើប​រីករាយ ចំពោះ​

ពួក​វា​ខ្លាំង​យ៉ាង​នេះ? ព្រោះ​ការ​សម្រេច​ចិត្ត​ទាំង​នោះ គឺ​ជា​ចំនួន​មនុស្ស​ទទួល​ជឿ​ព្រះ 

ដែល​យើង​សម្រេច​បាន។ ប៉ុន្តែ តើ​ការ​អះអាង​ដូច​នេះ​បាន​ប្រយោជន៍​អ្វី? ខ្ញុំ​បាន​នឹក​

ចាំ អំពី​រឿង​របស់​លោក​គ្រូ ស្ពើជិន (Spurgeon) ដែល​បាន​ចែក​ចាយ​អំពី​គ្រូ​គង្វាល​

ម្នាក់​ជា​មិត្ត​ភក្តិ​របស់​គាត់ ដែល​ត្រូវ​មនុស្ស​ស្រវឹង​ស្រា​ម្នាក់​មក​ឈរ​ពាំង​ផ្លូវ​គាត់ នៅ​

ថ្ងៃ​មួយ​បាន​ប្រាប់​គាត់​ថា «អេ លោក ហ៊ីល (Hill) ខ្ញុំ​ជា​មនុស្ស​ដែល​លោក​គ្រូ​បាន​

នាំ​ឲ្យ​ជឿ​ព្រះ»។ លោក​គ្រូ ហ៊ីល ក៏​បាន​ឆ្លើយ​តប​ថា «លោក​ប្រាកដ​ជា​មនុស្ស​ដែល​

ខ្ញុំ​បាន​នាំ​ឲ្យ​ជឿ​​ព្រះ​មែន​ហើយ តែ​អ្នក​មិន​បាន​ជឿ​ព្រះ​អង្គ​ទេ»។

ការ​សម្រេច​ចិត្ត​របស់​មនុស្ស​គឺ​ជា​អ្វី​ដែល​យើង​អាច​ប្រមូល​ផល ប្រើ​ប្រាស់​ដើម្បី​

ប្រយោជន៍​ផ្ទាល់​ខ្លួន ងាយ​នឹង​ប្រមូល​ឲ្យ​បាន​ច្រើន និង​បង្កើត​ឲ្យ​មាន ដោយ​ចិត្ត​

មិន​ស្មោះ​ត្រង់។ ប៉ុន្តែ ការ​បង្កើត​សិស្ស​មិន​ដូច​នេះ​ទេ។ ឱ​មិត្ត​ភក្ដិ​ទាំង​ឡាយ​អើយ! 

ការ​បង្កើត​សិស្ស​គឺ​ជា​អ្វី​ដែល​ព្រះ​យេស៊ូវ​បាន​ប្រាប់​យើង​ឲ្យ​ចេញ​ទៅ ហើយ​បង្កើត​

ថ្វាយ​ព្រះ​អង្គ។ យើង​មិន​គ្រាន់​តែ​ត្រូវ​ឲ្យ​គេ​សម្រេច​ចិត្ត​ទេ តែ​យើង​ក៏​ត្រូវ​នាំ​ឲ្យ​ពួក​

គេ​ក្លាយ​ជា​សិស្ស ជា​អ្នក​ដើរ​តាម​យូរ​អង្វែង ដែល​ស៊ូ​ទ្រាំ​ទុក្ខ​លំបាក លី​ឈើ​ឆ្កាង 

និង​ដើរ​តាម​ព្រះ​យេស៊ូវ។

ពិត​ណាស់ យើង​មិន​គួរ​កំណត់​ស្តង់​ដារ​នៃ​ការ​ធ្វើ​ជា​សិស្ស ខ្ពស់​ជាង​ការ​កំណត់​

របស់​ព្រះយេស៊ូវ ប៉ុន្តែ យើង​ក៏​មិន​គួរ​កំណត់​ស្តង់​ដារ​ឲ្យ​ទាប​ជាង​ដែរ។ ដូច​នេះ តើ​

ព្រះអង្គ​បាន​ត្រាស់​ហៅ​មនុស្ស ឲ្យ​ឆ្លើយ​តប​ចំពោះ​ដំណឹង​ល្អ​ដូច​ម្ដេច​ខ្លះ? កណ្ឌ​

គម្ពីរ ម៉ាកុស ១:១៤-១៥ «គ្រា​ក្រោយ​ដែល​គេ​បញ្ជូន​យ៉ូហាន​ទៅ​ផុត​ហើយ នោះ​ម៉ាកុស ១:១៤-១៥ «គ្រា​ក្រោយ​ដែល​គេ​បញ្ជូន​យ៉ូហាន​ទៅ​ផុត​ហើយ នោះ​

ព្រះ​យេស៊ូវ​ទ្រង់​យាង​មក​ក្នុង​ស្រុក​កាលីឡេ​វិញ ព្រម​ទាំង​ប្រកា​ស​ប្រាប់​ដំណឹង​ល្អ​ព្រះ​យេស៊ូវ​ទ្រង់​យាង​មក​ក្នុង​ស្រុក​កាលីឡេ​វិញ ព្រម​ទាំង​ប្រកា​ស​ប្រាប់​ដំណឹង​ល្អ​

ពី​នគរ​ព្រះ​ថា ពេល​វេលា​បាន​សម្រេច​ហើយ នគរ​ព្រះ​ជិត​មកដល់ ដូច្នេះ ចូរ​ប្រែ​ចិត្ត ពី​នគរ​ព្រះ​ថា ពេល​វេលា​បាន​សម្រេច​ហើយ នគរ​ព្រះ​ជិត​មកដល់ ដូច្នេះ ចូរ​ប្រែ​ចិត្ត 

ហើយ​ជឿ​ដំណឹង​ល្អ​ចុះ»ហើយ​ជឿ​ដំណឹង​ល្អ​ចុះ»។ នេះ​ជា​អ្វី​ដែល​ពួក​សិស្ស​ដំបូង​របស់​ព្រះ​យេស៊ូវ​ធ្វើ ខណៈ​

ការបង្កើតសិស្ស—មិនមែនការទទួលបានការសម្រេចចត្

ពេល​ដែល​ពួកគេ​ចាក​ចេញ​ពី​ជីវិត​ចាស់ ហើយ​ដើរ​តាម​ព្រះ​យេស៊ូវ ដោយ​ការ​ប្រែ​ចិត្ត​

ចេញ​ពី​បាប និង​មាន​សេចក្តី​ជំនឿ។

ដើម្បី​ក្លាយ​ជា​គ្រីស្ទាន យើង​ត្រូវ​ក្លាយ​ជា​សិស្ស​របស់​ព្រះ​គ្រីស្ទ គឺ​លោក​អ្នក​ត្រូវ​តែ​

ចាប់​ផ្ដើម​រស់​នៅ ក្នុង​ជីវិត​ដែល​មាន​ការ​ប្រែ​ចិត្ត និង​សេចក្តី​ជំនឿ ក្នុង​ពេល​បច្ចុប្បន្ន 

ហើយ​បង្ហាញ​ថា ខ្លួន​បាន​កើត​ជា​ថ្មី ខណៈ​ពេល​ដែល​ពួក​គេ​រង់​ចាំ ដោយ​សង្ឃឹម​

ថា ព្រះ​យេស៊ូវ​នឹង​យាង​មក​ពី​ស្ថាន​សួគ៌​វិញ គឺ​ព្រះ​យេស៊ូវ​ដែល​បាន​រំដោះ​យើង​ឲ្យ​

រួចពី​សេចក្តី​ក្រោធ​ដែល​ត្រូវ​មក។

ថ្មីី�—មិិនមែ�នល្អអទេ�
និិពន្ធធដោ�ោយ៖ លោ�ោក ម៉ៃ�ៃឃើ �ើល ឡរ៉េ�េនស៍ 

(អេ�សេ�គាាល ៣៦:២៤-២៨ និិងយ៉ូូ� ហាាន ៣:១-១០)

ទង្វើ​នៃ​ការ​ក្លាយ​ជា​គ្រីស្ទ​បរិស័ទ  គឺ​ជា​ការ​ហៅ​ថា​ការ​ប្រែ​ចិត្ត ប៉ុន្តែតើ​បុគ្គល​ណា​

ម្នាក់​អាច​ប្រែ​ចិត្ត​បាន​ដោយ​របៀប​ណា? យើង​ចង់​ឃើញ​មនុស្ស​ម្នា​ក្លាយ​ជា​គ្រីស្ទ​

បរិស័ទ ហេតុ​ដូច្នេះ​ហើយ​បាន​ជា​យើង​គិត​អំពី​របៀប និង​សារ​របស់​យើង។ យើង​

គិត​អំពី​រនាំង ដែល​យើង​មិន​ត្រូវ​ការ​មួយ​ចំនួន ដែល​យើង​អាច​នឹង​ដាក់ ដើម្បី​ឃាំង​

ផ្លូវ។ យើង​គិត​អំពី​របៀប​បញ្ចុះ​បញ្ចូល និង​អំពី​ជំនាញ​កាត់​ស្រាយ​របស់​យើង។ ពិត​

ណាស់ ទាំង​អស់​នោះ​ល្អ និង​ត្រឹម​ត្រូវ។ ប៉ុន្តែ ប្រសិន​បើ​យើង​មិន​មាន​ការ​យល់​ដឹង​

ត្រឹមត្រូវ​អំពី​គោល​លទ្ធិ តាម​ព្រះ​គម្ពីរ ទាក់​ទង​ទៅ​នឹង​ការ​ប្រែ​ចិត្ត របៀប​ដែល​យើង​

បាន​គិត​យ៉ាង​នោះ​នឹង​នាំ​ឲ្យ​យើង​វង្វេង​ផ្លូវ​ជា​មិន​ខាន។ ពីព្រោះ​ចំណុច​ដំបូង​ដែល​

យើង​ត្រូវ​តែ​យល់ គឺ​ជា​អ្វី​ដែល​ខ្ញុំ​នឹង​ព្យាយាម​វែក​ញែក​នៅ​ក្នុង​ជំពូក​មួយ​នេះ។ ការ​

ប្រែ​ចិត្ត​គឺ​ជា​ព័ន្ធ​កិច្ច​របស់​ព្រះ​ជាម្ចាស់ មុន​វា​ក្លាយ​ជា​ទង្វើ​របស់​យើង។ ការ​កើត​ជា​

ថ្មី​ត្រូវ​តែ​កើត​មុន​ការ​ប្រែ​ចិត្ត ហើយ​ការ​កើត​ជា​ថ្មី​ក៏​ជា​ព័ន្ធ​កិច្ច​របស់​ព្រះ​ជាម្ចាស់ មិន​

មែន​ទង្វើ​របស់​យើង​នោះ​ទេ។

ស្ដាប់​ទៅ ចំណុច​នេះ​ទំនង​ជា​ដំណឹង​អាក្រក់​សម្រាប់​មនុស្ស​មួយ​ចំនួន។ ប៉ុន្តែ 

តាម​ពិត​ទៅ​វា​គឺ​ជា​ដំណឹង​ដ៏​ល្អ​បំផុត ពីព្រោះ​យោង​តាម​ព្រះ​គម្ពីរ យើង​មិន​អាច​ផ្លាស់​

ប្រែ​ខ្លួន​ឯង​បាន​ទេ តែ​យើង​ត្រូវ​តែ​ផ្លាស់​ប្រែ ហេតុ​ដូច្នេះ​ហើយ បាន​ដំណឹង​នេះ​ជា​

ដំណឹង​ដ៏​ល្អ​ណាស់ ដោយ​សារ​ព្រះ​ជាម្ចាស់​បាន​ប្ដេជ្ញា​ព្រះ​អង្គ​ទ្រង់​ផ្ទាល់ ដើម្បី​នាំ​

ឲ្យ​មាន​ការ​ផ្លាស់​ប្រែ​នេះ​អាច​កើត​ឡើង​បាន។ ព្រះ​អង្គ​ត្រូវ​តែ​បង្កើត​យើង​ជា​ថ្មី មិន​

មែន​បង្កើត​ឲ្យ​យើង​ក្លាយ​ជា​មនុស្ស​ល្អ​នោះ​ទេ។ កណ្ឌ​គម្ពីរ យ៉ូហាន ៣:១-១០៖ 

«រីឯីនៅ�ៅក្នុុ�ងពួួកផាារិិស៊ីី �  មាានចៅ�ៅហ្វាា�យសាាសន៍ យូដាាម្នាា�ក់ ឈ្មោះ�ះ� � នីីកូូដេ�ម 
លោ�ោកក៏�មកឯព្រះ�ះយេ�សូ៊ូ�វ�ទាំំ�ងយប់ទូលថាា លោ�ោកគ្រូ�ូ យើ�ើង�ខ្ញុំំ��ដឹ ឹងថាា លោ�ោកជាា
គ្រូ�ូ�មកពីីព្រះ�ះពិិត ដ្បិិ �តគ្មាា�នអ្ននក ណាាអាាចនឹឹងធ្វើ�ើ�ទីីសម្គាា �ល់ ដែ�លលោ�ោកធ្វើ�ើ��ទាំំ�ង
នេះ�ះបាានទេ� លើ�ើកតែ�ព្រះ�ះគង់នៅ�ៅ�ជាាមួួយប៉ុុ�ណ្ណោះ� ះ �� ព្រះ�ះយេ�សូ៊ូ�វមាានបន្ទូូ�លឆ្លើ�ើ�យ
ថាា ប្រា�ាកដមែ�ន ខ្ញុំំ��ប្រា�ាប់ អ្ននកជាាប្រា�ាកដថាា បើ�ើមិិនបាានកើ�ើតជាាថ្មីី� នោះ�ះ�គ្មាា�នអ្ននក
ណាាអាាចនឹឹងឃើ�ើញនគរព្រះ�ះបាានទេ� លោ�ោក នីីកូូដេ�ម ទូលសួរថាា ធ្វើ�ើ�ដូូចម្ដេ�េច
នឹឹងកើ�ើតឡើ�ើង�បាាន ក្នុុ�ង�កាាលដែ�ល�ចាាស់ហើ�ើយ តើ�ើអាាចនឹឹងចូូលទៅ�ៅក្នុុ�ងពោះ�ះ�
ម្ដាា�យម្ដដ ងទៀ�ៀត ហើ�ើយកើ�ើតឡើ�ើងវិិញ បាានឬ ព្រះ�ះយេ�សូ៊ូ�វមាានបន្ទូូ�លឆ្លើ�ើ�យថាា 
ប្រា�ាកដមែ�នខ្ញុំំ��ប្រា�ាប់ អ្ននកជាាប្រា�ាកដថាា បើ�ើមិិនបាានកើ�ើតអំពីីទឹឹក ហើ�ើយអំពីីព្រះ�ះ
វិិ ញ្ញាា �ណ នោះ�ះ�គ្មាា�នអ្ននក ណាាអាាចនឹឹងចូូលទៅ�ៅក្នុុ�ងនគរព្រះ�ះបាានទេ� របស់់�អី្វី�ដែ�ល
កើ�ើតពីីសាាច់ នោះ�ះ��ជាាសាាច់ទេ� ហើ�ើយដែ�លកើ�ើតពីីព្រះ�ះវិិ ញ្ញាា �ណ នោះ�ះ��ជាាវិិ ញ្ញាា �ណ
វិិញ កុំំ�  ឲ្យយឆ្ងងល់់ ពីីពាាក្យយដែ�ល�ខ្ញុំំ��ប្រា�ាប់ ថាា ត្រូ�ូវតែ�កើ�ើតជាាថ្មីី�នោះ�ះ�ឡើ�ើយ ឯខ្យយល់់ ចង់់
បក់់ទៅ�ៅ�ឯ�ណាា ក៏ចេះ�ះតែ��បាាន ហើ�ើយអ្ននកឮសូរសព្ទទ តែ�មិិនដឹឹង�ជាាមកពីីណាា 
ឬទៅ�ៅ�ឯ�ណាាទេ� អស់អ្ននកណាាដែ�លកើ�ើតមកពីីព្រះ�ះវិិ ញ្ញាា �ណ នោះ�ះ�ក៏ដូូច្នោះ�ះ� �ដែ�រ 
លោ�ោក នីីកូូដេ�ម ទូលសួរថាា ធ្វើ�ើ�ដូូចម្ដេ�េច�ឲ្យយ�កាារ�ទាំំ�ងនេះ�ះកើ�ើតបាាន ព្រះ�ះយេ�សូ៊ូ�វ
ទ្រ�ង់ឆ្លើ�ើ�យថាា អ្ននកជាាគ្រូ�ូ�នៃ�សាាសន៍អ៊ីី�ស្រា�ាអែ�ល តែ�មិិនដឹឹង�កាារ�ទាំំ�ងនេះ�ះទេ�ឬ»។

ទាក់​ទង​ទៅ​នឹង​គោល​លទ្ធិ​នៃ​ការ​ប្រែ​ចិត្ត នេះ​គឺ​ជា​ខ​គម្ពីរ​ដែល​យើង​ត្រូវ​តែ​ចាប់​

ផ្ដើម​ជា​មួយ ពីព្រោះ​គឺ​ត្រង់​នេះ​ឯង​ដែល​ព្រះ​យេស៊ូវ​បាន​ប្រើ​ប្រាស់​ជា​ដំបូង​នូវ​ភាសា​

អំពី «ការ​កើត​ជា​ថ្មី»។ ខ្ញុំ​នឹង​មិន​ចំណាយ​ពេល ដើម្បី​ពន្យល់​នូវ​រាល់​គ្រប់​ចំណុច​

នៅ​ត្រង់​នេះ​ទេ ដូច​ដែល​ខ្ញុំ​តែង​តែ​ធ្វើ ប្រសិន​បើ​យើង​មាន​ពេល​វេលា​ជា​ច្រើន ដើម្បី​

សិក្សា​កណ្ឌ​គម្ពីរ​យ៉ូហាន។ ខ្ញុំ​គ្រាន់​តែ​ចង់​ឲ្យ​បង​ប្អូន​សម្គាល់​មើល​ជម្រើស​ពីរ​យ៉ាង 

ទាក់​ទង​ទៅ​នឹង​ជីវិត។ ជា​ដំបូង ខ្ញុំ​ចង់​ឲ្យ​បង​ប្អូន​ឲ្យ​តម្លៃ​លើ ការ​អំពាវ​នាវ​ឲ្យ​ធ្វើ​ជា​

មនុស្ស​ល្អ ដែល​នោះ​គឺ​ជា​អ្វី​ដែល​លោក នីកូដេម កំពុង​តែ​ដេញ​តាម។ ទីពីរ ខ្ញុំ​ចង់​

ឲ្យ​បង​ប្អូន​យល់​អំពី សារៈ​សំខាន់​នៃ​ការ​កើត​ជា​ថ្មី ដែល​នោះ​គឺ​ជា​អ្វី​ដែល​ព្រះ​យេស៊ូវ​

កំពុង​តែ​ទទូច​ចង់​បាន។ ជម្រើស​ពីរ​យ៉ាង៖ ការ​អំពាវ​នាវ​ឲ្យ​ធ្វើ​ជា​មនុស្ស​ល្អ និង​សារៈ​

សំខាន់​នៃ​ការ​កើត​ជា​ថ្មី។

ជា​ដំបូង ការ​អំពាវ​នាវ​ឲ្យ​ធ្វើ​ជា​មនុស្ស​ល្អ៖ លោក នីកូដេម បាន​ទៅ​រក​ព្រះ​យេស៊ូវ​

ដោយ​មាន​ការ​សរសើរ​ជា​ច្រើន ក៏​ដូច​ជា​សំណួរ​ដែល​មិន​បាន​លើក​សួរ​ជា​ច្រើន​ផង​

ដែរ។ បើ​យើង​សង្ខេប​សំណួរ​របស់​គាត់​ទៅ៖ «ហេតុអ្វី​បាន​ជា​យើង​ត្រូវ​ស្ដាប់​លោក​

គ្រូ?»។ ព្រះ​យេស៊ូវ​បាន​យាង​មក ហើយ​មាន​បន្ទូល​អំពី​របៀប​ចូល​ទៅ​កាន់​នគរ​ព្រះ។ 

ប៉ុន្តែ នោះ​គឺ​ជា​អ្វី​ដែល​ពួក​ផារិស៊ី​មាន​ជំនាញ​លើ។ ពួក​គេ​ដឹង​អំពី​របៀប​ដែល​លោក​

អ្នក​អាច​ចូល​ទៅ​កាន់​នគរ​ព្រះ​បាន។ គឺ​លោក​អ្នក​អាច​ចូល​បាន​តាម​រយៈ​ការ​ធ្វើ​ល្អ។ 

គឺ​ការ​ធ្វើ​ល្អ។

ចំពោះ​លោក នីកូដេម និង​ពួក​ផារិស៊ី​ឯ​ទៀតៗ​ដូច​គាត់​ដែរ នោះ​មាន​ន័យ​ថា ពួក​

គាត់​ត្រូវ​តែ​ធ្វើ​ជា​សាសន៍​យូដា​ដែល​មាន​សភាព​ល្អ៖ គឺ​ត្រូវ​ធ្វើ​តាម​ច្បាប់ និង​ក្រឹត្យ​

វិន័យ គឺ​ត្រូវ​ទៅ​សាលា​ប្រជុំ គឺ​ត្រូវ​ធ្វើ​ទាន​ដល់​អ្នក​ក្រ គឺ​មិន​ត្រូវ​ចំណាយ​ពេល​ជា​

មួយ​នឹង​សាសន៍​ដទៃ។ តាម​ពិត​ទៅ ពួក​គាត់​ស្ទើរ​តែ​មាន​និម្មិត​ជាក់​លាក់​មែន​ទែន 

អំពី​របៀប​ធ្វើ​ជា​សាសន៍​យូដា​ដែល​មាន​ស​ភាព​ល្អ។ លោក នីកូដេម មិន​បាន​គិត​

ថា គាត់​ជា​មនុស្ស​ល្អ​ឥត​ខ្ចោះ​ទេ។ តាម​ពិត​ទៅ គាត់​ទំនង​ជា​ដឹង​ថា គាត់​គួរ​តែ​ធ្វើ​ជា​

មនុស្ស​ឲ្យ​បាន​កាន់​តែ​ល្អ​ប្រសើរ​ជាង​មុន។ ទំនង​នោះ​គឺ​ជា​មូល​ហេតុ​ចម្បង​ដែល​គាត់​

បាន​ទៅ​រក​ព្រះ​យេស៊ូវ។ ប៉ុន្តែ នៅ​ចុង​បញ្ចប់ គាត់​អាច​បាន​ត្រឹម​តែ​ក្លាយ​ជា​មនុស្ស​

ល្អ​ប៉ុណ្ណោះ។

ចំពោះ​យើង​ជា​ច្រើន​នាក់ អត្ថ​ន័យ​នៃ​ការ​ធ្វើ​ល្អ​បាន​មាន​ការ​ផ្លាស់​ប្រែ​ជា​ច្រើន។ 

បច្ចុប្បន្ន​នេះ មាន​ប្រភេទ​នៃ​អត្ថ​ន័យ​ជា​ច្រើន​ខុសៗ​គ្នា  ទាក់​ទង​ទៅ​នឹង​ការ​ធ្វើ​ជា​

មនុស្ស​ល្អ។ អត្ថន័យ​មាន​តាំង​ពី​ការ​ដក​ខ្លួន​ចេញ​ពី​ការ​រស់​នៅ ហើយ​អនុញ្ញាត​ឲ្យ​

មាន​ការ​រស់​នៅ រហូត​ទៅ​ដល់​ការ​មាន​សម្បជញ្ញៈ និង​ការ​ចូល​រួម​ផ្ទាល់​ទាក់​ទង​ទៅ​

នឹង​សង្គម។ និយាយ​ទៅ​គឺ​ថែម​ទាំង​មាន​ការ​ធ្វើ​ល្អ​បែប​សាសនា បែប​ខាង​ឯ​វិញ្ញាណ 

ហើយ​សូម្បី​តែ​ការ​ធ្វើ​ល្អ​នៅ​កន្លែង​ខ្ញុំ​រស់​នៅ​ផង​ដែរ គឺ​ថា​យើង​មិន​ចង់​មាន​ការ​ឈ្លោះ​

ប្រកែក​គ្នា គឺ​យើង​បែរ​ជា​ផ្ដោត​ទៅ​លើ​ការ​មិន​ធ្វើ​ឲ្យ​នរណា​ម្នាក់​មាន​អារម្មណ៍​ថា មិន​

ស្រួល​ចិត្ត។ ប៉ុន្តែ មិន​ថា​យើង​មាន​ប្រភេទ​នៃ​ការ​ធ្វើ​ល្អ​ច្រើន ខុសៗ​គ្នា ប៉ុណ្ណា​ក៏​ដោយ 

ក៏​ការ​អំពាវ​នាវ​ឲ្យ​ធ្វើ​ជា​មនុស្ស​ល្អ​មិន​បាន​ផ្លាស់​ប្រែ​ដែរ។ ការ​ធ្វើ​ជា​មនុស្ស​ល្អ (មនុស្ស​

ដែល​មាន​ការ​រីករាយ ឬ​ក៏​មនុស្ស​ដែល​កំពុង​តែ​ក្លាយ​ជា​មនុស្ស​ដែល​កាន់​តែ​ល្អ​ប្រសើរ​

ជា​មុន) មិន​ថា​លោក​អ្នក​ផ្ដល់​អត្ថន័យ​យ៉ាង​ដូចម្ដេច​ក៏​ដោយ គឺ​ទាំង​នោះ​ដើម្បី​ធ្វើ​ឲ្យ​

លោក​អ្នក​មាន​អារម្មណ៍​ល្អ​ពី​ខ្លួន​ឯង។ គឺ​ដើម្បី​ឲ្យ​ខ្លួន​ឯង​មាន​មោទនភាព​ទាក់​ទង​ទៅ​

នឹង​បុគ្គល​ដែល​លោកអ្នក​បាន​ក្លាយ​ជា។ គឺ​ដើម្បី​សរសើរ​ខ្លួន​ឯង​ទៅ​កាន់​អ្នក​ដទៃ ឬ​

ក៏​ថា​ដើម្បី​សរសើរ​ខ្លួន​ឯង​ទៅ​កាន់​ព្រះ​ទៀត​ផង។ បើ​និយាយ​ម្យ៉ាង​វិញ​ទៀត ការ​អំពាវ​

នាវ​ឲ្យ​ធ្វើ​ជា​មនុស្ស​ល្អ គឺ​ដើម្បី​អនុញ្ញាត​ឲ្យ​លោក​អ្នក​អាច​បង្ហាញ​ថា ខ្លួន​គ្មាន​ទោស 

ទៅ​កាន់​អ្នក​ដែល​កំពុង​សួរ​នាំ​អំពី​ជីវិត​របស់​លោក​អ្នក ចេញ​ពី​សតិសម្បជញ្ញៈ​របស់​

ខ្លួន គឺ​រហូត​ទៅ​ដល់​​ព្រះ​ទៀត​ផង។

ប៉ុន្តែ មិន​ថា​លោក​អ្នក​បាន​ផ្ដល់​អត្ថ​ន័យ​យ៉ាង​ដូច​ម្ដេច​ទៅ​លើ​ការ​ធ្វើ​ជា​មនុស្ស​ល្អ 

មនុស្ស​ដែល​មាន​ចិត្ត​រីករាយ ក៏​ការ​អំពាវ​នាវ​ឲ្យ​ធ្វើ​ជា​មនុស្ស​ល្អ​តែង​តែ​មាន​មូល​ដ្ឋាន​

លើ​គំនិត​៣យ៉ាង។ ទស្សនៈ​សុទិដ្ឋិនិយម (optimistic view) លើ​មនុស្ស​លោក។ 

ទស្សនៈ​នៃ​ការ​ឲ្យ​តម្លៃ​តូច​ទាប (domesticated view) ទៅ​លើ​ព្រះ​ជាម្ចាស់ និង​

ទស្សនៈ​លើ​សាសនា​ថា​ជា​របៀប​នៃ​ការ​កែ​ទម្រង់​ខ្លួន​ឯង ផ្នែក​សីលធម ៌(moral 

self-reform)។ ពិត​ណាស់​លោក នីកូដេម មិន​បាន​លើក​ឡើង​នូវ​រាល់​ចំណុច​ទាំង​

អស់​នេះ​នោះ​ទេ។ ប៉ុន្តែ យើង​ឃើញ​ចំណុច​ទាំង​អស់​នេះ​យ៉ាង​ច្បាស់​លាស់​នៅ​ក្នុង​

ចម្លើយ​របស់​គាត់​ទៅ​កាន់​ព្រះ​យេស៊ូវ។ សូម​អាន​ម្តង​ទៀត​នៅ​ក្នុង​កណ្ឌ​គម្ពីរ យ៉ូហាន 

៣:៣-៩ «ព្រះ​យេស៊ូវ​មាន​បន្ទូល​ឆ្លើយ​ថា “ប្រាកដ​មែន ខ្ញុំ​ប្រាប់​អ្នក​ជា​ប្រាកដ​ថា បើ​

មិន​បាន​កើត​ជា​ថ្មី នោះ​គ្មាន​អ្នក​ណា​អាច​នឹង​ឃើញ​នគរ​ព្រះ​បាន​ទេ”។ លោក នីកូ



79

ថ្មី—មិនមែនល្អ

ដេម ទូល​សួរ​ថា “ធ្វើ​ដូច​ម្ដេច​នឹង​កើត​ឡើង​បាន ក្នុង​កាល​ដែល​ចាស់​ហើយ តើ​អាច​

នឹង​ចូល​ទៅ​ក្នុង​ពោះ​ម្ដាយ​ម្ដង​ទៀត ហើយ​កើត​ឡើង​វិញ​បាន​ឬ?” ព្រះ​យេស៊ូវ​មាន​

បន្ទូល​ឆ្លើយ​ថា “ប្រាកដ​មែន​ខ្ញុំ​ប្រាប់​អ្នក​ជា​ប្រាកដ​ថា 'បើ​មិន​បាន​កើត​អំពី​ទឹក ហើយ​

អំពី​ព្រះ​វិញ្ញាណ នោះ​គ្មាន​អ្នក​ណា​អាច​នឹង​ចូល​ទៅ​ក្នុង​នគរ​ព្រះ​បាន​ទេ។ របស់​អ្វី​

ដែល​កើត​ពី​សាច់ នោះ​ជា​សាច់​ទេ ហើយ​ដែល​កើត​ពី​ព្រះ​វិញ្ញាណ នោះ​ជា​វិញ្ញាណ​

វិញ។ កុំ​ឲ្យ​ឆ្ងល់ ពី​ពាក្យ​ដែល​ខ្ញុំ​ប្រាប់​ថា ត្រូវ​តែ​កើត​ជា​ថ្មី​នោះ​ឡើយ ឯ​ខ្យល់ ចង់​បក់​

ទៅ​ឯ​ណា ក៏​ចេះ​តែ​បាន ហើយ​អ្នក​ឮ​សូរ​សព្ទ តែ​មិន​ដឹង​ជា​មក​ពី​ណា ឬ​ទៅ​ឯ​ណា​

ទេ អស់​អ្នក​ណា​ដែល​កើត​មក​ពី​ព្រះ​វិញ្ញាណ នោះ​ក៏​ដូច្នោះ​ដែរ'”។ លោក នីកូដេម 

ទូល​សួរ​ថា “ធ្វើ​ដូច​ម្ដេច​ឲ្យ​ការ​ទាំង​នេះ​កើត​បាន?” ព្រះ​យេស៊ូវ​ទ្រង់​ឆ្លើយ​ថា “អ្នក​ជា​

គ្រូ​នៃ​សាសន៍​អ៊ីស្រាអែល តែ​មិន​ដឹង​ការ​ទាំង​នេះ​ទេ​ឬ?”»។ ព្រះ​យេស៊ូវ​បាន​ប្រាប់ 

លោក នីកូដេម ថា​ប្រសិន​បើ​គាត់​ចង់​ចូល​នគរ​ព្រះ គឺ​គាត់​ត្រូវ​តែ​ធ្វើ​នូវ​អ្វី​ដែល​មិន​

អាច​ធ្វើ​បាន—គឺ​គាត់​ត្រូវតែ​កើត​ជា​ថ្មី។ យើង​អាច​សង្ខេប​ការ​ឆ្លើយ​តប​របស់​លោក 

នីកូដេម ថា «ឆ្កួត​ហើយ! យើង​មិន​អាច​ធ្វើ​ដូច្នោះ​បាន​ទេ។ ព្រះ​មិន​តម្រូវ​ឲ្យ​យើង​

ធ្វើ​អ្វី​ដែល​យើង​មិន​អាច​ធ្វើ​បាន​ឡើយ។ នេះ​មិន​មែន​ជា​របៀប​ដែល​ខ្ញុំ​បាន​គិត​ថា 

វា​ត្រូវ​តែ​ដំណើរ​ការ​យ៉ាង​ដូច្នោះ​ទេ»។ ជា​មូលដ្ឋាន លោក នីកូដេម បាន​សន្មត​ថា 

គាត់​អាច​ធ្វើ​នូវ​អ្វី​ដែល​គាត់​ត្រូវ​ធ្វើ ដើម្បី​បង្ហាញ​ថា​ខ្លួន​គ្មាន​ទោស​នៅ​ចំពោះ​ព្រះ។ 

គាត់​បាន​សន្មត​ថា ព្រះ​គឺ​ជា​ព្រះ​ដែល​នឹង​ពេញ​ចិត្ត​ចំពោះ​ការ​ខិតខំ​ប្រឹង​ប្រែង​ដែល​

អស់​ពី​សមត្ថភាព​របស់​គាត់។ ហើយ​គាត់​បាន​សន្មត​ថា ចំណុច​ស្នូល​នៃ​សាសនា​

គឺ ដើម្បី​ឲ្យ​គាត់​អាច​ក្លាយ​ជា​បុគ្គល​ដែល​ល្អ​ប្រសើរ​ជាង​មុន ដែល​គាត់​មិន​អាច​ធ្វើ​

បាន​ដោយ​ខ្លួន​ឯង គឺ​ដើម្បី​ឲ្យ​ព្រះ​អាច​នឹង​ទទួល​យក​គាត់​បាន។

តើ​លោក​អ្នក​ធ្លាប់​មាន​ទស្សនៈ​ដូចលោក នីកូដេម ដែរ​ឬ​ទេ? ខ្ញុំ​ធ្លាប់​មាន។ កាល​

ខ្ញុំ​ជា​សិស្ស​វ័យ​ក្មេង​ម្នាក់​នៅ​ឯ​មហា​វិទ្យាល័យ ខ្ញុំ​មិន​មែន​ជា​បុគ្គល​ដែល​គួរ​តែ​មាន​

លក្ខណៈ​ដូច​ដែល​ខ្ញុំ​គួរ​តែ​មាន​នោះ​ទេ ហើយ​ខ្ញុំ​ក៏​បាន​បារម្ភ​ថា ព្រះ​ជាម្ចាស់​ក៏​នឹង​មិន​

ទទួល​យក​ខ្ញុំ​ដែរ។ ដូច្នេះ ខ្ញុំ​ក៏​បាន​ចាប់​ផ្ដើម​ការ​សន្ទនា​មួយ​ជា​មួយ​នឹង​ព្រះ​ជាម្ចាស់។ 

ខ្ញុំ​បាន​ចាប់​ផ្ដើម​ចរចា​ជា​មួយ​នឹង​ព្រះ​អង្គ៖ «ខ្ញុំ​នឹង​ឈប់​ផឹក​ស្រា ខ្ញុំ​នឹង​លែង​រញ៉េរញ៉ៃ​

ជា​មួយ​នឹង​សង្សារ​ខ្ញុំ។ ហើយ​ខ្ញុំ​នឹង​ចាប់​ផ្ដើម​អាន​ព្រះ​គម្ពីរ​របស់​ខ្ញុំ​ឲ្យ​បាន​កាន់​តែ​

ច្រើន​ជាង​មុន។ តើ​ព្រះ​អង្គ​យល់​ឃើញ​យ៉ាង​ម៉េច​ដែរ?» ខ្ញុំ​បាន​គិត​ថា ខ្លួន​អាច​ធ្វើ​

នូវ​អ្វី​ដែល​ខ្ញុំ​ត្រូវ​តែ​ធ្វើ​បាន។ ហើយ​ព្រះ​អង្គ​នឹង​មាន​ការ​ស្ងប់​ស្ញែង។ ហើយ​សាសនា​

ក៏​នឹង​ជួយ​ខ្ញុំ​ផង​ដែរ។

ប្រមាណ​ឆ្នាំ​មុន មិត្ត​ភក្តិ​ម្នាក់​របស់​ខ្ញុំ​បាន​ប្រាប់​ខ្ញុំ​អំពី​មូលនិធិ​ឈាម (The Blood 

Foundation)។ គឺ​ជា​ក្រុម​មួយ​នៅ​ឯ​ប្រទេស​ថៃ ដែល​បាន​ប្ដេជ្ញា​ចិត្ត​លើ​គំនិត​នៃ​ការ​

រួប​រួម​ខាង​ឯ​ព្រលឹង​វិញ្ញាណ ទាក់​ទង​ទៅ​នឹង​គ្រួសារ​មនុស្ស។ គឺ​ដើម្បី​ឲ្យ​តម្លៃ​លើ​ការ​

អត់​ទ្រាំ និង​ការ​យល់​ចិត្ត​គ្នា៖ ពួក​គាត់​បាន​នាំ​ក្រុម​តូច​ឲ្យ​មាន​បទ​ពិសោធន៍​ក្នុង​ជំនឿ 

និង​វប្បធម៌​ខុសៗ​គ្នា ក្នុង​លក្ខណៈ​បែប​ជា​ត្រាំ ឬ​ក៏​ជ្រលក់​ពួក​គាត់​ឲ្យ​ស្គាល់​រស​ជាតិ​

ជំនឿ​ស៊ុប។ ពួក​គាត់​ទៅ​ធ្វើ​ជា​លោក​សង្ឃ​មួយ​ខែ ឬ​ក៏​កាន់​តាម​សាសនា​ឥស្លាម​មួយ​

ខែ។ ពួក​គាត់​បាន​សន្មត​ថា សាសនា​គឺ​គ្រាន់​តែ​ជា​អ្វី​ដែល​ខ្លួន​ធ្វើ​តែ​ប៉ុណ្ណោះ ដូច្នេះ​

លោក​អ្នក​គ្រាន់​តែ​អាច​សាក​ល្បង​វា​ចុះ។ មិន​ចាំ​បាច់​កែ​ប្រែ​ចិត្ត​ទេ។ មិន​ចាំ​បាច់​មាន​

អំណះអំណាង​នៃ​កំណែ​ទម្រង់​ពិត ពី​ខាង​ក្នុង​នោះ​ទេ។ គឺ​លោក​អ្នក​គ្រាន់​តែ​ទទួល​

ស្គាល់​ថា សាសនា​គឺ​ដើម្បី​ជួយ​ឲ្យ​លោក​អ្នក​កាន់​តែ​បាន​ល្អ​ប្រសើរ​ជាង​មុន កាន់​តែ​

អាច​ក្លាយ​ជា​មនុស្ស​ល្អ នោះ​លោក​អ្នក​នឹង​ទំនង​ជា​ឃើញ​ថា សាសនា​របស់​បុគ្គល​

ណា​ម្នាក់​អាច​នាំ​ឲ្យ​គាត់​ឈាន​ដល់​ជំហាន​នោះ​បាន ដូច​ដែល​សាសនា​របស់​លោក​

អ្នក​បាន​ធ្វើ​ដល់​លោក​អ្នក​ផង​ដែរ។

នេះ​ជា​មូល​ហេតុ​ដែល​មនុស្ស​ជា​ច្រើន​នៅ​លោក​ខាង​លិច​បាន​បោះ​បង់​សាសនា​

ចោល។ ប្រសិន​បើ​ចំណុច​ស្នូល​នៃ​សាសនា​គឺ ដើម្បី​ឲ្យ​ខ្ញុំ​អាច​ក្លាយ​ជា​បុគ្គល​ដែល​

ល្អ​ប្រសើរ​ជាង​មុន​នៅ​ថ្ងៃ​នេះ បើ​ប្រៀប​ធៀប​ទៅ​នឹង​ម្សិល​មិញ ដូច្នេះ​ហេតុ​អ្វី​បាន​

ជា​ខ្ញុំ​គ្រាន់​តែ​ត្រូវ​ការ​សាសនា​តែ​មួយ ឬ​ក៏​ថា​ហេតុអ្វី​បាន​ជា​ខ្ញុំ​ចាំ​បាច់​ត្រូវ​កាន់​តាម​

សាសនា​ណា​មួយ។ តាម​ពិត​ទៅ សំណួរ​ដ៏​ពិត មិន​ថា​មាន ឬ​ក៏​មិន​មាន​សាសនា 

ប្រសិន​បើ​គោល​បំណង​របស់​លោក​អ្នក​គឺ​គ្រាន់​តែ​ឲ្យ​បាន​ក្លាយ​ជា​មនុស្ស​ល្អ​ប្រសើរ​

ជាង​មុន តើ​លោក​អ្នក​កំពុង​តែ​ជោគ​ជ័យ ឬ​ក៏​អត់? ហើយ​ថា តើ​យោង​តាម​ស្តង់​ដារ​

របស់​អ្នក​ណា? ចុះ​បើ​ស្តង់​ដារ​ដែល​លោក​អ្នក​កំពុង​តែ​ឈោង​ចាប់​មិន​មែន​ជា​ស្តង់​

ដារ​ដែល​លោក​អ្នក​ត្រូវតែ​បំពេញ​តាម?

ប្រសិន​បើ​លោក​អ្នក​ជា​គ្រីស្ទ​បរិស័ទ នោះ​លោក​អ្នក​នឹង​ដឹង​ថា ការ​ធ្វើ​ជា​មនុស្ស​

ល្អ​នឹង​មិន​អាច​បំពេញ​តម្រូវ​ការ​បាន​ទេ។ ព្រះ​អង្គ​បាន​រចនា​យើង​ឡើង​ជា​ថ្មី តាម​

រយៈ​ព្រះ​គុណ​នៃ​ដំណឹង​ល្អ។ ប៉ុន្តែ យើង​ងាយ​ក្នុង​ការ​លង់​ចូល​ក្នុង​ផ្នត់​គំនិត​ចាស់​

នៃ​ការ​ធ្វើ​ជា​មនុស្ស​ល្អ។ គឺ​ការ​រាប់​ថា ខ្លួន​ឯង​គ្មាន​ទោស​ដោយ​ពឹង​លើ​សីលធម៌​នៃ​

ការ​ប្រព្រឹត្ត​របស់​ខ្លួន ជា​ជាង​ពឹង​លើ​ព្រះ​គុណ។ គឺ​ការ​សង់​ក្រុម​ជំនុំ​របស់​យើង​លើ​

សីលធម៌ ជា​ជាង​លើ​ឈើ​ឆ្កាង។ តើ​លោក​អ្នក​អាច​ដឹង​ថា ការ​នេះ​កំពុង​តែ​កើត​ឡើង​

បាន​ដោយ​របៀប​ណា? គឺ​មាន​របៀប​ច្រើន។ តើ​ពេល​វេលា​បាន​កន្លង​ផុត​ច្រើន​ជាង​

មួយ​អាទិត្យ បន្ទាប់​ពី​លោក​អ្នក​បាន​សូម​ឲ្យ​នរណា​ម្នាក់​អត់​ទោស​លោក​អ្នក សម្រាប់​

អំពើ​បាប​ដែល​លោក​អ្នក​បាន​ប្រព្រឹត្ត​ហើយ​ឬ​នៅ? តើ​លោក​អ្នក​មាន​មិត្ត​ភក្ដិ​ដែល​

មិន​ឯក​ភាព​ជា​មួយ​នឹង​លោក​អ្នក ទាក់​ទង​ទៅ​នឹង​អត្ថ​ន័យ​របស់​លោក​អ្នក​នៃ​ពាក្យ​

ថា ធ្វើ​ជា​មនុស្ស​ល្អ ឬ​ក៏​សីល​ធម៌​ដែរ​ឬ​ទេ?  តើ​លោក​អ្នក​គិត​ថា មាន​មនុស្ស​ណា​ល្អ​

ប្រសើរ​ជាង​ខ្លួន​ដែរ​ឬ​ទេ ហើយ​ហេតុអ្វី​បាន​ជា​លោក​អ្នក​គិត​ដូច្នោះ? តើ​ពេល​ណា​ជា​

ពេល​វេលា​ចុង​ក្រោយ​ដែល​លោក​អ្នក​បាន​លួង​លោម​ខ្លួន​ឯង ទាក់​ទង​ទៅ​នឹង​អំពើ​

បាប​ណា​មួយ ពីព្រោះ​យ៉ាង​ហោច​ណាស់​វា​ក៏​មិន​មែន​ជា​អំពើ​បាប​ដែល​ធ្ងន់​ធ្ងរ​ផង​

ដែរ? បង​ប្អូន នេះ​គឺ​ជា​ផ្នត់​គំនិត​នៃ​ការ​គិត​ទាក់​ទង​ទៅ​នឹង​ការ​ធ្វើ​ល្អ។

នៅ​ក្នុង​ក្រុម​ជំនុំ​របស់​ពួក​យើង យើង​នឹង​ដឹង​ថា យើង​បាន​ចាប់​ផ្ដើម​ឲ្យ​តម្លៃ​លើ​

សីលធម៌​ជា​ជាង​លើ​ឈើឆ្កាង នៅ​ពេល​ដែល​យើង​អត់​ធន់​នឹង​អំពើ​បាប​មួយ​ចំនួន 

ហើយ​មិន​បាន​អត់​ធន់​លើ​អំពើ​បាប​មួយ​ចំនួន​ទៀត។ នៅ​ពេល​ដែល​យើង​ឲ្យ​តម្លៃ​

ស្មើ​គ្នា​លើ​នយោបាយ និង​ជំនឿ​របស់​យើង។ នៅ​ពេល​ដែល​មនុស្ស​មួយ​ប្រភេទ​

មិន​ទទួល​បាន​ការ​ស្វាគមន៍​ពី​យើង។ នៅ​ពេល​ដែល​យើង​បែក​គ្នា​ដោយ​អាស្រ័យ​

លើ​ការ​រៀប​ចំ​សណ្ដាប់​ធ្នាប់ ឬ​ក៏​ទម្រង់​ការងារ​របស់​យើង ជា​ជាង​មាន​ការ​រួប​រួម​គ្នា​

ដោយ​ពឹង​លើ​ដំណឹង​ល្អ។ បុ៉ន្តែ ច្បាស់​ជាង​នេះ​ទៅ​ទៀត គឺ​យើង​នឹង​ឃើញ​អំពី​របៀប​

នោះ​នៅ​ពេល​ដែល​យើង​សរសើរ​ជំនឿ​គ្រីស្ទ​បរិស័ទ​ទៅ​កាន់​លោកីយ៍។ គឺ​នៅ​ពេល​

ដែល​យើង​និយាយ​ថា ជីវិត​របស់​លោក​អ្នក​នឹង​កាន់​តែ​ល្អ​ប្រសើរ​ជាង​មុន ប្រសិន​បើ​

លោក​អ្នក​ក្លាយ​ជា​គ្រីស្ទ​បរិស័ទ! សូម​មើល (ចង្អុល​មក​កាន់​ខ្លួន​ឯង)។ នៅ​ពេល​

ដែល​យើង​បង្រៀន​កូន​យើង​ថា ការ​ធ្វើ​ជា​មនុស្ស​ល្អ​គឺ​ជា​អត្ថ​ន័យ​នៃ​ការ​ធ្វើ​ជា​គ្រីស្ទ​

បរិស័ទ។ ខ្ញុំ​មិន​ដែល​អធិប្បាយ​ដោយ​មាន​ចំណង​ជើង​ថា «គន្លឹះ​១០យ៉ាង​នៃ​ការ​

មាន​ជីវិត​អាពាហ៍ពិពាហ៍​ដែល​ល្អ​ប្រសើរ​ជាង​មុន» ទេ។ នេះ​មិន​មែន​មក​ពី​ខ្ញុំ​មិន​

គិត​ថា ព្រះ​គ្រីស្ទ​នឹង​នាំ​ឲ្យ​មាន​ចំណុច​ផ្លាស់​ប្រែ​នៅ​ក្នុង​ជីវិត​អាពាហ៍ពិពាហ៍​របស់​

លោក​អ្នក​នោះ​ទេ។ មូល​ហេតុ​ខ្ញុំ​មិន​ធ្វើ​ដូច្នោះ គឺ​ដោយ​សារ​ខ្ញុំ​ដឹង​ថា លោកីយ៍​នេះ​

កំពុង​តែ​សួរ​មក​ខ្ញុំ ក៏​ដូច​ជា​កំពុង​តែ​សួរ​មក​កាន់​យើង​ដែល​ជា​ក្រុម​ជំនុំ​ថា៖ ហេតុអ្វី​

បាន​ជា​យើង​ត្រូវ​តែ​ស្ដាប់​លោក​អ្នក? ហើយ​ប្រសិន​បើ​យើង​ឆ្លើយ​តប​ទៅ​វិញ​ថា៖ «គឺ​

ដោយ​សារ​ខ្ញុំ​នឹង​ជួយ​ឲ្យ​លោក​អ្នក​ក្លាយ​ជា​មនុស្ស​ដែល​ល្អ​ប្រសើរ​ជាង​មុន ក្លាយ​ជា​

មនុស្ស​ដែល​សប្បាយ​ចិត្ត​ជាង​មុន ឬ​ក៏​ក្លាយ​ជា​មនុស្ស​ដែល​ល្អ​ជាង​មុន» ព្រោះ​នៅ​

ពេល​ដែល​ពួក​គេ​ឃើញ​ក្រុម​ជំនុំ និង​ជីវិត​រស់​នៅ​របស់​យើង នោះ​ពួក​គេ​នឹង​មិន​ជឿ​

ទេ។ ពួក​គេ​នឹង​មិន​ឈប់​ទទួល​យក​ផ្នត់​គំនិត​នៃ​ការ​ធ្វើ​ជា​មនុស្ស​ល្អ ពីព្រោះ​វា​មិន​

ដែល​បាត់​បង់​ការ​អំពាវ​នាវ​នោះ​ទេ។ គឺ​ពួក​គាត់​នឹង​ឃើញ​ថា ពួក​គាត់​មិន​ចាំ​បាច់​

នៅ​បន្ត​មាន​ផ្នត់​គំនិត​នោះ​នៅ​ក្នុង​ក្រុម​ជំនុំ​ទេ។

ពិត​ណាស់ ការ​អំពាវ​នាវ​ឲ្យ​ធ្វើ​ជា​មនុស្ស​ល្អ​គឺ​ពិត​ជា​ខ្លាំង​មែន។ វា​ប៉ះ​ទង្គិច​នឹង​

តុច្ឆភាព និង​មោទនភាព​របស់​យើង។ វា​ជះឥទ្ធិពល​ទៅ​លើ​បំណង​ប្រាថ្នា​នៃ​ការ​

ដែល​យើង​ចង់​សរសើរ​ខ្លួន​ឯង​ទៅ​កាន់​ព្រះ​ជាម្ចាស់ និង​ទៅ​កាន់​គ្នា​ទៅ​វិញ​ទៅ​មក។ 

វា​សម្អាត​យើង​បាន​យ៉ាង​ល្អ​ពី​ខាង​ក្រៅ។ ប៉ុន្តែ នោះ​មិន​មែន​ជា​ការ​ផ្លាស់​ប្ដូរ​ដែល​

យើង​ត្រូវ​ការ​នោះ​ទេ។

យើង​មិន​ចាំ​បាច់​ក្លាយ​ជា​មនុស្ស​ល្អ​នោះ​ទេ។ អ្វី​ដែល​យើង​ត្រូវ​ការ​នោះ គឺ​ក្លាយ​

ជា​មនុស្ស​ដែល​បាន​កើត​ជា​ថ្មី។ នោះ​គឺ​ជា​អ្វី​ដែល​ព្រះ​យេស៊ូវ​បាន​ប្រឆាំង​ជា​មួយ​នឹង​

លោក នីកូដេម និង​យើង។ តម្រូវ​ការ​នៃ​ការ​កើត​ជា​ថ្មី។ ព្រះ​យេស៊ូវ​បាន​លើក​ឡើង​

យ៉ាង​ច្បាស់​លាស់​នៅ​ក្នុង​ខ​គម្ពីរ​នេះ​បី​ដង​ថា គឺ​មិនមែន​គ្រាន់​តែ​ជា​ជម្រើស​នោះ​ទេ 

ប៉ុន្តែ​គឺ​ជា​ផ្នត់​គំនិត​ដែល​ចាំ​បាច់​ត្រូវ​មាន។ ដាច់​ខាត គឺ​យើង​ត្រូវ​តែ​កើត​ជា​ថ្មី ប្រសិន​

បើ​យើង​ចង់​ចូល​នគរ​ព្រះ។ សូម​មើល​ម្ដង​ទៀត​នៅ​ក្នុង​ខ៣ «ព្រះ​យេស៊ូវ​មាន​បន្ទូល​

ឆ្លើយ​ថា “ប្រាកដ​មែន ខ្ញុំ​ប្រាប់​អ្នក​ជា​ប្រាកដ​ថា បើ​មិន​បាន​កើត​ជា​ថ្មី នោះ​គ្មាន​អ្នក​

ណា​អាច​នឹង​ឃើញ​នគរ​ព្រះ​បាន​ទេ”»។ នៅ​ក្នុង​ខ៥ «ព្រះ​យេស៊ូវ​មាន​បន្ទូល​ឆ្លើយ​ថា 

“ប្រាកដ​មែន​ខ្ញុំ​ប្រាប់​អ្នក​ជា​ប្រាកដ​ថា បើ​មិន​បាន​កើត​អំពី​ទឹក ហើយ​អំពី​ព្រះ​វិញ្ញាណ 

នោះ​គ្មាន​អ្នក​ណា​អាច​នឹង​ចូល​ទៅ​ក្នុង​នគរ​ព្រះ​បាន​ទេ”»។ នៅ​ក្នុង​ខ៧ «កុំ​ឲ្យ​ឆ្ងល់ 

ពី​ពាក្យ​ដែល​ខ្ញុំ​ប្រាប់​ថា ត្រូវ​តែ​កើត​ជា​ថ្មី​នោះ​ឡើយ»។ ការ​បង្រៀន​នៅ​ក្នុង​ព្រះ​គម្ពីរ​

នេះ​គឺ​ច្បាស់​លាស់​ណាស់។ ប្រសិន​បើ​យើង​ចង់​ជា​នា​ជា​មួយ​នឹង​ព្រះ គឺ​យើង​មិន​

ចាំ​បាច់​គ្រាន់​តែ​ធ្វើ​ឲ្យ​ខ្លួន​ឯង​ល្អ​ប្រសើរ​ជាង​មុន​នោះ​ទេ។ តែ​យើង​ត្រូវ​ការ​ការ​ចាប់​

ផ្ដើម​ជា​ថ្មី។ ព្រះ​អង្គ​ត្រូវ​តែ​បង្កើត​យើង​ជា​ថ្មី យើង​ត្រូវ​តែ​កើត​ជា​ថ្មី​ម្ដង​ទៀត (ប្រសិន​

បើ​យើង​ចង់​ប្រើ​ព្រះ​បន្ទូល​របស់​ព្រះ​យេស៊ូវ​ផ្ទាល់)។ តាម​ពិត​ទៅ ព្រះ​គម្ពីរ​បាន​ប្រើ​

ប្រាស់​ពាក្យ​ពេចន៍​ខុសៗ​គ្នា​មួយ​ចំនួន ដើម្បី​ពណ៌នា​អំពី​អ្វី​ដែល​ព្រះ​យេស៊ូវ​កំពុង​តែ​

មាន​បន្ទូល​នៅ​ត្រង់​នេះ។ «បាន​ជា​បើ​អ្នក​ណា​នៅ​ក្នុង​ព្រះ​គ្រីស្ទ នោះ​ឈ្មោះ​ថា​បាន​

កើត​ជា​ថ្មី​ហើយ អស់​ទាំង​សេចក្ដី​ចាស់​បាន​កន្លង​បាត់​ទៅ មើល គ្រប់​ទាំង​អស់​បាន​

ត្រឡប់​ជា​ថ្មី​ វិញ» (២កូរិនថូស ៥:១៧)។ «ចូរ​ប្រដាប់​ខ្លួន​ដោយ​មនុស្ស​ថ្មី​វិញ ដែល​

កំពុង​តែ​កែ​ឡើង​ខាង​ឯ​សេចក្ដី​ចេះ​ដឹង ឲ្យ​បាន​ត្រូវ​នឹង​រូប​អង្គ​ព្រះ ដែល​បង្កើត​មនុស្ស​

ថ្មី​នោះ​មក» (កូឡូស ៣:១០)។ ប៉ុន្តែ ពាក្យ​មួយ​ដែល​ព្រះ​គម្ពីរ​មិន​ដែល​ប្រើ​ប្រាស់ 

ដើម្បី​ពណ៌នា​អំពី​អ្វី​ដែល​ព្រះ​យេស៊ូវ​កំពុង​តែ​មាន​បន្ទូល​គឺ​ពាក្យ «កំណែ​ទម្រង់ ឬ​ក៏​

កែ​ទម្រង់»។ ការ​កែ​ទម្រង់​អ្វី​មួយ​គឺ​ជា​ការ​ស្ដារ​នូវ​អ្វី​ដែល​ធ្លាប់​បាន​បែក​បាក់ គឺ​ជា​ការ​

កែ​អ្វី​មួយ​ដែល​មាន​ការ​ឆ្គង។ ប៉ុន្តែ ភាសា​ព្រះ​គម្ពីរ​ទាក់​ទង​ទៅ​នឹង​ការ​ផ្លាស់​ប្ដូរ ដែល​

ព្រះ​យេស៊ូវ​កំពុង​តែ​មាន​បន្ទូល មាន​អត្ថ​ន័យ​ជ្រៅ​ជ្រះ​ជាង​នេះ​ទៅ​ទៀត—គឺ​លើស​ពី​

ការ​ជួស​ជុល​យើង​ឡើង​វិញ គឺ​រហូត​ដល់​ថ្នាក់​ថា មាន​ការ​ផ្លាស់​ប្ដូរ​យ៉ាង​ខ្លាំង​ទាក់​ទង​

ទៅ​នឹង​លក្ខណៈ​ដើម​របស់​យើង​ផ្ទាល់។

យោង​តាម​ព្រះ​គម្ពីរ ព្រះ​បាន​បង្កើត​យើង​នៅ​ក្នុង​រូប​អង្គ​ទ្រង់។ ព្រះ​អង្គ​បាន​បង្កើត​

យើង​មក ដើម្បី​ឲ្យ​ថ្វាយ​បង្គំ​ទ្រង់ ដើម្បី​ឲ្យ​ស្រឡាញ់​ទ្រង់ និង​ដើម្បី​ឲ្យ​យើង​អាច​ទទួល​

បាន​ការ​ស្កប់​ចិត្ត​យ៉ាង​ជ្រាល​ជ្រៅ​នៅ​ក្នុង​អង្គ​ទ្រង់​ផ្ទាល់។ នោះ​ហើយ​គឺ​ជា​លក្ខណៈ​

ដើម​របស់​យើង។ ប៉ុន្តែ នៅ​ពេល​ដែល​ឪពុក​ម្ដាយ​ដំបូង​របស់​យើង​បាន​សម្រេច​ចិត្ត​

បះបោរ​ទាស់​ប្រឆាំង​នឹង​ព្រះ​អង្គ ដោយ​ស្វែង​រក​ការ​ស្កប់​ចិត្ត​នៅ​កន្លែង​ផ្សេង​ទៀត គឺ​

ពួក​គាត់​មិន​គ្រាន់​តែ​មិន​បាន​ស្ដាប់​តាម​ច្បាប់​ណា​មួយ​នោះ​ទេ ប៉ុន្តែ​ពួក​គាត់​បាន​នាំ​

ឲ្យ​មាន​ភាព​ពុករលួយ​ដល់​លក្ខណៈ​ដើម​របស់​ខ្លួន​ផង​ដែរ។ ទេវ​វិទូ​បាន​ហៅ​ការ​នេះ​

ថា​ជា «អំពើ​បាប​មរតក» ហើយ​យើង​ទាំង​អស់​គ្នា​សុទ្ធ​តែ​ទទួល​បាន​មរតក​នេះ។ ព្រះ​

អង្គ​បាន​បង្កើត​យើង​ឲ្យ​មាន​លក្ខណៈ ដើម្បី​ស្រឡាញ់​ទ្រង់ ប៉ុន្តែ​ឥឡូវ​នេះ​យើង​បែរ​

ជា​មាន​លក្ខណៈ​ដែល​មាន​ទំនោរ​មក​កាន់​ខ្លួន​ឯង គឺ​ទំនោរ​នៃ​ការ​ស្រឡាញ់​ខ្លួន​ឯង 

ជា​ជាង​ស្រឡាញ់​ព្រះ។ ហើយ​យើង​ក៏​បាន​បង្ហាញ​អំពី​លក្ខណៈ​ដើម​នេះ​ជា​ប្រចាំ​

ថ្ងៃ ក្នុង​ការ​ដែល​យើង​សម្រេច​ចិត្ត​ប្រព្រឹត្ត​អំពើ​បាប​ជា​ប្រចាំ។ សាវ័ក ប៉ុល បាន​មាន​

ប្រសាសន៍​ដូច​ត​ទៅ​នៅ​ក្នុង​កណ្ឌ​គម្ពីរ អេភេសូរ ២:១-៣ ថា «ពី​ដើម អ្នក​រាល់​គ្នា​ក៏​

ស្លាប់​ក្នុង​ការ​រំលង ហើយ​ក្នុង​អំពើ​បាប​ដែរ។ ជា​ការ​ដែល​អ្នក​រាល់​គ្នា​បាន​ប្រព្រឹត្ត តាម​

របៀប​លោកីយ៍​នេះ គឺ​តាម​មេ​គ្រប់​គ្រង​រាជ្យ​លើ​អាកាស ជា​វិញ្ញាណ ដែល​សព្វ​ថ្ងៃ​នេះ 

បណ្ដាល​មក​ក្នុង​ពួក​មនុស្ស​រឹង​ចចេស។ យើង​រាល់​គ្នា​ទាំង​អស់​ក៏​បាន​ប្រព្រឹត្ត​ក្នុង​ពួក​

នោះ​ពី​ដើម​ដែរ ដោយ​សេចក្ដី​ប៉ង​ប្រាថ្នា​របស់​សាច់​ឈាម​យើង ទាំង​ប្រព្រឹត្ត​សេចក្ដី​

ដែល​សាច់​ឈាម និង​គំនិត​យើង​ចង់​បាន​ផង ហើយ​តាម​កំណើត​យើង នោះ​យើង​ជា​

មនុស្ស​ជាប់​ក្នុង​សេចក្ដី​ខ្ញាល់ ដូច​ជា​មនុស្ស​ឯ​ទៀត​ដែរ»។ នេះ​ជា​មូល​ហេតុ​ដែល​ការ​

គ្រាន់​តែ​ធ្វើ​ជា​មនុស្ស​ល្អ​នឹង​មិន​អាច​បំពេញ​តម្រូវ​ការ​បាន ហើយ​ជា​មូលហេតុ​ដែល​

ព្រះ​យេស៊ូវ​បាន​មាន​បន្ទូល​ថា ដាច់​ខាត​យើង​ត្រូវ​កើត​ជា​ថ្មី​ម្ដង​ទៀត។

សារៈ​សំខាន់​នៃ​ស​ភាព​ថ្មី ឬ​ក៏​ការ​កើត​ជា​ថ្មី​ម្ដង​ទៀត គឺ​ជា​សេចក្តី​ពិត​៣យ៉ាង​ដែល​

យើង​ឃើញ​មាន​នៅ​ក្នុង​ព្រះ​គម្ពីរ។ ភាព​បរិសុទ្ធ​របស់​ព្រះ​ជាម្ចាស់ អ​សមត្ថភាព​របស់​

មនុស្ស និង​ព្រះ​គុណ​នៃ​ដំណឹង​ល្អ។ នេះ​គឺ​ជា​ការ​សង្ខេប​នៃ​អ្វី​ដែល​ព្រះ​យេស៊ូវ​បាន​

មាន​បន្ទូល​ទៅ​កាន់​លោក នីកូដេម។ សូម​មើល​នៅ​ក្នុង​ខ៥-៦ «ព្រះ​យេស៊ូវ​មាន​

បន្ទូល​ឆ្លើយ​ថា ប្រាកដ​មែន​ខ្ញុំ​ប្រាប់​អ្នក​ជា​ប្រាកដ​ថា បើ​មិន​បាន​កើត​អំពី​ទឹក ហើយ​

អំពី​ព្រះ​វិញ្ញាណ នោះ​គ្មាន​អ្នក​ណា​អាច​នឹង​ចូល​ទៅ​ក្នុង​នគរ​ព្រះ​បាន​ទេ។ របស់​អ្វី​

ដែល​កើត​ពី​សាច់ នោះ​ជា​សាច់​ទេ ហើយ​ដែល​កើត​ពី​ព្រះ​វិញ្ញាណ នោះ​ជា​វិញ្ញាណ​

វិញ»។ ត្រង់​នេះ ព្រះ​យេស៊ូវ​បាន​វែក​ញែក​យ៉ាង​ច្បាស់​លាស់​រវាង​សាច់​ឈាម និង​

វិញ្ញាណ ដែល​នេះ​សំដៅ​ទៅ​លើ​ការ​វែក​ញែក​រវាង​យើង និង​ព្រះ​អង្គ​ផ្ទាល់។ មិន​ថា​

សាច់​ឈាម​យើង​ល្អ​ប៉ុណ្ណា​ក៏​ដោយ​ក៏​ព្រះ​យេស៊ូវ​បាន​មាន​បន្ទូល​ថា វា​មិន​អាច​បង្កើត​

នូវ​ជីវិត​ខាង​ឯ​វិញ្ញាណ ដែល​យើង​ត្រូវ​តែ​មាន ដើម្បី​ឲ្យ​យើង​អាច​បាន​ជា​នា​ជា​មួយ​នឹង​

ព្រះ​ជាម្ចាស់​បាន​ដែរ។ លើស​ពី​នេះ​ទៅ​ទៀត ព្រះ​អង្គ​ក៏​មិន​ដូច​យើង​ដែរ។ ព្រះ​អង្គ​

ទ្រង់​បរិសុទ្ធ និង​មាន​ពេញ​ទៅ​ដោយ​សិរីល្អ។ ព្រះ​អង្គ​មិន​ស្ញប់​ស្ញែង​ត្រង់​ថា យើង​

ល្អ ឬ​ក៏​ជា​មនុស្ស​ល្អ​ប៉ុណ្ណា​នោះ​ទេ។ តាម​ពិត​ទៅ ស​ភាព​ល្អ ឬ​ក៏​ភាព​ជា​មនុស្ស​ល្អ​

របស់​យើង គឺ​គ្រាន់​តែ​ជា​ការ​រម្លឹក​ម្ដង​ហើយ​ម្ដង​ទៀត​ថា យើង​ជា​កូន​ចៅ​របស់​លោក 

អ័ដាម និង​នាង អេវ៉ា តែ​ប៉ុណ្ណោះ។ ដូច​នឹង​ពួក​គាត់ យើង​ក៏​កំពុង​តែ​រស់​នៅ​សម្រាប់​

សិរី​ល្អ​របស់​ខ្លួន ជា​ជាង​របស់​ព្រះ​ជាម្ចាស់ ខណៈ​ពេល​ដែល​យើង​ព្យាយាម​រាប់​ខ្លួន​

ឯង​ថា គ្មាន​ទោស​នៅ​ចំពោះ​ព្រះ​អង្គ​ដោយ​រំពឹង​លើ​ជីវិត​ល្អ​របស់​ខ្លួន។

មិន​ថា យើង​បាន​កែ​តម្រង់​ខ្លាំង​ប៉ុណ្ណា​នៅ​ខាង​ក្រៅ​ក៏​ដោយ​ក៏​យើង​នៅ​មិន​អាច​

ផ្លាស់​ប្ដូរ​សណ្ឋាន​នៃ​លក្ខណៈ​ដើម​នៅ​ខាង​ក្នុង​របស់​យើង​បាន។ ហេតុ​ដូច្នេះ​ហើយ​

បាន​ជា​ព្រះ​គម្ពីរ​បាន​ពណ៌នា​ថា យើង​ជា​មនុស្ស​ស្លាប់ មិន​មែន​គ្រាន់​តែ​ថា​យើង​ជា​

អ្នក​ឈឺ​នោះ​ទេ (អេភេសូរ ២)។ ជាប់​ជា​ទាសករ មិន​មែន​គ្រាន់​តែ​វង្វេង​ទេ (រ៉ូម ៦)។ 

ជា​មនុស្ស​ដែល​ស្មោក​គ្រោក មិន​មែន​គ្រាន់​តែ​ជា​មនុស្ស​ដែល​មិន​ល្អ​ឥត​ខ្ចោះ​បុ៉ណ្ណោះ​

នោះ​ទេ (ទីតុស)។ ហើយ​មនុស្ស​ស្លាប់​មិន​អាច​ធ្វើ​ឲ្យ​ខ្លួន​ឯង​រស់​ឡើង​វិញ​បាន​នោះ​

ដែរ។ ទាស​ករ​មិន​អាច​គ្រាន់​តែ​សម្រេច​ចិត្ត​ថា ខ្លួន​ទទួល​បាន​សេរីភាព​បាន​ដែរ។ 

យើង​ទាំង​អស់​គ្នា​សុទ្ធ​តែ​កំពុង​តែ​ឈរ​ក្រោម​ការ​ជំនុំ​ជំរះ​របស់​ព្រះ​ជាម្ចាស់ ដែល​ជា​

ការ​ជំនុំ​ជំរះ​ដែល​យើង​ស័ក្តិសម​នឹង​ទទួល ហើយ​ប្រសិន​បើ​យើង​នៅ​តែ​ឯង នោះ​ក៏​

យើង​នឹង​មិន​អាច​ធ្វើ​អ្វី​បាន​ដែរ។ សាច់​ឈាម​អាច​បង្កើត​បាន​តែ​សាច់​ឈាម​ប៉ុណ្ណោះ 

ប៉ុន្តែ​អ្វី​ដែល​យើង​ត្រូវ​ការ​នោះ គឺ​ជីវិត​ដែល​កើត​ចេញ​ពី​ព្រះ​វិញ្ញាណ។ តើ​យើង​អាច​

ទទួល​បាន​ការ​នេះ​ដោយ​របៀប​ណា?

ដែល​នេះ​នាំ​យើង​មក​ដល់​សេចក្តី​ពិត​ទី​ប—ីមិន​មែន​ការ​ខិត​ខំ​ប្រឹង​ប្រែង​របស់​យើង​

ទាក់​ទង​ទៅ​នឹង​ការ​កែ​ទម្រង់​ផ្នែក​សីល​ធម៌​ទេ—ប៉ុន្តែ​គឺ​ការ​ចាប់​ផ្ដើម​ដោយ​ព្រះ​គុណ​

របស់​ព្រះ​ជាម្ចាស់​នៅ​ក្នុង​ដំណឹង​ល្អ​វិញ។ មាន​តែ​ព្រះ​អង្គ​ទេ​ដែល​អាច​ធ្វើ​ឲ្យ​យើង​អាច​

ទទួល​បាន​ការ​ផ្លាស់​ប្ដូរ និង​ការ​កើត​ជា​ថ្មី​បែប​នេះ​បាន។ សូម​អាន​នៅ​ក្នុង​ខ៨​ជា​មួយ​

ខ្ញុំ «ឯ​ខ្យល់ ចង់​បក់​ទៅ​ឯ​ណា ក៏​ចេះ​តែ​បាន ហើយ​អ្នក​ឮ​សូរ​សព្ទ តែ​មិន​ដឹង​ជា​មក​ពី​

ណា ឬ​ទៅ​ឯ​ណា​ទេ អស់​អ្នក​ណា​ដែល​កើត​មក​ពី​ព្រះ​វិញ្ញាណ នោះ​ក៏​ដូច្នោះ​ដែរ»។ 

ព្រះ​យេស៊ូវ​បាន​ប្រៀប​ធៀប​ព័ន្ធ​កិច្ច​របស់​ព្រះ​វិញ្ញាណ​នៃ​ព្រះ​ទៅ​នឹង​ខ្យល់។ គ្មាន​អ្នក​

ណា​អាច​គ្រប់​គ្រង​លើ​ខ្យល់​បាន​ទេ។ ខ្យល់​បក់​ទៅ​ណា តាម​តែ​ទំនោរ​ចិត្ត​របស់​វា។ 

ដូច​គ្នា​នេះ​ដែរ នេះ​គឺ​ជា​អ្វី​ដែល​ព្រះ​យេស៊ូវ​កំពុង​តែ​មាន​បន្ទូល​អំពី​ព្រះ​វិញ្ញាណ។ បើ​

អ្នក​ណា​ចង់​ចូល​នគរ​ព្រះ ដាច់​ខាត​គាត់​ត្រូវ​តែ​កើត​ជា​ថ្មី​ម្ដង​ទៀត។ ប៉ុន្តែ ដើម្បី​ឲ្យ​

បុគ្គល​ណា​ម្នាក់​អាច​កើត​ជា​ថ្មី​បាន ដាច់​ខាត​ព្រះ​ជាម្ចាស់​ផ្ទាល់​ត្រូវ​តែ​ជា​អង្គ​ដែល​

ធ្វើការ​ចាប់​ផ្ដើម ព្រះ​អង្គ​ត្រូវ​តែ​ធ្វើ​ការ​នោះ នោះ​ទើប​វា​អាច​កើត​ឡើង​បាន។ ហើយ​

នោះ​ឯង​គឺ​ជា​អ្វី​ដែល​ព្រះ​អង្គ​បាន​ធ្វើ តាម​រយៈ​ព្រះ​យេស៊ូវ​គ្រីស្ទ។ ដោយ​មិន​បាន​រង់​ចាំ 

ទាល់​តែ​យើង​ទូល​សូម តាម​ពិត​ទៅ​ខណៈ​ពេល​ដែល​យើង​កំពុង​តែ​ជា​ខ្មាំង​សត្រូវ​ជា​

មួយ​នឹង​ព្រះ​អង្គ​នៅ​ឡើយ គឺ​ព្រះ​អង្គ​បាន​ចាត់​ព្រះ​រាជ​បុត្រា​របស់​ទ្រង់ ជា​បុគ្គល​ទី២ 

នៃ​ព្រះ​ត្រៃ​ឯក ដើម្បី​ឲ្យ​ទ្រង់​យាង​មក​ក្នុង​លក្ខណៈ​ជា​សាច់​ឈាម ឲ្យ​រស់​នៅ​នូវ​ជីវិត​

ដែល​ព្រះ​អង្គ​បាន​បង្កើត​យើង​ឲ្យ​រស់​នៅ។ នេះ​គឺ​ជា​អ្វី​ដែល​ព្រះ​យេស៊ូវ​បាន​ប្រព្រឹត្ត។ 

ព្រះ​អង្គ​បាន​មាន​ព្រះ​ជន្ម មិន​មែន​ក្នុង​លក្ខណៈ​ជា​ព្រះ​ជន្ម​ដ៏​ល្អ ឬ​រីករាយ​នោះ​ទេ ប៉ុន្តែ​

ក្នុង​លក្ខណៈ​ជា​ព្រះ​ជន្ម​ដែល​ល្អ​ឥត​ខ្ចោះ គឺ​ព្រះ​ជន្ម​ដែល​គ្មាន​អំពើ​បាប ពោល​គឺ​ព្រះ​

ជន្ម​ដែល​មាន​ភក្តី​ភាព​ក្នុង​ការ​ថ្វាយ​សិរីល្អ​ទាំង​អស់​ទៅ​កាន់​ព្រះ​ជាម្ចាស់។ ហើយ​

បន្ទាប់​មក ព្រះ​យេស៊ូវ​បាន​ថ្វាយ​ព្រះ​ជន្ម​របស់​ទ្រង់​នៅ​លើ​ឈើ​ឆ្កាង ក្នុង​នាម​ជា​យញ្ញ​

បូជា។ ព្រះ​អង្គ​មិន​ស័ក្តិសម​នឹង​ទទួល​សេចក្តី​ក្រោធ​របស់​ព្រះ​ជាម្ចាស់​ទេ។ ប៉ុន្តែ ព្រះ​

អង្គ​បាន​ទទួល​យក​សេចក្តី​ក្រោធ​នោះ ក្នុង​នាម​ជា​អ្នក​ជំនួស សម្រាប់​អស់​អ្នក​ដែល​

នឹង​បែរ​ចេញ​ពី​អំពើ​បាប​របស់​ខ្លួន ហើយ​ទទួល​ជឿ​ទ្រង់។ ដើម្បី​បង្ហាញ​ជា​ភស្តុតាង​

ឲ្យ​គ្រប់​គ្នា​ឃើញ គឺ​ព្រះ​បាន​ប្រោស​ព្រះ​យេស៊ូវ​ពី​ការ​សុគត​ឡើង​វិញ។

ប៉ុន្តែ នេះ​គ្រាន់​តែ​ជា​ដើម​ចម​នៃ​ការ​ចាប់​ផ្ដើម​របស់​ព្រះ​ជាម្ចាស់​ចំពោះ​យើង តែ​

ប៉ុណ្ណោះ។ ព្រះ​យេស៊ូវ​កំពុង​តែ​មាន​បន្ទូល​អំពី​ព្រះ​វិញ្ញាណ និង​អំពី​ព័ន្ធ​កិច្ច​របស់​ទ្រង់​

នៅ​ក្នុង​ខ៨។ ពីព្រោះ​គឺ​ព្រះ​វិញ្ញាណ​នៃ​ព្រះ​នេះ​ហើយ ដែល​ទទួល​យក​គ្រប់​ប្រយោជន៍​

នៃ​អ្វី​ដែល​ព្រះ​គ្រីស្ទ​បាន​សម្រេច (ព្រះ​ជន្ម សេចក្តី​សុចរិត ព្រះ​គុណ) ហើយ​យក​ការ​

នោះ​មក​ដាក់​លើ​យើង មក​បំផ្លាស់​បំប្រែ​លក្ខណៈ​ដើម​របស់​យើង មក​ធ្វើ​ឲ្យ​យើង​អាច​

មាន​ជីវិត​ឡើង​វិញ (កើត​ជា​ថ្មី) ដើម្បី​ឲ្យ​យើង​អាច​បែរ​ទៅ​រក​ព្រះ​គ្រីស្ទ​ក្នុង​ជំនឿ និង​

ស្រឡាញ់​ទ្រង់ ទុក​ចិត្ត​លើ​ទ្រង់ និង​ដើរ​តាម​ទ្រង់​បាន។ 

រាប់​រយ​ឆ្នាំ​មុន​នោះ ហោរា អេសេគាល បាន​ថ្លែង​ទំនាយ​ថា នេះ​គឺ​ជា​អ្វី​ដែល​ព្រះ​

អង្គ​នឹង​ធ្វើ​សម្រាប់​រាស្ត្រ​បះ​បោរ និង​រាស្ត្រ​មាន​បាប​របស់​ទ្រង់។ នៅ​ក្នុង​កណ្ឌ​គម្ពីរ 

អេសេគាល ជំពូក​៣៦ គាត់​បាន​ធ្វើ​បទ​បង្ហាញ​ដោយ​លើក​ឡើង​អំពី​រូប​ភាព ដោយ​

ពណ៌នា​អំពី​ការ​ផ្លាស់​ប្ដូរ​ដ៏​អស្ចារ្យ​នេះ ដែល​ព្រះ​ជាម្ចាស់​នឹង​សម្រេច​ឡើង។ ព្រះ​អង្គ​

នឹង​នាំ​ពួក​គេ​ចេញ​ពី​ភាព​ជា​ឈ្លើយ។ ព្រះ​អង្គ​នឹង​សម្អាត​ពួក​គេ​ចេញ​ពី​ទម្រង់​នៃ​ភាព​

មិន​បរិសុទ្ធ។ ប៉ុន្តែ សំខាន់​ជាង​នោះ​ទៅ​ទៀត ព្រះ​អង្គ​នឹង​ផ្លាស់​ប្ដូរ​លក្ខណៈ​ដើម​របស់​

ពួក​គេ ហើយ​តាម​រយៈ​ការ​ផ្លាស់​ប្ដូរ​លក្ខណៈ​ដើម​របស់​ពួក​គេ​នោះ គឺ​ព្រះ​អង្គ​នឹង​ផ្សះ​

ផ្សា​ពួក​គេ​ជា​មួយ​នឹង​ទ្រង់​វិញ។ កណ្ឌ​គម្ពីរ  អេសេគាល ៣៦:២៦-២៨ បាន​ចែង​ថា 

«អញ​នឹង​ឲ្យ​ឯង​មាន​ចិត្ត​ថ្មី ហើយ​នឹង​ដាក់​វិញ្ញាណ​ថ្មី​នៅ​ក្នុង​ឯង​ដែរ អញ​នឹង​ដក​ចិត្ត​

ដែល​រឹង​ដូច​ថ្ម ពី​រូប​សាច់​ឯង​ចេញ រួច​នឹង​ឲ្យ​មាន​ចិត្ត​ជា​សាច់​វិញ។ អញ​នឹង​ដាក់​

វិញ្ញាណ​របស់​អញ​នៅ​ក្នុង​ឯង​រាល់​គ្នា ហើយ​បណ្ដាល​ឲ្យ​ឯង​រាល់​គ្នា​ដើរ​តាម​ក្រិត្យ​

ក្រម ហើយ​រក្សា​បញ្ញត្តិ​ច្បាប់​របស់​អញ ព្រម​ទាំង​ប្រព្រឹត្ត​តាម​ផង។ នោះ​ឯង​រាល់​គ្នា​

នឹង​អាស្រ័យ​នៅ​ក្នុង​ស្រុក ដែល​អញ​បាន​ឲ្យ​ដល់​ពួក​ឰយុកោ​ឯង ឯង​រាល់​គ្នា​នឹង​ធ្វើ​

ជា​រាស្ត្រ​របស់​អញ ហើយ​អញ​នឹង​បាន​ជា​ព្រះ​ដល់​ឯង»។ តាម​រយៈ​ព័ន្ធ​កិច្ច​របស់​ព្រះ​

គ្រីស្ទ នោះ​ព្រះ​ជាម្ចាស់​បាន​រក្សា​សេចក្តី​សន្យា​របស់​ទ្រង់ ហើយ​តាម​រយៈ​អំណាច​នៃ​

ព្រះ​វិញ្ញាណ គឺ​ព្រះ​អង្គ​បាន​អនុវត្ត​កិច្ចការ​នោះ​ដោយ​មាន​ពេញ​ទៅ​ដោយ​អធិបតេយ្យ

ភាព និង​ព្រះ​គុណ។ ព្រះ​អង្គ​បាន​បង្កើត​យើង​ជា​ស្នា​ព្រះ​ហស្ត​ថ្មី។ ព្រះ​អង្គ​បាន​ផ្លុំ​

ខ្យល់​ដង្ហើម​នៃ​ជីវិត​ថ្មី​មក​ក្នុង​យើង។ គឺ​យើង​បាន​កើត​ជា​ថ្មី​ម្ដង​ទៀត មិន​មែន​តាម​

រយៈ​កិច្ចការ​របស់​ខ្លួន ប៉ុន្តែ​តាម​រយៈ​ព្រះ​គុណ​របស់​ទ្រង់។

ប្រសិន​បើ​បង​ប្អូន​នៅ​ក្នុង​ព្រះ​គ្រីស្ទ នោះ​បង​ប្អូន​មាន​លក្ខណៈ​ថ្មី ជា​លក្ខណៈ​ដែល​

មាន​ទំនោរ​ទៅ​កាន់​ព្រះ គឺ​មិន​មែន​ចេញ​ពី​ព្រះ​អង្គ​ទេ។ នេះ​មិន​មែន​មាន​ន័យ​ថា បង​

ប្អូន​លែង​ប្រព្រឹត្ត​អំពើ​បាប​ទៀត​ឡើយ។ ពិត​ណាស់ លក្ខណៈ​ដើម​ចាស់​របស់​យើង​

ត្រូវ​បាន​សម្លាប់​ចោល ប៉ុន្តែ​អំពើ​បាប​នៅ​បន្ត​មាន គឺ​យើង​នឹង​នៅ​បន្ត​មាន​រហូត​ដល់​

ថ្ងៃ​យើង​ស្លាប់។ បុ៉ន្តែ លក្ខណៈ​ដើម​នោះ​លែង​ជា​អ្នក​គ្រប់​គ្រង​លើ​យើង​ទៀត​ហើយ។ 

គឺ​ព្រះ​គ្រីស្ទ​ទេ ដែល​កំពុង​គ្រប់​គ្រង​លើ​យើង។ ហើយ​តាម​រយៈ​ព្រះ​គុណ​របស់​ទ្រង់ 

នោះ​លោក​អ្នក​អាច​បដិសេធ​អំពើ​បាប និង​សេចក្តី​ល្បួង​បាន។ ជា​ជាង​សង​សឹក គឺ​



89

ថ្មី—មិនមែនល្អ

លោក​អ្នក​អាច​អត់​ទោស​ដល់​អ្នក​ដទៃ​បាន នៅ​ពេល​ដែល​គេ​បាន​ធ្វើ​ខុស​លើ​លោក​

អ្នក។ លោក​អ្នក​អាច​លះ​បង់​ចំណាប់​អារម្មណ៍​របស់​ខ្លួន ដើម្បី​ជា​ប្រយោជន៍​ដល់​

អ្នក​ដទៃ។ ប៉ុន្តែ សំខាន់​ជាង​នេះ​ទៅ​ទៀត លោកអ្នក​អាច​ទទួល​បាន​ការ​សម្រាក​

នៅ​ក្នុង​ការ​ធានា​ថា ព្រះ​អង្គ​ស្រឡាញ់ និង​ទទួល​យក​លោក​អ្នក នេះ​មិន​មែន​ដោយ​

សារ​អ្វី​ដែល​លោក​អ្នក​បាន​ប្រព្រឹត្ត ឬ​ក៏​នឹង​ធ្វើ​នោះ​ទេ ប៉ុន្តែ​ដោយ​សារ​អ្វី​ដែល​ព្រះ​

យេស៊ូវ​បាន​សម្រេច។ ដូច្នេះ នៅ​ពេល​ដែល​លោក​អ្នក​ប្រព្រឹត្ត​អំពើបាប នោះ​លោក​

អ្នក​អាច​រត់​ទៅ​រក​ទ្រង់​បាន លោក​អ្នក​អាច​លន់​តួ​បាប ហើយ​លោក​អ្នក​ក៏​អាច​ស្គាល់​

អំពី​សេចក្តី​ពិត​នៃ​ការ​អត់​ទោស​របស់​ព្រះ​ជាម្ចាស់ តាម​រយៈ​សេចក្តី​ស្រឡាញ់​ដែល​

បាន​ប្រោស​លោះ​ផង​ដែរ។

នេះ​មិន​មែន​គ្រាន់​តែ​ផ្ដោត​ទៅ​លើ​លោក​អ្នក​បែប​ជា​បុគ្គល​នោះ​ទេ ប៉ុន្តែ​ក៏​ផ្ដោត​ទៅ​

លើ​លោក​អ្នក បែប​ជា​ក្រុម​ជំនុំ​ទាំង​មូល​ផង​ដែរ។ យើង​គឺ​ជា​សង្គម​នៃ​ស្នា​ព្រះ​ហស្ដ​ថ្មី​

របស់​ព្រះ​អង្គ។ យើង​មិន​មែន​ជា​សង្គម​នៃ​មនុស្ស​ល្អ ដូច​ដែល​លោកីយ៍​នេះ​វាស់​វែង​

នោះ​ទេ ហើយ​ក៏​មិន​មែន​ជា​ក្រុម​មនុស្ស​ដែល​ចូល​ចិត្ត​អ្វីៗ​ដូច​គ្នា​ផង​ដែរ បុ៉ន្តែ​យើង​

គឺ​ជា​ក្រុម​មនុស្ស​មាន​បាប ដែល​ទទួល​បាន​ការ​កើត​ជា​ថ្មី ដែល​មក​ប្រជុំ​គ្នា។ នៅ​

ពេល​ដែល​ចំណុច​នេះ​មាន​ការ​បង្ហាញ​ជា​ភស្តុតាង នោះ​មាន​ន័យ​ថា យើង​កំពុង​

តែ​បង្ហាញ​អំពី​ទីបន្ទាល់​ដ៏​មាន​ពេញ​ទៅ​ដោយ​អំណាច ទាក់ទង​ទៅ​នឹង​សេចក្តី​ពិត​

ដ៏​អស្ចារ្យ​នៃ​ដំណឹង​ល្អ។ ដូច្នេះ តើ​មាន​អ្វី​ទៅ​ដែល​យើង​អាច​ធ្វើ​បាន ដើម្បី​ប្រាកដ​

ថា សង្គម​ដែល​បាន​កើត​ជា​ថ្មី​នេះ​របស់​យើង​អាច​ក្លាយ​ជា​សង្គម​ដែល​បង្ហាញ​យ៉ាង​

មាន​ប្រសិទ្ធ​ភាព​នូវ​អំណាច​ព្រះ​ចេស្ដា​នៃ​ដំណឹង​ល្អ? នេះ​គឺ​ជា​ហេតុ​ផល​មួយ​ដែល​

ថា ការ​មាន​សមាជិក​ភាព​នៃ​ក្រុម​ជំនុំ​សំខាន់​ណាស់។ យើង​មិន​អាច ហើយ​ក៏​មិន​

ចង់​កត់​ចុះ​នូវ​ឈ្មោះ​នៃ​មនុស្ស​ដែល​បាន​កើត​ជា​ថ្មី​ដែរ។ ប៉ុន្តែ យើង​ចង់​ព្យាយាម​

រក្សា​ទុក​នូវ​សមាជិក​ភាព​នៃ​ក្រុម​ជំនុំ​ដែល​បាន​កើត​ជា​ថ្មី ពីព្រោះ​សមាជិក​នៃ​ក្រុម​

ជំនុំ​យើង​ធ្វើ​ការ​អះអាង​ជា​ផ្លូវ​ការ សម្រាប់​យើង​ទៅ​កាន់​លោកីយ៍​នេះ។ ពិត​ណាស់ 

យើង​មិន​អាច​ធ្វើ​ការ​នេះ​បាន​យ៉ាង​ល្អ​ឥត​ខ្ចោះ​ឡើយ ប៉ុន្តែ​យើង​អាច​ព្យាយាម​ធ្វើ​វា​

ដោយ​ស្មោះ​ត្រង់ នៅ​ពេល​ដែល​យើង​ព្យាយាម​រក​មើល​ព្រះ​គុណ​នៃ​ការ​ផ្លាស់​ប្រែ​

ចិត្ត គឺ​មិន​មែន​ការ​ធ្វើ​ពុត ផ្នែក​សីល​ធម៌​ទេ។ នេះ​ជា​មូល​ហេតុ​ដែល​ពួក​ចាស់​ទុំ​ធ្វើ​

ការ​សម្ភាសន៍​សមាជិក​ភាព។ នេះ​ជា​មូល​ហេតុ​ដែល​យើង​អនុវត្ត​ការ​ដាក់​ពិន័យ​

ក្នុង​ក្រុម​ជំនុំ។ នេះ​ជា​មូល​ហេតុ​ដែល​គ្រីស្ទ​បរិស័ទ​ធ្វើ​ពិធី​ជ្រមុជ​ទឹក សមាជិក​ភាព 

និង​ពិធី​លាង​ព្រះ​អម្ចាស់។ លក្ខណៈ​វិនិច្ឆ័យ​បី​នេះ​គឺ​ដូច​គ្នា—មិន​មែន​ថា​ការ​ធ្វើ​ជា​

មនុស្ស​ល្អ​ទេ។ គឺ​មាន​តែ​ចិត្ត​ទន់​ភ្លន់ និង​ចិត្ត​ដែល​កែ​ប្រែ ហើយ​មាន​ជំនឿ​លើ​ព្រះ​

គ្រីស្ទ​តែ​មួយ​អង្គ​ប៉ុណ្ណោះ ដែល​អ្នក​ជឿ​ត្រូវ​តែ​ប្រកាស និង​រក្សា​ទុក។ មិន​មាន​អ្វី​ផ្សេង​

ទៀត​លើស ឬ​ក៏​តិច​ជាង​នេះ​នោះ​ទេ។

នៅ​ក្នុង​ការ​ផ្សាយ​ដំណឹង​ល្អ​របស់​យើង   គឺ​យើង​មិន​គួរ​សង្វាត​ចង់​បាន​តែ​ការ​

សម្រេច​ចិត្ត​ជឿ​នោះ​ទេ ពីព្រោះ​យើង​ដឹង​ហើយ​ថា ក្នុង​អត្ថ​ន័យ​មួយ គឺ​បេះ​ដូង​យើង​

មាន​ពេញ​ទៅ​ដោយ​ការ​បោក​បញ្ឆោត ហើយ​ក្នុង​អត្ថ​ន័យ​មួយ​ទៀត​យើង​ក៏​អាច​ប្រើ​

ប្រាស់​ការ​ប៉ិន​ប្រសព្វ​របស់​យើង ដើម្បី​នាំ​ឲ្យ​មាន​ការ​សម្រេច​ចិត្ត​ជឿ​ផង​ដែរ។ ទេ! 

យើង​ចង់​ប្រកាស​ដំណឹង​ល្អ​ដោយ​មាន​ការ​ស្មោះ​ត្រង់ ដែល​មាន​ពេញ​ទៅ​ដោយ​

ភាព​បន្ទាន់ និង​ដោយ​ទទួល​ស្គាល់​ថា មាន​តែ​ព្រះ​អង្គ​មួយ​អង្គ​ប៉ុណ្ណោះ​ដែល​អាច​

សង្គ្រោះ​បាន តាម​រយៈ​ការ​ដែល​ព្រះ​អង្គ​នាំ​មនុស្ស​ម្នា​មក​កាន់​ព្រះ​គ្រីស្ទ។ យើង​ត្រូវ​

តែ​អធិស្ឋាន​សូម​ឲ្យ​ព្រះ​អង្គ​បំពេញ​ព័ន្ធ​កិច្ច​នៃ​ព្រះ​គុណ​របស់​ទ្រង់។ 

គ្មាន​បុគ្គល​ណា​កើត​មក​ជា​គ្រីស្ទ​បរិស័ទ​នោះ​ទេ។ ហើយ​ក៏​មិន​មែន​ថា គ្រប់​គ្នា​នឹង​

ក្លាយ​ជា​គ្រីស្ទ​បរិស័ទ​ដែរ។ ប៉ុន្តែ ប្រសិន​បើ​បង​ប្អូន​នឹង​ក្លាយ​ជា​គ្រីស្ទ​បរិស័ទ ដោយ​

ដឹង​អំពី​ការ​ផ្លាស់​ប្ដូរ​ដ៏​ពិត​ប្រាកដ និង​ជីវិត​ថ្មី​ដែល​ព្រះ​គ្រីស្ទ​ប្រទាន​ដល់​បង​ប្អូន​មែន 

គឺ​បង​ប្អូន​ត្រូវ​តែ​ក្លាយ​ជា​មនុស្ស​ដែល​លើស​ពី​មនុស្ស​ល្អ​ទៅ​ទៀត។ បង​ប្អូន​ត្រូវ​តែ​

ទទួល​ការ​កើត​ជា​ថ្មី។ បង​ប្អូន​ត្រូវ​តែ​កើត​ជា​ថ្មី។ ហើយ​ទោះ​បើ​បង​ប្អូន​មិន​អាច​ធ្វើ​

ការ​នេះ​បាន​ដោយ​ខ្លួន​ឯង​មែន តែ​ព្រះ​ជាម្ចាស់​អាច ហើយ​ក៏​នឹង​ធ្វើការ​នោះ ក៏​ដូច​

ជា​បាន​ធ្វើ​ការ​នោះ​រួច​ហើយ​ផង​ដែរ ប្រសិន​បើ​បង​ប្អូន​ជា​អ្នក​ជឿ​លើ​ព្រះ​គ្រីស្ទ។

គ្រោះ��ះ ថ្នាាក់់ ៖ បើ�ើក្រុ�ុម ជំំនុំំ�គ្មាាន

គោ�ល លទ្ធិិ�ត្រឹ�ឹមត្រូ�ូវ និិងមិិន

ស្គាាល់់ព្រះ�ះ បន្ទូូ�ល ពិិតរបស់់ព្រះ�ះ
និិពន្ធធ ដោ�ោយលោ�ោក គ្រូ�ូ៖ ស៊ុុ�ន សុុខាា

នៅ​ពេល​ដែល​យើង​និយាយ​អំពី​គោល​លទ្ធិ​នៅ​ក្នុង​ក្រុម​ជំនុំ មាន​មនុស្ស​ជា​ច្រើន​នាក់​

ណាស់​មិន​ចូល​ចិត្ត​អំពី​គោល​លទ្ធិ​ទេ ដោយ​ភាគ​ច្រើន​លើក​ឡើង​ថា ការ​និយាយ​អំពី​

គោល​លទ្ធិ​គឺ​ជា​រឿង​ដ៏​ធុញ​ទ្រាំ​ណាស់ ហើយ​ខ្លះ​ទៀត​ថា ការ​លើក​ឡើង​អំពី​គោល​

លទ្ធិ​គឺ​ធ្វើ​ឲ្យ​មនុស្ស​បាក់​បែក​គ្នា។ ជា​ទូ​ទៅ​ពួកគេ​និយាយ​តែ​ផ្នែក​សេចក្ដី​ស្រឡាញ់​

តែ​មួយ​ប៉ុណ្ណោះ ប៉ុន្តែ​ជា​មួយ​គ្នា​ប្រសិន​បើ​យើង​និយាយ​តែ​ផ្នែក​សេចក្ដី​ស្រឡាញ់​

តែ​ពុំ​មាន​សេចក្ដី​ពិត​នៅ​ក្នុង​សេចក្ដី​ស្រឡាញ់ តើ​នោះ​ជា​សេចក្ដី​ស្រឡាញ់​បែប​យ៉ាង​

ដូច​ម្ដេច?  តែ​ផ្ទុយ​ទៅ​វិញ ព្រះ​អង្គ​សព្វ​ព្រះ​ហឫទ័យ​ឲ្យ​យើង​មាន​សេចក្ដី​ស្រឡាញ់​

ទៅ​កាន់​គ្នា​ទៅ​វិញ​ទៅ​មក​នៅ​ក្នុង​សេចក្ដី​ពិត​របស់​ព្រះ​អង្គ​ផង​ដែរ។ 

គ្រោះ​ថ្នាក់​ចំពោះ​ក្រុមជំនុំ​បើ​គ្មាន​គោល​លទ្ធិ​ត្រឹម​ត្រូវ គ្រោះ​ថ្នាក់​ចំពោះ​ក្រុមជំនុំ​បើ​គ្មាន​គោល​លទ្ធិ​ត្រឹម​ត្រូវ 

តើ​ក្រុម​ជំនុំ​ចង់​សំដៅ​ទៅ​លើ​អ្វី? ចម្លើយ​គឺ​ក្រុម​ជំនុំ​ជា​សហគមន៍​ខាង​ឯ​វិញ្ញាណ​នៃ​អ្នក​

ជឿ​ដែល​រួប​រួម​គ្នា​នៅ​ក្នុង​ព្រះ​គ្រីស្ទ ជា​ជាង​សំណង់​អគារ ឬ​ក៏​ជា​ស្ថាប័ន​ណា​មួយ។ 

ក្រុម​ជំនុំ​គឺ​ជា​រូប​កាយ​របស់​ព្រះ​គ្រីស្ទ ដែល​ព្រះ​គ្រីស្ទ​គឺ​ជា​សិរសា​ហើយ​ជា​ប្រធាន​

នៅ​ប្រមុខ​នៃ​យើង​ទាំង​អស់​គ្នា (១កូរិនថូស ១២:២៧, កូឡូស ១:១៨, អេភេសូរ 

៤:១៥-១៦)។ ក្រុម​ជំនុំ​យើង​បែង​ចែក​ចេញ​ជា​ក្រុម​ជំនុំ​សាកល និង​ក្រុម​ជំនុំ​នៅ​

ក្នុង​ស្រុក «ជា​ទូ​ទៅ​គ្រីស្ទ​បរិស័ទ​បម្រើ​ព្រះ​នៅ​ក្នុង​តំបន់​នី​មួយៗ​គឺ​នោះ​ហើយ​ជា​ក្រុម​

ជំនុំ​តាម​តំបន់»។ យើង​បាន​ដឹង​ថា មាន​គ្រីស្ទ​បរិស័ទ​ជា​ច្រើន​នៅ​ក្នុង​ក្រុម​ជំនុំ​សកល 

ហើយ​ពួក​គេ​ក៏​មាន​ចំណែក​ជា​មួយ​នឹង​យើង​ផង​ដែរ យើង​ដែល​កំពុង​តែ​បម្រើ​ព្រះ​នៅ​

ក្នុង​ក្រុម​ជំនុំ​តាម​តំបន់​យើង​មិន​មែន​កំពុង​តែ​បម្រើ​ព្រះ​តែ​ម្នាក់​ឯង​ឯក​កោរ​នោះ​ទេ 

ទោះបី​ពេល​ខ្លះ​យើង​មាន​អារម្មណ៍​ឯកោ​ក៏​ដោយ។ ប៉ុន្តែ​សូម​ចង​ចាំ​ថា មាន​គ្រីស្ទ​

បរិស័ទ​ជា​ច្រើន​កំពុង​តែ​អធិស្ឋាន​សម្រាប់​លោក​អ្នក បង​ប្អូន​ហើយ​និង​ខ្ញុំ​អាច​ឈរ​

នៅ​សព្វ​ថ្ងៃ​នេះ មិន​មែន​មក​ពី​យើង​ខ្លួន​ឯង​ពូកែ​នោះ​ទេ។ ពួក​គេ​បាន​អធិស្ឋាន​ទាំង​

សម្រក់​ទឹក​ភ្នែក ទាំង​តម​សម្រាប់​ពួក​យើង​ដែល​ជា​ក្រុម​ជំនុំ​តាម​តំបន់​ផង​ដែរ ប៉ុន្តែ​

យើង​មិន​បាន​ឃើញ​ការ​ទាំង​នោះ​ដោយ​ផ្ទាល់​ភ្នែក​យើង​ទេ ដោយ​សារ​ពួក​គេ​ជា​ក្រុម​

ជំនុំ​សាកល។ កណ្ឌ​គម្ពីរ​ម៉ាថាយ ១៦:១៨ «ខ្ញុំ​ប្រាប់​អ្នក​ថា អ្នក​ឈ្មោះ​ពេត្រុស ខ្ញុំ​នឹង​

តាំង​ពួក​ជំនុំ​ខ្ញុំ​នៅ​លើ​ថ្មដា​នេះ ហើយ​ទ្វារ​ស្ថាន​ឃុំ​ព្រលឹង​មនុស្ស​ស្លាប់​នឹង​មិន​ដែល​

ឈ្នះ​ពួក​ជំនុំ​ឡើយ»។ នេះ​គឺ​ជា​សារៈ​សំខាន់​នៃ​ពួក​ជំនុំ​របស់​ព្រះ។ ព្រះ​អង្គ​បាន​រាប់​

ពួក​ជំនុំ​របស់​ទ្រង់​គឺ​សំខាន់​លើ​អ្វីៗ​ទាំង​អស់។ យើង​ទាំង​អស់​គ្នា​ត្រូវ​បាន​ព្រះ​ត្រាស់​

ហៅ​នៅ​ក្នុង​ការ​បម្រើ​ក្នុង​បេសកកម្ម​របស់​ព្រះ​ដែល​មាន​ដូច​ជា៖ ជា​បេសកជន​ក្ដី 

ជា​គ្រូ​គង្វាល​ក្ដី ឬ​ជា​ប្រធាន​ស្ថាប័ន​អង្គ​ការ​ក្ដី គឺ​ថា យើង​ទាំង​អស់​គ្នា​គឺ​មាន​ភារកិច្ច​

តួនាទី​យ៉ាង​សំខាន់​នោះ​គឺ​ជា «ការ​មើល​ថែ ការ​ពារ​ហ្វូង​ចៀម​របស់​ព្រះ»។ 

សំណួរ​មួយ​ខ្ញុំ​សួរ​ថា តើ​លោក​អ្នក​ធ្វើ​ជា​គ្រូ​គង្វាល​ដ៏​ល្អ ឬ​គ្រាន់​តែ​ធ្វើ​ជា​អ្នក​ស៊ី​

ឈ្នួល​តែ​ប៉ុណ្ណោះ?  ក្នុង​រយៈ​ពេល​ជាង​១០០ឆ្នាំ​ដែល​​ដំណឹង​ល្អ​បាន​មក​ដល់​ក្នុង​

ប្រទេស​កម្ពុជា តើ​យើង​បាន​មាន​ចំណែក​ធ្វើ​អ្វី​ខ្លះ​ថ្វាយ​ដល់​ព្រះ  ដែល​ទ្រង់​បាន​

ស្រឡាញ់​ដល់​លោក​អ្នក?  មាន​គ្រីស្ទ​បរិស័ទ​ខ្លះ​បាន​លើក​ឡើង​ថា នៅ​ពេល​ណា​

គ្រោះថ្នាក  ់៖ បើក្រុមជំនុំគ្មានគោ លលទ្ធិត្រឹមត្រូវ និងម ិនស្គាល់ ព្រះបន្ទូលពិត

ដែល​ក្រុម​ជំនុំ​របស់​ពួក​គេ​លែង​មាន​ជន​បរទេស​ដែល​ជា​អ្នក​ផ្គត់​ផ្គង់​ពី​លើ​​ក្រុម​ជំនុំ​

របស់​ពួក​គេ​ទៅ នោះ​ព្រះ​វិហារ​របស់​ពួក​គេ​ផ្ទាល់​ក៏​នឹង​លែង​មាន​ការ​ប្រជំុ​ថ្វាយ​បង្គំ​

ទៀត​ដែរ។ ប៉ុន្តែ​ជា​មួយ​គ្នា លោក​អ្នក​ហើយ​និង​ខ្ញុំ យើង​ទាំង​អស់​គ្នា​គឺ​មិន​ដូច្នោះ​

ឡើយ។ ប៉ុន្តែ​ ជា​ការ​ពិត​យើង​ត្រូវ​ការ​បេសកជន​ដែល​ជា​ជន​បរទេស​ដែល​ស្មោះ​

ត្រង់​នឹង​ព្រះ គឺ​ជា​ដៃ​គូដំណឹង​​ល្អ​សម្រាប់​យើង​ទាំង​អស់​គ្នា តែ​មិន​មែន​ជា​​ចៅ​ហ្វាយ​

នាយ​របស់​ក្រុម​ជំនុំ​របស់​យើង​នោះ​ទេ។   នៅ​ក្នុង​ព្រះ​គ្រីស្ទ​យើង​ជា​អវយវៈ​របស់​ព្រះ។ 

ឧទាហរណ៍៖ ម្រាម​ដៃ​មិន​សូវ​សំខាន់​ដូច​ជា​ភ្នែក ប៉ុន្តែ​ប្រសិន​បើ​យើង​អត់​មាន​ម្រាម​

ដៃ​នោះ​ទេ យើង​ក៏​មើល​ឃើញ​ថា មិន​មាន​សោភ័ណ​ភាព​ល្អ​មើល​នោះ​ដែរ។ ជា​មួយ​

គ្នា យើង​ទាំង​អស់​គ្នា​ត្រូវ​ការ​គ្នា​ទៅ​វិញ​ទៅ​មក។ នៅ​កណ្ឌ​គម្ពីរ ១កូរិនថូស ១:២ «ផ្ញើ​

មក​ពួក​ជំនុំ​នៃ​ព្រះ នៅ​ក្រុង​កូរិនថូស ជា​ពួក​អ្នក​ដែល​បាន​ញែក​ចេញ​ជា​បរិសុទ្ធ ក្នុង​

ព្រះ​គ្រីស្ទ​យេស៊ូវ បាន​ទាំង​ហៅ​មក​ធ្វើ​ជា​ពួក​បរិសុទ្ធ ជា​មួយ​នឹង​អស់​អ្នក នៅ​គ្រប់​ទី​

កន្លែង ដែល​អំពាវ​នាវ​ដល់​ព្រះ​នាម​នៃ​ព្រះ​យេស៊ូវ​គ្រីស្ទ ជា​ព្រះ​អម្ចាស់​នៃ​យើង​រាល់​គ្នា 

គឺ​នៃ​គេ និង​យើង​ផង»។

នៅ​ត្រង់​ខ​គម្ពីរ​នេះ​គឺ​លើក​ឡើង​អំពី​ក្រុម​ជំនុំ​បែប​ជា​សកល និង​ក្រុម​ជំនុំ​នៅ​ក្នុង​

តំបន់។ តើ​បេសកកម្ម​របស់​ក្រុម​ជំនុំ​គឺ​ជា​អ្វី? គឺ​បាន​ន័យ​ថា ក្រុម​ជំនុំ​គឺ​ជា​អ្នក​ជឿ​

សុទ្ធសាធ។ ហើយ​តើ​តួនាទី​របស់​អ្នក​ជឿ​ម្នាក់​គឺ​ជា​អ្វី? ជា​ការ​ពិត​ណាស់ ក្រុម​ជំនុំ​

របស់​ព្រះ​ទាំង​អស់​គ្នា​គឺ​ជា​អ្នក​​ដែល​នឹង​ចេញ​បង្កើត​សិស្ស។ នៅ​ពេល​បច្ចុប្បន្ន​នេះ 

មាន​ក្រុម​គ្រីស្ទ​បរិស័ទ​ខ្លះ មិន​សូវ​ផ្ដោត​ទៅ​លើ​ការ​បង្កើត​សិស្ស​នោះ​ទេ ប៉ុន្តែ​ផ្ដោត​

ទៅ​លើ​តែ​ចំនួន​តួ​លេខ​អ្នក​ជឿ​ច្រើន​ប៉ុណ្ណោះ។ ពេល​ខ្លះ​ ពួក​គេ​បាន​ថត​រូប ឬ​ថត​

វីដេអូ​អំពី​ចំនួន​មនុស្ស​​ដើម្បី​ជា​ការ​បង្ហាញ​ថា ពួក​គេ​បាន​ធ្វើ​ការ​អស្ចារ្យ​យ៉ាង​សម្បើម 

ដោយ​យើង​បាន​ផ្ដល់​ដល់​មនុស្ស​ទាំង​នោះ នូវ​ដង្វាយ​បន្តិច​បន្តួច ជំនួយ​ផ្សេងៗ​បែប​

បណ្ដោះ​អាសន្ន​ដល់​ពួក​គេ​ប៉ុណ្ណោះ បន្ទាប់​មក​យើង​ប្រើ​ប្រាស់​ចំនួន​វត្ត​មាន​នៃ​មនុស្ស​

ទាំង​នោះ​ដើម្បី​ជា​ប្រយោជន៍​ឲ្យ​បាន​ជំនួយ​ពី​ខាង​ស្រុក​ក្រៅ​មក។ល។ តែ​ការ​ពិត​ទៅ 

ដំំណឹឹងល្អអដ៏៏ពិិត

ការ​ធ្វើ​បែប​នេះ យើង​កំពុង​តែ​បំផ្លាញ​ព្រលឹង​មនុស្ស​វិញ​ហើយ ផ្ទុយ​ទៅ​វិញ ពួក​គេ​គឺ​

ត្រូវ​ការ​ព្រះ​យេស៊ូវ​យ៉ាង​ពិត​ប្រាកដ​វិញ​ទេ​តើ។ ព្រះ​អង្គ​សព្វ​ព្រះ​ហឫទ័យ​ដល់​លោក​

អ្នក​ហើយ​និង​ខ្ញុំ​គឺ​ចេញ​ទៅ​បង្កើត​សិស្ស (ម៉ាថាយ ២៨:១៩-២០; ម៉ាកុស ១៦:១៥; 

កិច្ចការ ១:៨)។

តាម​រយៈ​បទ​គម្ពីរ​ទាំង​នេះ​គឺ​ជា​សេចក្ដី​បង្គាប់​ដូច​គ្នាដល់​យើង​ក្នុង​ការ​ធ្វើ​បេសកកម្ម 

«ចូរ​ទៅ​បញ្ចុះ​បញ្ចូល​ឲ្យ​មាន​សិស្ស​នៅ​គ្រប់​ទាំង​សាសន៍ ព្រម​ទាំង​ធ្វើ​បុណ្យ​ជ្រមុជ​

ទឹក​ឲ្យ ដោយ​នូវ​ព្រះ​នាម​ព្រះវ​របិតា ព្រះ​រាជ​បុត្រា និង​ព្រះ​វិញ្ញាណ​បរិសុទ្ធ​ចុះ ហើយ​

បង្រៀន ឲ្យ​គេ​កាន់​តាម​គ្រប់​ទាំង​សេចក្តី ដែល​ខ្ញុំ​បាន​បង្គាប់​មក​អ្នក​រាល់​គ្នា​ផង...»។ 

ការ​បង្កើត​សិស្ស​មិន​មែន​ជា​រឿង​ងាយ​ស្រួល​នោះ​ឡើយ ហើយ​យើង​ទាំង​អស់​គ្នា​ក៏​មិន​

មែន​ជា​មនុស្ស​ដែល​រស់​នៅ​រហូត​នោះ​ដែរ។ ដំណើរ​ជីវិត​របស់​យើង​គឺ​កាន់​តែ​ទៅ​មុខ 

ហើយ​សុខ​ភាព​របស់​យើង​ក៏​កាន់​តែ​ខ្សោយ​ទៅៗ​ផង​ដែរ នៅ​ពេល​ខ្លះ​យើង​បាន​ភ្លេច​

គិត​ខ្លួន​ឯង​ថា ខ្លួន​របស់​យើង​នឹង​មិន​ចេះ​ស្លាប់​ទេ ប៉ុន្តែ​ផ្ទុយ​ទៅ​វិញ វា​មិន​ដូច្នោះ​ឡើយ 

ជីវិត​របស់​យើង​ទាំង​អស់​គ្នា​ក៏​កាន់​តែ​កៀក​ទៅ​មុខ ដែល​រៀប​នឹង​ហៀប​ទៅ​ជួប​ជា​មួយ​

ព្រះ​អម្ចាស់​យេស៊ូវ​ហើយ។ សំណួរ​គឺ​សួរ​ថា តើ​នរណា​ដែល​ជា​អ្នក​ដែល​បន្ត​វេន​ក្នុង​

ការ​ធ្វើ​បេសកកម្ម​របស់​យើង​ទាំង​អស់​គ្នា?  ប្រហែល​មាន​បង​ប្អូន​ខ្លះ​គាត់​មាន​គំនិត​

គិត​ថា អ្នក​ដទៃ​ផ្សេង​ទៀត​ចេះ​ជាង​ខ្លួន ឬ​មាន​សមត្ថ​ភាព​ល្អ​ជាង​ខ្លួន គឺ​ចង់​ចេះ​តែ​

ម្នាក់​ឯង ដូច្នេះ​គាត់​មិន​ចង់​បង្កើត​សិស្ស​ដ៏​ពិត​របស់​ព្រះយេស៊ូវ​ដទៃៗ​ទៀត​នោះ​ទេ។ 

ដូច្នេះ សូម​ឲ្យ​យើង​មាន​ការ​ប្រុង​ប្រយ័ត្ន​អំពី​ចំណុច​នៃ​គំនិត​បែប​នេះ។   មហា

បេសកកម្ម​របស់​ព្រះ​យេស៊ូវ​ដែល​បាន​បង្គាប់​ដល់​យើង​គឺ​ពិត​ជា​សំខាន់​ណាស់។ 

ប្រហែល​លោក​អ្នក​បង​ប្អូន​ខ្លះ​ធ្លាប់​មាន​បទ​ពិសោធន៍​ជា​មួយ​អស់​អ្នក​ហៀប​នឹង​ស្លាប់​

ទៅ បន្ទាប់​មក​គាត់​មាន​ពាក្យ​ពេចន៍​ផ្ដែ​ផ្ដាំ​ចុង​ក្រោយ​មក​កាន់​យើង ហើយ​ការ​ផ្ដែ​ផ្ដាំ​

ដែល​សារ​នោះ​ឯង​គឺ​មាន​តម្លៃ​ណាស់។ ចំណែក​ឯ​ព្រះ​អម្ចាស់​យេស៊ូវ​គ្រីស្ទ​នៃ​យើង​

ទ្រង់​បាន​មាន​ការ​ផ្ដែ​ផ្ដាំ​ចុង​ក្រោយ​មុន​ពេល​ដែល ព្រះ​អង្គ​យាង​ត្រឡប់​ទៅ​នគរ​ស្ថាន​

សួគ៌​វិញ​ដល់​យើង​ផង​ដែរ ព្រះ​អង្គ​ក៏​ឲ្យ​សិស្ស​របស់​ព្រះ​អង្គ​ត្រូវ​តែ​ចង​ចាំ​នូវ​បណ្ដាំ​ដែល​

ទ្រង់​បាន​ប្រាប់​នោះ​គឺ​ថា ឲ្យ​ពួក​គេ​ចេញ​ទៅ​បង្កើត​សិស្ស​នៅ​គ្រប់​ទី​កន្លែង ដែល​នេះ​

គឺ​ហៅ​ថា ការ​ធ្វើ​បេសកកម្ម​ដែល​ហុច​បន្ត។ 

សរុប​សេចក្ដី​មក លោក​អ្នក​ហើយ​និង​ខ្ញុំ​គឺ​មាន​កាតព្វកិច្ច​សំខាន់​ណាស់​ក្នុង​ជីវិត​

គឺ​ត្រូវ​តែ​បង្កើត​សិស្ស។ បង្កើត​សិស្ស​គឺ​មាន​ន័យ​ថា គឺ​នាំ​ឲ្យ​អ្នក​ដទៃ​ផ្សេង​ទៀត​ឲ្យ​

ក្លាយ​ទៅ​ជា​ម្នាក់​ដូច​នឹង​យើង​ខ្លួន​ឯង (អ្នក​ជឿ​ព្រះ​ដែល​មាន​ភាព​ពេញ​វ័យ​យ៉ាង​

ពិត​ប្រាកដ) ផង​ដែរ។ ក្រុម​ជំនុំ​គឺ​ជា​រូប​កាយ​របស់​ព្រះ​គ្រីស្ទ​ខាង​ឯ​វិញ្ញាណ​ផង​ដែរ។ 

ក្រុម​ជំនុំ​គួរ​តែ​រួប​រួម​គ្នា ទោះ​បី​ជា​មាន​ផ្នែក​ខ្លះ មាន​លក្ខណៈ​ខុស​ប្លែក​គ្នា​រវាង​គោល​

ជំនឿ​តូចៗ (ដែល​មិន​ទាក់​ទង​នឹង​សេចក្ដី​សង្គ្រោះ) ជា​ការ​ពិត​ណាស់ យើង​ត្រូវ​តែ​

ផ្ដោត​ទៅ​លើ​សេចក្ដី​ពិត​ធំៗ​នៃ​គោល​លទ្ធិ​ដែល​ត្រូវ​ឲ្យ​ក្រុម​ជំនុំ​មាន​ការ​ប្រុង​ប្រយ័ត្ន​

មុន​នឹង​មាន​ការ​រួបរួម​គ្នា ប៉ុន្តែ​សម្រាប់​ក្រុម​ជំនុំ​ណា​ដែល​មាន​ការ​ខុស​ប្លែក​គ្នា​បន្តិច​

បន្តួច ប៉ុន្តែ​សេចក្ដី​ពិត​ធំៗ​គឺ​មាន​ការ​ដូច​គ្នា​នោះ​វា​ការ​មួយ​ដែល​យើង​អាច​រួបរួម​គ្នា​

បាន​ដែរ។ ឧទាហរណ៍៖ ខ្ញុំ​ផ្ទាល់​មក​និកាយ​ប្រេសប៊ីធារាន ហើយ​ប្រហែល​មាន​

បង​ប្អូន​ខ្លះ​គាត់​មក​ពី​ខាង​និកាយ​បាប់​ទីស្ទ។ ដូច្នេះ​យើង​មាន​លក្ខណៈ​ខុស​ប្លែក​

គ្នា​អំពី​ការ​ជ្រមុជ​ទឹក​គឺ​ត្រូវ​ចុះ​ទៅ​ក្នុង​ទឹក រីឯខាង​ប្រេសប៊ីធារាន គឺ​ក្បង់​ទឹក​ដាក់​លើ​

ក្បាល ឬ​ប្រោស​ទឹក​ដាក់ យើង​មិន​អាច​អះ​អាង​ថា អ្នក​ជឿ​ព្រះ​យេស៊ូវ​ទាំង​អស់​ត្រូវ​

តែ​ស្ថិត​នៅ​ក្នុង​និកាយ​បាប់ទីស្ទ​ទាំង​ស្រុង​ទើប​បាន​ត្រឹម​ត្រូវ ឬ​បាន​ការ​សង្គ្រោះ ការ​

នោះ​មិន​មែន​ជា​អ្វី​ត្រឹម​ត្រូវ​នោះ​ទេ។ 

សេចក្ដី​សង្គ្រោះ​ពិត​មិន​កើត​ឡើង​ទាល់​តែ​បាន​ជ្រមុជ​ទឹក​ចូល​ក្នុង​ទឹក ឬ​ប្រោស​ទឹក​

លើ​ក្បាល​ទើប​បាន​សង្គ្រោះ​នោះ​ទេ ប៉ុន្តែ​គឺ​កើត​ឡើង​អំពី​ការ​ប្រែ​ចិត្ត​ចេញ​ពី​អំពើ​បាប 

និង​ការ​ទទួល​ជឿ​លើ​ព្រះ​យេស៊ូវ នោះ​ទើប​បាន​ទទួល​នូវ​សេចក្ដី​សង្គ្រោះ។

កណ្ឌ​គម្ពីរ​យ៉ូហាន ២១:១៥-១៧ «កាល​គេ​បាន​បរិភោគ​រួច​ហើយ នោះ​ព្រះយេស៊ូវ​

មាន​ព្រះ​បន្ទូល​នឹង​ស៊ីម៉ូន-ពេត្រុស​ថា ស៊ីម៉ូន​កូន​យ៉ូណាស​អើយ តើ​អ្នក​ស្រឡាញ់​

ខ្ញុំ​ជា​ជាង​របស់​ទាំង​នេះ​ឬ​អី គាត់​ទូល​ឆ្លើយ​ថា ព្រះ​ករុណា​វិសេស​ព្រះ​អម្ចាស់ ទ្រង់​

ជ្រាប​ថា​ទូល​បង្គំ​ពេញ​ចិត្ត​នឹង​ទ្រង់​ហើយ ទ្រង់​មាន​ព្រះ​បន្ទូល​ថា ចូរ​ឲ្យ​ចំណី​ដល់​

កូន​ចៀម​ខ្ញុំ​ស៊ី​ផង រួច​ទ្រង់​មាន​ព្រះ​បន្ទូល​ទៅ​គាត់​ម្តង​ទៀត​ថា ស៊ីម៉ូន កូន​យ៉ូណាស​

អើយ តើ​ស្រឡាញ់​ខ្ញុំ​ឬ​អី គាត់​ទូល​ឆ្លើយ​ថា ព្រះ​ករុណា​វិសេស​ព្រះ​អម្ចាស់ ទ្រង់​ជ្រាប​

ថា ទូលបង្គំ​ពេញ​ចិត្ត​នឹង​ទ្រង់​ហើយ ទ្រង់​មាន​ព្រះបន្ទូល​ទៅ​គាត់​ថា ចូរ​ឃ្វាល​ហ្វូង​

ចៀម​របស់​ខ្ញុំ​ចុះ  រួច​ទ្រង់​មាន​ព្រះ​បន្ទូល​ជា​គំរប​៣​ដង​ថា ស៊ីម៉ូន កូន​យ៉ូណាស​អើយ 

តើ​ពេញ​ចិត្ត​នឹង​ខ្ញុំ​មែន​ឬ​អី ពេត្រុស​មាន​ចិត្ត​ព្រួយ ដោយ​ទ្រង់​មាន​ព្រះ​បន្ទូល​ជា​គំរប់​៣​

ដង​ថា តើ​ពេញ​ចិត្ត​នឹង​ខ្ញុំ​ឬ​អី​ដូច្នេះ បាន​ជា​គាត់​ទូល​ឆ្លើយ​ថា ព្រះ​អម្ចាស់​អើយ ទ្រង់​

ជ្រាប​គ្រប់​ការ​ទាំង​អស់ គឺ​ទ្រង់​ជ្រាប​ថា ទូល​បង្គំ​ពេញ​ចិត្ត​នឹង​ទ្រង់​ហើយ ព្រះ​យេស៊ូវ​

មាន​ព្រះ​បន្ទូល​ទៅ​គាត់​ថា ចូរ​ឲ្យ​ចំណី​ដល់​ហ្វូង​ចៀម​ខ្ញុំ​ស៊ី​ផង»។ ពាក្យ​ពេចន៍​របស់​

ព្រះ​យេស៊ូវ​ម្ដង​ហើយ​ម្ដង​ទៀត​ដែល​ថា «ចូរ​ឲ្យ​ចំណី​ដល់​កូន​ចៀម​ខ្ញុំ​ស៊ី​ផង»។

ដូច្នេះ ការ​ទាំង​អស់​នេះ​គឺ​ជា​កាតព្វកិច្ច​របស់​អ្នក​គង្វាល​ម្នាក់ៗ​គឺ​ជា​ការ «ឲ្យ​ចំណី​

ដល់​ហ្វូង​ចៀម ហើយ​និង​ការ​ពារ​ហ្វូង​ចៀម​របស់​ព្រះ។ ការ​ឲ្យ​ចំណី​ដល់​ហ្វូង​ចៀម​

គឺ​បាន​ន័យ​ថា ការ​ថែ​បំប៉ន ការ​ថែ​រក្សា ចិញ្ចឹម​ដល់​ពួក​គេ រីឯ​ចំណី​វិញ គឺ​ជា​ចំណី​

ខាង​ឯ​ព្រលឹង​វិញ្ញាណ។ ជា​ការ​សោក​ស្ដាយ​ណាស់ នៅ​ពេល​អ្នក​គង្វាល​ផ្ទាល់​បាន​

លើកឡើង​ថា តើ​ឲ្យ​ខ្ញុំ​ឲ្យ​ចំណី​ដល់​កូន​ចៀម​បាន​យ៉ាង​ដូច​ម្ដេច​ទៅ ព្រោះ​មាន​ពេល​ខ្លះ 

អ្នក​គង្វាល​ផ្ទាល់​មិន​ទាន់​បាន​ហូប​ចំណី​ផង គឺ​ដោយ​ព្រោះ​មាន​ពេល​ខ្លះ អ្នក​គង្វាល​

គាត់​មិន​ចង់​ហូប​ដោយ​ខ្លួន​របស់​គាត់​ផ្ទាល់​ទេ។ មាន​គ្រូ​គង្វាល​ខ្លះ ព្រះ​គម្ពីរ​របស់​

គាត់​ផ្ទាល់​រក្សា​ទុក្ខ​យ៉ាង​ស្អាត​បំផុត​នៅ​លើ​ហឹង ដោយ​សារ​តែ​គាត់​គិត​ថា មិន​អី​ទេ! 

ឥឡូវ​នេះ មាន​កម្ម​វិធី​នៅ​ក្នុង​ទូរស័ព្ទ​ដៃ ដូច្នេះហើយ​ប្រើ​ប្រាស់​ព្រះ​គម្ពីរ​នៅ​ក្នុង​ទូរស័ព្ទ​

ក៏​បាន​ដែរ ប៉ុន្តែ​ជាក់​ស្ដែង​វា​មិន​ដូច្នោះ​ឡើយ​គឺ​មិន​ដែល​អាន​ព្រះ​គម្ពីរ​ទាល់​តែ​សោះ។ 

មាន​ពេល​ខ្លះ កម្ម​វិធី​ព្រះ​គម្ពីរ​មាន​ទាំង​ព្រះ​គម្ពីរ​សម្លេង​ទៀត ក៏​នៅ​តែ​មាន​​លេស​

ក្នុង​លើក​ឡើង​ថា គ្មាន​ពេល​ស្ដាប់​ទេ។ល។ ដូច្នេះ វា​ពិត​ជា​មាន​ការ​សោក​ស្ដាយ និង​

ឈឺ​ចិត្ត​ត្រង់​ថា តើ​មាន​វិធី​សាស្ត្រ​បែប​ណា​ទៀត​ដែល​អាច​ជួយ​បាន? ត្រឡប់​មក​វិញ 

ការ​ដែល​អ្នក​គង្វាល​របស់​ព្រះ​ផ្ដល់​ចំណី​ដល់​កូន​ចៀម​របស់​ព្រះ នោះ​អ្នក​គង្វាល​ខ្លួន​

ពួក​គាត់​ផ្ទាល់​ក៏​ត្រូវ​តែ​ហូប​ចំណី​អាហារ​ដោយ​ខ្លួន​ពួក​គាត់​ផ្ទាល់​ដែរ។ នៅ​ពេល​ដែល​

ព្រះ​បាន​ត្រាស់​ហៅ​បង​ប្អូន​ឲ្យ​បម្រើ​ព្រះ​នៅ​ក្នុង​ផ្នែក​ណា​មួយ​ក៏​ដោយ សូម​លោក​អ្នក​

បម្រើ​ដល់​ព្រះ​អង្គ​ដោយ​អស់​ពី​ចិត្ត​របស់​យើង។ យើង​ដែល​ជា​អ្នក​គង្វាល​គឺ​ត្រូវ​តែ​

ហ៊ាន​ការ​ពារ​ដល់​ហ្វូង​ចៀម​របស់​ព្រះ។ ការ​ពារ​គឺ​បាន​ន័យ​ថា គឺ​ត្រូវ​ហ៊ាន​លះ​បង់​

ជីវិត​ដើម្បី​ហ្វូង​ចៀម​របស់​ខ្លួន​ដូច​ដែល​ព្រះ​យេស៊ូវ​បាន​សុគត​ជំនួស​យើង​រាល់​គ្នា​ដែរ។ 

សំណួរ​សួរ​ថា តើ​លោក​អ្នក​ហ៊ាន​ប្ដូរ​ជីវិត​ដើម្បី​ការ​ពារ​ហ្វូង​ចៀម​របស់​លោក​អ្នក​

ទេ? នៅ​ពេល​ដែល​មាន​បញ្ហា​អ្វី​មួយ​ដែល​កំពុង​តែ​ជះ​ឥទ្ធិ​ពល​ដល់​កូន​ចៀម​ក្នុង​

ក្រុម​ជំនុំ​របស់​លោក​អ្នក​តើ​លោក​អ្នក​នឹង​ចេញ​មក​ការ​ពារ​ហ្វូង​ចៀម​របស់​ព្រះ​ដែរ​ឬ​

ទេ? តើ​លោក​អ្នក​ហ៊ាន​ប្រឆាំង​នឹង​ខ្មាំង​សត្រូវ​នៃ​ឈើឆ្កាង​របស់​ព្រះ​ដែរ​ឬ​ទេ? ឬ​ក៏​

យើង​បណ្ដោយ​ឲ្យ​ពួក​ឆ្កែ​ចចក​ស៊ី​ចៀម​របស់​យើង? ទាំង​នេះ​គឺ​ជា​ព្រះ​បន្ទូល​របស់​ព្រះ​

យេស៊ូវ​ផ្ទាល់​បាន​និយាយ​ទៅ​កាន់​លោក ពេត្រុស ហើយ​ទ្រង់​ក៏​មាន​បន្ទូល​មក​លើ​

យើង​រាល់គ្នា​ផង​ដែរ ដាច់​ខាត​ត្រូវ​តែ​ឲ្យ​ចំណី​ដល់​ហ្វូង​ចៀម​របស់​យើង។ កូន​ចៀម​

របស់​លោក​អ្នក​គឺ​ជា​ពួក​ជំនុំ​ដែល​សំខាន់​ជា​ទី​បំផុត។ កណ្ឌ​គម្ពីរ ១ពេត្រុស ៥:២ «ចូរ​

ឃ្វាល​ហ្វូង​ចៀម​របស់​ព្រះ ដែល​នៅ​ជា​មួយ​នឹង​អ្នក​រាល់​គ្នា​ចុះ ទាំង​គ្រប់​គ្រង​ដោយ​

ស្ម័គ្រ​ពី​ចិត្ត មិន​មែន​ដោយ​បង្ខំ​ទេ ក៏​មិន​មែន​ដោយ​ចង់​បាន​កំរៃ​ដែរ គឺ​ដោយ​គាប់​ចិត្ត​

វិញ»។ ខគម្ពីរ​នេះ ក៏​បាន​​លើក​ឡើង​ស្រ​ដៀង​គ្នា ជា​មួយ​នឹង​ព្រះ​យេស៊ូវ​ដែល​ទ្រង់​បាន​

បន្ទូល​នៅ​ក្នុង​កណ្ឌ​គម្ពីរ យ៉ូហាន ២១:១៥-១៧។ សាវ័ក ពេត្រុស បាន​ទទួល​នៅ​

សារ​ពី​ព្រះយេស៊ូវ​ដោយ​ផ្ទាល់ ហើយ​បាន​ជួប​ព្រះ​អង្គ​ដោយ​ផ្ទាល់ ដូច្នេះ​ហើយ​ព្រះ​

យេស៊ូវ​ក៏​បាន​បង្រៀន​ការ​នេះ​ដល់​គាត់ មូល​ហេតុ​នេះ​ហើយ​បាន​ជា​គាត់​យក​ការ​

នេះ​ទៅ​បង្រៀន​ដល់​អ្នក​ដឹក​នាំ​ផ្សេង​ទៀត​ផង​ដែរ​ដូច​មាន​ចែង​នៅ​ក្នុង​សំបុត្រ​របស់​

លោក ១ពេត្រុស ៥:២។ ហើយ​ចុះ​តើ​លោក​អ្នក​បង​ប្អូន​បាន​ចំណាយ​ពេល​ជា​មួយ​

ហ្វូង​ចៀម​របស់​លោក​អ្នក​បង​ប្អូន​យ៉ាង​ដូច​ម្ដេច​ដែរ?

គោល​បំណង៖ គោល​បំណង៖ ដើម្បី​ស្វែង​យល់​ពី​ផល​វិបាក​ដែល​ក្រុម​ជំនុំ​ជួប​ប្រទះ នៅ​ពេល​

ដែល​ខ្វះ​ការ​យល់​ដឹង​ត្រឹមត្រូវ​អំពី​ព្រះបន្ទូល​របស់​ព្រះ និង​គោល​លទ្ធិ​ត្រឹម​ត្រូវ។

កណ្ឌ​គម្ពីរ ហូសេ ៤:៦ «រាស្ត្រ​អញ គេ​ត្រូវ​បំផ្លាញ​ទៅ ដោយ​ខ្វះ​ខាត​ដំរិះ​ដូច្នេះ 

ដោយ​ព្រោះ​ឯង​មិន​ព្រម​ទទួល​ដំរិះ បាន​ជា​អញ​ក៏​នឹង​បោះ​បង់​ចោល​ឯង មិន​ឲ្យ​ធ្វើ​

ជា​សង្ឃ​ដល់​អញ​ទៀត​ដែរ ហើយ​ដោយ​ហេតុ ដែល​ឯង​បាន​ភ្លេច​ច្បាប់​របស់​ព្រះ​នៃ​

ឯង​នោះ​អញ​ក៏​នឹង​ភ្លេច​កូន​ចៅ​របស់​ឯង​ដូច​គ្នា»។ 

បើ​និយាយ​ឲ្យ​ខ្លី​ទៅ ពួក​ជំនុំ​របស់​ព្រះ​គឺ​ត្រូវ​បាន​បំផ្លាញ​ដោយ​សារ​ខ្វះ​ដំរិះ។ ខ្វះ​ដំ

រិះ​នេះ​គឺ​មាន​ន័យ​ថា ពួក​ជំនំុ​ខ្វះ​នូវ​ចំណេះ​ដឹង​នៃ​ព្រះ​បន្ទូល​របស់​ព្រះ ឬ​គោល​លទ្ធិ​នៃ​

សេចក្ដី​បង្រៀន​ដ៏​ត្រឹម​ត្រូវ​របស់​ព្រះ។ ពួក​ជំនុំ​បច្ចុប្បន្ន​នេះ មិន​បាន​ក្លាយ​ជា​ពួក​ជំនុំ​

ដែល​មាន​ភាព​ពេញ​វ័យ ប៉ុន្តែ​គឺ​បាន​ក្លាយ​ទៅ​ជា​ពួក​ជំនុំ​យ៉ិន​ស៊ិន។ អ្នក​ជឿ​ខ្លះ ជឿ​ព្រះ​

យេស៊ូវ​យូរ​ហើយ ប៉ុន្តែ​ជំនឿ​របស់​ពួក​គឺ​ជា​ជំនឿ​របៀប​ទារក​នៅ​តូច​នៅ​ឡើយ។ ពួក​

គេ​មិន​អាច​បរិភោគ​អាហារ​រឹងៗ​បាន​ទេ តែ​ទទួល​បាន​តែ​អាហារ​ទន់ៗ។ នេះ​មិន​មែន​

ជា​កំហុស​របស់​ពួក​គេ​ទាំង​ស្រុង​ទេ វា​គឺ​ជា​កំហុស​របស់​អ្នក​គង្វាល​ផ្ទាល់​នោះ​ឯង។ 

ពួក​ជំនំុ​មិន​រីក​ចម្រើន​គឺ​ដោយ​សារ​តែ​កំហុស​របស់​អ្នក​គង្វាល។ មាន​គ្រូ​គង្វាល​ខ្លះ 

ពួក​គាត់​​មាន​ការ​រវល់​ខ្លាំង​ពេក ជា​មួយ​ពិភព​ខាង​ក្រៅ និង​រឿង​អា​ជីវកម្ម​ផ្ទាល់​ខ្លួន 

ដូច្នេះ​គាត់​មិន​មាន​ពេល​វេលា​ណា​មួយ​ក្នុង​ការ​ផ្ដល់​អាហារ​យ៉ាង​ត្រឹម​ត្រូវ និង​ទៀង​

ទាត់​សម្រាប់​សមាជិក​របស់​ខ្លួន​នោះ​ទេ។ ដូច្នេះ​នេះ​គឺ​ជា​ការ​រលឹក​ដាស់​តឿន​ដល់​

លោក​អ្នក​ត្រង់​ថា តើ​ព្រះ​បាន​ត្រាស់​ហៅ​លោក​អ្នក​ឲ្យ​មក​ធ្វើ​អ្វី?  នេះ​គឺ​ជា​សំណួរ​

មួយ​ដ៏​សំខាន់​ដែល​លោក​អ្នក​ត្រូវ​សួរ​ខ្លួន​ឯង!

សារៈ​សំខាន់​នៃ​ការ​ស្គាល់​ព្រះ​បន្ទូល​ពិត​របស់​ព្រះសារៈ​សំខាន់​នៃ​ការ​ស្គាល់​ព្រះ​បន្ទូល​ពិត​របស់​ព្រះ

មូល​ដ្ឋាន​គ្រឹះ​ខាង​វិញ្ញាណ​សម្រាប់​ពួក​ជំនុំ​គ្រប់​រូប​គឺ​ត្រូវ​ការ​សេចក្ដី​ពិត​មក​ពី​ព្រះ។ 

កណ្ឌ​គម្ពីរ ម៉ាថាយ ៧:២៤-២៧ «ដូច្នេះ អស់​អ្នក​ណា​ដែល​ឮ​ពាក្យ​របស់​ខ្ញុំ​ទាំង​នេះ 

ហើយ​ប្រព្រឹត្ត​តាម ខ្ញុំ​នឹង​ធៀប​អ្នក​នោះ​ដូច​ជា​មនុស្ស​ប៉ិន​ប្រយ័ត្ន ដែល​សង់​ផ្ទះ​ខ្លួន​

នៅ​លើ​ថ្ម  រួច​ភ្លៀង​ធ្លាក់​មក ទឹក​ក៏​ជន់​ឡើង ហើយ​ខ្យល់​បក់​ប៉ះ​នឹង​ផ្ទះ​នោះ តែ​មិន​

បាន​រលំ​ទេ ពីព្រោះ​បាន​សង់​នៅ​លើ​ថ្ម ឯ​អស់​អ្នក​ណា​ដែល​ឮ​ពាក្យ​របស់​ខ្ញុំ​ទាំង​នេះ 

តែ​មិន​ប្រព្រឹត្ត​តាម អ្នក​នោះ​ត្រូវ​ធៀប​ដូច​ជា​មនុស្ស​ល្ងង់ ដែល​សង់​ផ្ទះ​ខ្លួន​នៅ​លើ​

ខ្សាច់​វិញ  រួច​ភ្លៀង​ធ្លាក់​មក ទឹក​ក៏​ជន់​ឡើង ហើយ​ខ្យល់​បក់​ប៉ះ​នឹង​ផ្ទះ​នោះ ផ្ទះ​នោះ​

ក៏​រលំ​ទៅ ហើយ​មាន​ការ​ខូច​ខាត​ជា​ធំ»។ តាម​រយៈ​បទ​គម្ពីរ​នេះ ព្រះ​យេស៊ូវ​កំពុង​

តែ​ប្រដូច​អំពី​ក្រុម​ជំនុំ​ដែល​គ្មាន​គ្រឹះ ហើយ​និង​ក្រុម​ជំនុំ​ដែល​មាន​គ្រឹះ​រឹង​មាំ។ គ្រឹះ​

នៅ​អត្ថ​ន័យ​នេះ​គឺ​អាច​ជា​សេចក្ដី​បង្រៀន ហើយ​ក៏​ជា​គោល​លទ្ធិ​ដែល​ត្រឹម​ត្រូវ​ផង​

ដែរ។ យើង​ទាំង​អស់​មិន​គួរ​មាន​ការ​ធុញ​ទ្រាន់​និង​គោល​លទ្ធិ​ដ៏​ត្រឹម​ត្រូវ​នោះ​ទេ។ គ្រូ​

គង្វាល​មិន​គួរ​ធុញ​ទ្រាន់ និង​ការ​បង្រៀន​គោល​លទ្ធិ​ដ៏​ត្រឹម​ត្រូវ​ដល់​សមាជិក​នៅ​ក្នុង​

ក្រុម​ជំនុំ​របស់​លោក​អ្នក​ឡើយ។ កុំ​សាង​សង់​ក្រុម​ជំនុំ​របស់​លោក​អ្នក​ឲ្យ​ដូច​ទៅ​នឹង​

កន្លែង​ដែល​មាន​ភាព​ទាក់​ទាញ​ភ្ញៀវ​ទេសចរ​ឡើយ។ ក្រុម​ជំនុំ​ដែល​មាន​ភាព​ទាក់​

ទាញ​ទេសចរ​គឺ​បាន​ន័យ​ថា ការ​តុប​តែ​ក្នុង​ក្រុម​ជំនុំ ការ​ថ្វាយ​បង្គំ​ច្រៀង របៀប​របប​

កម្ម​វិធី គឺ​មាន​សភាព​ដូច​ទៅ​ហ្នឹង​ក្លឹប​រាត្រី។ល។ 

ការ​តុប​តែង​តែ​ក្រុម​ជំនំុ ដើម្បី​ឲ្យ​មាន​ភាព​ទាក់​ទាញ​បាន​សមាជិក​ច្រើន ចូល​រួម​

ក្នុង​វេន​ថ្វាយ​បង្គំ ដោយ​មិន​ខ្វល់​ពី​គោល​លទ្ធិ​នៃ​សេចក្ដី​ពិត​នោះ​មិន​ខុស​គ្នា​ពី​របៀប​

លោកីយ៍​ធ្វើ​នោះ​ទេ។ ក្រុម​ជំនំុ​គឺ​កន្លែង​នៃ​ការ​ជួប​ជុំ​ថ្វាយ​បង្គំ​សិក្សា​ព្រះ​បន្ទូល ហើយ​

ក៏​ជា​កន្លែង​ដែល​គ្រីស្ទ​បរិស័ទ​ជុំ​គ្នា​អធិស្ឋាន​ទៅ​កាន់​ព្រះ​អង្គ​ផង​ដែរ។ ដូច្នេះ គ្រឹះ​ដ៏​មាំ​

បំផុត​សម្រាប់​សមាជិក​ក្នុង​ក្រុម​ជំនុំ​គឺ​ជា​ការ​បង្រៀន​គោល​លទ្ធិ​ដ៏​ត្រឹម​ត្រូវ​ក្នុង​ព្រះ​

បន្ទូល​ទៅ​កាន់​ពួក​គេ។ ជា​ការ​ពិត​ណាស់ ការ​បង្រៀន​គោល​លទ្ធិ​ដ៏​ត្រឹម​ត្រូវ​តាម​ព្រះ​

បន្ទូល​ព្រះ ទំនង​ជា​មនុស្ស​មួយ​ចំនួន​មិន​សូវ​ចូល​ចិត្ត ហើយ​ក៏​មិន​ពេញ​ចិត្ត​នឹង​ស្ដាប់​

នោះ​ដែរ ប៉ុន្តែ​ការ​បង្រៀន​គោលលទ្ធិ​តាម​សេចក្ដី​ពិត​គឺ​មាន​ប្រសិទ្ធ​ភាព​ណាស់។ 

សមាជិក​ម្នាក់ៗ​របស់​លោក​អ្នក​បង​ប្អូន​អាច​តយុទ្ធ​ប្រឆាំង និង​ការ​បង្រៀន​ក្លែង​

ក្លាយ​បាន​គឺ​ដោយ​សារ​តែ​ពួក​គេ​មាន​គ្រឹះ​នៃ​គោល​លទ្ធិ​ដ៏​ត្រឹម​ត្រូវ​នោះ​ឯង។ មាន​

សមាជិក​នៃ​ក្រុម​ជំនំុ​ខ្លះ គ្រូ​គង្វាល​មិន​ចាំ​បាច់​ចង្អុល​បង្ហាញ​ដល់​សមាជិក​របស់​ខ្លួន​

អំពី​ក្រុម​គ្រីស្ទ​បរិស័ទ​ខុស​ឆ្គង​នានា​ដែល​កើត​មាន​ឡើង​នៅ​សព្វ​ថ្ងៃ​នេះ​ទេ គឺ​ពួក​គេ​

ម្នាក់ៗ​បាន​ដឹង ហើយ​តយុទ្ធ​ប្រឆាំង​ដោយ​ខ្លួន​ពួក​គេ​រួច​រាល់​ហើយ។ ទោះបី​ជា​មាន​

ក្រុម​ខុស​ឆ្គង​ផ្សេងៗ​ទៀត​ដែល​កំពុង​តែ​កើត​ឡើង​ថ្មីៗ ឧទាហរណ៍៖ ក្រុម​ខុសឆ្គង​

ដែល​មក​ពី​ប្រទេស​ចិន​ជា​ដើម (ដែល​បង្រៀន​ថា ព្រះ​យេស៊ូវ​បាន​យាង​មក​វិញ​ហើយ​

ដែល​ព្រះ​យេស៊ូវ​របស់​ក្រុម​ពួក​គេ​គឺ​ជា​ភេទ​ស្រី) ក៏​ពួក​ជំនុំ​ដែល​បាន​ចាក់​គ្រឹះ​យ៉ាង​រឹង​

មាំ​លើ​គោល​លទ្ធិ​ដ៏​ត្រឹម​ត្រូវ​ពួក​គេ​នឹង​សម្គាល់​ឃើញ​ភ្លាម​អំពី​ការ​បង្រៀន​ខុស​ឆ្គង។ 

តែ​ផ្ទុយ​ទៅ​វិញ ជា​ការ​សោក​ស្ដាយ មាន​គ្រូ​គង្វាល​ខ្លះ បែរ​ជា​មិន​ដឹង​អ្វី​ទាល់​តែ​

សោះ​អំពី​ការ​បង្រៀន​ខុស​ឆ្គង​ពី​ក្រុម​ខុស​ឆ្គង​នានា​ដែល​កើត​មាន​ឡើង​សព្វ​ថ្ងៃ​នេះ 

សូម្បី​តែ​ចំណុច​ដែល​ត្រូវ​វែក​ញែក ឬ​មាន​គ្រឹះ​នៃ​គោល​លទ្ធិ​ដ៏​ត្រឹម​ត្រូវ។ ប្រសិន​គ្រូ​

គង្វាល​មិន​ដឹង​ថា ក្រុម​ខុស​ឆ្គង​នានា តើ​ពួក​គេ​បង្រៀន​ខុស​អ្វី នោះ​តើ​ធ្វើ​ដូច​ម្ដេច​

ឲ្យ​សមាជិក​ម្នាក់ៗ​ក្នុង​ពួក​ជំនុំ​ដឹង​បាន​ដោយ​របៀប​ណា​ទៅ?  ប៉ុន្តែ សម្រាប់​ខ្ញុំ​ផ្ទាល់ 

ប្រសិន​បើ​សមាជិក​ណា​ម្នាក់​ក្នុង​ក្រុម​ជំនុំ​ដឹង​អំពី​គោល​លទ្ធិ​ដ៏​ត្រឹម​ត្រូវ​បាន​ដឹង​ថា 

ក្រុម​ខុស​ឆ្គង​បង្រៀន​អ្វី​ដែល​ខុស​យ៉ាង​ច្បាស់ តាម​ការ​លើក​ទឹក​ចិត្ត​របស់​ខ្ញុំ គ្រូ​គង្វាល​

គួរ​តែ​ត្រឡប់​ទៅ​ជា​សមាជិក​ធម្មតា​វិញ ហើយ​សមាជិក​ណា​ដែល​មាន​គ្រឹះ​នៃ​គោល​

លទ្ធិ​ដ៏​ត្រឹមត្រូវ ដែល​មើល​ទៅ​មាន​លក្ខណៈ​ដែល​អាច​ក្លាយ​ជា​គ្រូ​គង្វាល​បាន នោះ​

ក្រុម​ជំនុំ​គួរ​តែ​ពិចារណា​ចំនុច​ត្រង់​នេះ។ 

កណ្ឌ​គម្ពីរ ២ធីម៉ូថេ ២:១៥ បាន​ចែង​ថា «ចូរ​ខំ​ប្រឹង​នឹង​ថ្វាយ​ខ្លួន​ដល់​ព្រះ ទុក​ជា​

មនុស្ស​ដែល​បាន​ល្បង​ល​ជាប់​ហើយ ជា​អ្នក​ធ្វើ​ការ ដែល​មិន​ត្រូវ​ខ្មាស​ឡើយ ដោយ​

កាត់​ស្រាយ​ព្រះ​បន្ទូល​នៃ​សេចក្តី​ពិត​យ៉ាង​ត្រឹម​ត្រូវ»។ ត្រង់​ឃ្លា « ...ដែល​មិន​ត្រូវ​ខ្មាស​

ឡើយ....» តើ​លោក​អ្នក​ផ្ទាល់​មាន​ការ​ខ្មាស​អៀន​ទេ នៅ​ពេល​ដែល​លោក​អ្នក​ប្រកាស​

សេចក្ដី​ពិត​នៃ​ព្រះ​បន្ទូល​ព្រះ?  តើ​ការ​ពារ​សេចក្ដី​ពិត​នៃ​ព្រះ​បន្ទូល​ព្រះ​មាន​ការ​ខ្មាស​

អៀន​អត់? យើង​មិន​គួរ​ខ្មាស​អៀន​ក្នុង​ការ​ប្រកាស​សេចក្ដី​ពិត​នៃ​ព្រះបន្ទូល​ព្រះ​នោះ​

ទេ ព្រោះ​ការ​ប្រកាស​សេចក្ដី​ពិត​នៃ​ព្រះ​បន្ទូល​គឺ​នាំ​មក​នូវ​ការ​ផ្លាស់​ប្ដូរ ហើយ​មាន​

សោភ័ណ​ភាព​ក្នុង​ការ​ដើរ​ត្រឹម​ត្រូវ​ក្នុង​ជំនឿ​ជា​មួយ​ព្រះ​អង្គ​សង្គ្រោះ។ នៅ​ក្នុង​កណ្ឌ​

គម្ពីរ​កិច្ចការ ១៧:១១ «រីឯ​ពួក​អ្នក​ស្រុក​នោះ មាន​ចិត្ត​ល្អ​ជាង​ពួក​អ្នក​នៅ​ថែស្សាឡូនីច 

គេ​ប្រុង​ប្រៀប​សព្វ​គ្រប់​នឹង​ទទួល​ព្រះ​បន្ទូល ក៏​ពិចារណា​មើល​គម្ពីរ​រាល់​តែ​ថ្ងៃ ឲ្យ​បាន​

ដឹង​ជា​សេចក្តី​ទាំង​នោះ​ត្រូវ​ឬ​មិន​ត្រូវ»។

នៅ​ខ​គម្ពីរ​បាន​បង្ហាញ​ថា ពួក​អ្នក​នៅ​ក្រុង​បេរា គឺ​ពួក​គេ​«មាន​ចិត្ត​ល្អ​ជាង» ពួក​

អ្នក​នៅ​ថែស្សាឡូនីច។ តើ​ហេតុ​អ្វី​បាន​ជា​ពួក​អ្នក​ជឿ​នៅ​ក្រុង​បេរា​មាន​ចិត្ត​ល្អ​ជាង 

អ្នក​នៅ​ថែស្សាឡូនីច ពួក​គេ​សុទ្ធ​តែ​ជា​អ្នក​ជឿ​ដូច​គ្នា?  ពីព្រោះ​ថា ពួក​ក្រុង​បេរា​ជា​

អ្នក​រក្សា​ព្រះ​បន្ទូល​ព្រះ​រាល់​តែ​ថ្ងៃ ដើម្បី​ឲ្យ​ពួក​គេ​ដឹង​ថា «សេចក្ដី​ទាំង​នោះ​ត្រូវ​ឬ​មិន​

ត្រូវ»។ នេះ​គឺ​​ជា​សារៈ​សំខាន់​នៃ​ព្រះ​បន្ទូល​ព្រះ។ កណ្ឌ​គម្ពីរ​អេភេសូរ ៤:១៤ «ដើម្បី​

កុំ​ឲ្យ​យើង​នៅ​ជា​កូន​តូច​ទៀត ទាំង​ត្រូវ​គ្រប់​អស់​ទាំង​ខ្យល់​នៃ​សេចក្តី​បង្រៀន​បោក 

ហើយ​ផាត់​យើង​ចុះ​ឡើង ដោយ​សេចក្តី​ឆបោក​របស់​ផង​មនុស្ស ហើយ​ដោយ​ឧបាយ​

កល ដែល​គេ​ប្រើ​នឹង​នាំ​ឲ្យ​វង្វេង​ទៀត​ឡើយ»។ ហេតុ​ដូច្នេះ សមាជិក​នៃ​ក្រុម​ជំនុំ​របស់​

ព្រះ នៅ​ពេល​ដែល​ទទួល​បាន​ការ​ហ្វឹក​ហ្វឺន​ត្រឹម​ត្រូវ នោះ​ពួក​គេ​ម្នាក់ៗ​គឺ​ចេះ​ការ​ពារ​

ខ្លួន​របស់​ពួក​គេ​ផ្ទាល់​ពី «សេចក្ដី​បង្រៀន​បោក...» ហើយ​ពួក​គេ​ក៏​ចេះ​បដិសេធ​នូវ​អ្វី​

ដែល​ជា​សេចក្ដី​បង្រៀន​ក្លែង​ក្លាយ។ ការ​នេះ ទាម​ទារ​ឲ្យ​លោកអ្នក​ផ្ដល់​ចំណី​អាហារ​

ដែល​ជា​ព្រះ​បន្ទូល​ដល់​សមាជិក​របស់​លោក​អ្នក​យ៉ាង​ត្រឹម​ត្រូវ ហើយ​រាល់​តែ​ថ្ងៃ។

គ្រោះ​ថ្នាក់​នៅ​ពេល​ក្រុម​ជំនុំ​មិន​អើពើ​នឹង​គោល​លទ្ធិ​ពិត គ្រោះ​ថ្នាក់​នៅ​ពេល​ក្រុម​ជំនុំ​មិន​អើពើ​នឹង​គោល​លទ្ធិ​ពិត 

ការ​បោក​បញ្ឆោត​ខាង​ឯ​វិញ្ញាណ និង​ការ​បង្រៀន​ក្លែង​ក្លាយ។ កណ្ឌ​គម្ពីរ ១ធីមូ៉ថេ 

៤:១ «តែ​ព្រះ​វិញ្ញាណ ទ្រង់​មាន​ព្រះ​បន្ទូល​យ៉ាង​ជាក់​ច្បាស់​ថា នៅ​គ្រា​ជាន់​ក្រោយ​

បង្អស់ អ្នក​ខ្លះ​នឹង​លាក​ចាក​ចេញ​ពី​សេចក្តី​ជំនឿ ដោយ​ស្តាប់​តាម​វិញ្ញាណ​បញ្ឆោត 

និង​សេចក្តី​បង្រៀន​របស់​ពួក​អារក្ស»។ តាម​រយៈ​បទ​គម្ពីរ​នេះ សាវ័ក ប៉ុល ហាក់​បី​

ដូច​ជា​ប្រើ​ប្រាស់​នូវ​ពាក្យ​ធ្ងន់ៗ នៅ​ត្រង់​ឃ្លា​ថា «សេចក្តី​បង្រៀន​របស់​ពួក​អារក្ស»។ 

យើង​ឃើញ​ថា ការ​នេះ​គឺ​ជា​គ្រា​ចុង​ក្រោយ​ដែល​នឹង​មាន​ការ​នេះ​កើត​ឡើង គឺ​ជា​គ្រា​

ចុង​ក្រាយ​នៅ​សម័យ​កាល​សាវ័ក ប៉ុល ដែល​បង្រៀន​ដល់​លោក ធីម៉ូថេ រយៈ​ពេល​

ជាង​២០០០ឆ្នាំ​ហើយ។ 

ប៉ុន្តែ ព្រឹត្តិការណ៍​នៃ​ការ​បង្រៀន​ក្លែង​ក្លាយ​នេះ ក៏​កើត​មាន​ឡើង​នៅ​ក្នុង​គ្រា​ចុង​

ក្រោយ​ក្នុង​សម័យ​កាល​ឥឡូវ​នេះ​ផង​ដែរ ហើយ​ពួក​គ្រូ​ក្លែង​ក្លាយ​ទាំង​នោះ ពួក​គេ​

មក​បង្រៀន និង​មិន​ដែល​ប្រាប់​យើង​ថា ពួក​គេ​មិន​មែន​ជា​អ្នក​បង្រៀន​ក្លែង​ក្លាយ​

ទេ។ ឧទាហរណ៍៖ នៅ​ក្នុង​ប្រទេស​កូរ៉េ​មាន​ព្រះ​វិហារ​ដ៏​ធំ​មួយ។ បន្ទាប់​មក​មាន​ក្រុម​

និកាយ​ខុស​ឆ្គង​ដែល​ពួក​គេ​បំផ្លាញ​ក្រុម​ជំនុំ​នោះ។ 

ជា​ដំបូង ពួក​គេ​ចូល​មក​ធ្វើ​ជា​សមាជិក​ធម្មតា​ដែល​សកម្ម​មែន​ទែន នៅ​ក្នុង​ក្រុម​

ជំនុំ​នោះ ពួក​គេ​បម្រើ​យ៉ាង​ស​កម្ម ហើយ​ពួក​គេ​ពូកែ​ណាស់។ល។ ហេតុ​ដូច្នេះ​ហើយ 

គ្រូ​គង្វាល គណៈ​កម្ម​ការ និង​អ្នក​ដឹក​នាំ​នៅ​ព្រះ​វិហារ​នោះ​បាន​ឃើញ​ថា ពួក​គេ​​សកម្ម​

ណាស់ ឆេះ​ឆួល​ណាស់ បន្ទាប់​មក​អ្នក​ដឹក​នាំ​ក៏​បាន​ផ្តល់​នូវ​តួ​នាទី និង​មុខ​តំណែង​

ណា​មួយ​ដល់​ពួក​គេ។

ហើយ​បន្ទាប់​មក​នៅ​ពេល​ដែល​ក្រុម​ពួក​គេ​បាន​កើន​​ចំនួន​ឡើង​ក្នុង​ក្រុម​ជំនុំ ពួក​

គេ​ក៏​ចាប់​ផ្ដើម​បង្កើត​បក្ស​ពួក​និយម  ហើយ​ចាប់​ផ្ដើម​មើល​ឃើញ​កំហុស​របស់​គ្រូ​

គង្វាល​នៅ​ទី​នោះ ដោយ​ចោទ​ប្រកាន់​ថា  គ្រូ​គង្វាល​សព្វ​ថ្ងៃ​ចាស់​ពេក​ហើយ គ្រូ​

គង្វាល​របស់​យើង​បង្រៀន​យូរៗ​ទៅ​មិន​សូវ​ល្អ​ទេ ថា​ចេះ! ថា​ចុះ!។ល។ បន្ទាប់​មក​

ពួក​គេ​ក៏​លើក​ឡើង​ថា ឥឡូវ​នេះ ពួក​គេ​ស្គាល់​គ្រូ​គង្វាល​ម្នាក់​ដែល​ល្បី​ល្បាញ ដែល​

ទទួល​បាន Ph.D មក​ពី UK ដែល​ពូកែ​វោហារ​ស័ព្ទ​ណាស់ ដូច្នេះ ចូរ​យើង​អញ្ជើញ​

គាត់​ឲ្យ​មក​ដឹក​នាំ និង​បង្រៀន​នៅ​ក្នុង​ក្រុម​ជំនុំ។ បន្ទាប់​មក​​បាន​ដឹង​ថា គ្រូ​គង្វាល​

នោះ​គឺ​ជា​មេ​ដឹក​នាំ​របស់​ក្រុម​ខុស​ឆ្គង​ពួក​គេ​សោះ ហើយ​ក្រុម​ជំនុំ​ក៏​ចាប់​ផ្ដើម​បាក់​

បែក​គ្នា​អស់​ទៅ។ ពួក​គេ​មិន​ចាំ​បាច់​ប្រើ​អាវុធ​បំផ្លាញ​នោះ​ទេ ដូច្នេះ នេះ​គឺ​ជា​គំរូ​មួយ​

ដល់​យើង​ទាំង​អស់​គ្នា។ ចូរ​ឲ្យ​លោក​អ្នក​ទាំង​អស់​មាន​ការ​ប្រុង​ប្រយ័ត្ន​គ្រប់​ពេល​

វេលា​ទាំង​អស់ សូម្បី​តែ​នៅ​ក្នុង​បណ្ដាញ​សង្គម​ណា​មួយ នៅ​ពេល​ដែល​យើង​ឃើញ​

សមាជិក ឬ​ក៏​បងប្អូន​រួម​ជំនឿ​របស់​យើង​កំពុង​តែ​ចូល​រួម​នៅ​ក្រុម​ណា​មួយ​ដែល​មិន​

ត្រឹម​ត្រូវ នោះ​ចូរ​ឲ្យ​យើង​ប្រាប់​ដល់​ពួក​គាត់​ភ្លាមៗ ការ​ពារ​គាត់ ហ៊ាន​ប្រាប់​គាត់ កុំ​

ខ្លាច​គាត់​អន់​ចិត្ត​ចំពោះ​យើង​ឡើយ។

កណ្ឌ​គម្ពីរ ២ថែស្សាឡូនីច ២:៣ «កុំ​ឲ្យ​អ្នក​ណា​បញ្ឆោត​អ្នក​រាល់​គ្នា​ជា​យ៉ាង​ណា​

ដែរ ដ្បិត​ថ្ងៃ​នោះ​មិន​មក​ឡើយ ទាល់​តែ​មាន​សេចក្តី​ក្បត់​សាសនា​មក​ជា​មុន ហើយ​

មនុស្ស​ដែល​ជា​តួ​បាប​នោះ​បាន​លេច​មក គឺ​ជា​មនុស្ស​ដែល​ត្រូវ​ហិន​វិនាស»។ ជា​ការ​

ពិត​ណាស់ វិញ្ញាណ​បោក​បញ្ឆោត ហើយ​និង​សេចក្ដី​បង្រៀន​ក្លែង​ក្លាយ​គឺ​នឹង​​មក​ដល់ 

យើង​មិន​អាច​ទប់​ស្កាត់​វា​បាន​នោះ​ឡើយ។ ប្រហែល​មាន​បង​ប្អូន​រួម​ជំនឿ​បាន​សួរ​

ថា ហេតុ​អ្វី​បាន​ជា​រាជ​រដ្ឋាភិបាល​ក្នុង​ប្រទេស​យើង​អនុញ្ញាត​ឲ្យ​ក្រុម​ខុស​ឆ្គង​នានា​

ចូល​មក​ក្នុង​ប្រទេស​យើង? ចម្លើយ​នោះ​គឺ​ជា​សេរីភាព​នៃ​សាសនា ដូច្នេះ​នរណាៗ​

ក៏​អាច​ធ្វើ​ការ​នោះ​បាន​ដែរ។ល។ ត្រឡប់​មក​វិញ អ្វី​ដែល​សំខាន់​គឺ​លោក​អ្នក​ហើយ​

នឹង​ខ្ញុំ​ត្រូវ​បង្រៀន​អ្វី​ដែល​ត្រឹម​ត្រូវ​តាម​ព្រះ​បន្ទូល​នៅ​កាន់​ពួក​ជំនុំ​របស់​យើង​ម្នាក់ៗ។ 

ការ​សម្រប​សម្រួល​ខាង​សីល​ធមការ​សម្រប​សម្រួល​ខាង​សីល​ធម៌

ប្រសិន​បើ​យើង​មើល​ទៅ​អ្នក​មិន​ជឿ​ព្រះ នៅ​ពេល​ខ្លះ​  ពួក​គេ​មាន​សីល​ធម៌​ល្អ​

ណាស់ សីល​ធម៌​របស់​​យើង​បែប​ជា​មនុស្ស​ជាតិ​មាន​ដូច​ជា៖  ការ​គោរព ការ​ឲ្យ​

តម្លៃ និង​ការ​និយាយ​គឺ​ល្អ​ប្រពៃ​ផ្អែម​ជា​ទី​បំផុត ប៉ុន្តែ​ជា​មួយ​គ្នា សេចក្ដី​ពិត​វា​មិន​មែន​

ទាក់​ទង​នឹង​សីល​ធម៌​របស់​មនុស្ស​ជាតិ​នោះ​ទេ ព្រោះ​ថា​សីល​ធម៌​គ្រាន់​តែ​ជា​ការ​

សម្ដែង​អំពី​អ្វី​ដែល​នៅ​​សម្បក​ខាង​ក្រៅ ប៉ុន្តែ​អំពើ​បាប និង​ការ​ពុក​រលួយ​ទាំង​ស្រុង​

របស់​មនុស្ស​គឺ​មាន​នៅ​ក្នុង​ដួង​ចិត្ត​របស់​មនុស្ស​រួច​ហើយ ពោល​គឺ​អំពើ​បាប​ដើម។ 

ឧទាហរណ៍៖ លោក​អ្នក​ដែល​មាន​កូន​តូចៗ តើ​លោកអ្នក​ដែល​ជា​ឪពុក​ម្ដាយ​ធ្លាប់​

បង្រៀន​កូនៗ​ឲ្យ​ចេះ​ជេរ ចេះ​វាយ​គ្នា ចេះ​ដណ្ដើម​របស់​គ្នា​ទេ? 

ចម្លើយ​គឺ​ថា មិន​ដែល​បង្រៀន​កូន​យើង​ចេះ​ធ្វើ​យ៉ាង​ដូច្នោះ​ទេ ប៉ុន្តែ​ពួក​គេ​ចេះ​ការ​

នេះ​រួច​ហើយ ព្រោះ​វា​ជា​អំពើ​បាប​ដើម​របស់​គាត់។ កណ្ឌ​គម្ពីរ រ៉ូម ១:២១-២៥ «ព្រោះ​

កាល​គេ​បាន​ស្គាល់​ព្រះ នោះ​គេ​មិន​បាន​ដំកើង​ទ្រង់ ទុក​ជា​ព្រះ​ទេ ក៏​មិន​ដឹង​គុណ​

ទ្រង់​ដែរ គេ​កើត​មាន​គំនិត​ឥត​ប្រយោជន៍​វិញ ហើយ​ចិត្ត​គេ ដែល​ឥត​យោបល់ ក៏​

បាន​ត្រឡប់​ជា​ងងឹត​ទៅ គេ​អួត​ខ្លួន​ថា មាន​ប្រាជ្ញា បាន​ជា​គេ​ត្រឡប់​ទៅ​ជា​ល្ងង់​ល្ងើ​

វិញ  គឺ​គេ​បំផ្លាស់​សិរីល្អ​នៃ​ព្រះ​ដែល​មិន​ចេះ​ខូច ឲ្យ​ទៅ​ជា​រូប មើល​ទៅ​ដូច​ជា​មនុស្ស 

ដែល​តែង​តែ​ខូច​វិញ ហើយ​ដូច​ជា​សត្វ​ស្លាប សត្វ​ជើង​៤ និង​សត្វ​លូន​វារ​ដែរ  ហេតុ​

នោះ​បាន​ជា​ព្រះ​ទ្រង់​ប្រគល់​គេ​ទៅ​ឯ​សេចក្តី​ស្មោក​គ្រោក តាម​ចិត្ត​គេ​ប្រាថ្នា​ចង់​បាន 

ឲ្យ​បាន​បង្អាប់​ដល់​រូប​កាយ​គេ​ទៅ​វិញ​ទៅ​មក  គេ​បាន​ផ្លាស់​សេចក្តី​ពិត​នៃ​ព្រះ ឲ្យ​ទៅ​

ជា​សេចក្តី​ភូត​ភរ​វិញ ក៏​កោត​ខ្លាច ហើយ​គោរព​បូជា​ដល់​របស់​ដែល​កើត​មក ជា​ជាង​

ដល់​ព្រះ ដែល​បង្កើត​របស់​ទាំង​នោះ​មក ជា​ព្រះ​ដែល​មាន​ព្រះ​ពរ​អស់​កល្ប​ជានិច្ច អា

ម៉ែន»។ តាមរយៈ​បទ​គម្ពីរ​នេះ យើង​ឃើញ​ថា មនុស្ស​ជាតិ​សុខ​ចិត្ត​ធ្វើ​រូប​ព្រះ ដើម្បី​

គោរព​ថ្វាយ​បង្គំ​ជា​ជាង​ថ្វាយ​បង្គំ​ដល់​ព្រះ​ដែល​បង្កើត​អ្វីៗ​ទាំង​អស់។

ប្រសិន​បើ​យើង​ពិត​ជា​ចង់​គោរព​ដល់​រូប​ព្រះ​បដិមា​ករ​ពិត​មែន នោះ​យើង​គួរ​តែ​

គោរព​ដល់​ជាងៗ​ដែល​បាន​ដាប់​ធ្វើ​រូប​បដិមា​ករ​នោះ​ឲ្យ​កើត​ឡើង យើង​គួរ​តែ​ស្ងើច​

សរសើរ​ដល់​អ្នក​ដែល​បង្កើត​រូប​នោះ​មក។

ព្រះ​វិហារ​បាត់​បង់​ជាតិ​ប្រៃ ហើយ​ក្លាយ​ជា​មនុស្ស​មិន​អាច​បែង​ចែក​គ្នា​បាន​ជា​មួយ​ព្រះ​វិហារ​បាត់​បង់​ជាតិ​ប្រៃ ហើយ​ក្លាយ​ជា​មនុស្ស​មិន​អាច​បែង​ចែក​គ្នា​បាន​ជា​មួយ​

មនុស្ស​នៅ​ក្នុង​លោកីយមនុស្ស​នៅ​ក្នុង​លោកីយ

ប្រសិន​បើ​ក្រុម​ជំនុំ​លែង​មាន​ជាតិ​ប្រៃ ហើយ​ប្រសិន​បើ​លែង​មាន​គោល​ជំនឿ​ដ៏​ត្រឹមត្រូវ​

ទេ នោះ​ក្រុម​ជំនុំ​នឹង​មិន​អាច​បែង​ចែក​សូម្បី​តែ​ក្រុម​ជំនំុ​ខ្លួន​ឯង​ផ្ទាល់​រវាង​មនុស្ស​ក្នុង​

លោកីយ៍​បាន​នោះ​ឡើយ។ អ្នក​ជឿ​ម្នាក់ៗ​គួរ​តែ​មាន​បង្ហាញ​ចេញ​នូវ​គំរូ​សីល​ធម៌​ដែល​

បង្ហាញ​ចេញ​ជា​ភស្តុតាង​ថា ខ្លួន​ពិត​បាន​ជា​កើត​ជា​ថ្មី​ហើយ។

ការ​បែង​ចែក និង​ភាព​ច្របូក​ច្របល់ការ​បែង​ចែក និង​ភាព​ច្របូក​ច្របល់

កណ្ឌ​គម្ពីរ ១កូរិនថូស ១:១០-១៣ «ឥឡូវ​នេះ បង​ប្អូន​អើយ ខ្ញុំ​ទូន្មាន​ដល់​អ្នក​រាល់​

គ្នា ដោយ​នូវ​ព្រះ​នាម​ព្រះ​យេស៊ូវ​គ្រីស្ទ ជា​ព្រះ​អម្ចាស់​នៃ​យើង​ថា ចូរ​និយាយ​សេចក្តី​

ដដែល​ទាំង​អស់​គ្នា កុំ​ឲ្យ​មាន​សេចក្តី​បាក់​បែក​ក្នុង​ពួក​អ្នក​រាល់​គ្នា​ឡើយ ត្រូវ​ឲ្យ​បាន​រួប​

រួម​គ្នា ដោយ​មាន​ចិត្ត​មាន​គំនិត​តែ​១​វិញ ឱ​បង​ប្អូន​អើយ ពី​ព្រោះ​មាន​ពួក​អ្នក​ផ្ទះ​នាង​

ខ្លូអេ​បាន​ប្រាប់​ខ្ញុំ ពី​ដំណើរ​អ្នក​រាល់​គ្នា​ថា តែង​តែ​មាន​សេចក្តី​ឈ្លោះ​ប្រកែក ក្នុង​ពួក​

អ្នក​រាល់​គ្នា គឺ​ថា អ្នក​រាល់​គ្នា​និ​មួយៗ ប្រកាន់​ថា ខ្លួន​ជា​សិស្ស​របស់​ប៉ុល ជា​របស់​

អ័ប៉ុឡូស ជា​របស់​កេផាស ឬ​ជា​របស់​ព្រះ​គ្រីស្ទ ដូច្នេះ តើ​ព្រះ​គ្រីស្ទ​បាន​បាក់​បែក​

ឬ​អី តើ​ប៉ុល​ត្រូវ​ឆ្កាង​ជំនួស​អ្នក​រាល់​គ្នា​ឬ​អី តើ​អ្នក​រាល់​គ្នា​បាន​ទទួល​បុណ្យ​ជ្រមុជ 

ដោយ​នូវ​ឈ្មោះ​ប៉ុល​ឬ​អី»។ នៅ​ក្នុង​បទ​គម្ពីរ ពួក​ជំនុំ​កូរិនថូស​គឺ​ថា ពួក​គេ​មាន​ការ​

ច្របូក​ច្របល់ ហើយ​បាន​ចាប់​ផ្ដើម​បែក​ចែក​អំពី​បក្ស​ពួក ឬ​ប្រ​កាន់​នៅ​ក្នុង​ក្រុម​ជំនុំ​

របស់​ខ្លួន នៅ​ត្រង់​ឃ្លា​ថា «ខ្លួន​ជា​សិស្ស​របស់​ប៉ុល ជា​របស់​អ័ប៉ុឡូស ជា​របស់​កេ

ផាស ឬ​ជា​របស់​ព្រះ​គ្រីស្ទ...»

ប៉ុន្តែ ជា​មួយ​គ្នា​សាវ័ក ប៉ុល បាន​បង្រៀន​ដល់​ពួក​ជំនំុ​កូរិនថូស​ថា តើ​ព្រះ​គ្រីស្ទ​អង្គ​

ទ្រង់​ផ្ទាល់​មាន​ការ​បែង​ចែក​ទេ? ខណៈ​ពេល​ទាំង​អស់​អះអាង​ពី​បក្ស​ពួក​រៀងៗ​ខ្លួន? 

ជា​ការ​ពិត លោក អ័ប៉ុឡូស គាត់​គឺ​ជា​ម្នាក់​ដែល​ពូកែ​វោហារ​ស័ព្ទ ហើយ​ចំណែក​

លោក​សាវ័ក ប៉ុល គឺ​ជា​បេសកជន។ សាវ័ក ប៉ុល បាន​បង្រៀន​យ៉ាង​ត្រឹម​ត្រូវ​ថា 

កុំ​ឲ្យ​មាន​ការ​បែង​ចែក​រវាង​ក្រុម​ជំនុំ​របស់​ព្រះ ឬ​ក៏​មាន​បង្កើត​បក្ស​ពួក​ក្នុង​ជំនុំ​ដោយ​

ប្រកាន់​ម្នាក់​រៀងៗ​ខ្លួន​ឡើយ ប៉ុន្តែ​ផ្ទុយ​ទៅ​វិញ​គឺ​ត្រូវ​មាន​គ្រឹះ​មាំ។ កណ្ឌ​គម្ពីរ ទីតុស 

៣:៩-១១ «ប៉ុន្តែ ចូរ​ចៀស​វាង​ពី​សេចក្តី​ដេញ​ដោល​យ៉ាង​ល្ងីល្ងើ និង​ពី​រឿង​ពង្សាវតារ 

ហើយ​ពី​សេចក្តី​ឈ្លោះ​ប្រកែក និង​សេចក្តី​ជជែក​ពី​ក្រឹត្យ​វិន័យ​ចេញ​ទៅ ដ្បិត​សេចក្តី​

ទាំង​នោះ​សុទ្ធ​តែ​ឥត​ប្រយោជន៍ ហើយ​ឥត​អំពើ​ទាំង​អស់ ឯ​មនុស្ស​ណា​ដែល​បង្កើត​

បក្ស​ពួក នោះ​ត្រូវ​កាត់​គេ​ចោល​ចេញ ក្នុង​ពេល​ក្រោយ​ដែល​ទូន្មាន​ប្រដៅ​គេ​ម្តង​ពីរ​

ហើយ ដោយ​ដឹង​ថា មនុស្ស​យ៉ាង​នោះ​ខូច​អស់​ហើយ ក៏​ចេះ​តែ​ធ្វើ​បាប​ព្រម​ទាំង​

កាត់​ទោស​ខ្លួន​គេ​ផង»។

ខ​គម្ពីរ​នេះ បាន​លើក​ឡើង​អំពី​ជម្លោះ​ដ៏​ល្ងង់​ខ្លៅ និង​ការ​ខុស​ឆ្គង​បាន​បែង​ចែក​រូប​

កាយ​ពី​ជំនុំ​របស់​ព្រះ។ ដូច្នេះ ភាព​ល្ងង់​ខ្លៅ​ខាង​គោល​លទ្ធិ​បង្កាត់​គំនិត​លើ​សេចក្តី​

ពិត បណ្ដាល​ឲ្យ​មាន​ជម្លោះ។ ប្រសិន​បើ​នៅ​ក្នុង​ក្រុម​ជំនុំ​របស់​លោក​អ្នក​ផ្ទាល់​កំពុង​

តែ​មាន​ជម្លោះ​កើត​ឡើង នោះ​ចូល​លោក​អ្នក​ត្រូវ​នាំ​យក​បញ្ហា​ទាំង​នោះ​មក​ដាក់​នៅ​

លើ​តុ ហើយ​បន្ទាប់​មក​ជជែក​ជា​មួយ​គ្នា វា​មិន​មែន​ជា​ការ​វាយ​ប្រហារ​ទៅ​កាន់​គ្នា​ទៅ​

វិញ​ទៅ​មក​ឡើយ។

ការ​បាត់​បង់​ទី​បន្ទាល់ និង​អំណាចការ​បាត់​បង់​ទី​បន្ទាល់ និង​អំណាច

នៅ​ពេល​ដែល​យើង​មិន​បាន​លើក​ឡើង​អំពី​គោល​លទ្ធិ​ឲ្យ​បាន​ត្រឹម​ត្រូវ​ទេ នោះ​នឹង​

ធ្វើ​ឲ្យ​បាត់​បង់​ទី​បន្ទាល់ និង​អំណាច​នៃ​ព្រះ​បន្ទូល​របស់​ព្រះ។ កណ្ឌ​គម្ពីរ​ម៉ាថាយ 

៥:១៣-១៦ «អ្នក​រាល់​គ្នា​ជា​អំបិល​នៃ​ផែនដី បើ​អំបិល​បាត់​ជាតិ​ប្រៃ​ហើយ នោះ​តើ​

នឹង​យក​អ្វី ដើម្បី​ធ្វើ​ឲ្យ​ប្រៃ​ឡើង​វិញ​បាន ជា​របស់​គ្មាន​ប្រយោជន៍​ទៀត​សោះ មាន​តែ​

បោះ​បង់​ចោល​ទៅ​ក្រៅ ឲ្យ​មនុស្ស​ដើរ​ជាន់​ប៉ុណ្ណោះ អ្នក​រាល់​គ្នា​ជា​ពន្លឺ​នៃ​លោកីយ៍ ឯ​

ទី​ក្រុង​ណា​ដែល​នៅ​លើ​ភ្នំ នោះ​លាក់​មិន​កំបាំង​ទេ ក៏​គ្មាន​អ្នក​ណា​អុជ​ចង្កៀង យក​

ទៅ​ដាក់​ក្រោម​ថាំង​ដែរ គេ​តែង​ដាក់​លើ​ជើង​ចង្កៀង​វិញ នោះ​ទើប​ភ្លឺ​ដល់​អ្នក​ដែល​នៅ​

ក្នុង​ផ្ទះ​ទាំង​អស់​គ្នា ដូច្នេះ ចូរ​ឲ្យ​ពន្លឺ​របស់​អ្នក​រាល់​គ្នា បាន​ភ្លឺ​នៅ​មុខ​មនុស្ស​លោក​

យ៉ាង​នោះ​ដែរ ដើម្បី​ឲ្យ​គេ​ឃើញ​ការ​ល្អ ដែល​អ្នក​រាល់​គ្នា​ប្រព្រឹត្ត រួច​សរសើរ​ដំកើង 

ដល់​ព្រះ​វរបិតា​នៃ​អ្នក​រាល់​គ្នា​ដែល​គង់​នៅ​ស្ថាន​សួគ៌»។  ដូច្នេះ បទ​គម្ពីរ​បាន​ប្រាប់​

យើង​ថា លោក​អ្នក​គឺ​អំបិល និង​ពន្លឺ​ដើម្បី​បំភ្លឺ​ទៅ​កាន់​លោកីយ៍។ 

គ្រោះថ្នាក  ់៖ បើក្រុមជំនុំគ្មានគោ លលទ្ធិត្រឹមត្រូវ និងម ិនស្គាល់ ព្រះបន្ទូលពិត

នៅ​ពេល​ខ្លះ យើង​ទាំង​អស់​គ្នា​បាន​ភ្លេច​តម្លៃ​នៃ​ការ​ត្រាស់​ហៅ​របស់​ព្រះ លោក​

អ្នក​គឺ​មាន​តម្លៃ​ស្មើ​នឹង​ព្រះ​ជន្ម​នៃ​អង្គ​ព្រះ​យេស៊ូវ​គ្រីស្ទ។ ដូច្នេះ យើង​មាន​សេរីភាព។ 

សេរីភាព​ចេញ​អំពី​អំពើ​បាប! សេរីភាព​ពី​អារក្ស!  សេរីភាព​ពី​សេចក្ដី​ស្លាប់!។ ទ្រនិច​

ចុង​ក្រោយ​នៃ​សេចក្ដី​ស្លាប់​ក៏​គ្មាន​អំណាច​មក​លើ​ទៀត គឺ​ដោយ​ព្រោះ​ព្រះ​យេស៊ូវ​

គ្រីស្ទ។ ហេតុ​ដូច​នេះ​ហើយ លោក​អ្នក​ត្រូវ​តែ​ឲ្យ​តម្លៃ​មក​ខ្លួន​លោក​អ្នក។ តម្លៃ​ក្នុង​

ជីវិត​លោកអ្នក​គឺ​ថា លោក​អ្នក​ត្រូវ​តែ​បំប្រៃ ឬ​​នាំ​ពន្លឺ​ទៅ កាន់​លោកីយ៍ និង​នាំ​នូវ​

ឥទ្ធិពល​ផង​ដែរ។ 

ត្រឡប់​មក​វិញ ចុះ​ប្រសិន​បើ​យើង​បាត់​បង់​នូវ​គោល​លទ្ធិ និង​ការ​បង្រៀន​ត្រឹម​ត្រូវ 

នោះ​យើង​នឹង​ចាប់​ផ្ដើម​បាត់​បង់​នូវ​ទីបន្ទាល់​ហើយ​គ្មាន​ឥទ្ធិ​ពល​អ្វី ហើយ​លែង​មាន​

ជាតិ​ដើម្បី​បំប្រៃ​ទៀត​ហើយ។ នៅ​កណ្ឌ​គម្ពីរ វិវរណៈ ៣:១៥-១៧ «អញ​ស្គាល់​ការ​

ដែល​ឯង​ធ្វើ ហើយ​ថា ឯង​មិន​ត្រជាក់ ក៏​មិន​ក្តៅ​ផង អញ​ចូល​ចិត្ត​ឲ្យ​ឯង​បាន ទោះ​

ត្រជាក់​ឬ​ក្តៅ​ក្តី  ដូច្នេះ ដោយ​ព្រោះ​ឯង​គ្រាន់​តែ​ស្ទើរៗ ប៉ុណ្ណោះ គឺ​មិន​មែន​ត្រជាក់ ក៏​

មិន​ក្តៅ​ផង នោះ​អញ​នឹង​ខ្ជាក់​ឯង​ចេញ​ពី​មាត់​អញ​ទៅ ដោយ​ព្រោះ​ឯង​អួត​ថា ឯង​ជា​

អ្នក​មាន បាន​កាន់​តែ​ស្តុក​ស្តម្ភ​ឡើង​ហើយ ក៏​មិន​ត្រូវ​ការ​នឹង​អ្វី​សោះ តែ​ឯង​មិន​ដឹង​

ថា ឯង​វេទនា លំបាក ទ័ល​ក្រ ខ្វាក់​ភ្នែក ហើយ​អាក្រាត​វិញ​នោះ​ទេ»។ ក្រុម​ជំនុំ​ឡៅ

ឌីសេ​គឺ​ជា​ក្រុម​ជំនុំ​ដែល​បាន​បាត់​បង់​អំពី​ឱ​ជា​រស ក្ដៅ​មិន​ក្ដៅ ត្រជាក់​មិន​ត្រជាក់។ 

ដូច្នេះ ក្រុម​ជំនំុ​មិន​ត្រូវ​បាត់​បង់​នៅ​ភាព​ឆេះ​ឆួល​ពី​ការ​បម្រើ​ព្រះ​នោះ​ទេ។ ពួក​ជំនុំ​

របស់​ព្រះ​មិន​ត្រូវ​ដេក​លក់​ដោយ​បើក​ភ្នែក​នោះ​ទេ។ សរុប​សេចក្ដី​ទៅ​ពួក​ជំនុំ​របស់​

ព្រះ​មិន​ត្រូវ​ដូច​ក្រុម​ជំនុំ​ឡៅឌីសេ​នោះ​ឡើយ ពោល​គឺ​ត្រូវ​តែ​ឆេះ​ឆួល។   

គំរូ​ព្រះ​គម្ពីរ​ក្រុម​ជំនុំ​នៅ​ក្នុង​គ្រោះ​ថ្នាក់​ដោយ​សារ​តែ​ភាព​ល្ងង់​ខ្លៅ​ខាង​គោល​លទគំរូ​ព្រះ​គម្ពីរ​ក្រុម​ជំនុំ​នៅ​ក្នុង​គ្រោះ​ថ្នាក់​ដោយ​សារ​តែ​ភាព​ល្ងង់​ខ្លៅ​ខាង​គោល​លទ្ធិ

នៅ​ក្នុង​ក្រុម​ជំនុំ​កាឡាទី ពួក​គេ​ចាប់​ផ្ដើម​មើល​ទៅ​កាន់​ដំណឹង​ល្អ​ផ្សេង​ទៀត សាវ័ក 

ប៉ុល បាន​ព្រមាន​ដល់​ពួក​គេ។ កណ្ឌ​គម្ពីរ​កាឡាទី ១:៦-៩ «ខ្ញុំ​ឆ្ងល់​ណាស់ ពី​ដំណើរ​

ដំំណឹឹងល្អអដ៏៏ពិិត

ដែល​អ្នក​រាល់​គ្នា​បាន​ផ្លាស់​ប្រែ​ចេញ​ពី​ព្រះ ដែល​ទ្រង់​បាន​ហៅ​អ្នក​រាល់​គ្នា​មក ក្នុង​

ព្រះ​គុណ នៃ​ព្រះ​គ្រីស្ទ ជា​ឆាប់​ម៉្លេះ និង​ទៅ​តាម​ដំណឹង​ល្អ​ផ្សេង​ទៀត​នោះ ដែល​មិន​

មែន​ជា​ដំណឹង​ល្អ​១​ទៀត​ទេ គឺ​មាន​មនុស្ស​ខ្លះ​បំភាន់​អ្នក​រាល់​គ្នា​វិញ ហើយ​ចង់​បង្ខូច​

ដំណឹង​ល្អ​ព្រះ​គ្រីស្ទ​ផង ប៉ុន្តែ បើ​យើង​ខ្ញុំ ឬ​ទេវតា​ពី​ស្ថាន​សួគ៌ នឹង​ប្រាប់​ដំណឹង​ណា​

មក​អ្នក​រាល់​គ្នា ខុស​ពី​ដំណឹង​ល្អ ដែល​យើង​ខ្ញុំ​បាន​ប្រាប់​ហើយ នោះ​ឲ្យ​គេ​ត្រូវ​បណ្តា​

សា​ចុះ ឯ​សេចក្តី​ដែល​ខ្ញុំ​ទើប​នឹង​និយាយ​អម្បាញ់មិញ​នេះ នោះ​ខ្ញុំ​និយាយ​ម្តង​ទៀត​

ថា បើ​អ្នក​ណា​ប្រាប់​ដំណឹង​ណា ខុស​អំពី​ដំណឹង​ល្អ ដែល​អ្នក​រាល់​គ្នា​បាន​ទទួល​

ហើយ នោះ​ឲ្យ​គេ​ត្រូវ​បណ្តា​សា​ចុះ»។ ក្រុម​ជំនុំ​កាឡាទី​គឺ​ថា ពួក​គេ​កំពុង​តែ​វង្វេង​

បាន​ជា​សាវ័ក បុ៉ល បាន​ប្រាប់​ថា «បើ​អ្នក​ណា​ប្រាប់​ដំណឹង​ណា ខុស​អំពី​ដំណឹង​

ល្អ ដែល​អ្នក​រាល់​គ្នា​បាន​ទទួល​ហើយ នោះ​ឲ្យ​គេ​ត្រូវ​បណ្តា​សា​ចុះ»។

ក្រុម​ជំនុំ​កូរិនថូសក្រុម​ជំនុំ​កូរិនថូស

រីឯនៅ​ក្នុង​ក្រុម​ជំនុំ​កូរិនថូស​គឺ​ថា មាន​ការ​យល់​ច្រឡំ​អំពី​ការ​រស់​ឡើង​វិញ​របស់​ព្រះ​

យេស៊ូវ ហើយ​ពួក​គេ​កំពុង​តែ​ទទួល​នូវ​សេចក្ដី​បង្រៀន​ថ្មី ដោយ​មាន​អ្នក​ផ្សេង​បាន​

បង្រៀន និង​អះអាង​ថា​ព្រះយេស៊ូវ​បាន​យាង​មក​ជា​លើក​ទី២​រួច​ហើយ យើង​មិន​ចាំ​

បាច់​រង់​ចាំ​ព្រះ​យេស៊ូវ​ទៀត​ទេ។ ដូច្នេះ​ហើយ​បាន​ជា​ពួក​ជំនុំ​ចាប់​ផ្ដើម​វល់ៗ ហើយ​មាន​

មន្ទិល​ថា តើ​យើង​គួរ​រង់​ចាំ ឬ​ក៏​មិន​គួរ​រង់​ចាំ? ដូច្នេះ​ហើយ ពួក​គេ​មិន​យល់​ទាល់​តែ​

សោះ! នេះ​ហើយ​គឺ​លទ្ធ​ផល​នៃ​ការ​ដែល​មិន​ស្គាល់​គោល​លទ្ធិ​ដ៏​ត្រឹម​ត្រូវ។ ករណី​នេះ​

នៅ​ក្នុង​ក្រុម​ជំនុំ​ខ្លះ ពេល​ខ្លះ​មិន​ចាំ​បាច់​ទាល់​តែ​ក្រុម​ខុស​ឆ្គង ឬ​និកាយ​ខុស​ឆ្គង​មក​

បង្រៀន​ខុស​ឆ្គង​ឲ្យ​វង្វេង​នោះ​ទេ គឺ​ថា ក្រុម​ជំនុំ​វង្វេង​ដោយ​ខ្លួន​ឯង​ទៅ​ហើយ ដោយ​

សារ​តែ​មិន​ស្គាល់​អំពី​គោល​លទ្ធិ​ដ៏​ត្រឹម​ត្រូវ។ 

ក្រុម​ជំនុំ​ទាំង​៧​នៃ​វិវរណៈក្រុម​ជំនុំ​ទាំង​៧​នៃ​វិវរណៈ

នៅ​កណ្ឌ​គម្ពីរ​វិវរណៈ២ និង​ជំពូក​៣ បាន​បង្ហាញ​ប្រាប់​ថា ក្រុម​ជំនុំ​ជា​ច្រើន​បាន​បរា​

ជ័យ​ក្នុង​គោល​លទ្ធិ សេចក្ដី​ស្រឡាញ់ និង​ភាព​បរិសុទ្ធ ដោយ​ទទួល​បាន​ការ​ព្រមាន​

យ៉ាង​ម៉ឺង​ម៉ាត់​ពី​ព្រះ​គ្រីស្ទ។

ឥទ្ធិពល​នៃ​សម័យ​ទំនើបឥទ្ធិពល​នៃ​សម័យ​ទំនើប

ការ​កើន​ឡើង​នៃ​គ្រូ​ក្លែង​ក្លាយ! ក្រុម​ក្លែង​ក្លាយ​មាន​ច្រើន​ប្រភេទ​ដូច​ជា៖ គ្រូ​ក្លែង​ក្លាយ 

ហោរា​ក្លែង​ក្លាយ ព្រះ​គ្រីស្ទ​ក្លែង​ក្លាយ គឺ​ថា​មាន​ច្រើន​ប្រភេទ ដែល​យើង​ទាំង​អស់​គ្នា​

មិន​អាច​យល់​បាន។ កណ្ឌ​គម្ពីរ ២ពេត្រុស ២:១-៣ «តែ​កាល​ពី​ដើម មាន​ហោរា​

ក្លែង​ក្លាយ នៅ​ក្នុង​ពួក​ជន ដូច​ជា​នឹង​មាន​គ្រូ​ក្លែង​ក្លាយ​ក្នុង​ពួក​អ្នក​រាល់​គ្នា​ដែរ គេ​

នឹង​លួច​នាំ​បញ្ចូល​បក្ស​ពួក​ដែល​បង្ខូច​បំផ្លាញ គេ​មិន​ព្រម​ស្គាល់​ព្រះ​ដ៏​ជា​ម្ចាស់ ដែល​

បាន​លោះ​គេ​នោះ​ឡើយ ក៏​នាំ​សេចក្តី​វិនាស​ដ៏​ឆាប់​រហ័ស​ឲ្យ​មក​លើ​ខ្លួន​ផង នឹង​មាន​

មនុស្ស​ជា​ច្រើន​ទៅ​តាម​ផ្លូវ​វិនាស​របស់​គេ នោះ​ផ្លូវ​ពិត​នឹង​ត្រូវ​សេចក្តី​ប្រមាថ​មើល​

ងាយ ដោយ​ព្រោះ​គេ​ដែរ ហើយ​ដោយ​គេ​មាន​ចិត្ត​លោភ នោះ​គេ​នឹង​ប្រើ​អ្នក​រាល់​គ្នា​

ឲ្យ​បាន​ចំណេញ ដោយ​ពោល​ពាក្យ​បញ្ឆោត​បំពោត តែ​តាំង​ពី​យូរ​មក​ហើយ សេចក្តី​

ជំនុំ​ជំរះ​គេ​មិន​នៅ​ស្ងៀម​ស្ងាត់​ទេ ហើយ​សេចក្តី​ហិន​វិនាស​របស់​គេ​ក៏​មិន​ងុយ​ងោក​

ដែរ»។ ដូច្នេះ ហោរា​ក្លែង​ក្លាយ​គេ​បាន​កើត​ឡើង មាន​តាំង​ពី​ជំនាន់​សាវ័ក ពេត្រុស 

បាន​និយាយ ហើយ​រហូត​មក​ដល់​គ្រា​សព្វ​ថ្ងៃ​នេះ គឺ​ថា បាន​មាន​វត្ត​មាន​នៃ​ហោរា​

ក្លែង​ក្លាយ​ជា​ច្រើន​បាន​មក​ហើយ​ដែរ។ មាន​បុគ្គល​ខ្លះ បាន​អះ​អាង​ថា ខ្លួន​គេ​ផ្ទាល់​

គឺ​ជា​ព្រះ ហើយ​បាន​បោក​បញ្ឆោត​ដល់​មនុស្ស។ នេះ​ហើយ​ជា​មូល​ហេតុ​ដែល​លោក​

អ្នក​ហើយ​ខ្ញុំ​ត្រូវ​តែ​ប្រដាប់​កាយ និង​ត្រូវ​ខ្ជាប់​ខ្ជួន​ជា​និច្ច​ជា​មួយ​នឹង​ព្រះ​បន្ទូល​ព្រះ​

នោះ​ឯង។

អក្ខរ​កម្ម/ខ្វះ​ដំរិះ ខាង​គោល​លទ្ធិ​នៅ​ក្នុង​ក្រុម​ជំនុំអក្ខរ​កម្ម/ខ្វះ​ដំរិះ ខាង​គោល​លទ្ធិ​នៅ​ក្នុង​ក្រុម​ជំនុំ

កណ្ឌ​គម្ពីរ​ហូសេ ៤:៦ «រាស្ត្រ​អញ គេ​ត្រូវ​បំផ្លាញ​ទៅ ដោយ​ខ្វះ​ខាត​ដំរិះ​ដូច្នេះ ដោយ​

ព្រោះ​ឯង​មិន​ព្រម​ទទួល​ដំរិះ បាន​ជា​អញ​ក៏​នឹង​បោះ​បង់​ចោល​ឯង មិន​ឲ្យ​ធ្វើ​ជា​សង្ឃ​

ដល់​អញ​ទៀត​ដែរ ហើយ​ដោយ​ហេតុ ដែល​ឯង​បាន​ភ្លេច​ច្បាប់​របស់​ព្រះ​នៃ​ឯង​នោះ​

អញ​ក៏​នឹង​ភ្លេច​កូន​ចៅ​របស់​ឯង​ដូច​គ្នា»។ នៅ​ពេល​បច្ចុប្បន្ន​នេះ មាន​ឧបករណ៍​ជា​

ច្រើន​ណាស់ ក្នុង​ការ​អាន ហើយ​ស្រាវ​ជ្រាវ​បន្ថែម​ទៀត​បាន​មាន​ដូច​ជា​គេហទំព័រ​ផ្លូវ​

ពិត ដែល​មាន​មេរៀន​ជា​ច្រើន​ជា​ប្រចាំ​ថ្ងៃ ហើយ​និង​សៀវភៅ​ជា​ឯកសារ PDF ទាញ​

យក​ដោយ​ឥត​គិត​ថ្លៃ ហើយ​ក៏​មាន​វេប​សាយ​សៀវភៅ​អន​ឡាញ​ក្នុង​ការ​កុម្ម៉ង់​ទិញ​

អាន​ជា​ភាសា​ខ្មែរ​នៅ​ក្នុង Plovpitshop.com។ល។ 

សម្រប​សម្រួល​ជា​មួយ​វប្បធម៌សម្រប​សម្រួល​ជា​មួយ​វប្បធម៌

កណ្ឌ​គម្ពីរ​រ៉ូម ១២:២ «កុំ​ឲ្យ​ត្រាប់​តាម​សម័យ​នេះ​ឡើយ ចូរ​ឲ្យ​អ្នក​រាល់​គ្នា​បាន​ផ្លាស់​

ប្រែ​វិញ ដោយ​គំនិត​បាន​កែ​ជា​ថ្មី​ឡើង ដើម្បី​នឹង​អាច​ល​មើល​ឲ្យ​បាន​ស្គាល់​បំណង​ព្រះ​

ហឫទ័យ​នៃ​ព្រះ ដែល​ល្អ ស្រួល​ទទួល ហើយ​គ្រប់​លក្ខណ៍​ផង»។ សម័យ​កាល​សព្វ​

ថ្ងៃ​នេះ​អាក្រក់​ណាស់។ ព្រះ​គម្ពីរ​បាន​ប្រាប់​ថា «កុំ​ត្រាប់​តាម​សម័យ​នេះ​ឡើយ...»។

មធ្យោបាយ​ដោះ​ស្រាយ៖ ការ​ត្រឡប់​ទៅ​រក​ព្រះ​បន្ទូល និង​គោល​លទ្ធិមធ្យោបាយ​ដោះ​ស្រាយ៖ ការ​ត្រឡប់​ទៅ​រក​ព្រះ​បន្ទូល និង​គោល​លទ្ធិ

តើ​មាន​មធ្យោបាយ​អ្វី ដើម្បី​អាច​បង្រៀន​គោល​លទ្ធិ​ដ៏​ត្រឹម​ត្រូវ​ដល់​ក្រុម​ជំនុំ? តើ​ត្រូវ​

ធ្វើ​យ៉ាង​ណា​ដើម្បី​នឹង​នាំ​ពួក​គេ​ឲ្យ​វិល​ត្រឡប់​មក​កាន់​ព្រះ​បន្ទូល ហើយ​និង​គោល​

លទ្ធិ​ដ៏​ត្រឹម​ត្រូវ​វិញ? ចម្លើយ​នោះ​គឺ​ថា ៖ គ្រូ​គង្វាល​ត្រូវ​តែ​អធិប្បាយ​អំពី​គោល​លទ្ធិ​

ដ៏​ត្រឹម​ត្រូវ​នោះ​ឯង។ គ្រូ​គង្វាល ឬ​អ្នក​ដឹក​នាំ បេសកជន គ្រូ​ផ្សាយ​ដំណឹង​ល្អ​គឺ​ត្រូវ​

តែ​បង្រៀន​អំពី​គោល​លទ្ធិ​ដ៏​ត្រឹម​ត្រូវ​មុន​គេ។ កណ្ឌ​គម្ពីរ ២ធីម៉ូថេ ៤:២ «ចូរ​ឲ្យ​អ្នក​

ផ្សាយ​ព្រះ​បន្ទូល​ចុះ ហើយ​ទទូច​ជំរុញ​ផង ទោះ​ត្រូវ​ពេល ឬ​ខុស​ក្តី ចូរ​រំឭក​គេ​ឲ្យ​ដឹង​

ខ្លួន ព្រម​ទាំង​បន្ទោស ហើយ​កំឡា​ចិត្ត​គេ ដោយ​ចិត្ត​អត់ធ្មត់ និង​សេចក្តី​ប្រៀន​ប្រដៅ​

គ្រប់​យ៉ាង»។

យើង​ត្រូវ​តែ​ប្រកាស ឬ​បង្រៀន​សេចក្ដី​ពិត​នៃ​ព្រះ​បន្ទូល​ព្រះ​ទោះ​បី​ត្រូវ​ពេល ឬ​

ខុស​ក្ដី នៅ​ទី​កន្លែង​ណា​ក៏​ដោយ ក៏​សារ​នៃ​ការ​ប្រកាស​នោះ ដាច់​ខាត​គឺ​ត្រូវ​តែ​ដូច​

គ្នា​ដដែល។ សារ​នៃ​ការ​បង្រៀន​សេចក្ដី​ពិត​ដ៏​ត្រឹម​ត្រូវ​គឺ​ត្រូវ​តែ​ដូច​គ្នា មិន​ថា មនុស្ស​

ជា​អ្នក​មាន ឬ​ជា​អ្នក​ក្រី​ក្រ​ក្ដី ពោល​គឺ​ដំណឹង​ល្អ​នៃ​ព្រះ​យេស៊ូវ​គ្រីស្ទ​គឺ​នៅ​តែ​ដដែល​

ជា​និច្ច។

កណ្ឌ​គម្ពីរ ទីតុស ២:១ «ចូរ​ឲ្យ​អ្នក​និយាយ​តែ​សេចក្តី​ណា ដែល​សំណំ​នឹង​សេចក្តី​

បង្រៀន​ដ៏​ត្រឹម​ត្រូវ»។ ខ​គម្ពីរ​នេះ​បាន​ប្រាប់​ដល់​យើង​ថា  «ត្រូវ​តែ​បង្រៀន​សេចក្ដី​

បង្រៀន​ដ៏​ត្រឹមត្រូវ» ហើយ​ក្នុង​ក្រុម​ជំនុំ​ក៏​ត្រូវ​តែ​បង្កើត​សិស្ស​ផង​ដែរ។ ក្រុម​ជំនុំ​មិន​មែន​

គ្រាន់​តែ​បង្កើត​ចំនួន​បរិមាណ​នៃ​អ្នក​ចូល​រួម តែ​គ្មាន​គុណភាព​នោះ​ឡើយ។ ដូច្នេះ 

យើង​ត្រូវ​តែ​បង្កើត​សិស្ស​វិញ (គឺ​ជា​អ្នក​ជឿ​លើ​ព្រះ​យេស៊ូវ​គ្រីស្ទ​យ៉ាង​ពិត​ប្រាកដ)។ 

ព្រះ​វិហារ​ត្រូវ​តែ​បង្កើត​សិស្សព្រះ​វិហារ​ត្រូវ​តែ​បង្កើត​សិស្ស

កណ្ឌ​គម្ពីរ    អេភេសូរ   ៤:១១- ១៤  «គ្រូ​បង្រៀន​ត្រូវ​បាន​ផ្ដល់​ឲ្យ​ដើម្បី​ជួយ​ពួក​

បរិសុទ្ធ​ឲ្យ​រីក​ចម្រើន​តាម​សេចក្ដី​ពិត»។ កណ្ឌ​គម្ពីរ កិច្ចការ ២០: ២៧ «សាវ័ក ប៉ុល 

បាន​ប្រកាស​អំពី«ឱវាទ​ទាំង​ស្រុង​របស់​ព្រះ»។ សោក​ស្ដាយ​មាន​ក្រុម​ជំនុំ​ខ្លះ មិន​

អធិប្បាយ​អំពី​អំពើ​បាប​ទាល់​តែ​សោះ។ ឧទាហរណ៍៖ អំពី​ក្រុម​ជំនុំ​ធំ​មួយ​នៅ​ក្រៅ​

ប្រទេស​ដែល​អ្នក​ដឹក​នាំ​របស់​ពួក​គេ​គឺ​លោក  ចូអែល អូស្ទីន (Joel Osteen)។ 

លោក ចូអែល អូស្ទីន (Joel Osteen) គាត់​មិន​ដែល​និយាយ​អំពី​អំពើ​បាប​ដែល​

ត្រូវ​ការ​កែ​ប្រែ​ចិត្ត​នោះ​ទេ គាត់​ថា​បញ្ហា​រឿង​អំពើ​បាប​គឺ​មិន​ត្រូវ​និយាយ​ជា​ដាច់​ខាត។ 

គាត់​មិន​និយាយ​អំពី​ស្ថាន​នរក​បឹង​ភ្លើង​ទាល់​តែ​សោះ។

ដូច្នេះ យើង​ឃើញ​ថា មាន​ព្រះ​វិហារ​ដែល​មាន​មនុស្ស​ច្រើន​ចូល​រួម នោះ​ក៏​មិន​

ប្រាក​ដ​មាន​គ្រប់​ទាំង​សេចក្ដី​ពិត​តាម​ព្រះ​បន្ទូល​ព្រះ​ទាំង​ស្រុង​នោះ​ទេ ហើយ​ពេល​

ខ្លះ​ក៏​មាន​ក្រុម​ជំនុំ​ដែល​តូច​មាន​សមាជិក​តិច ប៉ុន្តែ​ពួក​គេ​បម្រើ​ព្រះ​ដោយ​ស្មោះ​ត្រង់ 

និង​ត្រឹម​ត្រូវ​នៅ​ចំពោះ​ព្រះ​វិញ។ 

អ្នក​ជឿ​ត្រូវ​តែ​រីក​ចម្រើន​ក្នុង​ចំណេះ​ដឹងអ្នក​ជឿ​ត្រូវ​តែ​រីក​ចម្រើន​ក្នុង​ចំណេះ​ដឹង

អ្នក​ជឿ​គ្រប់​គ្នា​ត្រូវ​តែ​ស្គាល់​សេចក្ដី​ពិត​ជា​មុន​សិន ហើយ​អ្វី​ដែល​ជា​ការ​ក្លែង​ក្លាយ​

យើង​មិន​ចាំ​បាច់​ត្រូវ​ស្គាល់​ច្រើន ឬ​ស្រាវ​ជ្រាវ​នោះ​ឡើយ។ កុំ​ចាំ​បាច់​ត្រូវ​ទទួល​បទ​

ពិសោធន៍​ពី​ភាព​ក្លែង​ក្លាយ។ ឧទាហរណ៍៖ យើង​ត្រូវ​ស្គាល់​លុយ​ពិត​ប្រាកដ អ្វី​ដែល​

ខុស​ពី​លុយ​ពិត​គឺ​សុទ្ធ​តែ​លុយ​ក្លែង​ក្លាយ​ទាំង​អស់។ 

ក្រុម​ជំនំុ​ដែល​មិន​ស្គាល់​ព្រះ​បន្ទូល​របស់​ព្រះ និង​គោល​លទ្ធិ​ដ៏​ត្រឹម​ត្រូវ គឺ​ដូច​ជា​ផ្ទះ​

ដែល​គ្មាន​គ្រឹះ។ ខ្មាំង​សត្រូវ​កំណត់​គោល​ដៅ​ក្រុម​ជំនុំ​ដែល​មិន​មាន​ព័ត៌មាន​ដោយ​

មាន​កំហុស ការ​បែក​បាក់ និង​ការ​ស្លាប់​ខាង​វិញ្ញាណ។ ខ្មាំង​សត្រូវ​របស់​យើង​តែង​

តែ​ក្រវែល​មើល​ដល់​អស់​អ្នក​ណា​ដែល​ខ្សោយ ហើយ​វា​ចាំ​លេប​ត្រ​បាក់​ដល់​អស់​អ្នក​

ណា​ដែល​នៅ​ម្នាក់​ឯង ហើយ​ជា​ពិសេស​គឺ​អស់​អ្នក​ណា​ដែល​គ្មាន​គ្រឹះ​នៃ​ព្រះ​បន្ទូល​

របស់​ព្រះ​នោះ​ឯង។

ដំំណឹឹងល្អអ នៃ�ព្រះ�ះយេ�ស៊ូូ�វគ្រី�ីស្ទទ

ពីី Syncretism!
និិពន្ធធ ដោ�ោយ៖ លោ�ោក ហ័្វ័�ររេ�ស ម៉ាា �កហ្វៃ�ៃល (FORREST 

MCPHAIL)

ខ្ញុំ​ចង់​បង្រៀន​ពាក្យ​ភាសា​អង់គ្លេស​មួយ ដោយ​សារ​តែ​ភាសា​ខ្មែរ​មិន​ទាន់​មាន​ពាក្យ​

ណា​មួយ​ដែល​បក​ប្រែ​ចំ​នឹង​ពាក្យ​ក្នុង​ភាសា​អង់គ្លេស​គឺ​ពាក្យ​ថា «ស្សិងហ្គ្រាថីសិម» 

(“Syncretism”)។ ជា​មួយ​គ្នា​ប្រសិន​បើ​លោក​អ្នក​មិន​ចង​ចាំ​ពាក្យ​ភាសា​អង់គ្លេស​

ទេ ប៉ុន្តែ​សំខាន់​ខ្ញុំ​ឲ្យ​លោក​អ្នក​ចង​ចាំ​នូវ​អត្ថ​ន័យ​នៃ​ពាក្យ​នេះ។ ពាក្យ​ថា «ស្សិងហ្គ្រា

ថីសិម» គឺ​បាន​ន័យ​ថា «ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា» ឬក៏ 

«ផ្សំ​គំនិត​សាសនា» ឬ​ក៏ «សំយោគ​គំនិត​ពី​ទស្សន​វិជ្ជា និង​សាសនា​ផ្សេងៗ ជំនួស​

ការ​ទទួល​ជឿ​ដំណឹង​ល្អ​តាម​ព្រះ​គម្ពីរ»។ មនុស្ស​ជា​ច្រើន​ប្ដូរ​អត្ថ​ន័យ​នៃ​ដំណឹង​ល្អ​ឲ្យ​

សម​នឹង​បំណង​ប្រាថ្នា និង​គំនិត​របស់​ពួក​គេ​ជំនួស​វិញ។ ការ​កែ​ឆ្នៃ​ដំណឹង​ល្អ​នេះ គឺ​

ជា​ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា​នោះ​ឯង។ គឺ​បាន​ន័យ​ថា យើង​

លាយ​គំនិត​របស់​សាសនា​ទៅ​តាម​គំនិត​របស់​ខ្លួន​ឯង។

គ្រោះ​ថ្នាក់​នៃ​ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នាគ្រោះ​ថ្នាក់​នៃ​ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា

ពាក្យ   «ការ​លាយ​សាសនា  ឬ​ក៏​បញ្ចូល​សាសនា​ជា​មួយ​គ្នា»   មិន​មែន​ជា​ការ​

បដិសេធ​សាសនា​មួយ​សម្រាប់​សាសនា​មួយ​ផ្សេង​ទៀត​ទេ ប៉ុន្តែ​ជា​ការ​ទទួល​យក​

ផ្នែក​ផ្សេងៗ​នៃ​សាសនា​ទាំង​ពីរ​ហើយ​បង្កើត​ជំនឿ​សាសនា​ថ្មី​វិញ។ ដូច្នេះ សម្រាប់​

គ្រីស្ទ​បរិស័ទ​ណា​ដែល​កំពុង​តែ​ធ្វើ​បែប​នេះ គឺ​កំពុង​តែ​លាយ​ឡំ​ជំនឿ និង​សាសនា​

ហើយ (ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា)។  ពួក​គេ​មិន​មែន​

បដិសេធ​សេចក្ដី​បង្រៀន​ក្នុង​ព្រះ​គម្ពីរ​ទាំង​ស្រុង​នោះ​ទេ គឺ​បាន​ន័យ​ថា ពួក​គេ​ទទួល​

យក​ការ​បង្រៀន​ខ្លះ បដិសេធ​ខ្លះ។ ហើយ​ពួកគេ​បន្ថែម​ខ្លះ ហើយ​ដក​ចេញ​ខ្លះ នោះ​

ហើយ​គឺ​ជា​ការ​លាយ​ឡំ​សាសនា និង​ជំនឿ​ដែល​យើង​ហៅ​ថា (ការ​លាយ​សាសនា 

ឬ​ក៏​បញ្ចូល​សាសនា​ជា​មួយ​គ្នា)។

សាតាំង​មាន​ជំនាញ​ក្នុង​ការ​ល្បួង​ដល់​មនុស្ស ដើម្បី​ជ្រើស​រើស​ផ្នែក​នៃ​ព្រះ​បន្ទូល​

របស់​ព្រះ​ដើម្បី​ជឿ ឬ​បដិសេធ។ ការ​លាយ​ឡំ​សេចក្តី​ពិត​របស់​ព្រះ​ជា​មួយ​នឹង​សេចក្តី​

មិន​ពិត តែង​តែ​ជា​យុទ្ធ​សាស្ត្រ​របស់​អារក្ស​ជា​និច្ច។ បង​ប្អូន​អើយ យើង​ទាំង​អស់​គ្នា​

កំពុង​តែ​រស់​នៅ​ក្នុង​សង្គ្រាម​ខាង​ឯ​វិញ្ញាណ។ សង្គ្រាម​នេះ​គឺ​សំដៅ​ទៅ​សេចក្ដី​ពិត​របស់​

ព្រះ ដែល​បាន​មាន​ចែង​នៅ​ក្នុង​ព្រះ​គម្ពីរ។ ការ​ដែល​យើង​ទទួល​យក​ទាំង​ស្រុង ឬ​មិន​

ទទួល​យក​ទាំង​ស្រុង​នោះ ត្រង់​ចំណុច​ដែល​យើង​ជឿ​ទាំង​ស្រុង ឬ​មិន​ជឿ​ទាំង​ស្រុង 

នោះ​ឯង​គឺ​ជា​ចម្បាំង​ខាង​ឯ​វិញ្ញាណ​ដែល​មាន​នៅ​ក្នុង​ជីវិត​រស់​នៅ​រាល់​ថ្ងៃ​នេះ។ យើង​

ទាំង​អស់​គ្នា​ដាច់​ខាត ត្រូវ​ជឿ​លើ​ព្រះ​បន្ទូល​របស់​ព្រះ​ទាំង​ស្រុង ហើយ​យើង​មិន​ត្រូវ​

ទុក​ចិត្ត​លើ​គំនិត​របស់​មនុស្ស ហើយ​ក៏​មិន​ត្រូវ​ទុក​ចិត្ត​លើ​គំនិត​របស់​ខ្លួន​ឯង​ផង។ ជា​

មួយ​គ្នា យើង​ទាំង​អស់​គ្នា​ត្រូវ​ទុក​ចិត្ត​លើ​ព្រះ​បន្ទូល​របស់​ព្រះ​វិញ។ 

គ្រប់​ទី​កន្លែង​ដែល​អ្នក​ជឿ​លើ​ព្រះ​យេស៊ូវ ប្រកាស​ដំណឹង​ល្អ មាន​គ្រោះ​ថ្នាក់​នៃ គ្រប់​ទី​កន្លែង​ដែល​អ្នក​ជឿ​លើ​ព្រះ​យេស៊ូវ ប្រកាស​ដំណឹង​ល្អ មាន​គ្រោះ​ថ្នាក់​នៃ 

«ការ​លាយ​សាសនា ឬ​ក៏​បញ្ចូល​សាសនា​ជាមួយ​គ្នា» នេះ។«ការ​លាយ​សាសនា ឬ​ក៏​បញ្ចូល​សាសនា​ជាមួយ​គ្នា» នេះ។

គឺ​នៅ​គ្រប់​កន្លែង ដំណឹង​ល្អ​របស់​ព្រះ​យេស៊ូវ​ទៅ​ដល់​ទី​ណា​ក៏​ដោយ​ក៏​នៅ​តែ​មាន 

«ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា»នេះ។ មិន​​មាន​កន្លែង​ណា​

មួយ​ដែល​មិន​មាន​បញ្ហា​នេះ​នោះ​ទេ។ ពីព្រោះ មនុស្ស​ជាតិ​យើង​មិន​ស្វែង​រក​បំណង​

ព្រះ​ហឫទ័យ​​ព្រះ ហើយ​ក៏​មិន​ចង់​បាន​សេចក្ដី​សង្គ្រោះ​ដែល​មក​ពី​ព្រះ​ផង​ដែរ។ ប៉ុន្តែ​

ផ្ទុយ​ទៅ​វិញ ពួក​គេ​ចង់​បាន​គំនិត និង​ប្រាជ្ញា​របស់​ខ្លួន​ពួក​គេ​វិញ។ នេះ​គឺ​ជា​អ្វី​ដែល​

មនុស្ស​យើង​ចង់​កែ​ច្នៃ​ដំណឹង​ល្អ ជា​ពិសេស រាល់​ថ្ងៃ​នៅ​ប្រទេស​កម្ពុជា​យើង​ក៏​មាន​

ក្រុម​គ្រីស្ទាន​ខ្លះ  ចង់​ច្នៃ​ដំណឹង​ល្អ និង​សេចក្ដី​បង្រៀន​របស់​ព្រះ​យេស៊ូវ​ឲ្យ​ស្រប​គ្នា 

ដូច​គ្នា​នឹង​ជំនឿ​លើ​សាសនា​របស់​ពួក​គេ​ចង់​បាន​ទៅ​វិញ។ ពួកគេ​ព្យាយាម​សម្រប​

សម្រួល​រវាង​ជំនឿ​លើ​ព្រះ​យេស៊ូវ លាយ​គ្នា​ជា​មួយ​នឹង​ជំនឿ​លើ​សាសនា​ព្រះ​ពុទ្ធ។ 

ពួក​គេ​ចង់​យក​សាសនា​ដែល​ពួក​គេ​ធ្លាប់​ជឿ​ពី​មុនៗ​មក​ច្នៃ​ខ្លះ បន្ទាប់​មក​លាយ​ជា​

មួយ​គ្នា​ហ្នឹង​ជំនឿ​លើ​ព្រះ​យេស៊ូវ​គ្រីស្ទ​ហើយ​អះ​អាង​ថា ពួក​គេ​ក៏​ជឿ​លើ​ព្រះ​យេស៊ូវ​

ដែរ នេះ​ហៅ​ថា «ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា»។ 

ការ​លើក​ឡើង​ក្នុង​ព្រះ​គម្ពីរ​សញ្ញា​ចាស់​អំពី   «ការ​លាយ​សាសនា   ឬ​ក៏​បញ្ចូល​ការ​លើក​ឡើង​ក្នុង​ព្រះ​គម្ពីរ​សញ្ញា​ចាស់​អំពី   «ការ​លាយ​សាសនា   ឬ​ក៏​បញ្ចូល​

សាសនា​ជាមួយ​គ្នា»សាសនា​ជាមួយ​គ្នា»

នៅ​ព្រះ​គម្ពីរ​សញ្ញា​ចាស់​មាន​បញ្ហា​នៃ «ការ​លាយ​សាសនា ឬ​ក៏​បញ្ចូល​សាសនា​ជា​

មួយ​គ្នា» មាន​នៅ​ច្រើន​កន្លែង​មែន​ទែន​បញ្ហា​នេះ។ ជន​រង​គ្រោះ​ដំបូង ដែល​អារក្ស​

សាតាំង​នាំ​ឲ្យ​មាន​ការ​បោក​បញ្ឆោត​នៅ​ក្នុង​ព្រះ​គម្ពីរ​គឺ​នាង អេវ៉ា៖ តើ​អារក្ស​សាតាំង​

បាន​និយាយ​យ៉ាង​ដូចម្ដេច​ទៅ​កាន់​នាង អេវ៉ា នៅ​ក្នុង​សួន​ច្បារ​អេដែន?  នៅ​ក្នុង​

កណ្ឌ​គម្ពីរ លោកុប្បត្ដិ ៣:១ «ឯ​ពស់​ជា​សត្វ​ចេះ​ឧបាយកល​លើស​ជាង​អស់​ទាំង​

សត្វ​ព្រៃ ដែល​ព្រះ​យេហូវ៉ា​ដ៏​ជា​ព្រះ​ទ្រង់​បាន​បង្កើត វា​និយាយ​ទៅ​កាន់​ស្ត្រី​ថា តើ​

ព្រះ​មាន​ព្រះ​បន្ទូល​ហាម​មិន​ឲ្យ​អ្នក​បរិភោគ​ផ្លែឈើ​ណា​នៅ​ក្នុង​សួន​ច្បារ​មែន​ឬ»។ 

អារក្ស​សាតាំង​ចាប់​ផ្ដើម​នាំ​ឲ្យ​ការ​មាន​សង្ស័យ​ទៅ​លើ​ព្រះ​បន្ទូល​របស់​ព្រះ។ អារក្ស​

សាតាំង​ចាប់​ផ្ដើម​បញ្ចូល​នូវ​គំនិត​ផ្សេងៗ​ដែល​ខុស​ពី​ព្រះ​ហឫទ័យ​របស់​ព្រះ ហើយ​

ជា​ទី​បំផុត នាង អេវ៉ា បាន​ជ្រើស​រើស​ស្ដាប់​តាម​អារក្ស​សាតាំង។ 

ចំណែក​ឯ​សាសន៍​អ៊ីស្រាអែល​វិញ នៅ​ក្នុង​ព្រះ​គម្ពីរ​សញ្ញា​ចាស់ យើង​បាន​ឃើញ​

ថា នៅ​ពេល​ដែល​លោក ម៉ូសេ បាន​ឡើង​ទៅ​លើ​កំពូល​ភ្នំ​ស៊ី​ណាយ ដើម្បី​ទទួល​

ក្រឹត្យ​វិន័យ​របស់​ព្រះ​១០ប្រការ ប៉ុន្តែ​នៅ​ក្បែរ​ជើង​ភ្នំ​ស៊ី​ណាយ ពួក​បណ្ដា​ជន​បាន​

ចាប់​ផ្ដើម​សូន​រូប​កូន​គោ​មាស​មួយ ហើយ​ពួក​បណ្ដា​ជន «...ដោយ​ប្រកាស​ថា នែ 

ពួក​អ៊ីស្រាអែល​អើយ នេះ​ហើយ​ជា​ព្រះ​នៃ​ឯង​ដែល​បាន​នាំ​ឯង​ចេញ​ពី​ស្រុក​អេស៊ីព្ទ​

មក» (និក្ខមនំ ៣២:៨)។ មិន​តែ​ប៉ុណ្ណោះ​នោះ​ទេ ការ​ថ្វាយ​បង្គំ​របស់​ពួក​សាសន៍​

អ៊ីស្រាអែល​ គឺ​ទាំង​ការ​ស៊ី​ផឹក និង​សហាយ​ស្មន់​នៅ​ចំពោះ​មុខ​រូប​កូន​គោ​នោះ​ទេ​ ប៉ុន្តែ​

នៅ​ចំពោះ​មុខ​ព្រះ​យេហូវ៉ា​ទៀត​ផង។ យើង​បាន​ឃើញ​ថា ពួក​សាសន៍​អ៊ីស្រាអែល​

មិន​បាន​បដិសេធ​ព្រះ​យេហូវ៉ា​ទាំង​ស្រុង​ទេ ប៉ុន្តែ​ពួក​គេ​បាន​បំផ្លាស់​អត្ថ​ន័យ​ជំនឿ​

ទៅ​លើ​ព្រះ​យេហូវ៉ា។

បន្ទាប់​មក​ទៀត  យើង​ឃើញ​ថា ពួក​សាសន៍​អ៊ីស្រាអែល​នៅ​ក្នុង​ទី​រហោ​ស្ថាន​

អស់​ជាង​៤០ឆ្នាំ ពួក​គេ​នៅ​តែ​មិន​ព្រម​ទទួល​ជឿ​លើ​ព្រះ​បន្ទូល​ព្រះ​ទាំង​ស្រុង។ ប៉ុន្តែ 

មុន​ពេល​ដែល​ពួក​សាសន៍​អ៊ីស្រាអែល​បាន​ចូល​ទៅ​ក្នុង​ទឹក​ដី​ស្រុក​កាណាន​នៅ​

ក្នុង​កណ្ឌ​គម្ពីរ​ចោទិយកថា មាន​ពេល​ជា​ច្រើន​ដង​ដែល​ព្រះ​បាន​ព្រមាន​ដល់​ពួក​

សាសន៍​អ៊ីស្រាអែល​អំពី៖ កុំ​ថ្វាយ​បង្គំ​រូប​ព្រះ កុំ​ឆ្លាក់​រូប​ព្រះ កុំ​យក​អ្នក​មិន​ជឿ​ធ្វើ​ជា​

ប្ដី​ឬ​ប្រពន្ធ។ល។ ព្រះ​បាន​មាន​បន្ទូល​ច្រើន​ដង​ដល់​សាសន៍​អី៊ស្រាអែល​ក្នុង​កណ្ឌ​

គម្ពីរ​ចោទិយកថា​ថា ពីព្រោះ​មនុស្ស​តែង​តែ​ភ្លេច​ខ្លួន​ជា​និច្ច។ 

បើ​គ្មាន​ភាព​ប្រុង​ប្រយ័ត្ន នោះ​នឹង​ពិត​ជា​មាន​ការ​ចាប់​ផ្ដើម​វង្វេង​ជា​មិន​ខាន បើ​គ្មាន​ភាព​ប្រុង​ប្រយ័ត្ន នោះ​នឹង​ពិត​ជា​មាន​ការ​ចាប់​ផ្ដើម​វង្វេង​ជា​មិន​ខាន 

យើង​បាន​ឃើញ​ថា ពួក​សាសន៍​អ៊ីស្រាអែល​នោះ​ហើយ​គឺ​ជា​គំរូ​សម្រាប់​យើង​នៅ​ក្នុង​

ចំណុច​នេះ នេះ​ហើយ​គឺ​ជា​ប្រវត្តិ​របស់​សាសន៍​អ៊ីស្រាអែល​ហើយ​នៅ​ក្នុង​ព្រះគម្ពីរ​

សញ្ញា​ចាស់​ដោយ​ពួក​គេ​មិន​ប្រុង​ប្រយ័ត្ន។ ហើយ​យើង​បាន​ឃើញ​ថា ទោះ​បី​ជា​ក្នុង​

តំណ​ណា ទោះ​បី​ជា​មាន​ស្ដេច​សោយ​រាជ្យ​លើ​ពួក​គេ​យ៉ាង​ណា ពួក​គេ​មិន​ដែល​បោះ​

បង់​ចោល​ព្រះ​យេហូវ៉ា​ទេ ប៉ុន្តែ​ពួក​គេ​ចង់​ជឿ​លើ​ព្រះ​យេហូវ៉ា​ផង ហើយ​និង​ជឿ​លើ​ព្រះ​

ក្លែង​ក្លាយ​ផ្សេងៗ​ទៀត​ដែរ ដើម្បី​ថ្វាយ​បង្គំ។ 

យើង​បាន​ឃើញ​ថា ហោរា​នៃ​ព្រះ តែង​តែ​និយាយ​ច្រើន​ដង​អំពី​ការ​ប្រុង​ប្រយ័ត្ន​

នៃ « ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា» (មិន​មាន​ពាក្យ​នេះ​ទេ​

នៅ​ក្នុង​ព្រះ​គម្ពីរ)  កុំ​ឲ្យ​ពួក​សាសន៍​អ៊ីស្រាអែល​លាយ​ឡំ ការ​ថ្វាយ​បង្គំ​ព្រះ​យេហូវ៉ា​

ផង និង​គំនិត​នៃ​ការ​ថ្វាយ​បង្គំ​រូប​ព្រះ ឬ​បន្ថែម និង​របៀប​នៃ​សាសនា​ផ្សេង​ទៀត​ចូល​

ក្នុង​ព្រះ​បន្ទូល​របស់​ព្រះ​នោះ​ទេ ប៉ុន្តែ​ពួក​គេ​ត្រូវ​តែ​ប្រុង​ប្រយ័ត្ន។ នៅ​ក្នុង​កណ្ឌ​គម្ពីរ 

ចោទិយកថា ១២:៣២ បាន​ចែង​ថា «អស់​ទាំង​សេចក្តី​ណា​ដែល​អញ​បង្គាប់​ដល់​ឯង​

រាល់​គ្នា នោះ​ត្រូវ​ប្រយ័ត្ន និង​ប្រព្រឹត្ត​តាម​ចុះ មិន​ត្រូវ​បន្ថែម​បញ្ចូល​អ្វី ឬ​កាត់​ចោល​អ្វី​

ឡើយ»។ ដូច្នេះ នៅ​ក្នុង​ព្រះ​គម្ពីរ​សញ្ញា​ចាស់​មាន​បញ្ហា​នេះ​ច្រើន។ ហើយ​ចុះ​ចំណែក​

ព្រះ​គម្ពីរ​សញ្ញា​ថ្មី​វិញ? 

ការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា​នៅ​ក្នុង​គម្ពីរ​សញ្ញា​ថ្មីការ​លាយ​សាសនា ឬ​ក៏​បញ្ចូល​សាសនា​ជា​មួយ​គ្នា​នៅ​ក្នុង​គម្ពីរ​សញ្ញា​ថ្ម ី

នៅ​ក្នុង​ព្រះ​គម្ពីរ​សញ្ញា​ថ្មី​ក៏​មាន​បញ្ហា​នេះ​ផង​ដែរ​នៅ​គ្រប់​ទី​កន្លែង។ នៅ​ពេល​ដែល​ព្រះ​

យេស៊ូវ​បាន​យាង​មក​ទ្រង់​បាន​ចុះ​ទៅ​តាម​តំបន់​ភូមិ ឃុំ ស្រុក និង​តាម​តំបន់​នានា​

ហើយ​បាន​បង្រៀន​ដល់​ហ្វូង​មនុស្ស​គឺ​ព្រះ​អង្គ​តែង​តែ​ប្រឆាំង ពួក​ផារិស៊ី និង​សាឌូ

ស៊ី ដោយ​ព្រោះ​ពួក​គេ​ទាំង​នោះ​តែង​តែ «ការ​លាយ​សាសនា ឬ​ក៏​បញ្ចូល​សាសនា​

ជាមួយ​គ្នា»។ ពួកគេ​ទាំង​នោះ បាន​យក​ក្រិត្យ​វិន័យ​ក្នុង​ព្រះ​គម្ពីរ​សញ្ញា​ចាស់ មក​

បំផ្លាស់​អត្ថន័យ​ដើម​របស់​វា។ យក​ក្រឹត្យ​វិន័យ​ក្នុង​ព្រះ​គម្ពីរ​សញ្ញា​ចាស់​របស់​ព្រះ មក​

បង្រៀន​ឲ្យ​ខុស​ពី​ព្រះ​ហឫទ័យ​ដើម​របស់​ព្រះ ហើយ​បាន​បន្ថែម​ទម្លាប់​ជា​ច្រើន​មក​លើ​

ព្រះ​គម្ពីរ​ថែម​ទៀត បន្ទាប់​មក​បង្ខំ​ដល់​ហ្វូង​មនុស្ស​ឲ្យ​ត្រាប់​តាម ស្ដាប់​តាម ចំណែក​

ឯ​ព្រះ​យេស៊ូវ​វិញ តែង​តែ​ប្រឆាំង​នឹង​ពួក​គេ​ទាំង​នោះ។ នោះ​ហើយ​ជា​ហេតុ​ដែល​ព្រះ​

បាន​អនុញ្ញាត​ឲ្យ​ពួក​គេ​ទាំង​នោះ​ឆ្កាង​ព្រះ​អង្គ ដោយ​ព្រោះ​ពួក​គេ​បាន​បដិសេធ​ព្រះ​

បន្ទូល​របស់​ព្រះ​យេស៊ូវ។ 

ការ​ស្ដី​បន្ទោស​យ៉ាង​ខ្លាំង​របស់​សាវ័ក ប៉ុល ទៅ​កាន់​ក្រុម​ជំនុំ​នៅ​ស្រុក​កាឡាទីការ​ស្ដី​បន្ទោស​យ៉ាង​ខ្លាំង​របស់​សាវ័ក ប៉ុល ទៅ​កាន់​ក្រុម​ជំនុំ​នៅ​ស្រុក​កាឡាទ ី

ចំណែក​រាល់​ពួក​សាវ័ក​ព្រះយេស៊ូវ នៅ​គ្រប់​កន្លែង​ក៏​បាន​ព្រមាន​ដល់​យើង​អំពី​ចំណុច​

នេះ​ដដែល ដោយ​ឲ្យ​យើង​ការពារ​ដំណឹង​ល្អ​របស់​ព្រះ យើង​ត្រូវ​រក្សា​ដំណឹង​ល្អ​របស់​

ព្រះ​យេស៊ូវ​គ្រីស្ទ​ទាំង​នេះ​គឺ​តួ​នាទី​ដ៏​ធំ​របស់​ក្រុម​ជំនុំ។ នៅ​ក្នុង​ព្រះ​គម្ពីរ​សញ្ញា​ថ្មី តើ​

មាន​កណ្ឌ/សំបុត្រ​ណា​មួយ​ដែល​មិន​បង្រៀន​អំពី​បញ្ហា​គ្រូ​ខុស​ឆ្គង?  ចម្លើយ​គឺ​ថា 

ក្នុង​ព្រះ​គម្ពីរ​សញ្ញា​ថ្មី​ទាំង​អស់​សុទ្ធ​តែ​លើក​ឡើង​អំពី​បញ្ហា​នេះ ដូច្នេះ បញ្ហា​នេះ​គឺ​

ធំ​ណាស់។ 

ការ​ស្ដី​បន្ទោស​យ៉ាង​ខ្លាំង​របស់​សាវ័ក ប៉ុល ទៅ​កាន់​ក្រុម​ជំនុំ​នៅ​ស្រុក​កាឡាទី 

សាវ័ក ប៉ុល បាន​ស្ដីបន្ទោស​យ៉ាង​ខ្លាំង​ទៅ​កាន់​ក្រុម​ជំនុំ​នៅ​ស្រុក​កាឡាទី​នៅ​ក្នុង​

កណ្ឌ​គម្ពីរ​កាឡាទី ១:៦-១០៖

«ខ្ញុំំ��ឆ្ង ងល់់�ណាាស់ ពីីដំំណើ�ើរដែ�លអ្ននករាាល់គ្នាា� បាានផ្លាា �ស់ប្រែ��ចេ�ញពីីព្រះ�ះ ដែ�ល
ទ្រ�ង់�បាានហៅ�ៅអ្ននករាាល់គ្នាា� មក ក្នុុ�ងព្រះ�ះគុុណ នៃ�ព្រះ�ះគ្រី�ីស្ទទ ជាាឆាាប់ម៉្លេះ�ះ� � និិងទៅ�ៅ
តាាម�ដំំណឹឹងល្អអផ្សេ�េងទៀ�ៀតនោះ�ះ� ដែ�លមិិនមែ�នជាាដំំណឹឹងល្អអ១ទៀ�ៀតទេ� គឺឺមាាន
មនុុស្សសខ្លះះ�បំភាាន់អ្ននករាាល់គ្នាា�វិិញ ហើ  �ើយចង់់�បង្ខូូ�ច�ដំំណឹឹងល្អអព្រះ�ះគ្រី�ីស្ទទផង ប៉ុុ�ន្តែ �ែ 
បើ�ើយើ�ើង�ខ្ញុំំ�� ឬទេ�វតាាពីីស្ថាា �នសួគ៌៌ នឹឹងប្រា�ាប់�ដំំណឹឹង�ណាាមកអ្ននករាាល់គ្នាា� ខុ ុសពីី
ដំំណឹឹងល្អអ ដែ�លយើ�ើង�ខ្ញុំំ�� បាានប្រា�ាប់ហើ�ើយ នោះ�ះ��ឲ្យយគេ��ត្រូ�ូវ�បណ្តាា�សាាចុះះ � ឯ�សេ�ចក្តីី�
ដែ�ល�ខ្ញុំំ��ទើ�ើ បនឹឹងនិិយាាយអម្បាា�ញ់់មិិញនេះ�ះ  នោះ�ះ��ខ្ញុំំ��និ ិយាាយម្តតងទៀ�ៀតថាា បើ�ើអ្ននក
ណាាប្រា�ាប់�ដំំណឹឹង�ណាា ខុុសអំពីីដំំណឹឹងល្អអ ដែ�លអ្ននករាាល់គ្នាា� បាានទទួួលហើ�ើយ 
នោះ�ះ��ឲ្យយគេ��ត្រូ�ូវ�បណ្ដាា�សាាចុះះ �  ដ្បិិ �តតើ�ើខ្ញុំំ�� រកបញ្ចុះះ���បញ្ចូូ�លអ្ននកណាា តើ�ើជាាមនុុស្សស 
ឬព្រះ�ះ ឬ�ចង់់បំពេ�ញចិិត្តត�មនុុស្សស�ឬអីី បើ�ើសិនជាាខ្ញុំំ�� ចង់់បំពេ�ញចិិត្តត�មនុុស្សស នោះ�ះ��ខ្ញុំំ��
មិិនមែ�នជាាបាាវបំរើើ� របស់់ព្រះ�ះគ្រី�ីស្ទទទេ�»។ 

នេះ​គឺ​ជា​ខ​គម្ពីរ​ដែល​ប្រើ​ប្រាស់​ពាក្យ​ធ្ងន់ៗ​ដែល​យើង​ទាំង​អស់​គ្នា​គួរ​តែ​យក​ចិត្ត​ទុក​

ដាក់​ហើយ​ញាប់​ញ័រ​ផង ពី​សារៈ​សំខាន់​ដែល​យើង​ទាំង​អស់​គ្នា​ត្រូវ​ការ​ពារ​ដំណឹង​

ល្អ​របស់​ព្រះយេស៊ូវ។ ប្រសិន​បើ​មាន​នរណា​ម្នាក់​មក​ឯ​យើង ហើយ​បាន​ប្រកាស​

ពី​ដំណឹង​ល្អ​ដែល​ខុស​ឆ្គង នោះ​មិន​មែន​ត្រឹម​តែ​យើង​គ្រាន់​តែ​បដិសេធ​ពួក​គេ ឬ​ក៏​

មិន​ស្ដាប់​ពួក​គេ​នោះ​ទេ ប៉ុន្តែ​គឺ​ថា​សាវ័ក ប៉ុល បាន​ប្រាប់​ថា «ឲ្យ​គេ​ត្រូវ​បណ្ដា​សា 

ដោយ​ប្រើ​ប្រាស់​ពាក្យ​ធ្ងន់ៗ​បែប​នេះ​ពីរ​ដង»។ យើង​ទាំង​អស់​គ្នា​គួរ​តែ​ញាប់​ញ័រ ហើយ​

ចេញ​ពី​គ្រូ​ក្លែង​ក្លាយ​ដែល​ពួក​គេ​មាន​ការ​ផ្សាយ​ដំណឹង​ដែល​ខុស​ប្លែក​ចេញ​ពី​សេចក្ដី​

បង្រៀន​ដ៏​ត្រឹមត្រូវ​នៅ​ក្នុង​ព្រះ​គម្ពីរ។ ដើម្បី​យើង​ស្គាល់​ពួក​គ្រូ​ខុស​ឆ្គង​ទាំង​នោះ​បាន 

គឺ​ខ្លួន​យើង​ម្នាក់ៗ​ត្រូវ​ច្បាស់​លាស់​អំពី​ដំណឹង​ល្អ​ដ៏​ពិត និង​គោល​លទ្ធិ​ត្រឹម​ត្រូវ​ដែល​

មាន​ចែង​ក្នុង​ព្រះ​គម្ពីរ។ 

យើង​ទាំង​អស់​គ្នា​ត្រូវ​តែ ជឿ ចាំ ស្គាល់ ដើម្បី​នៅ​ពេល​ណា​ដែល​យើង​ជួប​ប្រទះ​

នឹង​ក្រុម​ខុស​ឆ្គង ឬ​ក៏​ឃើញ​ពួក​គេ​បាន​បង្ហោះ ផ្សព្វ​ផ្សាយ ការ​បង្រៀន​ខុសឆ្គង​នៅ​

ក្នុង​បណ្ដាញ​សង្គម​នោះ​យើង​នឹង​បដិសេធ​ដោយ​ឆ្លើយ​ថា អត់​ទេៗ ទោះ​បី​ជា​ពួក​គេ​

សូម​ឲ្យ​លោក​អ្នក​ធ្វើ​ជា​មិត្ត​ភក្ដិ​លើ​បណ្ដាញ​សង្គម ឬ​នៅ​ក្រៅ​បណ្ដាញ​សង្គម​ក្ដី។ល។ 

ដូច្នេះ យើង​ស្គាល់​ច្បាស់​អំពី​គ្រូៗ​ក្លែង​ក្លាយ ដោយ​សារ​យើង​យល់​ច្បាស់​អំពី​ដំណឹង​

ល្អ​របស់​ព្រះ​យេស៊ូវ​ដោយ​ខ្លួន​យើង​ផ្ទាល់​ម្នាក់ៗ។ 

នៅ​ខ​គម្ពីរ​នេះ ហេតុអ្វី​បាន​សាវ័ក ប៉ុល ស្ដី​បន្ទោស​ដល់​ក្រុម​ជំនុំ​កាឡាទី​យ៉ាង​ខ្លាំង​

ម៉្លេះ?   ពីព្រោះ​ថា មាន​អ្នក​ជឿ​លើ​ព្រះ​មួយ​ចំនួន​នៅ​ក្នុង​ស្រុក​នោះ គឺ​ពួក​គេ​កំពុង​តែ​

ទទួល​ការ​បង្រៀន​មក​ពី​គ្រូ​ខុស​ឆ្គង​ហើយ ដោយ​ចង់​ឲ្យ​ពួក​គេ​បែរ​មក​ជឿ​លើ​ដំណឹង​

ល្អ​បែប​មិន​ពិត​វិញ។ ដូច្នេះ សាវ័ក ប៉ុល បាន​ពន្យល់​យ៉ាង​ច្បាស់​ថា នេះ​គឺ​ជា​គ្រោះ​

ថ្នាក់​យ៉ាង​ខ្លាំង​ណាស់​សម្រាប់​ពួក​គេ ហេតុ​នេះ​ហើយ បាន​ជា​សាវ័ក ប៉ុល បាន​

សរសេរ​ទៅ​កាន់​ពួក​គេ​ដើម្បី​ឲ្យ​ពួក​គេ​បែរ​មក​រក​សេចក្ដី​ពិត​នៃ​ដំណឹង​ល្អ​ឡើង​វិញ។ 

ដូច្នេះ​ហើយ​បាន​ជា​នៅ​កណ្ឌ​គម្ពីរ​កាឡាទី ១:១១ រហូត​ដល់​កាឡាទី ២:១០ សាវ័ក 

ប៉ុល បាន​រម្លឹក​ពួកគេ​ថា ព្រះ​បាន​ចាត់​សាវ័ក ប៉ុល ឲ្យ​មក​ដើម្បី​ផ្សាយ​ដំណឹង​ល្អ​ជា​

យ៉ាង​ណា ដើម្បី​បង្ហាញ​ថា​លោក ប៉ុល គឺ​ជា​សាវ័ក​របស់​ព្រះ​យេស៊ូវ​យ៉ាង​ពិត​ប្រាកដ 

មិន​មែន​ជា​ម្នាក់​ដែល​បាន​តាំង​ខ្លួន​ឡើង​ជា​សាវ័ក​នោះ​ទេ ប៉ុន្តែ​គឺ​ព្រះ​អង្គ​ទេ​តើ ដែល​

ទ្រង់​បាន​ជ្រើស​រើស​សាវ័ក ប៉ុល គឺ​ជា​សាវ័ក។ 

ឮបន្ទាប់​មក​សាវ័ក ប៉ុល ចង់​ឲ្យ​ពួក​គេ​បាន​ដឹង​ថា  ដំណឹង​ល្អ​ដ៏​ខុស​ឆ្គង​នេះ​គឺ​

គ្រោះ​ថ្នាក់​ខ្លាំង​ណាស់ ដោយ​ត្រង់​ថា តើ​នរណា​ខ្លះ​ដែល​អាច​នឹង​ជំពប់​ជើង​ដួល​

ចំពោះ​ដំណឹង​ល្អ​ដ៏​ខុស​ឆ្គង​នេះ​បាន?  បន្ទាប់​មក​សាវ័ក ប៉ុល ក៏​បាន​លើក​ឡើង​អំពី​

សាវ័ក ពេត្រុស និង​លោក បាណាបាស ដែល​ពួកគេ​បាន​ជំពប់​នៅ​ចំពោះ​គ្រូ​ក្លែង​

ក្លាយ។ សូម្បី​តែ​សាវ័ក និង​គ្រូ​គង្វាល ក៏​អាច​ទទួល​ឥទ្ធិពល​មក​ពី​គ្រូ​ក្លែង​ក្លាយ​ដែរ 

ដូច្នេះ​យើង​ទាំង​អស់​គ្នា​ត្រូវ​ប្រុង​ប្រយ័ត្ន។ ដូច្នេះ នៅ​ក្នុង​កណ្ឌ​គម្ពីរ កាឡាទី ២:១១ 

បាន​ចែង​ថា «ប៉ុន្តែ កាល​លោក​ពេត្រុស​បាន​មក​ដល់​អាន់ទីយ៉ូក នោះ​ខ្ញុំ​បាន​ទាស់​

ទទឹង​នឹង​លោក​នៅ​ប្រទល់​មុខ ពីព្រោះ​លោក​គួរ​ឲ្យ​បន្ទោស​បាន»។ នៅ​ក្នុង​ខ​គម្ពីរ​

នេះ សាវ័ក ប៉ុល កំពុង​តែ​លើក​ឡើង​អំពី​សាវ័ក ពេត្រុស។ នៅ​ខ១២-១៤ «ឯ​ពួក​

សាសន៍​យូដា​ឯ​ទៀត ក៏​ធ្វើ​ជា​ពើ​ជា​មួយ​នឹង​លោក​ដែរ ដល់​ម៉្លេះ​បាន​ជា​បាណាបាស 

ត្រូវ​បណ្តោយ​តាម​អំពើ​កំពុត​របស់​គេ​ទៀត កាល​ខ្ញុំ​ឃើញ​ថា គេ​មិន​ដើរ​ត្រង់​តាម​

សេចក្តី​ពិត​នៃ​ដំណឹង​ល្អ​ទេ នោះ​ខ្ញុំ​ក៏​សួរ​លោក​ពេត្រុស នៅ​មុខ​មនុស្ស​ទាំង​អស់​ថា 

បើ​លោក ដែល​ជា​សាសន៍​យូដា មិន​ប្រព្រឹត្ត​តាម​ទំនៀម​ទម្លាប់​របស់​សាសន៍​យូដា​

ទេ គឺ​ប្រព្រឹត្ត​តាម​ទំនៀម​ទម្លាប់​សាសន៍​ដទៃ​វិញ នោះ​ហេតុអ្វី​បាន​ជា​បង្ខំ​ឲ្យ​សាសន៍​

ដទៃ ប្រព្រឹត្ត​ដូច​ជា​សាសន៍​យូដា​ដូច្នេះ»។ 

ប្រហែល​លោក​អ្នក​មាន​ចម្ងល់​ថា តើ​ខ​គម្ពីរ​នេះ​មាន​ន័យ​យ៉ាង​ដូច​ម្ដេច? តើ​សាវ័ក 

ពេត្រុស កំពុង​តែ​មាន​បញ្ហា​អ្វី​ទៅ? បាន​សាវ័ក ប៉ុល បន្ទោស​លោក​យ៉ាង​ដូច្នេះ?  គឺ​

ថា​សាវ័ក ពេត្រុស និង​លោក បាណាបាស បាន​ច្នៃ​ដំណឹង​ល្អ​ដ៏​ពិត​នៅ​ក្នុង​ការ​ប្រព្រឹត្ត​

របស់​ពួក​គេ ពីព្រោះ​ថា លោក​ទាំង​ពីរ​ហ្នឹង (លោក​ពេត្រុស និង​លោក បាណាបាស) 

បាន​យល់​ច្បាស់​លាស់​ថា អស់​អ្នក​ដែល​បាន​ជឿ​ព្រះ​យេស៊ូវ​មិន​ចាំ​បាច់​ចុះ​ចូល​ក្នុង​

ក្រឹត្យ​វិន័យ​នៅ​គ្រា​សញ្ញា​ចាស់​ទៀត​ទេ គឺ​អស់​អ្នក​ដែល​ជឿ​លើ​ព្រះ​យេស៊ូវ​នៅ​ក្នុង​គ្រា​

ព្រះ​គុណ​ដែល​មាន​នៅ​សព្វ​ថ្ងៃ​នេះ មិន​ចាំ​បាច់​ត្រូវ​ចុះ​ចូល​តាម​ទម្លាប់​របស់​សាសន៍​

យូដា​ទៀត​ទេ។ 

ជា​មួយ​គ្នា​ដែរ មានអ្នក​ជឿ​ព្រះ​មួយ​ចំនួន​នៅ​ទី​ក្រុង​យេរូសាឡឹម​ជា​ដើម  ពួក​គេ​

ចង់​ឲ្យ​សាសន៍​ដទៃ​ដែល​បាន​ទទួល​ជឿ​លើ​ព្រះ​យេស៊ូវ​ឲ្យ​កាត់​ស្បែក​ប្រសិន​បើ​គេ​

កើត​មក​ជា​ភេទប្រុស ហើយ​ពួក​គេ​ចុះ​ចូល​ចំពោះ​ក្រឹត្យ​វិន័យ ហើយ​បណ្ដាល​ឲ្យ​ពួក​

គេ​ធ្វើ​តាម​ទម្លាប់​របស់​សាសន៍​យូដា ដើម្បី​អាច​ក្លាយ​ជា​គ្រីស្ទ​បរិស័ទ​បាន ដូច្នេះ ការ​

ធ្វើ​ទាំង​នេះ មិន​មែន​ជា​ដំណឹង​ល្អ​របស់​ព្រះ​យេស៊ូវ​នោះ​ឡើយ។ ដំណឹង​ល្អ​របស់​

ព្រះ​យេស៊ូវ​ដ៏​ពិត​គឺ​ថា​ព្រះ​យេស៊ូវ​បាន​បំពេញ​ក្រឹត្យ​វិន័យ​របស់​ព្រះ​រួច​រាល់​អស់​ហើយ  

ដើម្បី​អស់​អ្នក​ណា​ដែល​ជឿ​លើ​ព្រះ​យេស៊ូវ​មិន​ចាំ​បាច់​ចុះ​ចូល​ចំពោះ​ក្រឹត្យ​វិន័យ​ទៀត​

ទេ ពីព្រោះ​ថា ដំណឹង​ល្អ​នេះ​គឺ​ជា​សម័យ​នៃ​សេចក្ដី​សញ្ញា​ថ្មី ជា​សម័យ​នៃ​ព្រះ​គុណ​

របស់​ព្រះ​ហើយ។ ទោះ​បី​ជា​មាន​អ្នក​ជឿ​ព្រះ​យេស៊ូវ​មក​ពី​សាសន៍​ណា​ក៏​ដោយ ក៏​

មិន​ចាំបាច់​ត្រូវ​កាត់​ស្បែក ក៏​មិន​ចាំ​បាច់​ចុះ​ចូល​ក្រឹត្យវិន័យ ហើយ​ក៏​មិន​ចាំ​បាច់​ធ្វើ​

ដំណើរ​ទៅ​ព្រះ​វិហារ​នៅ​ក្រុង​យេរូសាឡឹម​ដោយ​ផ្ទាល់​ដើម្បី​ថ្វាយ​បង្គំ​ព្រះ ពោល​គឺ​

មិន​ចាំ​ធ្វើ​ការ​ទាំង​អស់​នេះ​នោះ​ទេ។ 

ប៉ុន្តែ យើង​ឃើញ​ថា គួរ​តែ​សាវ័ក ពេត្រុស និង​លោក បាណាបាស ពួក​គាត់​ទាំង​

ពីរ​បាន​យល់​ច្បាស់​អំពី​ការ​នេះ​ហើយ ផ្ទុយ​ទៅ​វិញ​គឺ​នៅ​ពេល​ដែល​គ្រូ​ក្លែង​ក្លាយ​បាន​

ចុះ​មក​ពី​ទី​ក្រុង​យេរូសាឡឹម ដែល​មើល​ទៅ​ដូច​ជា​មាន​ឥទ្ធិពល​ខ្លាំង ទំនង​មើល​ទៅ​

ដូច​ជា​អ្នក​ធំ ខណៈ​ពេល​ពួក​គេ​បាន​មក​ដល់ អាន់ទីយ៉ូក ហើយ​សាវ័ក ពេត្រុស ដែល​

ធ្លាប់​បរិភោគ​អាហារ​ជា​មួយ​សាសន៍​ដទៃ ក៏​បាន​ឃើញ​ពួក​សាសន៍​យូដា​មិន​ពេញ​

ចិត្ត​នឹង​លោក គាត់​ក៏​បាន​ត្រឡប់​មក​រាប់​ខ្លួន​មក​ជា​សាសន៍​យូដា​វិញ។ គឺ​មាន​ន័យ​

ថា ពួក​គាត់​ចាប់​ផ្ដើម​ច្រឡំ​អំពី​អត្ថន័យ​នៃ​ដំណឹង​ល្អ ពីព្រោះ​ថា​អស់​អ្នក​ជឿ​លើ​ព្រះ​

យេស៊ូវ​មិន​ចាំ​បាច់​ត្រូវ​ចុះចូល​ចំពោះ​សាសន៍​យូដា​ទៀត​នោះ​ទេ។  ដូច្នេះ នៅ​ពេល​

ដែល​សាវ័ក ប៉ុល បាន​ឃើញ «...គេ​មិន​ដើរ​តាម​សេចក្តី​ពិត​នៃ​ដំណឹង​ល្អ​ទេ...» នោះ​

សាវ័ក ប៉ុល ក៏​បាន​ស្ដី​បន្ទោស​សាវ័ក ពេត្រុស និង​លោក បាណាបាស នៅ​ចំពោះ​

មុខ​ពួក​គេ​ភ្លាម ហើយ​អរ​គុណ​ព្រះ​អង្គ​ដែល​សាវ័ក ពេត្រុស និង​លោក បាណាបាស 

បាន​សារ​ភាព​ហើយ​បែរ​ត្រឡប់​មក​ឯ​ដំណឹង​ល្អ​វិញ។ 

ម៉្យាង​វិញ​ទៀត អរ​គុណ​ព្រះ ដែល​សាវ័ក បុ៉ល មាន​ចិត្ត​ក្លាហាន ដើម្បី​ស្ដី​បន្ទោស​

ដល់​ពួក​គេ​ទាំង​ពីរ​នាក់​នោះ ទោះ​បី​ជា​លោក ពេត្រុស មាន​ឋានៈ​ដូច​គ្នា​ជា​សាវ័ក 

ដូច​សាវ័ក ប៉ុល​ក៏​ដោយ។ តើ​លោក​អ្នក​បង​ប្អូន​ផ្ទាល់​ហ៊ាន​ស្ដី​បន្ទោស​ដល់​សាវ័ក 

ពេត្រុស ទេ ប្រសិន​បើ លោកអ្នក​ឃើញ​ទង្វើ​របស់​សាវ័ក ពេត្រុស ខុស​ឆ្គង​យ៉ាង​

ដូច្នោះ?  ដូច្នេះ សាវ័ក ប៉ុល បាន​ស្ដី​បន្ទោស​ដល់​សាវ័ក ពេត្រុស។ ព្រះ​វិញ្ញាណ​

បរិសុទ្ធ​បាន​ជួយ​យើង​ឲ្យ​ច្បាស់​អំពី​សារៈ​សំខាន់​នៃ​ការ​ស្ដី​បន្ទោស​គ្នា​ទៅ​វិញ​ទៅ​មក 

ប្រសិន​បើ​វង្វេង​ដើរ​ចេញ​ពី​សេចក្ដី​ជំនឿ ឬ​សូម្បី​តែ​យើង​វង្វេង​ដើរ​ចេញ​បន្តិច​ក៏​ដោយ។ 

យើង​ត្រូវ​តែ​ផ្សាយ​តែ​ដំណឹង​ល្អ​ដ៏​ពិត​របស់​ព្រះ​យេស៊ូវ​គ្រីស្ទ​ប៉ុណ្ណោះ យើង​ត្រូវ​តែ​ផ្សាយ​តែ​ដំណឹង​ល្អ​ដ៏​ពិត​របស់​ព្រះ​យេស៊ូវ​គ្រីស្ទ​ប៉ុណ្ណោះ 

នៅ​ក្នុង​កណ្ឌ​គម្ពីរ កាឡាទី ២:១៦-២១ សាវ័ក ប៉ុល បាន​ពន្យល់​ប្រាប់​អំពី​សារៈ​

សំខាន់​ដែល​សាវ័ក ពេត្រុស និង​លោក បាណាបាស ត្រូវ​កែ​ខ្លួន​ឡើង​វិញ ពីព្រោះ​បើ​

មិន​ដូច្នោះ​ទេ នឹង​អាច​នាំ​អ្នក​ដទៃ​ដែល​ជឿ​ព្រះ​យេស៊ូវ​មាន​ការ​យល់​ច្រឡំ​អំពី​ដំណឹង​

ល្អ​របស់​ព្រះ​យេស៊ូវ។ នៅ​ក្នុង​កណ្ឌ​គម្ពីរ​កាឡាទី ២:១៦ បាន​ចែង​ថា «យើង​ដឹង​ថា 

មនុស្ស​មិន​បាន​រាប់​ជា​សុចរិត ដោយ​ប្រព្រឹត្ត​តាម​ក្រឹត្យ​វិន័យ​នោះ​ឡើយ គឺ​ដោយ​

សេចក្តី​ជំនឿ ជឿ​ដល់​ព្រះ​យេស៊ូវ​គ្រីស្ទ​វិញ ហេតុ​នោះ​បាន​ជា​យើង​ជឿ​ដល់​ព្រះ​គ្រីស្ទ​

យេស៊ូវ ដើម្បី​ឲ្យ​បាន​រាប់​ជា​សុចរិត ដោយ​សារ​សេចក្តី​ជំនឿ ជឿ​ដល់​ព្រះ​គ្រីស្ទ​នោះ 

មិន​មែន​ដោយ​ប្រព្រឹត្ត​តាម​ក្រឹត្យវិន័យ​ទេ ពីព្រោះ​គ្មាន​មនុស្ស​ណា​បាន​រាប់​ជា​សុចរិត​

ដោយ​ប្រព្រឹត្ត​តាម​ក្រឹត្យ​វិន័យ​ឡើយ»។ 

សូម​បន្ត​អាន​នៅ​ក្នុង​កាឡាទី ២:២០-២១ «ខ្ញុំ​បាន​ជាប់​ឆ្កាង​ជា​មួយ​នឹង​ព្រះ​គ្រីស្ទ 

ប៉ុន្តែ​ខ្ញុំ​រស់​នៅ មិន​មែន​ជា​ខ្ញុំ​ទៀត គឺ​ជា​ព្រះ​គ្រីស្ទ​ទ្រង់​រស់​ក្នុង​ខ្ញុំ​វិញ ហើយ​ដែល​ខ្ញុំ​រស់​

ក្នុង​សាច់​ឈាម​ឥឡូវ​នេះ នោះ​គឺ​រស់​ដោយ​សេចក្តី​ជំនឿ ជឿ​ដល់​ព្រះ​រាជ​បុត្រា​នៃ​ព្រះ 

ដែល​ទ្រង់​ស្រឡាញ់​ខ្ញុំ ក៏​បាន​ប្រគល់​ព្រះ​អង្គ​ទ្រង់​ជំនួស​ខ្ញុំ​ហើយ ខ្ញុំ​មិន​លើក​ព្រះ​

គុណ​នៃ​ព្រះ​ចោល​ទេ ដ្បិត​បើ​សិន​ជា​សេចក្តី​សុចរិត​មក​ដោយ​សារ​ក្រឹត្យ​វិន័យ នោះ​

ព្រះ​គ្រីស្ទ​បាន​សុគត​ជា​ឥត​ប្រយោជន៍​សោះ»។  

ដូច្នេះ  ប្រសិន​បើ​ទាំង​អស់​គ្នា​ឆ្នៃ​ដំណឹង​ល្អ​របស់​ព្រះ​យេស៊ូវ​ទៅ​ជា​ការ​ដែល​ថា 

យើង​ជឿ​ព្រះ​យេស៊ូវ​ផង ហើយ​យើង​ត្រូវ​ខំ​ប្រព្រឹត្ត​តាម​របៀប​សាសនា​ផង ដើម្បី​ឲ្យ​

បាន​សង្គ្រោះ នោះ​បាន​ន័យ​ថា ការ​សុគត​របស់​ព្រះ​យេស៊ូវ​នៅ​លើ​ឈើឆ្កាង​ទៅ​ជា​

ឥត​ប្រយោជន៍​សោះ ពីព្រោះ​ព្រះ​យេស៊ូវ​បាន​សង​ថ្លៃ​លោះ​បាប​របស់​យើង​នៅ​លើ​

ឈើ​​ឆ្កាង​នៅ​ជាប់​នឹង​រូបអង្គ​ទ្រង់​នោះ។ ដូច្នេះ ប្រសិន​បើ​យើង​ជឿ​ព្រះ​យេស៊ូវ​ហើយ 

បន្ទាប់​មក​យើង​មាន​ចេតនា​បន្ថែម​ការ​ផ្សេងៗ ឲ្យ​ប្រកាន់​ការ​នេះ ឬ​ក៏​ការ​នោះ ត្រូវ​ធ្វើ​

នេះ​ត្រូវ​ធ្វើ​នោះ ត្រូវ​ជឿ​លើ​នេះ​លើ​នោះ ដើម្បី​អាច​ក្លាយ​ជា​អ្នក​ជឿ​ព្រះ​យេស៊ូវ​យ៉ាង​ពិត​

ប្រាកដ នោះ​មិន​មែន​ជា​ដំណឹង​ល្អ​ដែល​មក​ពី​ព្រះ​នោះ​ទេ។ គឺ​អត់​ទេ!។ 

ដូច្នេះ បើ​មាន​នរណា​ម្នាក់​ដែល​វង្វេង​បែរ​ចេញ​ពី​ដំណឹង​ល្អ​ដ៏​ពិត នោះ​យើង​ត្រូវ​តែ​

កែ​ប្រែ​ចិត្ត​ហើយ​វិល​ត្រឡប់​ទៅ​ឯ​ដំណឹង​ល្អ​ដ៏​ពិត​វិញ យើង​ត្រូវ​នាំ​គាត់​អធិស្ឋាន​លន់​

តួ​បាប​ទៅ​ចំពោះ​ព្រះ។ មួយ​ទៀត ប្រ​សិន​បើ លោកអ្នក​បាន​ឃើញ​បង​ប្អូន​រួម​ជំនឿ​

ណា​ម្នាក់​នៅ​ក្នុង​ព្រះ​គ្រីស្ទ ដែល​ពួក​គេ​កំពុង​តែ​ជឿ​លើ​ដំណឹង​ល្អ​ដ៏​ខុស​ឆ្គង នោះ​

យើង​ក៏​ត្រូវ​បន្ទោស​ពួកគេ​ដោយ​ដំណឹង​ល្អ ហើយ​ជំរុញ​ឲ្យ​ពួក​គេ​បែរ​ត្រឡប់​មក​ឯ​

ដំណឹង​ល្អ​ដ៏​ពិត​របស់​ព្រះ​វិញ​ផង​ដែរ។ 

ម៉្យាង​វិញ​ទៀត យើង​ត្រូវ​តែ​បន្ទាប​ខ្លួន​ជា​និច្ច ដោយ​ដឹង​ខ្លួន​ជា​មុន​ថា យើង​ផ្ទាល់​

ម្នាក់ៗ​ក៏​វង្វេង​ចេញ​ពី​ដំណឹង​ល្អ​ដ៏​ពិត​បាន​ដែរ។ នៅ​ក្នុង​កណ្ឌ​គម្ពីរ ១ធីម៉ូថេ ៤:១៦ 

«ចូរ​ប្រុង​ប្រយ័ត្ន​នឹង​ខ្លួន​អ្នក ហើយ​និង​សេចក្តី​បង្រៀន ចូរ​កាន់​ខ្ជាប់​តាម​សេចក្តី​ទាំង​

នេះ ដ្បិត​ដែល​ធ្វើ​ដូច្នោះ នោះ​អ្នក​នឹង​សង្គ្រោះ​ខ្លួន​អ្នក​បាន ព្រម​ទាំង​ពួក​អ្នក​ដែល​

ស្តាប់​អ្នក​ផង»។ នេះ​គឺ​ខ​គម្ពីរ​ដែល​សាវ័ក ប៉ុល បាន​និយាយ​ទៅ​កាន់​លោក ធីម៉ូថេ 

ដែល​គ្រូ​គង្វាល ឬ​ជា​បេសកជន។ ប្រសិន​បើ​សាវ័ក ពេត្រុស និង​លោក បាណា

បាស អាច​ដួល នោះ​យើង​ក៏​អាច​ធ្វើ​បាន​ដែរ។ កំុ​ស្មាន​ថា អ្នក​ហួស​ពី​ការ​បរាជ័យ​

នេះ​ទេ។ ប្រសិន​បើ​យើង​បរាជ័យ យើង​អាច​ស្វែង​រក​ការ​អភ័យ​ទោស​បាន។ យើង​

ត្រូវ​ប្រយ័ត្ន​គ្នា​ទៅ​វិញ​ទៅ​មក។ 

តើ​អ្នក​ណា​ក្នុង​ចំណោម​អ្នក​ដែល​អះ​អាង​ថា ជឿ​លើ​ព្រះ​យេស៊ូវ​គ្រីស្ទ​សព្វ​ថ្ងៃ​នេះ​តើ​អ្នក​ណា​ក្នុង​ចំណោម​អ្នក​ដែល​អះ​អាង​ថា ជឿ​លើ​ព្រះ​យេស៊ូវ​គ្រីស្ទ​សព្វ​ថ្ងៃ​នេះ​

បង្រៀន​ដំណឹង​ល្អ​មួយ​ដ៏​ខុស​ឆ្គង (ការ​លាយ​សាសនា ឬ​ក៏​បញ្ចូល​សាសនា​ជា​បង្រៀន​ដំណឹង​ល្អ​មួយ​ដ៏​ខុស​ឆ្គង (ការ​លាយ​សាសនា ឬ​ក៏​បញ្ចូល​សាសនា​ជា​

មួយ​គ្នា) នៅ​ស្រុក​ខ្មែរ​យើង​នេះ?មួយ​គ្នា) នៅ​ស្រុក​ខ្មែរ​យើង​នេះ?

	● មាន​គ្រូ​ខុស​ឆ្គង​ដែល​មក​ពី៖ អាមេរិក (សាសនា​មរមន  ឬ​ព្រះ​យេស៊ូវ​អាណា​

ចក្រ​ព្រះ​យេស៊ូវ​ពួក​បរិសុទ្ធ​ចុង​ក្រោយ  និង​សាសនា​ស្មរ​បន្ទាល់​ព្រះ​យេហូវ៉ា) 

គ្រូ​ខុស​ឆ្គង​សន្យា​ភាព​ចម្រុង​ចម្រើន ដូច​ជា អ្នក​ស្រី ចយ ម៉ាយើរ (Joyce 

Meyer)  និង​ក្រុមជំនុំ​សាវ័ក​ថ្មី។ 

	● មាន​ក្រុម​ខុស​ឆ្គង​មក​ពី​ប្រទេស​កូរ៉េ៖   ក្រុម​ខុស​ឆ្គង អាន់ សាំង ហុង និង​

ផ្សេងៗ​ទៀត។ 

	● មាន​ក្រុម​ខុស​ឆ្គង​មក​ពី ប្រទេស ហ្វីលីពីន៖ អាប៉ូឡូ គីបូឡូយ ដែល​អះ​អាង​

ថា ខ្លួន​ជា​ព្រះ​រាជ​បុត្រា​នៃ​ព្រះ។ 

	● មាន​ក្រុម​ខុស​ឆ្គង​មក​ពី​ប្រទេស​ចិន៖ ពួក​ជំនុំ​នៃ​ព្រះ​ដ៏​មាន​អំណាច​ចេស្ដា ឬ​

ដំណឹង​ល្អ​នៃ​ស្ថាន​សួគ៌។ 

ប្រហែល​នៅ​ថ្ងៃ​អនាគត​នៅ​ស្រុក​ខ្មែរ និង​មាន​ក្រុម​ខុស​ឆ្គង​លេច​ឡើង​នៅ​ក្នុង​

ប្រទេស​កម្ពុជា​ផង​ដែរ។ យើង​កុំ​មាន​គំនិត​ស្ដី​បន្ទោស​ដល់​ប្រទេស​ដទៃ​ដែល​នាំ​ឲ្យ​

គ្រូ​ខុស​ឆ្គង​នាំ​ចូល​មក​ក្នុង​ប្រទេស​កម្ពុជា ប៉ុន្តែ​ប្រហែល​នឹង​មាន​គ្រូ​ខុស​ឆ្គង​ចេញ​

ពី​ស្រុក​ខ្មែរ​ផ្ទាល់​ផង​ដែរ។ ដូច្នេះ យើង​ទាំង​អស់​គួរ​តែ​មាន​ការ​ប្រុង​ប្រយ័ត្ន​ជា​និច្ច។ 

ខ្ញុំ​គឺ​ជា​បេសកជន​នៅ​ក្នុង​ប្រទេស​កម្ពុជា នៅ​ពេល​ណា​ដែល​ខ្ញុំ​ត្រឡប់​ទៅ​លេង​នៅ​

សហរដ្ឋ​អាមេរិក​វិញ មាន​គេ​តែង​តែ​សួរ​ខ្ញុំ​ថា តើ​នៅ​ស្រុក​ខ្មែរ តើ​បញ្ហា​ដែល​លំបាក​

ជាង​គេ​ក្នុង​ការ​ធ្វើ​បេសកកម្ម​បម្រើ​ព្រះ​មាន​អ្វី​ខ្លះ? ខ្ញុំ​ចម្លើយ​ថា បញ្ហា​លំបាក​មិន​មែន​

មក​ពី​សាសនា​ព្រះ​ពុទ្ធ​ទេ ហើយ​ក៏​មិន​មែន​ដោយ​សារ​ពួក​គេ​ថ្វាយ​បង្គំ​អារក្ស​អ្នក​តា​

នោះ​ដែរ តែ​អ្វី​ដែល​ពិបាក​ជាង​គេ​នៅ​បច្ចុប្បន្ន​នោះ​គឺ​ថា គ្រូ​ខុស​ឆ្គង​ជា​ច្រើន​បាន​មក​

ក្នុង​ប្រទេស​កម្ពុជា ហើយ​បាន​នាំ​ប្រជាជន​កម្ពុជា​ឲ្យ​ច្រឡំ​ហើយ​វង្វេង។ ចំណុច​នេះ​

ហើយ ដែល​ពិបាក​បំផុត​ក្នុង​ការ​ផ្សាយ​ដំណឹង​ល្អ។ 

សូម​មើល​កណ្ឌ​គម្ពីរ វិវរណៈ ២២:១៨-១៩ «ខ្ញុំ​ធ្វើ​បន្ទាល់ ដល់​អស់​អ្នកណា ដែល​

ឮ​សេចក្តី​ទំនាយ ក្នុង​គម្ពីរ​នេះ​ថា បើ​អ្នក​ណា​បញ្ចូល​អ្វី​ក្នុង​សេចក្តី​ទាំង​នេះ នោះ​ព្រះ​

ទ្រង់​នឹង​បន្ថែម​អស់​ទាំង​សេចក្តី​វេទនា ដែល​កត់​ទុក​ក្នុង​គម្ពីរ​នេះ ដល់​អ្នក​នោះ​ផង 

ហើយ​បើ​អ្នក​ណា​ដក​អ្វី ពី​ព្រះ​បន្ទូល​ក្នុង​គម្ពីរ​នៃ​សេចក្តី​ទំនាយ​នេះ​ចេញ នោះ​ព្រះ​

ទ្រង់​នឹង​ដក​ចំណែក ដែល​អ្នក​នោះ​មាន​ដល់​ដើម​ជីវិត និង​ទីក្រុង​បរិសុទ្ធ ហើយ​និង​

សេចក្តី​ទាំង​ប៉ុន្មាន ដែល​កត់​ទុក​ក្នុង​គម្ពីរ​នេះ​ចេញ​ដែរ»។ ដូច្នេះ ព្រះ​បន្ទូល​របស់​ព្រះ​

ដែល​មាន​ការ​ព្រមាន​នេះ​គឺ​ជា​ព្រះ​បន្ទូល​ដែល​ធ្ងន់ធ្ងរ​ណាស់ ដូច​គ្នា​នឹង​ព្រះ​បន្ទូល​

របស់​លោក ម៉ូសេ ដែល​មាន​ចែង​នៅ​ក្នុង​កណ្ឌ​គម្ពីរ​ចោទិយកថា​ផង​ដែរ។ 

សូម​បង​ប្អូន​អាន​កណ្ឌ​គម្ពីរ​កាឡាទី ១:៦-១០ ម្ដង​ទៀត «ខ្ញុំ​ឆ្ងល់​ណាស់ ពី​ដំណើរ​

ដែល​អ្នក​រាល់គ្នា​បាន​ផ្លាស់​ប្រែ​ចេញ​ពី​ព្រះ ដែល​ទ្រង់​បាន​ហៅ​អ្នក​រាល់​គ្នា​មក ក្នុង​ព្រះ​

គុណនៃ​ព្រះ​គ្រីស្ទជា​ឆាប់​ម៉្លេះ និង​ទៅ​តាម​ដំណឹង​ល្អ​ផ្សេង​ទៀត​នោះ ដែល​មិន​មែន​ជា​

ដំណឹង​ល្អ​១​ទៀត​ទេ គឺ​មាន​មនុស្ស​ខ្លះ​បំភាន់​អ្នក​រាល់​គ្នា​វិញ ហើយ​ចង់​បង្ខូច​ដំណឹង​

ល្អ​ព្រះ​គ្រីស្ទ​ផង  ប៉ុន្តែ បើ​យើង​ខ្ញុំ ឬ​ទេវតា​ពី​ស្ថាន​សួគ៌ នឹង​ប្រាប់​ដំណឹង​ណា​មក​អ្នក​

រាល់​គ្នា ខុស​ពី​ដំណឹង​ល្អ ដែល​យើងខ្ញុំ​បាន​ប្រាប់​ហើយ នោះ​ឲ្យ​គេ​ត្រូវ​បណ្ដាសា​ចុះ 

ឯ​សេចក្តី​ដែល​ខ្ញុំ​ទើប​នឹង​និយាយ​អម្បាញ់មិញ​នេះ នោះ​ខ្ញុំ​និយាយ​ម្តង​ទៀត​ថា បើ​

អ្នក​ណា​ប្រាប់​ដំណឹង​ណា ខុស​អំពី​ដំណឹង​ល្អ ដែល​អ្នក​រាល់​គ្នា​បាន​ទទួល​ហើយ 

នោះ​ឲ្យ​គេ​ត្រូវ​បណ្ដាសា​ចុះ ដ្បិត​តើ​ខ្ញុំ​រក​បញ្ចុះ​បញ្ចូល​អ្នក​ណា តើ​ជា​មនុស្ស ឬ​ព្រះ 

ឬ​ចង់​បំពេញ​ចិត្ត​មនុស្ស​ឬ​អី បើ​សិន​ជា​ខ្ញុំ​ចង់​បំពេញ​ចិត្ត​មនុស្ស នោះ​ខ្ញុំ​មិន​មែន​ជា​

បាវ​បម្រើ​របស់​ព្រះ​គ្រីស្ទ​ទេ»។

ការ​ការ​ពារ​ដំណឹង​ល្អ​គឺ​ធ្ងន់ធ្ងរ​ណាស់ ដំណឹង​ល្អ​មិន​ពិត ថ្កោល​ទោស​មនុស្ស​ការ​ការ​ពារ​ដំណឹង​ល្អ​គឺ​ធ្ងន់ធ្ងរ​ណាស់ ដំណឹង​ល្អ​មិន​ពិត ថ្កោល​ទោស​មនុស្ស​

ទៅ​នរក!ទៅ​នរក! 

បង​ប្អូន​អើយ! ប្រសិន​បើ​យើង​ជឿ​លើ​ដំណឹង​ល្អ​មិន​ពិត​គឺ​យើង​នឹង​ធ្លាក់​ស្ថាន​

នរក​ហើយ។  តើ​លោក​អ្នក​នឹង​មាន​អារម្មណ៍​យ៉ាង​ដូច​ម្ដេច​ចំពោះ​ដំណឹង​ល្អ​មិន​

ពិត? យើង​ត្រូវ​មាន​ចិត្ត​អាណិត​អាសូរ​ដល់​អស់​អ្នក​ដែល​ត្រូវ​បាន​គេ​បោក​បញ្ឆោត​

ដែរ យើង​ត្រូវ​ព្យាយាម​ជួយ​ពួក​គេ​ឲ្យ​យល់​ពី​ដំណឹង​ល្អ​ដ៏​ពិត ដើម្បី​សង្គ្រោះ​ពួក​គេ​

ពី​សេចក្តី​ស្លាប់​អស់​កល្ប​ជា​និច្ច។ ជា​ការ​ពិត​ណាស់ យើង​ក៏​ត្រូវ​តែ​ផ្សាយ​ដំណឹង​

ល្អ​ទៅ​ដល់​អស់​អ្នក​ដែល​បាន​ធ្លាប់​ចូល​រួម​ជាមួយ​ក្រុម​ខុស​ឆ្គង​នានា ដូច្នេះ​ហើយ​

យើង​ទាំង​អស់​គ្នា​ក៏​ត្រូវ​ការ​ប្រាប់ និង​ពន្យល់ ឬ​បង្រៀន​ពួក​គេ​អំពី​សេចក្ដី​ពិត​នៃ​ព្រះ​

គម្ពីរ​ជា​ច្រើន​ផង​ដែរ ពីព្រោះ​ក៏​បាន​ទទួល​យក​ការ​បង្រៀន​មិន​ត្រឹម​ត្រូវ​ជា​ច្រើន។ ការ​

នេះ​មិន​មែន​ជា​រឿង​ស្រួល​នោះ​ទេ ប៉ុន្តែ​យើង​ទាំង​អស់​គ្នា​ត្រូវ​ក្លាហាន ហើយ​មាន​ចិត្ត​

អាណិត​អាសូរ​ដល់​ពួក​គេ​ផង​ដែរ។ 

តាម​រយៈ​ព្រះ​វិញ្ញាណ​បរិសុទ្ធ​ក្នុង​កណ្ឌ​គម្ពីរ​យ៉ាកុប ព្រះ​អង្គ​សព្វ​ព្រះ​ហឫទ័យ​ដល់​

កូនៗ​របស់​ព្រះ​អង្គ​ដែល​ចង់​ការពារ​ដំណឹង​ល្អ​របស់​ព្រះ​គ្រីស្ទ​ឲ្យ​បន្ត​ស្មោះ​ត្រង់​ក្នុង​

ដំណឹង​ល្អ​របស់​ព្រះ​គ្រីស្ទ​ជា​និច្ច។ ព្រះ​អង្គ​សព្វ​ព្រះ​ហឫទ័យ​ដល់​យើង​ទាំង​អស់​គ្នា 

ឲ្យ​មាន​ចិត្ត​អាណិត​អាសូរ ឲ្យ​ក្លាហាន និង​ឧស្សាហ៍​ដាស់​តឿន​ដល់​អស់​អ្នក​ណា​

ដែល​ជឿ​តាម ឬ​លង់​តាម​គ្រូ​ខុស​ឆ្គង សេចក្ដី​បង្រៀន​ខុស​ឆ្គង​នានា ដើម្បី​ឲ្យ​ពួក​គេ​

ឲ្យ​បែរ​ត្រឡប់​មក​រក​ឯ​ដំណឹង​ល្អ​ដ៏​ពិត និង​សេចក្ដី​បង្រៀន​ដ៏​ត្រឹម​ត្រូវ​របស់​ព្រះ​វិញ 

ដើម្បី​បាន​ការ​សង្គ្រោះ។

កណ្ឌ​គម្ពីរ យ៉ាកុប ៥:១៩-២០ បាន​ចែង​ថា «បង​ប្អូន​អើយ បើ​មាន​អ្នក​ណា​ក្នុង​

ពួក​អ្នក​រាល់​គ្នា គេ​វង្វេង​ចេញ​ពី​សេចក្តី​ពិត ហើយ​មាន​អ្នក​ណា​នាំ​អ្នក​នោះ​ត្រឡប់​

មក​វិញ នោះ​ត្រូវ​ដឹង​ថា អ្នក​ណា​ដែល​នាំ​មនុស្ស​បាប ឲ្យ​ត្រឡប់​ពី​ផ្លូវ​វង្វេង​មក​វិញ 

នោះ​ឈ្មោះ​ថា បាន​ជួយ​សង្គ្រោះ​ព្រលឹង១ ឲ្យ​រួច​ពី​សេចក្តី​ស្លាប់ ហើយ​ក៏​គ្រប​បាំង​

អំពើ​បាប​ជា​អនេកអនន្ត​ផង»។

សេ�ចក្ដីី�ស្រ�ឡាញ់់
និិពន្ធធ ដោ�ោយ៖ លោ�ោក គ្រូ�ូ លឹឹម ម៉ៅ�ៅ�

«ដ្បិិ �តព្រះ�ះទ្រ�ង់ស្រ�ឡាាញ់់�មនុុស្សសលោ�ោក ដល់ម៉្លេះ�ះ� ��បាានជាាទ្រ�ង់ប្រ�ទាានព្រះ�ះរាាជ
បុុត្រា�ាទ្រ�ង់តែ�១ ដើ�ើម្បីី� ឲ្យយអ្ននកណាាដែ�លជឿ�ឿដល់ព្រះ�ះរាាជបុុត្រា�ានោះ�ះ� មិិនត្រូ�ូវវិិនាាស
ឡើ�ើយ គឺឺ�ឲ្យយមាានជីីវិិតអស់ កល្បបជាានិិច្ចចវិិញ ពីីព្រោះ ��ះ�ព្រះ�ះទ្រ�ង់មិិនបាានចាាត់ព្រះ�ះ
រាាជបុុត្រា�ាទ្រ�ង់ ឲ្យយ�មកក្នុុ�ងលោ�ោកីីយ៍ ដើ�ើម្បីី�នឹ ឹង�ជំំនុំំ� ជំំរះ�លោ�ោកីីយ៍នោះ�ះ�ទេ� គឺឺ�ឲ្យយ
លោ�ោកីីយ៍�បាានសង្គ្រោះ��ះ� � ដោ�ោយសាារទ្រ�ង់វិិញ  ឯអ្ននកណាាដែ�លជឿ�ឿដល់ទ្រ�ង់ នោះ�ះ�
មិិនជាាប់មាានទោ�ោសទេ� តែ�អ្ននកណាាដែ�លមិិនជឿ�ឿវិិញ នោះ �ះ��ត្រូ�ូវមាានទោ�ោសហើ�ើយ 
ពីីព្រោះ��ះ�មិិនបាានជឿ�ឿដល់ព្រះ�ះនាាម�នៃ�ព្រះ�ះរាាជបុុត្រា�ាតែ�១របស់់ព្រះ�ះ ហើ�ើយទោ�ោស
នេះ�ះ គឺឺថាាពន្លឺឺ�បាានមកក្នុុ�ងលោ�ោកីីយ៍ តែ��មនុុស្សសលោ�ោកចូូលចិិត្តតនឹឹង�សេ�ចក្ដីី��ងងឹឹត
ជាាជាាងពន្លឺឺ� ពីីព្រោះ��ះ�អំពើ�ើដែ�លគេ�ធ្វើ�ើ��ទាំំ�ងប៉ុុ�ន្មាា�ន សុ  ទ្ធធតែ��អាាក្រ�ក់ ដ្បិិ �តអ្ននកណាា
ដែ�លប្រ�ព្រឹ�ឹត្តត�អាាក្រ�ក់ នោះ�ះ�តែ�ងស្អអប់់ដល់ពន្លឺឺ� ហើ�ើយមិិនមកឯពន្លឺឺ�ទេ� ក្រែ��ងអំពើ�ើ
ដែ�លខ្លួួ�នប្រ�ព្រឹ�ឹត្តត�ទាំំ�ងប៉ុុ�ន្មាា�ន   បាានបើ�ើកឲ្យយឃើ�ើញ តែ�អ្ននកណាាដែ�លប្រ�ព្រឹ�ឹត្តតតាាម
សេ�ចក្ដីី��ពិិតវិិញ នោះ �ះ�តែ�ង�មកឯពន្លឺឺ� ដើ�ើម្បីី� ឲ្យយអំពើ�ើដែ�លខ្លួួ�នប្រ�ព្រឹ�ឹត្តត បាានសម្ដែ�ែង
មកឲ្យយដឹឹងថាា បាានធ្វើ�ើ�ដោ�ោយនូូវព្រះ�ះ» (យ៉ូូ� ហាាន ៣:១៦-២១)។

ក្នុង​ជំពូក​នេះ ខ្ញុំ​ចង់​ចែក​រំលែក​ជា​មួយ​បង​ប្អូន​អំពី​ដំណឹង​ល្អ ហើយ​គឺ​សម្រាប់​ទាំង​

អស់​គ្នា និង​រូប​ខ្ញុំ​ផ្ទាល់​ផង​ដែរ។ ហើយ​មាន​តែ​ដំណឹង​ល្អ​របស់​អង្គ​ព្រះ​យេស៊ូវ​គ្រីស្ទ​

តែ​មួយ​គត់ ទើប​អាច​រំដោះ​មនុស្ស​ទាំង​អស់​ឲ្យ​មាន​សេរីភាព​ចេញ​ពី​អំណាច​នៃ​អំពើ​

បាប​បាន​។​ ឥឡូវ​នេះ សូម​យើង​មើល​នៅ​ក្នុង​ខ.១៦ ​នៃ​កណ្ឌ​គម្ពីរ​ដំណឹង​ល្អ​យ៉ូហាន 

តាម​រយ:​ខ​គម្ពីរ​នេះ ខ្ញុំ​ជឿ​ថា​សូម្បី​តែ​អ្នក​ជឿ​ថ្មី​ក៏​ចង​ចាំ​ខ​នេះ​មុន​គេ​ដែរ រួម​ទាំង​អស់​

លោក​អ្នក​បង​ប្អូន និង​ខ្ញុំ​ដែល​ចង​ចាំ​ហើយ​ស្រឡាញ់​បំផុត ជា​ព្រះ​បន្ទូល​របស់​ព្រះ​

ដែល​យើង​ឮ​មុន​គេ​ហើយ​ចាប់​ចិត្ត​មុន​គេ​ផង​ដែរ។

ទី​មួយ ខ្ញុំ​ចង់​ឲ្យ​បង​ប្អូន​ទាំង​អស់​ពិចារណា​ជា​មួយ​គ្នា អំពី​សេចក្ដី​ស្រឡាញ់​នៅ​

ក្នុង​ព្រះ​បន្ទូល​ព្រះ​អង្គ​ដែល​ចែង​ថា «ដ្បិត​ព្រះ​ទ្រង់​ស្រឡាញ់​មនុស្ស​លោក…» នៅ​

ពេល​ដែល​យើង​និយាយ​ដល់​សេចក្ដី​ស្រឡាញ់ តើ​យើង​គិត​អំពី​អ្វី​មុន​គេ? តើ​យើង​

គិត​ថា​ខ្ញុំ​ជា​អ្នក​ទទួល​ឬ​ចែក​សេចក្ដី​ស្រឡាញ់ ឬ​ក៏​យើង​មើល​អ្វីៗ​ទាំង​អស់​នៅ​ក្នុង​

សេចក្ដី​ស្រឡាញ់?  នៅ​ពេល​ដែល​យើង​មើល​អំពី​សេចក្ដី​ស្រឡាញ់ យើង​អាច​ឲ្យ​

និយម​ន័យ​ទៅ​តាម​បរិបទ​ជាក់​ស្ដែង ក៏​ប៉ុន្តែ នៅ​ពេល​ដែល​យើង​និយាយ​ថា អ្វី​ទៅ​ជា​

សេចក្ដី​ស្រឡាញ់? ទី​មួយ សេចក្ដី​ស្រឡាញ់​ដ៏​ពិត ហើយ​ជា​តួ​នៃ​សេចក្ដី​ស្រឡាញ់​

នោះ គឺ​ជា​ព្រះ។ ប្រហែល​ជា​យើង​ងាយ​នឹង​ទទួល​យក​តួ​នៃ​សេចក្ដី​ស្រឡាញ់ ហើយ​

និង​អង្គ​នៃ​សេចក្ដី​ស្រឡាញ់​ពិត​មែន ពីព្រោះ​គ្មាន​សេចក្ដី​ស្រឡាញ់​ណា​ដែល​ធំ ហើយ​

គ្មាន​សេចក្ដី​ស្រឡាញ់​ណា​មួយ​អាច​ប្រៀប​ប្រដូច​នឹង​ព្រះ​បាន​ទេ ប្រ​សិន​បើ​យើង​យក​

អ្វី​មួយ​ដែល​យើង​យល់​នៅ​លើ​ផែន​ដី យក​គំនិត​ដែល​យើង​គិត​នេះ​ទៅ​ផ្ទឹម​នឹង​សេចក្ដី​

ស្រឡាញ់​របស់​ព្រះ នោះ​គឺ​មិន​អាច​ប្រៀប​ផ្ទឹម​បាន​ឡើយ ពីព្រោះ​ក្ដី​ស្រឡាញ់​របស់​

ព្រះ​គឺ​បរិបូរ គ្រប់​លក្ខណ៍ ហើយ​គ្មាន​សេចក្ដី​បោក​បញ្ឆោត ឬ​ពុត​មាយា​ណា​មួយ​នៅ​

ក្នុង​ព្រះ​ដែល​ជា​តួ​នៃ​សេចក្ដី​ស្រឡាញ់​នោះ​ឡើយ។ នៅ​ពេល​ដែល​យើង​និយាយ​អំពី​

ក្ដី​ស្រឡាញ់​ដ៏​បរិបូរ និង​គ្រប់​លក្ខណ៍​របស់​ព្រះ ព្រះ​អង្គ​មិន​ត្រូវ​ការ​ទទួល​យក​សេចក្ដី​

ស្រឡាញ់​ពី​អ្វី​មួយ​ដែល​នៅ​ខាង​ក្រៅ ប្រហែល​ជា​យើង​ត្រូវ​ការ​សេចក្ដី​ស្រឡាញ់​អំពី​

អ្នក​ដែល​នៅ​ជុំវិញ​ខ្លួន​យើង។ ប្រហែល​ជា​យើង​ត្រូវ​ការ ការ​លើក​ទឹក​ចិត្ត ជំនួយ ឬ​

ការ​គាំទ្រ​ពី​អ្នក​ដែល​នៅ​ជុំ​វិញ​ខ្លួន​យើង មិន​ថា​ជា​អ្នក​ដែល​នៅ​ជិត​ខ្លួន​យើង​បំផុត ឬ​

នៅ​ឆ្ងាយ​ពី​យើង​នោះ​ទេ គឺ​យើង​ត្រូវ​ការ​អ្នក​ទាំង​អស់​នោះ។

ប៉ុន្តែ ព្រះ​អង្គ​ស្កប់​ស្កល់  និង​បរិបូរ​នៅ​ក្នុង​សិរីល្អ​នៃ​សេចក្ដី​ស្រឡាញ់​របស់​ព្រះ​អង្គ​

ហើយ ទ្រង់​មិន​ត្រូវ​ការ​យើង​ទេ។ ទ្រង់​មិន​ត្រូវ​ការ​នរណា​ម្នាក់​ឲ្យ​ជួយ​បន្ថែម​សេចក្ដី​

ស្រឡាញ់​ដល់​ព្រះ​អង្គ​ទេ ទ្រង់​មាន​គ្រប់​គ្រាន់​ហើយ ពោល​គឺ​ព្រះ​អង្គ​ក៏​មិន​ត្រូវ​ការ​

ឲ្យ​នរណា​ម្នាក់​ស្រឡាញ់​ព្រះ​អង្គ ដើម្បី​ឲ្យ​សេចក្ដី​ស្រឡាញ់​របស់​ព្រះ​អង្គ​បាន​បរិបូរ​

ច្រើន​ជាង​មុន​នោះ​ដែរ។ ហេតុ​អ្វី? ព្រះ​អង្គ​មិន​ត្រូវ​ការ​អ្នក​ដទៃ​ឲ្យ​សេចក្ដី​ស្រឡាញ់​

អង្គ​ទ្រង់ ដូច​ជា​ព្រះ​អង្គ​ទ្រង់​ស្រឡាញ់​ដោយ​អង្គ​ទ្រង់​ទេ ហើយ​នេះ​គឺ​អាថ៌កំបាំង​

មួយ​ដែល​ទ្រង់​បាន​បង្រៀន​ដល់​យើង​ទាំង​អស់​គ្នា​ថា «ឲ្យ​ស្រឡាញ់​ព្រះ​ឲ្យ​អស់​ពី​

ចិត្ត ហើយ​ស្រឡាញ់​អ្នក​ដទៃ​ឲ្យ​ដូច​ជា​ខ្លួន​ឯង» នេះ​គឺ​ជា​អាថ៌កំបាំង​មួយ​ដែល​ព្រះ​

អង្គ​ប្រាប់​ថា ទ្រង់​គឺ​ជា​ព្រះ ទ្រង់​ស្រឡាញ់​ព្រះ​អង្គ​ទ្រង់​ផ្ទាល់។ នេះ​គឺ​ជា​អាថ៌កំបាំង​

មួយ​ដែល​ព្រះ​អង្គ​ប្រាប់​ថា សេចក្ដី​ស្រឡាញ់​ដ៏​បរិបូរ គឺ​សេចក្ដី​ស្រឡាញ់​ដ៏​បរិសុទ្ធ 

ឥត​ពុត​មាយា ជា​សេចក្ដី​ស្រឡាញ់​ដែល​ឥត​មាន​អាថ៌កំបាំង​អ្វី​មួយ​ដែល​បង្កប់​អត្ថ​

ន័យ​អាក្រក់​នៅ​ទី​នោះ តែ​ជា​សេចក្ដី​ស្រឡាញ់​ដ៏​បរិបូរ​ហើយ​គ្រប់​លក្ខណ៍។ 

ជា​មួយ​គ្នា​នេះ​ដែរ ព្រះ​បន្ទូល​ទ្រង់​បាន​ប្រាប់​ថា «ព្រះ​ទ្រង់​ស្រឡាញ់​ដល់​មនុស្ស​

លោក» តើ​សេចក្ដី​ស្រឡាញ់​ដែល​ព្រះ​អង្គ​មាន​បន្ទូល​នេះ មាន​កម្រិត ឬ​ដែន​កំណត់​

នៅ​ត្រឹម​ជាតិ​សាសន៍​ណា​មួយ​ឬ​ទេ? ឧទាហរណ៍៖  នៅ​ក្នុង​ការ​សន្ទនា​រវាង​ព្រះ​

យេស៊ូវ និង​លោក​ នីកូដេម នៅ​ក្នុង​កណ្ឌ​គម្ពីរយ៉ូហាន​ជំពូក៣​នេះ តើ​ព្រះ​យេស៊ូវ​

កំពុង​មាន​បន្ទូល​ទៅ​កាន់ នីកូដេម ថា​ព្រះ​អង្គ​ស្រឡាញ់​មនុស្ស​លោក​នេះ គឺ​សំដៅ​

ទៅ​លើ​ជន​ជាតិ​មួយ​ដែល​ជា​ពូជ​ខាង​សាច់​ឈាម​របស់​លោក​អ័ប្រាហាំ​ឬ​យ៉ាង​ណា? 

ព្រះ​បន្ទូល​ព្រះ​អង្គ​បាន​ប្រាប់​យើង​ថា ព្រះ​អង្គ​ស្រឡាញ់​មនុស្ស​លោក​ដោយ​ឥត​លំ​

អៀង ជា​ក្ដី​ស្រឡាញ់​ដល់​មនុស្ស​គ្រប់​គ្នា ពីព្រោះ​មនុស្ស​គ្រប់​គ្នា​មិនថា​ជាតិ​សាសន៍​

អ្វី។ គ្រប់​គ្នា​ជា​ស្នា​ព្រះ​ហស្ត​ដែល​ព្រះ​អង្គ​បាន​បង្កើត​មក​នៅ​ក្នុង​សេចក្ដី​ស្រឡាញ់​

របស់​ទ្រង់ ហើយ​ព្រះ​អង្គ​ផ្សាយ​សេចក្ដី​ស្រឡាញ់​របស់​ទ្រង់​ទៅ​កាន់​មនុស្ស​គ្រប់​ជាតិ​

សាសន៍។ បុ៉ន្តែ ព្រះ​អង្គ​ផ្សាយ​សេចក្ដី​ស្រឡាញ់​របស់​ទ្រង់​ដល់​មនុស្ស​គ្រប់​គ្នា តើ​មាន​

មនុស្ស​ប៉ុន្មាន​នាក់​ដែល​អាច​នឹង​ទទួល​បាន​នូវ​សេចក្ដី​ស្រឡាញ់​ដ៏​គ្រប់​លក្ខណ៍​របស់​

ព្រះ​បាន តើ​ប៉ុន្មាន​នាក់​ដែល​យល់​អំពី​សេចក្ដី​ស្រឡាញ់​ដែល​ព្រះ​បាន​មាន​បន្ទូល​

ប្រាប់​ថា «ដ្បិត​ព្រះ​ទ្រង់​ស្រឡាញ់​មនុស្ស​លោក​ដល់​ម៉្លេះ…»។ អស់​អ្នក​ដែល​បាន​

ឮ​ដំណឹង​ល្អ​ដែល​ប្រកាស​ថា​ព្រះ​ទ្រង់​ស្រឡាញ់​អ្នក នៅ​ពេល​​អ្នក ឬ​នរណា​ម្នាក់​

ផ្សាយ​ដំណឹង​ល្អ​ទៅ​កាន់​គេ តើ​មាន​ប៉ុន្មាន​នាក់​ដែល​នឹង​ឆ្លើយ​តប ហើយ​ទទួល​

យក​សេចក្ដី​ស្រឡាញ់​ដែល​ប្រាប់​ថា​ទ្រង់​ស្រឡាញ់​អ្នក​បាន? នៅ​ពេល​ដែល​យើង​

និយាយ​ពី​សេចក្ដី​ស្រឡាញ់​របស់​ព្រះ គឺ​ព្រះ​អង្គ​ស្រឡាញ់​ដល់​មនុស្ស​គ្រប់​គ្នា ប៉ុន្តែ​

បើ​សិន​ជា​យើង​និយាយ​ពី​ការ​ឆ្លើយ​តប​ទៅ​នឹង​សេចក្ដី​ស្រឡាញ់​វិញ គឺ​មិន​មែន​គ្រប់​

គ្នា​សុទ្ធ​តែ​ឆ្លើយ​តប​ទៅ​នឹង​សេចក្ដី​ស្រឡាញ់​របស់​ផង​ព្រះ​បាន​ទេ។ 

នៅ​ក្នុង​ការ​ជីក​ក​កាយ​អាថ៌កំបាំង​យើង​ស្វែង​យល់​នៅ​ក្នុង​សេចក្ដី​ជំនឿ​ដ៏​បរិសុទ្ធ​

របស់​យើង​ដែល​ជា​ជំនឿ​ទៅ​តាម​បទ​គម្ពីរ។  ត្រឡប់​មក​វិញ​នៅ​ពេល​ដែល​យើង​

និយាយ​អំពី​សេចក្ដី​ស្រឡាញ់​របស់​ព្រះ គឺ​ព្រះ​ទ្រង់​ស្រឡាញ់​មនុស្ស​លោក។ យើង​

អាច​ឃើញ​សេចក្ដី​សុចរិត​របស់​ព្រះ សេចក្ដី​ស្រឡាញ់​របស់​ព្រះ​ដែល​ទ្រង់​បាន​ប្រទាន​

ឲ្យ៖ «ដើម្បី​ឲ្យ​បាន​ធ្វើ​ជា​កូន​របស់​ព្រះ​វរបិតា​នៃ​អ្នក​រាល់​គ្នា ដែល​គង់​នៅ​ស្ថាន​សួគ៌ 

ព្រោះ​ទ្រង់​ធ្វើ​ឲ្យ​ថ្ងៃ​របស់​ទ្រង់​រះ​ឡើង បំភ្លឺ​ទាំង​មនុស្ស​អាក្រក់​នឹង​មនុស្ស​ល្អ ហើយ​

ទ្រង់​បង្អុរ​ឲ្យ​ភ្លៀង​ធ្លាក់​មក លើ​ទាំង​មនុស្ស​សុចរិត នឹង​មនុស្ស​ទុច្ចរិត​ផង» (ម៉ាថាយ 

៥:៤៥)។ យើង​ឃើញថា មនុស្ស​ទាំង​អស់​សុទ្ធ​តែ​ទទួល​បាន​នូវ​សេចក្ដី​ស្រឡាញ់ 

ព្រះ​គុណ​របស់​ព្រះ។

ប៉ុន្តែ នៅ​ពេល​ដែល​យើង​និយាយ​ថា តើ​មាន​ប៉ុន្មាន​នាក់​ដែល​ទទួល​បាន​ទាំង​

អស់​នោះ​ដូច​ជា ការ​ការពារ​ពី​ព្រះ ទទួល​បាន​ព្រះ​គុណ​ពី​ព្រះ សេចក្ដី​មេត្តា​ករុណា​

ពី​ព្រះ ដូច​ដែល​យើង​បាន​ឃើញ​នៅ​ក្នុង​ព្រះ​គម្ពីរ​កិច្ចការ ១៧:២៨ នៅ​ពេល​ដែល​

សាវ័ក ប៉ុល បាន​ប្រកាស​ដំណឹង​ល្អ «ដ្បិត​គឺ​ដោយ​សារ​ទ្រង់​ហើយ ដែល​យើង​រាល់​

គ្នា​បាន​រស់ កំរើក ហើយ​មាន​នៅ​ផង ដូចជា​ពួក​អ្នក​លើក​កំណាព្យ​ខ្លះ​របស់​អ្នក​រាល់​

គ្នា បាន​និយាយ​ដែរ​ថា «មនុស្ស​យើង​ជា​ពូជ​ព្រះ​ដែរ» (កិច្ចការ ១៧:២៨)។ ដោយនូវ​

សេចក្ដី​ស្រឡាញ់​របស់​ផង​ទ្រង់ ព្រះ​អង្គ​បាន​អនុញ្ញាត​ឲ្យ​កើត​ឡើង ហើយ​ព្រះ​អង្គ​

បាន​ប្រទាន ដោយ​ផ្សាយ​ព្រះ​គុណ សេចក្ដី​មេត្តា​ករុណា សេចក្ដី​ស្រឡាញ់​របស់​

ផង​ព្រះ​អង្គ​ដែល​មនុស្ស​យើង​មិន​អាច​នឹង​ពណ៌នា​បាន។

យើង​អាច​យល់​បាន​មួយ​ផ្នែក​ទៅ​តាម​កម្រិត​នៃ​ការ​យល់​ដឹង​របស់​យើង តែ​យើង​

មិន​អាច​យល់​ពី​សេចក្ដី​ស្រឡាញ់​ដ៏​បរិបូរ​របស់​ព្រះ​បាន​ទេ។ តើ​នរណា​ដែល​អាច​ឆ្លើយ​

តប យល់​អំពី​សេចក្ដី​ស្រឡាញ់​របស់​ផង​ព្រះ​អង្គ​ហើយ​ជឿ​ជាក់ ទទួល​ស្គាល់​ថា ព្រះ​

ទ្រង់​ជា​តួ​នៃ​សេចក្ដី​ស្រឡាញ់​នោះ ហើយ​ព្រះ​អង្គ​កំពុង​តែ​ស្រឡាញ់​ខ្ញុំ​ជា​ខ្លាំង។ នេះ​

ជា​ចំណុច​មួយ​ដែល​យើង​រៀន​បាន ហើយ​មិន​មែន​ទើប​តែ​ឥឡូវ​នេះ​ទេ ក៏​ប៉ុន្តែ​សំណួរ​

ដដែល​នេះ​កើត​ឡើង​ដដែលៗ​ដែល​សួរ​អំពី​សេចក្ដី​ស្រឡាញ់​ដ៏​សុចរិត​របស់​ព្រះ។ 

នៅ​ពេល​ខ្លះ​មនុស្យ​យើង​អាច​យល់​ថា យើង​ល្អ​វិសេស​ជាង​ព្រះ​ហើយ​ចោទ​ប្រកាន់ 

បើសិន​ជា ព្រះ​ទ្រង់​ស្រឡាញ់​តែ​អ្នក​នេះ​ហើយ​ស្អប់​អ្នក​នោះ ព្រះ​មិន​សុចរិត។ 

ហេតុ​នេះ​ហើយ​បាន​ជា​រហូត​មក​ដល់​ពេល​នេះ យើង​មើល​ពី​សេចក្ដី​បង្រៀន​ដែល​

យើង​ហៅ​ថា «ដំណឹង​ល្អ​ដ៏​ពិត»។ ពេលខ្លះ​យើង​អាច​មាន​ការ​យល់​ច្រឡំ​ថា យើង​

ល្អ​វិសេស​ជាង​ព្រះ ឆ្លាត ហើយ​ចោទ​ប្រកាន់​ព្រះ ហើយ​យើង​បាន​ថ្កោល​ទោស​ព្រះ​

ថា​ទ្រង់​ធ្វើ​នេះ​មិន​ត្រឹម​ត្រូវ​ទេ ព្រះ​អង្គ​លំ​អៀង។ ប៉ុន្តែ​សូម​ឲ្យ​យើង​មើល​ពី​អ្វី​ដែល​

ព្រះ​ទ្រង់​បាន​ប្រទាន ព្រះ​ទ្រង់​ជា​តួ​នៃ​សេចក្ដី​ស្រឡាញ់ ហើយ​ព្រះ​អង្គ​បាន​ផ្សាយ​

សេចក្ដី​ស្រឡាញ់​ហើយ​ព្រះ​អង្គ​បង្ហាញ​គ្រប់​ទាំង​សេចក្ដី​មេត្តា​ករុណា​របស់​ផង​ព្រះ​

អង្គ​ដោយ​ឥត​លំ​អៀង។ បញ្ហា​គឺ​ថា តើ​នរណា​ក្រោយ​ពេល​ដែល​ទទួល​បាន​ពន្លឺ​ថ្ងៃ​

តែ​មួយ រស់​នៅ​លើ​ផែនដី​តែ​មួយ​ដូច​មនុស្ស​ដទៃ​ទៀត​ដែរ តើ​នរណា​ខ្លះ​ដែល​ឆ្លើយ​

តប​ទៅ​នឹង​សេចក្ដី​ស្រឡាញ់​របស់​ផង​ព្រះ​អង្គ​ហើយ​ឆ្លើយ​ថា អាម៉ែន! ព្រះ​គឺ​ជា​ព្រះ​

ពិត ឥត​មាន​ព្រះ​ឯ​ណា​ទៀត​ដែល​មាន​ពេញ​ដោយ​ក្ដី​ស្រឡាញ់ គ្មាន​ព្រះ​ណា​ទៀត​

ដែល​ស័ក្ដិសម​ឲ្យ​យើង​គោរព​ថ្វាយ​បង្គំ​ក្រៅ​ពី​ព្រះ​អង្គ​សង្គ្រោះ​មួយ​អង្គ​ឡើយ។

យើង​មើល​បន្ត​នៅ​ក្នុង​ព្រះ​បន្ទូល​បាន​ចែង​នៅ​ក្នុង​ខ១៦​នេះ​ដដែល ដែល​បាន​ប្រាប់​

ថា «ដ្បិត​ព្រះ​ទ្រង់​ស្រឡាញ់​មនុស្ស​លោក​ដល់​ម៉្លេះ​បាន​ជា​ទ្រង់​ប្រទាន​ព្រះ​រាជ​បុត្រា​

ទ្រង់​តែ១…» មក​ដល់​ត្រឹម​នេះ​យើង​ដឹង​យ៉ាង​ច្បាស់​ថា ព្រះ​រាជ​បុត្រា​ទ្រង់​តែ​មួយ​របស់​

ព្រះ​អង្គ​នោះ​គឺ​មាន​ព្រះ​នាម​ព្រះ​យេស៊ូវ​គ្រីស្ទ ជា​ព្រះ​រាជ​បុត្រា​នៃ​ព្រះ​តែ​មួយ ដែល​គង់​

នៅ​ជា​មួយ​ព្រះ​វរបិតា​តាំងពី​អស់​កល្ប​រៀង​មក។ ទី​មួយ ដែល​ខ្ញុំ​បាន​ចែក​រំលែក​ជា​

មួយ​បង​ប្អូន​គឺ​ថា​ព្រះ​ជា​តួ​នៃ​សេចក្ដី​ស្រឡាញ់ ហើយ​ព្រះ​អង្គ​មិន​ត្រូវ​ការ​អ្វី​ខាង​ក្រៅ​

ឲ្យ​ស្រឡាញ់​អង្គ​ទ្រង់ ឬ​មក​បំពេញ​នូវ​សេចក្ដី​ស្រឡាញ់​របស់​ផង​ព្រះ​អង្គ​នោះ​ទេ។ 

ទ្រង់​គឺ​ជា​ព្រះ​ដែល​គង់​នៅ​តាំង​ពី​អស់​កល្ប ជា​ព្រះ​រាជ​បុត្រា​ដែល​គង់​នៅ​ជា​មួយ​

ព្រះ​វរបិតា​តាំង​ពី​អស់​កល្ប​រហូត​មក។ ព្រះ​អង្គ​គឺ​ជា​ព្រះ​ដែល​គ្មាន​ការ​ចាប់​ផ្ដើម ហើយ​

ជា​ព្រះ​ដែល​មិន​មាន​បង្កើត​ព្រះ​ណា​ផ្សេង​ទៀត​ឡើយ។ ប៉ុន្តែ​នៅ​ក្នុង​ព្រះ​គម្ពីរ​ដែល​ជា​

ព្រះ​បន្ទូល​នៃ​សេចក្ដី​ពិត​បាន​ប្រាប់​យើង​ថា ព្រះ​អង្គ​ដ៏​ជា​ព្រះ​រាជ​បុត្រា​នៃ​ព្រះ​ទ្រង់​មាន​

ព្រះ​វត្ត​មាន​តាំង​ពី​បំផុត​កល្ប​មក ដែល​គង់​នៅ​ជា​មួយ​នឹង​ព្រះ​វរបិតា ដែល​ព្រះ​គម្ពីរ 

ម៉ាថាយ​បាន​ប្រាប់​យើង​ថា ព្រះ​រាជ​បុត្រា​បាន​គង់​ក្នុង​ឱរា​នៃ​ព្រះ​រាជ​បុត្រា ព្រះ​អង្គ​

បាន​យាង​មក​ពី​ព្រះ​វរបិតា​ហើយ​ព្រះ​រាជ​បុត្រា​ដែល​គង់​ក្នុង​ឱរា​នៃ​ព្រះ​រាជ​បុត្រា​នេះ​

គឺ​មាន​ព្រះ​នាម​ថា ព្រះ​យេស៊ូវ។ ហើយ​នេះ​ព្រះ​អង្គ​បាន​បង្ហាញ​ប្រាប់​យើង​នៅ​ក្នុង​

រូប​ភាព​មួយ​កាន់​តែ​ច្បាស់​ថែម​ទៀត​ថា ព្រះ​អង្គ​គឺ​ជា​តួ​នៃ​សេចក្ដី​ស្រឡាញ់​ហើយ​

ព្រះ​អង្គ​កំពុង​តែ​ផ្សាយ​នូវ​សេចក្ដី​ស្រឡាញ់​ដល់​មនុស្ស​គ្រប់​ជាតិ​សាសន៍​តាម​រយ:​

ដំណឹង​ល្អ​តែ​មួយ​ដែល​នាំ​ឲ្យ​មនុស្ស​គ្រប់​ជាតិ​សាសន៍​ទទួល​បាន​នូវ​សេចក្ដី​សង្គ្រោះ​

ដ៏​ពិត​ប្រាកដ ហើយ​ព្រះ​នាម​ព្រះ​រាជ​បុត្រា​ដែល​នាំ​ឲ្យ​មនុស្ស​គ្រប់​ជាតិ​សាសន៍​ទទួល​

បាន​នូវ​សេចក្ដី​សង្គ្រោះ​ដ៏​ពិត​ប្រាកដ​នោះ​គឺ​មាន​ព្រះ​នាម​ថា ព្រះ​យេស៊ូវ​គ្រីស្ទ។ 

ព្រះ​អង្គ​ជា​ព្រះ​រាជ​បុត្រា​តែ​មួយ​នៃ​ព្រះ​តាំង​ពី​អស់​កល្ប​មក។ ប្រហែល​ជា​មាន​

ដំណឹង​ល្អ​មួយ​ផ្សេង​ទៀត​បាន​ប្រាប់​ថា​ព្រះ​យេស៊ូវ​គ្រីស្ទ​បាន​ចាប់​ផ្ដើម​ព្រះ​វត្ត​មាន​

ក្លាយ​ជា​ព្រះ​ពី​ពេល​ណា​មួយ  ឬ​បើ​សិន​ជា​យើង​មើល​ត្រឡប់​ក្រោយ​ទៅ​សតវត្ស​

ទី៤ ​អំពី​ជម្លោះ​រវាង​លោក អេរៀន (Arius) ហើយ​និង​លោក និង​អ័ធាណាសីស៍ 

(Athanasius) យើង​ឃើញ​មាន​ទាក់​ទង​អំពី​ព្រះ​វត្ត​មាន​អង្គ​ព្រះ​យេស៊ូវ​គ្រីស្ទ ព្រះ​វត្ត​

មាន​នៃ​ព្រះ​រាជ​បុត្រា លោក អេរៀន បង្រៀន​ថា​ព្រះ​រាជ​បុត្រា ព្រះ​យេស៊ូវ​គ្រីស្ទ​គឺ​ត្រូវ​

បាន​បង្កើត។ នេះ​ជា​ដំណឹង​ល្អ​មួយ​ផ្សេង​ទៀត បើ​កាល​ណា​ព្រះ​យេស៊ូវ​គ្រីស្ទ​ត្រូវ​បាន​

បង្កើត​ពី​ពេល​ណា​មួយ ព្រះ​យេស៊ូវ​មិន​មែន​ជា​ព្រះ​ទេពី​ព្រោះ​ព្រះ​នោះ​ត្រូវ​បាន​បង្កើត។ 

ប្រ​សិន​បើ​ព្រះ​ត្រូវ​បាន​បង្កើត​ដោយ​ព្រះ​ណា​មួយ​ផ្សេង​ទៀត​នោះ​មិន​មែន​ជា​ដំណឹង​ល្អ​

ពិត​ទេ ហើយ​ព្រះ​យេស៊ូវ​គ្រីស្ទ​ដែល​បាន​បង្កើត​នោះ​ក៏​មិន​មែន​ជា​ព្រះ​ដែរ។ ហេតុ​ដូច្នេះ​

ហើយ បាន​ជា​យើង​ជា​អ្នក​បម្រើ​ព្រះ​អង្គ យើង​ជា​អ្នក​​ស្គាល់​សេចក្ដី​ពិត យើង​ជា​អ្នក​

ដែល​រស់​នៅ​ក្នុង​សេចក្ដី​ពិត ត្រូវ​ឲ្យ​យើង​បាន​កាន់​តាម​កាន់​តែ​ស៊ីជម្រៅ​ក្នុង​សេចក្ដី​

ពិត​ហើយ​បាន​ក្រោក​ឈរ​ឡើង​ក្នុង​ដំណឹង​ល្អ ប្រកាស​ដំណឹង​ល្អ។ 

ហេតុ​អ្វី​បាន​ជា​យើង​ត្រូវ​ការ​ការពារ​ដំណឹង​ល្អ? ពីព្រោះ​មាន​តែ​ដំណឹង​ល្អ​ដ៏​ពិត​

តែ​មួយ​គត់​ក្នុង​អង្គ​ព្រះ​យេស៊ូវ​គ្រីស្ទ ហើយ​ជា​ព្រះ​យេស៊ូវ​គ្រីស្ទ​ដែល​មិន​មែន​ត្រូវ​បាន​

បង្កើត ក៏​ប៉ុន្តែ​ព្រះ​អង្គ​គឺ​ជា​ព្រះ​ដែល​គង់​នៅ​តាំង​ពី​អស់​កល្ប​រៀង​មក ព្រះ​អង្គ​ជា​ព្រះ​

រាជ​បុត្រា​តាំង​ពី​បំផុត​អស់​កល្ប​មក គ្មាន​ព្រះ​មួយ​ណា​បង្កើត​ឲ្យ​មាន​ព្រះ​វត្ត​មាន​អង្គ​

ព្រះ​យេស៊ូវ​គ្រីស្ទ​ទេ គឺ​ទ្រង់​ជា​ព្រះ​តាំង​ពី​អស់​កល្ប។ កណ្ឌ​គម្ពីរ រ៉ូម ៥:៨ បាន​ប្រាប់​

ថា «តែ​ឯ​ព្រះ ទ្រង់​សម្ដែង​សេចក្ដី​ស្រឡាញ់​របស់​ទ្រង់ ដល់​យើង​រាល់​គ្នា​ឲ្យ​ឃើញ​

ច្បាស់ ដោយ​ព្រះ​គ្រីស្ទ​បាន​សុគត​ជំនួស​យើង​រាល់​គ្នា នោះ​គឺ​ក្នុង​កាល​ដែល​យើង​

នៅ​មាន​បាប​នៅ​ឡើយ​ផង»។ ព្រះ​អង្គ​បាន​បង្ហាញ បាន​ផ្សាយ​សេចក្ដី​ស្រឡាញ់​

របស់​ផង​ទ្រង់​ហើយ​ព្រះ​អង្គ​កំពុង​តែ​ប្រទាន​នូវ​សេចក្ដី​ស្រឡាញ់​របស់​ផង​ទ្រង់​ដល់​

យើង​ទាំង​អស់​គ្នា​តាម​រយ:​ការ​សុគត​ជំនួស​បាប​របស់​យើង​រាល់​គ្នា។ 

នៅ​ពេល​ដែល​យើង​ឮ​ដំណឹង​ល្អ​ហើយ​យើង​ឃើញ​ថា​ដំណឹង​ល្អ​អាច​ជួយ​ខ្ញុំ​បាន 

យើង​ត្រូវ​តែ​កែ​ប្រែ​ចិត្ត​ទទួល​យក​ដំណឹង​ល្អ  តើ​ព្រះ​អង្គ​ចាប់​ផ្ដើម​ទត​មើល​ហើយ​

ស្រឡាញ់​យើង​នៅ​ពេល​នេះ​ឬ​នៅ​ពេល​ណា? គឺ​ព្រះ​អង្គ​ស្រឡាញ់​យើង​ទាំង​អស់​

គ្នា​តាំង​ពី​មិន​ទាន់​មាន​វត្តមាន​យើង​នៅ​លើ​ផែន​ដី​មក​ម៉្លេះ គឺ​ព្រះ​អង្គ​បាន​ស្រឡាញ់​

យើង​ជា​មុន​ដោយ​គ្មាន​លក្ខ​ខណ្ឌ។ ទ្រង់​ស្រឡាញ់​តាំង​ពី​យើង​នៅ​ជា​មនុស្ស​មាន​

បាប​នៅ​ឡើយ មិន​មែន​ចាំ​រហូត​ដល់​យើង​ធ្វើ​ឲ្យ​ស័ក្ដិសម​ឲ្យ​ទ្រង់​ស្រឡាញ់​នោះ​ទេ 

បើសិន​ដូច្នេះ នោះ​មិន​មែន​ជា​សេចក្ដី​ស្រឡាញ់​ដ៏​ពិត​នោះ​ទេ។ មាន​ព្រះ​វិហារ​ជា​ច្រើន​

បាន​ចាប់​ផ្ដើម​បង្វែរ​ដំណឹង​ល្អ​ចេញ​ពី​ព្រះ​គុណ​របស់​ផង​ព្រះ ឲ្យ​មនុស្ស​រស់​នៅ​បែប​

ជា​សាសនា គឺ​ព្យាយាម​ធ្វើ​ល្អ​រស់​នៅ​សម្រាប់​តែ​ខ្លួន​ឯង ព្យាយាម​ធ្វើ​ល្អ​ដើម្បី​ទទួល​

បាន​អ្វី​មួយ​ដែល​កើត​ចេញ​ពី​ទង្វើ (ធ្វើ​ល្អ​បាន​ល្អ) នេះ​គឺ​មាន​ន័យ​ថា​គេ​កំពុង​តែ​បង្វែរ​

សេចក្ដី​បង្រៀន​ឲ្យ​ចេញ​ពី​គ្រឹះ​នៃ​ដំណឹង​ល្អ។ សេចក្ដី​ស្រឡាញ់​ដែល​ព្រះ​បាន​ប្រទាន​

ដល់​យើង ប្រហែល​ជា​យើង​គិត​ថា យើង​ជា​មនុស្ស​ដែល​ធ្វើ​ល្អ​ហើយ​ស័ក្ដិសម​ឲ្យ​ព្រះ​

ទ្រង់​ស្រឡាញ់​យើង​នោះ​ទេ។ 

អ្វី​ដែល​ព្រះ​ទត​មើល​ឃើញ​ក្នុង​យើង​មាន​តែ​ម្យ៉ាង​គត់​គឺ​អំពើ​បាប​ហើយ​ដោយ​សារ​

តែ​អំពើ​បាប​នៅ​ក្នុង​ខ្លួន​យើង​រាល់​គ្នា ហើយ​នៅ​ពេល​ព្រះ​អង្គ​ទត​ទ្រង់​ក្រោធ​ដោយ​សារ​

គ្រប់​ទាំង​ទង្វើ​របស់​មនុស្ស ​ហើយ​គ្រប់​គ្នា​បាន​បែរ​ចេញ​ពី​សេចក្ដី​ពិត បែរ​ចេញទៅ​

តាម​ផ្លូវ​របស់​ខ្លួន។ ព្រះ​គម្ពីរ​សុភាសិត​បាន​ចែង​ថា «មនុស្ស​នឹង​បាន​ស្កប់​ចិត្ត​នឹង​

សេចក្ដី​ល្អ ដោយ​សារ​ផល​ដែល​កើត​ពី​មាត់​ខ្លួន ហើយ​កិច្ចការ​ដែល​ដៃ​មនុស្ស​ធ្វើ នោះ​

នឹង​បាន​សង​ដល់​អ្នក​នោះ​វិញ (សុភាសិត ១២:១៤)។ ក៏​ប៉ុន្តែ​កណ្ឌ​គម្ពីរ សុភាសិត 

១៤:១២ បាន​ចែង​ថា «មាន​ផ្លូវ​មួយ​ដែល​មើល​ទៅ​ដូច​ជា​ត្រឹម​ត្រូវ​ល្អ ដល់​មនុស្ស តែ​

ចុង​បំផុត​នៃ​ផ្លូវ​នោះ គឺ​ជា​សេចក្ដី​ស្លាប់​វិញ»។ បុ៉ន្តែ មនុស្ស​ទាំង​អស់​គេ​មិន​ចូល​ចិត្ត​

ស្ដាប់​នូវ​អ្វី​ដែល​ជា​សេចក្ដី​ពិត អ្វី​ដែល​ជា​ដំណឹង​ល្អ​នៃ​សេចក្ដី​ពិត ពីព្រោះ​សេចក្ដី​

ពិត​ធ្វើ​ឲ្យ​គេ​ពិបាក​ស្ដាប់។ 

ហេតុ​អ្វី​បាន​ជា​មនុស្ស​ទៅ​ប្រព្រឹត្ត​នូវ​ការ​មិន​ល្អ​ដែល​យើង​រាប់​ថា​ជា​ផល​ផ្លែ​នៃ​អំពើ​

បាប គឺ​ដោយ​សារ​តែ​ខាង​ក្នុង​បាន​ខូច​ទៅ​ហើយ​គឺ​ខូច​តាំង​ពី​អ័ដាម​ដែល​ជា​ឪពុក​

របស់​យើង​គាត់​បាន​ប្រព្រឹត្ត​រំលង​នឹង​ព្រះ ហើយ​បាន​នាំ​សេចក្ដី​ខូច​អាក្រក់​នោះ​មក​ឲ្យ​

យើង​រាល់​គ្នា ហើយ​យើង​រាល់​គ្នា​បាន​កើត​នៅ​ក្នុង​អំពើ​រំលង​របស់​គាត់។ ដោយ​សារ​

តែ​អំពើ​រំលង​របស់​មនុស្ស​ដំបូង​តែ​មួយ​គត់​បាន​នាំ​ឲ្យ​យើង​មាន​សមត្ថភាព​បង្កើត​នូវ​

អំពើ​បាប ការ​រំលង​ជា​ច្រើន ហើយ​អំពើ​បាប​នោះ​បាន​នាំ​មក​នូវ​សេចក្ដី​ស្លាប់ ហើយ​

សេចក្ដី​ស្លាប់​បាន​គ្រប់​គ្រង​លើ​មនុស្ស​ទាំង​អស់​ហើយ​មនុស្ស​ទាំង​អស់​កើត​មក​ក្នុង​

សេចក្ដី​ស្លាប់។

គ្មាន​អំណាច​ណា​មួយ​អាច​រួច​ចេញពី​សេចក្ដី​ស្លាប់​បាន​ទេ ហើយ​យើង​ក៏​មិន​អាច​

ធ្វើ​អ្វី​មួយ​ដែល​កើត​ចេញ​ពី​ខ្លួន​ឯង​ឲ្យ​រួច​ចេញ​ពី​សេចក្ដី​ស្លាប់​បាន​ដែរ។ គឺ​ស្លាប់​ហើយ 

យើង​អ​សមត្ថ​ភាព​ហើយ យើង​មិន​អាច​ទៅ​ចាប់​យក​ព្រះ យើង​មិន​អាច​បែរ​ទៅ​រក​

ជីវិត​ឯ​ណា​ដោយ​ខ្លួន​ឯង ហើយ​យើង​មិន​អាច​សង់​ស្ពាន​ណា​មួយ​ដើម្បី​ឆ្លង​ទៅ​ឯ​

ព្រះ និង​ដើម្បី​ឲ្យ​ទទួល​បាន​ជីវិត​ដោយ​ខ្លួន​ឯង​បាន​ឡើយ គឺ​យើង​បាន​ជាប់​នៅ​ក្នុង​

អំណាច​នៃ​សេចក្តី​ស្លាប់ គឺ​យើង​ស្លាប់​ហើយ នៅ​ក្នុង​កណ្ឌ​គម្ពីរ យ៉ូហាន ៣:១៦ 

ពាក្យ​គន្លឹះ​ដែល​យើង​ត្រូវ​ពិចារណា​នៅ​កន្លែង​នេះ​គឺ ព្រះ​អង្គ​បាន​ប្រទាន​ព្រះ​រាជ​បុត្រា​

តែ​មួយ​មក​សុគត​ជំនួស​អំពើ​បាប​យើង​រាល់​គ្នា ការ​បញ្ចូល​ព្រះ​រាជ​បុត្រា​នោះ​ហើយ​

គឺ​បញ្ជាក់​ពី​សេចក្តី​ស្រឡាញ់​របស់​ទ្រង់។ ព្រះ​អង្គ​ស្រឡាញ់​យើង​មិន​មែន​ដោយ​

ការ​ខិត​ខំ​ប្រឹង​ប្រែង​របស់​យើង​នោះ​ទេ។ តែ​ទ្រង់​បាន​ស្រឡាញ់​យើង​ទាំង​យើង​នៅ​

មាន​បាប​នៅ​ឡើយ​ផង។ ព្រះ​អង្គ​បាន​ប្រាប់​ពី​សេចក្តី​ស្រឡាញ់​នោះ​ដល់​អស់​អ្នក​

ណា​ដែល​ជឿ​ដល់​ព្រះ​រាជ​បុត្រា​នោះ​មិន​ត្រូវ​វិនាស​ឡើយ មិន​មែន​ដោយ​ការ​ខិត​ខំ​

ប្រឹង​ប្រែង​របស់​ខ្លួន​នោះ​ឡើយ។ 

យើង​ត្រូវ​បាន​គ្រប់​គ្រង​ដោយ​អំពើ​បាប ហើយ​អំពើ​បាប​នោះ​ឯង​បាន​នាំ​ឲ្យ​មាន​

សេចក្តី​ស្លាប់ បើ​ទោះជា​យ៉ាង​ណា​យើង​នៅ​តែ​មាន​សេចក្តី​សង្ឃឹម​ពី​ព្រះ​ដែល​បង្កើត​

យើង​រាល់​គ្នា ទ្រង់​មិន​បាន​អនុញ្ញាត​ឲ្យ​យើង​ត្រូវ​វិនាស​នោះ​ទេ។ ក៏​ប៉ុន្តែ​ព្រះ​អង្គ​បាន​

ប្រទាន​សេចក្តី​សង្ឃឹម​មួយ ហើយ​ទ្រង់​បាន​បង្ហាញ​យ៉ាង​ច្បាស់ សេចក្តី​សង្ឃឹម​នោះ​

នៅ​ក្នុង​ព្រះ​រាជ​បុត្រា គឺ​អង្គ​ព្រះ​យេស៊ូវ​គ្រីស្ទ ព្រះ​អង្គ​ថា អស់​អ្នក​ណា​ដែល​ជឿ​ដល់​

ព្រះ​រាជ​បុត្រា​នោះ​មិន​ត្រូវ​វិនាស​ឡើយ តែ​ឲ្យ​មាន​ជីវិត​អស់​កល្ប​ជា​និច្ច​វិញ ជឿ និង​

មិន​ត្រូវ​វិនាស​ឡើយ។ 

ប្រហែល​ជា​អស់​លោក​អ្នក​បង​ប្អូន​សួរ​ថា   ចុះ​បើ​មិន​ជឿ​វិញ?  ចម្លើយ​នោះ​គឺ​

សាមញ្ញ នឹង​ត្រូវ​វិនាស។ នៅ​ក្នុង​កណ្ឌ​គម្ពីរ​រ៉ូម ក៏​បាន​ពណ៌នា​ថា មនុស្ស​សុចរិត​គឺ​

រស់​នៅ​ដោយ​សារ​ជំនឿ។ ជំនឿ​គឺ​ជា​គន្លឹះ​មួយ​ដែល​ផ្តល់​នូវ​សេចក្តី​សង្ឃឹម​ដល់​មនុស្ស​

គ្រប់​គ្នា ហើយ​ព្រះ​បង្ហាញ​នូវ​សេចក្តី​សុចរិត​របស់​ព្រះ​អង្គ​ដល់​មនុស្ស​គ្រប់​គ្នា​ដោយ​ប្រើ​

នូវ​អ្វី​ដែល​ទ្រង់​បាន​ឲ្យ (សេចក្តី​ជំនឿ)  ឆ្លើយ​ទៅ​កាន់​ព្រះ​ដោយ​ប្រើ​សេចក្តី​ជំនឿ​នេះ​

ថា ដល់​អស់​អ្នក​ណា​ដែល​ជឿ​ដល់​ព្រះ​រាជ​បុត្រា​នោះ​មិន​ត្រូវ​វិនាស​ឡើយ តែ​ឲ្យ​មាន​

ជីវិត​អស់​កល្ប​ជា​និច្ច​វិញ។ តើ​មាន​ប៉ុន្មាន​នាក់​ដែល​នឹង​ឆ្លើយ​តប​ទៅ​កាន់​ព្រះ​ដោយ​

ជំនឿ ជឿ​លើ​ព្រះ​រាជ​បុត្រា​ព្រះ​អង្គ? ទ្រង់​បាន​បង្ហាញ​សេចក្តី​ស្រឡាញ់​របស់​ព្រះ​អង្គ​

ដោយ​ប្រទាន​ព្រះ​រាជ​បុត្រា​ផង​ព្រះអង្គ​មក​សុគត​ជំនួស​យើង​រាល់​គ្នា​ក្នុង​កាល​ដែល​

យើង​នៅ​មាន​បាប​នៅ​ឡើយ។

តើ​នរណា​គេ​អាច​ឆ្លើយ​តប​ទៅ​កាន់​ព្រះ​ដោយ​ការ​ជឿ​បាន?  មាន​បុគ្គល​ពីរ​នាក់​

ដែល​យើង​អាច​ស្គាល់​ពួក​គាត់ យ៉ាកុប អាមីនាស ហើយ​មាន​មនុស្ស​ម្នាក់​ទៀត​

នោះ​គឺ​លោក ចន ខិលវិន។ នៅ​ពេល​ដែល​យើង​និយាយ​ពី​ព្រះ​វត្ត​មាន​ព្រះ​យើង​

តែង​ចង​ចាំ​អំពី​ពួក​គាត់។ នៅ​ពេល​ដែល​យើង​និយាយ​ពី​ការ​ជ្រើស​រើស​របស់​ព្រះ 

យើង​និយាយ​ពី​ទំនួល​ខុស​ត្រូវ​មនុស្ស​យើង ឬ​និយាយ​ពី​អធិបតេយ្យ​ភាព​របស់​ព្រះ 

គឺ​យើង​ឃើញ​ពី​បុគ្គល​ពីរ​នាក់​នេះ គឺ​អំពី​លោក យ៉ាកុប អាមីនាស និង​លោក ចន 

ខិលវិន។ ខ្ញុំ​មិន​ចង់​វែក​ញែក​ថា​នរណា​ខុស ឬ​ត្រូវ​នោះ​ទេ ក៏​បុ៉ន្តែ​ខ្ញុំ​ចង់​ឲ្យ​បង​ប្អូន​

ពិចារណា​ពី​សេចក្តី​ពិត។ 

សេចក្តី​ពិត​ទី​មួយ មនុស្ស​យើង​នៅ​ចំពោះ​ព្រះ នោះ​គឺ​បាន​ស្លាប់ គ្រប់​គ្នា​គឺ​បាន​

ស្លាប់​ក្នុង​អំពើ​បាប និង​អំពើ​រំលង​របស់​ខ្លួន។ ក្នុង​កណ្ឌ​គម្ពីរ យ៉ូហាន ៣:១៦ «…ដើម្បី​

ឲ្យ​អ្នក​ណា​ដែល​ជឿ​ដល់​ព្រះ​រាជ​បុត្រា​នោះ មិន​ត្រូវ​វិនាស​ឡើយ តែ​ឲ្យ​មាន​ជីវិត​អស់​

កល្ប​ជា​និច្ច​វិញ»។ យើង​ឃើញ​ថា ព្រះ​បាន​បង្ហាញ​សេចក្ដី​ស្រឡាញ់​របស់​ផង​ទ្រង់​

ដោយ​បាន​ប្រទាន​ព្រះ​រាជ​បុត្រា​ទ្រង់​តែ​មួយ​ឲ្យ​មក​សុគត ដើម្បី​ឲ្យ​យើង​ទទួល​បាន​

នូវ​ជីវិត​ចេញពី​សេចក្ដី​ស្លាប់​ដ៏​អស់​កល្ប​ជា​និច្ច។ នៅ​ក្នុង​សេចក្ដី​ពិត​ទី១​នេះ​ឯង គឺ​



141

សេចក្ដីស្រឡា

មនុស្ស​យើង​នៅ​ក្នុង​អំពើបាប ពេញ​ទៅ​ដោយ​សេចក្ដី​ពុក​រលួយ​យើង​អ​សមត្ថ​ភាព។ 

តើ​យើង​អាច​មាន​សមត្ថ​ភាព​ទទួល​ជឿ​លើ​ព្រះ​ដោយ​ខ្លួន​ឯង​ដោយ​គ្មាន​ជំនួយ​មក​ពី​

ព្រះ​ដែរ​ឬ​ទេ? នេះ​គឺ​ជា​ការ​ពិត​ដែល​យើង​កើត​មក​ក្នុង​ជីវិត​មួយ​ដែល​អ​សមត្ថ​ភាព 

យើង​មិន​អាច​ទៅ​បង្កើត​ការ​ល្អ​ណា​មួយ​ដែល​ធ្វើឲ្យ​ព្រះ​អង្គ​សព្វ​ព្រះ​ទ័យ​ដោយ​ខ្លួន​

ឯង​បាន​ទេ។ ព្រះ​អង្គ​បាន​ស្រឡាញ់​យើង​ដោយ​សារ​តែ​បំណង​ព្រះ​ហឫទ័យ​របស់​

ផង​ទ្រង់ ព្រះ​អង្គ​ជ្រើស​រើស​យើង​គឺ​ទៅ​តាម​បំណង​ព្រះ​ហឫទ័យ​ទ្រង់​ហើយ​ព្រះ​អង្គ​

បាន​សព្វ​ព្រះ​ទ័យ​ប្រទាន​ជីវិត​ដល់​យើង​ទាំង​អស់​គ្នា​គឺ​ទៅ​តាម​បំណង​ព្រះ​ហឫទ័យ​

ទ្រង់ មិន​មែន​ដោយ​សារ​យើង​បាន​បំពេញ​លក្ខ​ខណ្ឌ​ណា​មួយ​ឲ្យ​គ្រប់​គ្រាន់​ដើម្បី​ឲ្យ​

យើង​មាន​ជំនឿ​នោះ​ទេ។ 

ដូច្នេះ យើង​មើល ជំនឿ​គឺ​ត្រូវ​តែ​មក​អំពី​ព្រះ មិន​មែន​ជា​ជំនឿ​ដែល​កើត​ចេញ​ពី​

យើង​ផ្ទាល់​នោះ​ទេ តែ​ជា​ជំនឿ​ដែល​យើង​ឆ្លើយតប​ទៅ​កាន់​ព្រះ​វិញ។ “ដ្បិត​គឺ​ដោយ​

ព្រះ​គុណ  ដែល​អ្នក​រាល់​គ្នា​បាន​សង្គ្រោះ ដោយ​សា​រសេច​ក្ដី​ជំនឿ ហើយ​សេចក្ដី​

នោះ​ក៏​មិន​មែន​កើត​ពី​អ្នក​រាល់​គ្នា​ដែរ គឺ​ជា​អំណោយ​ទាន​របស់​ព្រះ​វិញ ក៏​មិន​មែន​

ដោយ​ការ​ប្រព្រឹត្ត​ដែរ ក្រែង​អ្នក​ណា​អួត​ខ្លួន” (អេភេសូរ ២:៨-៩)។ សេចក្ដី​ជំនឿ​គឺ​ជា​

អំណោយ​ដែល​ព្រះ​អង្គ​បាន​ប្រទាន​មក​ឲ្យ​យើង​បាន​ឆ្លើយ​តប​ទៅ​កាន់​ព្រះ​អង្គ​ដោយ​

ទទួល​ស្គាល់​អង្គ​ព្រះ​យេស៊ូវ​គ្រីស្ទ​ដោយ​យល់​ច្បាស់​ខាង​ឯ​វិញ្ញាណ ហើយ​យើង​ប្រើ​

អំណោយ​ដែល​ព្រះ​អង្គ​បាន​ប្រទាន​មក ដើម្បី​ឆ្លើយតប​ទៅ​កាន់​ព្រះ​អង្គ​គឺ​មិនមែន​ជា​

របស់​យើង។ មិន​មាន​មនុស្ស​ណា​ម្នាក់​ដែល​អាច​ប្រើ​ជំនឿ និង​ការ​តាំង​ចិត្ត​របស់​ខ្លួន​

ឯង​ដើម្បី​ជឿ​ព្រះ​បាន​ទេ ក៏​ប៉ុន្តែ​ជំនឿ​ដែល​ប្រទាន​នូវ​ជីវិត​អស់​កល្ប​ជា​និច្ច​គឺ​ជា​ជំនឿ​តែ​

មួយ​គត់​ដែល​ជា​អំណោយ​របស់​ព្រះ ហើយ​សេចក្ដី​ជំនឿ​នោះ​ឯង​ដែល​ប្រកាស​ឆ្លើយ​

តប​ទៅ​នឹង​សេចក្ដី​ស្រឡាញ់​ដែល​ព្រះ​អង្គ​បាន​បង្ហាញ។ ជំនឿ​ដែល​យើង​ឈរ​គឺ​ជា​

ជំនឿ​ដែល​មក​អំពី​ព្រះ​ជា​អំណោយ​ទាន​របស់​ព្រះ​ដែល​ទ្រង់​បាន​ប្រទាន​ឲ្យ​យើង។ 

ចូរ​ឲ្យ​យើង​បាន​ប្រើ​សេចក្ដី​ជំនឿ​នោះ ជឿ​លើ​ព្រះ​រាជ​បុត្រា​របស់​ផង​ទ្រង់​គឺ ព្រះ​

យេស៊ូវ​គ្រីស្ទ​ដែល​ជា​ព្រះ​តែ​មួយ​អង្គ​គត់​ដែល​អាច​ប្រទាន​នូវ​ជីវិត​អស់​កល្ប​ជា​និច្ច​

ដល់​យើង​ទាំង​អស់​គ្នា។ នេះ​គឺ​ជា​ជំនឿ​ដែល​នាំ​មក​នូវ​សេចក្ដី​សង្គ្រោះ។ សព្វ​ថ្ងៃ​នេះ 

យើង​ឃើញ​មាន​ព្រះ​នាម​ព្រះ​យេស៊ូវ​ច្រើន តើ​យើង​គួរ​ជឿ​មួយ​ណា? «បង​ប្អូន​អើយ 

ខ្ញុំ​ចង់​ប្រាប់​ឲ្យ​អ្នក​រាល់​គ្នា​ដឹង​ពី​ដំណឹង​ល្អ ដែល​ខ្ញុំ​បាន​ផ្សាយ​រួច​មក​ហើយ ជា​ដំណឹង​

ដែល​អ្នក​រាល់​គ្នា​បាន​ទទួល ក៏​ឈរ​ជាប់​ក្នុង​នោះ​ផង អ្នក​រាល់​គ្នា​កំពុង​តែ​បាន​សង្គ្រោះ 

ដោយសារ​ដំណឹង​ល្អ​នោះ​ផង គឺ​បើ​សិន​ជា​កាន់​ខ្ជាប់​តាម​ព្រះ​បន្ទូល ដែល​ខ្ញុំ​បាន​ថ្លែង​

ប្រាប់​មក លើក​តែ​អ្នក​រាល់​គ្នា​បាន​ជឿ ដោយ​ឥតបើ​គិត ដ្បិត​មុន​ដំបូង ខ្ញុំ​បាន​ប្រាប់​

មក​អ្នក​រាល់​គ្នា តាម​សេចក្ដី​ដែល​ខ្ញុំ​បាន​ទទួល​ដែរ គឺ​ថា​ព្រះ​គ្រីស្ទ​បាន​សុគត ដោយ​

ព្រោះ​បាប​របស់​យើង​រាល់​គ្នា តាម​បទ​គម្ពីរ ហើយ​ថា ទ្រង់​ត្រូវ​គេ​បញ្ចុះ​ក្នុង​ផ្នូរ រួច​ដល់​

ថ្ងៃ​ទី៣ នោះ​ទ្រង់​មាន​ព្រះ​ជន្ម​រស់​ឡើង​វិញ ក៏​តាម​បទ​គម្ពីរ» (១កូរិន‌ថូស ១៥:១-៤)។ 

ចម្លើយ​គឺ​ថា យើង​ជឿ​ព្រះ​យេស៊ូវ​គ្រីស្ទ​ដែល​ប្រសូត សុគត​ហើយ​មាន​ព្រះ​ជន្ម​

រស់​ឡើង​វិញ​តាម​បទ​គម្ពីរ។ ប្រ​សិន​បើ មាន​ព្រះ​យេស៊ូវ​ណា​មួយ​ទៀត​ដែល​ខុស​ពី​

បទ​គម្ពីរ​យើង​ដឹង​ថា​នោះ​មិន​មែន​ជា​ព្រះ​យេស៊ូវ​ពិត​នោះ​ទេ មិន​មែន​ជា​ព្រះ​សង្គ្រោះ​

ទេ ប៉ុន្តែ​ជា​អ្នក​ដែល​នាំ​ឲ្យ​ពួក​ជំនុំ​វង្វេង​វិញ។ ដូច្នេះ ព្រះ​យេស៊ូវ​គ្រីស្ទ​ដែល​ជា​ម្ចាស់​

នៃ​ជីវិត​ហើយ​នាំ​ឲ្យ​យើង​ទទួល​បាន​ជីវិត​អស់​កល្ប​គឺ​ជា​ព្រះ​យេស៊ូវ​គ្រីស្ទ​ដែល ប្រ​

សូត្រ សុគត​ហើយ​មាន​ព្រះ​ជន្ម​រស់​ឡើង​វិញ​ស្រប​តាម​បទ​គម្ពីរ។

